
06-1(5): ᐅᖅᓱᖅᑑᒥ ᒑᓴᓕᒧᑦ ᖃᐅᔨᓴᖅᑕᐅᓂᖓ-ᖃᐅᔨᒃᑲᐃᔾᔪᑦ (ᒪᒃᓖᓐ) ............................................................................. 729 

ᒋ. 

ᒪᓕᒐᒃᓴᐃᑦ 
 
ᒪᓕᒐᑦᓴᖅ 7, ᐊᑐᖅᑐᐊᓂᕐᒧᑦ ᐊᔪᓐᖏᑎᑦᑎᓂᕐᒧᑦ ᒪᓕᒐᖅ 2002-2003 - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ (ᐃᖕ)

ᐃᖃᓗᐃᑦ, ᓄᓇᕗᑦ 
ᐅᓪᓗᑐᐃᓐᓇᖅ, ᒪᐃ 10, 2002 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᒥᓂᔅᑕ ᐅᓛᔪᖅ ᐊᑭᓱᒃ, ᒥᓂᔅᑕ ᔮᒃ ᐊᓇᕈᐊᖅ, ᔮᒃ ᐊᓇᕈᐊᖅ, ᔭᐃᒥᓯ ᐊᕐᕚᓗᒃ, ᑖᓄᑦ Hᐊᕕᐅᔭᖅ, ᑕᐃᕕᑎ 
ᐃᒃᑲᕐᕆᐊᓗᒃ, ᐃᓄᑭ ᐃᖅᑭᑦᑐᖅ, ᒥᓂᔅᑕ ᐲᑕ ᕿᓚᕝᕙᖅ, ᒥᓂᔅᑕ ᐲᑕ ᕿᓚᕝᕙᖅ, ᒋᓕᐊᓐ ᒪᒃᓖᓐ, ᔫᐱ 
ᓄᑕᕋ, ᒥᓂᔅᑕ ᑭᐅᓪᕙᓐ ᐃᖕ, ᒥᓂᔅᑕ ᑭᐊᕙᓐ ᐅᐳᕋᐃᔭᓐ, ᒥᓂᔅᑕ ᐹᓪ ᐅᑲᓕᖅ, ᒥᓂᔅᑕ ᐄᑐᐊ ᐲᑯ, ᒥᓂᔅᑕ 
ᒪᓃᑦᑐᖅ ᑖᒻᓴᓐ, ᕆᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᐅᓪᓗᒥ ᑐᒃᓯᐊᕐᓂᐊᖅᐳᖓ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓪᓛᒃᑯᑦ, ᐅᓪᓛᒃᑯᑦ ᒪᓕᒐᓕᐅᖅᑏᑦ. ᓯᕗᓕᖅᑎ. ᑲᑎᒪᔾᔪᑎᒃᓴᖅ 2. ᒥᓂᔅᑕᐃ ᐅᖃᐅᓯᖏᑦ. ᐲᑯ. 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᓂᒃᑳᖏᑦ 033-1(6): ᑲᓇᑕᒥ ᑎᒥᒧᑦ ᖃᓄᓐᖏᑦᑎᐊᕐᓂᕐᒧᑦ ᐅᓪᓗᖓ ᓄᓇᕗᒻᒥ 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓇᖏᕐᓯᕗᖓ ᐃᓕᑕᕐᓯᔪᒪᓪᓗᖓ ᐅᓪᓗᕐᒥ 
ᐱᒻᒪᕆᐅᔪᒥᒃ ᓄᓇᕗᒻᒥ. ᓇᑦᓯᖑᔭᐅᓂᐊᖅᑐᒥᒃ ᒪᐃ 12 ᑲᓇᑕᒥ ᖃᓄᐃᓐᖏᑦᑎᐊᕐᓂᕐᒧᑦ ᐅᓪᓗᖓᓂᒃ. ᑖᓐᓇ 
ᐅᓪᓗᔪᖅ ᐃᓕᑕᕆᔭᐅᖃᑦᑕᕐᒪᑦ ᐊᕐᕋᒍᑕᒫᑦ ᐅᐱᓐᓇᕋᓂ ᐊᑐᕐᓂᖃᒻᒪᕆᑦᑐᖅ ᓇᓪᓕᐅᑎᕕᒋᓪᓗᓂᐅᒃ 
ᕗᓗᐊᕆᓐᔅ ᓇᐃᑦᐃᒐᐃᐅᓪ, ᐊᕐᓇᐅᔪᖅ ᐃᓱᒪᒋᔭᐅᔪᖅ ᐊᓈᓇᒋᔭᐅᓂᖓᓂᒃ ᒫᓐᓇᐅᔪᖅ 
ᐋᓐᓂᐊᕐᓯᐅᑎᐅᓂᕐᒧᑦ. 
 
“ᑲᑐᑦᔨᓗᑕ ᖃᓄᐃᓐᓂᖏᑦᑎᐊᕐᓂᕐᒧᑦ” ᑕᒪᓂ ᐅᖃᐅᓯᐅᕗᖅ. ᐅᖃᖅᑎ, ᐅᕙᑦᑎᓄᑦ ᓄᓇᕗᒻᒥ, 
ᓴᐳᑎᔭᐅᓯᒪᓂᖏᑦ ᐊᕙᑎᒋᔭᕗᑦ ᐱᒻᒪᕆᐅᒻᒪᑦ ᐊᒃᑐᐊᓂᖃᕐᒪᑦ ᖃᓄᐃᓐᖏᑦᐊᕐᓂᑎᓐᓄᑦ, 
ᓂᕿᑦᑎᐊᕙᐅᔪᓐᓇᕐᒪᑕ ᐊᕙᑎᕗᑦ ᖃᓄᐃᓐᖏᑦᑎᐊᖅᐸᑕ. 
 
ᐅᖃᖅᑎ, ᐱᓕᕆᕕᒋᔭᕋ ᐊᖏᕐᓯᒪᔪᖅ ᑲᔪᓯᓂᐊᕐᓗᑎᒃ ᐱᓕᕆᐊᒃᓴᐅᔪᓂᒃ ᓴᓇᓂᕐᒧᑦ ᖃᓄᐃᓐᖏᑦᑎᐊᕐᓂᕐᒧᑦ 
ᐊᕙᑎᒧᒃ, ᐊᕙᑎᐅᔪᖅ ᑐᑭᓯᒋᐊᕐᕕᒋᔪᓐᓇᖅᑕᕗᑦ ᐃᓱᒪᓕᐅᕋᓱᐊᕐᓂᐊᖅᑎᓪᓗᑕ ᖃᓄᐃᓐᖏᑦᑐᓂᒃ 
ᐅᕙᑦᑎᓄᑦ, ᕿᑐᕐᖓᑎᓐᓄᑦ, ᐊᒻᒪᓗ ᐃᓚᒋᔭᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐲᑯ. ᒥᓂᔅᑕᐃᑦ ᐅᖃᐅᓯᖏᑦ. ᓱᓕ ᒥᓂᔅᑕᓄᑦ ᐅᖃᐅᓯᒃᓴᖅᑕᖃᖅᐸ. ᑲᑎᒪᔾᔪᑎᒃᓴᖅ 3. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᓂᔅᑕ, ᓯᕗᓕᖅᑎ. 

ᑲᑎᒻᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑏᑦ ᐅᓂᒃᑳᖏᑦ 117-1(6): ᓇᓪᓕᐅᑎᑦᑎᐊᖁᔨᓂᖅ ᓄᑕᕋᕐᒥᒃ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. ᐅᓇ ᒪᓕᒐᓕᐅᖅᑎᑦ ᐅᖃᐅᓯᖏᓐᓂᑦᑐᖅ. 
ᐅᓪᓗᒥ ᑕᓪᓕᒥᐅᒻᒪᑦ ᐊᒻᒪᓗ ᑕᐱᕗᑦ ᓵᓚᐅᓚᐅᖅᑐᑎᒃ Hᐊᑭᒥ ᐊᒻᒪᓗ ᓯᓂᒃᑎᐊᖅᑲᐅᓇᖓ ᑭᓯᐊᓂᓕ 
ᐊᒃᓱᐊᓗᒃ ᖁᕕᐊᓱᒃᐳᖓ ᓄᑕᕋᖅ ᓇᓪᓕᐅᓂᕐᓯᐅᕐᒪᑦ ᐊᒻᒪᓗ ᑐᓂᓯᓂᐊᖅᐸᕋ ᐅᖃᕆᕈᒪ. ᖁᔭᓐᓇᒦᒃ. 
 
>>ᐸᒃᑕᖅᑐᖅᑐᑦ, ᐃᓪᓚᖅᑐᑦ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑎᒃᑯᑦ ᐅᖃᐅᓯᖏᑦ. ᐃᖅᑭᑦᑐᖅ. 
 
ᒪᓕᒐᓕᐅᖅᑏᑦ ᐅᓂᒃᑳᖏᑦ 118-1(6): ᐊᓈᓇᐅᑉ ᐅᓪᓗᖓ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᕐᓯᕗᖓ ᐅᖃᕈᒪᓪᓗᖓ ᐊᓈᓇᐅᑉ 
ᐅᓪᓗᒋᓚᓕᕐᒥᒻᒪᒍᐳ. ᖁᔭᓐᓇᒥᕆᐊᖃᖅᑐᖓ ᐊᓈᓇᓐᓄᑦ, ᐅᓪᓗᒥ ᑕᓕᕕᓴᒥᒃ ᑕᑯᓐᓇᔾᔭᔪᒃᓴᐅᖏᑦᑐᖅ 
ᐊᐅᓪᓚᕐᓯᒪᔪᒃᓴᐅᒻᒪᑦ. 
 
ᐅᓂᒃᑳᕋᕐᔪᓐᓂᐊᖅᐳᖓ ᖃᓄᐃᓕᐅᖃᑦᑕᓚᐅᕐᓯᒪᓂᑦᑎᓐᓂᒃ ᓱᕈᓯᐅᓪᓗᑕ. ᐊᑖᑕᒐ ᐊᓯᕙᕐᓯᒪᑎᓪᓗᒍ ᐅᓪᓗᕐᒥ 
ᐊᒻᒪᓗ ᐊᓈᓇᒐ ᐅᓪᓚᓂ ᐅᓐᓄᓄᑦ ᐱᔭᒃᓴᖃᖅᐸᓚᐅᕐᒪᑦ. ᐅᑭᐊᒃᓴᒃᑯᑦ ᓱᓕ ᑐᐱᕐᓯᒪᖃᑦᑕᖅᑐᑕ, 
ᐃᓪᓗᕋᓚᒃᓴᐅᔪᓂᒃ ᐊᔪᕐᓇᖅᐸᓚᐅᕐᒪᑦ. ᐊᑕᐅᓯᐊᕋᓗᐊᖅᑐᓂ ᐊᑖᑕᒐ ᐃᓪᓗᕋᓚᓕᐅᓚᐅᕐᓯᒪᒻᒪᑦ ᐊᒻᒪᓗ 
ᐊᒥᒐᕐᓯᓚᐅᕐᓯᒪᒻᒪᑦ ᐱᔭᕆᕈᓐᓇᓚᐅᓐᖏᑦᑐᖅ. 
 
ᐊᓈᓇᒋᔭᕗᑦ ᐊᑖᑕᒋᔭᕗᑦ ᐃᓐᓇᐅᖏᓐᓇᖅᑐᔭᖅᑐᒐᓗᐊᑦ, ᑭᓯᐊᓂᓕ ᑕᐃᒃᓱᒪᓂ 1960-ᒥ ᐊᖓᔪᖅᑳᕆᔭᕗᑦ 
ᐅᑭᐅᖃᑦᑐᕐᓴᐅᓚᐅᕐᒪᑕ 20-ᖏᓐᓂ 30-ᖏᓐᓂ ᐊᒻᒪᓗ ᐊᒃᓱᐊᓗᒃ ᑕᐃᒃᑯᐊ ᐱᔭᖅᑭᒃᐸᓚᐅᕐᒪᑕ ᐱᓗᐊᖅᑐᒥᒃ 
ᐊᓈᓇᒐ ᐅᖓᓯᑦᑐᐊᓗᒻᒧᑦ ᐱᓱᖃᖅᑕᓚᐅᖅᑐ. ᒫᓐᓇᐅᓕᖅᑐᕐᓕ ᑭᓱᑐᐃᓐᓇᕐᓂᒃ ᐱᔪᓐᓇᕐᓯᒐᑦᑕ, ᐊᓪᓚᑦ 
ᐊᓈᓇᒐ ᓱᓕ ᐅᖃᐅᑎᕙᒃᑲᖓ ᐃᓄᒃᑎᐊᕙᐅᔭᕆᐊᖃᕐᓂᕐᒥᒃ, ᐃᓅᓯᖃᑦᑎᐊᓂᕐᒥᒃ ᐊᒻᒪ 
ᑐᓂᕐᕈᓯᐊᕐᑎᒃᓯᒪᒻᒪᖓ. ᑕᐃᒪᓕ ᓂᕆᐅᒋᔭᖓᓂᒃ ᐃᓅᓯᖃᖅᑐᒃᓴᐅᒐᓗᐊᖅᐳᖓ. 
 
ᐅᖃᕈᒪᔪᖓ ᐊᓈᓇᖓ ᓇᓪᓕᒋᔭᕋ 70-ᖏᓐᓂᓕᖅᑐᖅ ᑭᓯᐊᓂᓕ ᓱᓕ ᐊᐅᓪᓚᖃᑕᐅᓯᒪᒻᒥᔪᖅ 
ᐱᓇᓱᐊᕈᓯᐅᓗᐊᖅᑐᒥᒃ, ᐊᒃᓱᐊᓗᒃ ᐅᐱᒋᔭᕋ ᐊᒻᒪᓗ ᐅᑎᕐᓂᖅᐸᑕ ᐱᓇᓱᐊᕈᓯᐅᑉ ᓄᓐᖑᐊᓂ ᓴᓂᕋᔭᒻᒧᑦ, 
ᐅᓪᓗᖃᑦᑎᐊᖁᓂᐊᖅᐸᕋ ᐊᓈᓇᐅᑉ ᐅᓪᓗᖓᓂ. ᖁᔭᓐᓇᒦᒃ.  
 
>>ᐸᒃᑕᖅᑐᖅᑐᑦ 
 
ᐅᖃᖅᑎ:  ᒪᓕᒐᓕᐅᖅᑏᑦ ᐅᖃᐅᓯᖏᑦ. Hᐊᕕᐅᔭᖅ. 
 
ᒪᓕᒐᓕᐅᖅᑏᑦ ᐅᓂᒃᑳᖏᑦ 119-1(6): ᐃᓕᑦᑎᕆᓐᓂᕐᓴᐅᔪᑦ ᐃᑲᔪᖅᑕᐅᔭᕆᐊᖃᕐᓂᖏᑦ 
ᐃᓕᓐᓂᐊᕐᕕᓐᓂ 
 
Hᐊᕕᐅᔭᖅ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᕐᓯᕗᖓ ᐅᖃᐅᓯᖃᕐᓂᐊᕐᓗᖓ ᐊᒥᒐᕐᓯᓂᑦᑎᓐᓂᒃ 
ᐃᓕᑦᑎᕆᓐᓂᕐᓴᐅᔪᓄᑦ ᐃᑲᔪᖅᑎᐅᔪᓂᒃ ᓄᓇᕗᒻᒥ ᐃᓕᓐᓂᐊᕐᕕᐅᔪᓂᒃ. ᐅᖃᖅᑎ, ᑕᒪᓐᓇ 
ᐱᒻᒪᕆᐅᓯᒪᓕᖅᑐᖅ ᐅᕙᖓ ᓄᓇᖓᓂ ᐊᒻᒪ ᐊᓯᖏᓐᓂᒃ ᓄᓇᕗᑦ ᓄᓇᓕᖏᓐᓂᒃ ᑕᐃᒪᐃᓚᐅᕆᓪᓗᓂ 
ᐊᕐᕋᒍᓚᐅᖅᑐᒥ. 

ᐃᓱᒪᓗᒍᑎᖃᕋᒪ ᐃᓄᒋᐊᒃᓯᕙᓪᓕᐊᓂᖏᓐᓂᒃ ᓱᕈᓯᐅᔪᑦ ᐃᓕᓐᓂᐊᕆᐊᖅᐸᒃᑐᑦ ᐊᒻᒪᓗ 
ᐃᓱᒪᓗᒍᑎᖃᓗᐊᖅᑐᖓᐊ ᑕᒪᒃᑯᓄᖓ ᓱᕈᓯᕐᓄᑦ ᐃᓕᑦᑎᕆᓐᓂᐅᕐᓴᐅᔪᑦ ᐃᑲᔪᖅᑕᐅᔭᕆᐊᖃᕐᓂᖏᓐᓂᒃ 
ᐃᑲᔪᖅᑕᐅᔭᕆᐊᖃᖅᑐᑎᓪᓗ ᐃᓕᓐᓂᐊᑦᑎᐊᕈᓐᓇᕐᓂᐊᕐᒪᑕ. 
 
ᖁᕐᓗᖅᑑᒥ 25-ᖑᒻᒪᑕ ᐃᓕᓐᓂᐊᖅᑎᐅᔪᑦ ᐊᑕᐅᓯᕐᒧᑦ ᐃᓕᓴᐃᔨᒧᑦ. ᑕᒪᒃᑯᐊ ᐊᒥᓱᓂᖏᑦ ᐃᓱᒪᒋᓪᓗᒋᑦ 
ᐊᑕᐅᓯᕐᒥ ᐃᓪᓗᕈᓯᐅᔪᒥ ᐃᓕᓐᓂᐊᕐᕕᒻᒥ, ᖃᓄᕐᓕᑕᐃᒪ ᐃᓕᓴᐃᔨᔪᖅ ᐃᑲᔪᕈᓐᓇᖅᐸ ᐃᓕᓐᓂᐊᖅᑎᒥᒃ 
ᐊᑦᑎᓂᕐᓴᐅᑎᓪᓗᒍ ᐃᓕᓯᒪᓂᖓ ᐊᓯᖏᓐᓂᒃ ᐃᓕᓐᓂᐊᖅᑎᐅᖃᑎᒥᓂᒃ, ᐊᒻᒪᓗ ᖃᓄᖅ ᑕᐃᓐᓇ 
ᐃᓕᓴᐅᔨᐅᔪᖅ ᑕᐃᒪᐃᑦᑐᓐᓇᖅᐸ ᐊᑕᐅᓯᕐᒧᑦ ᑕᐃᒃᑯᐊ ᐊᓯᖏᑦ ᖁᔭᓇᖅᑐᔭᓐᖏᓪᓗᒋᑦ. 
 
ᑕᒪᓐᓇ ᐊᖏᕋᒃᓴᐅᖏᒻᒪᑦ ᑕᒪᒃᑯᐊ ᐃᓕᓴᐃᔨᖁᑎᒋᔭᕗᑦ ᒪᕐᕈᓐᓂᒃ ᐱᓕᕆᐊᒃᓴᖃᖅᑎᓪᓗᒋᑦ. 
ᐊᔪᕐᓇᑲᓐᓂᒻᒪᕆᒃᐳᑦ, ᐊᒥᓱᑦ ᐃᓕᓴᐃᔨᐅᔪᑦ ᐃᓕᓐᓂᐊᕐᓯᒪᓐᖏᒻᒪᑕ ᐃᑲᔪᕐᓂᕐᒥᒃ ᑕᐃᒃᑯᓂᖓ 
ᐃᓕᓐᓂᐊᖅᑎᐅᔪᓂᒃ ᐃᓕᑦᑎᕆᓐᓂᕐᓴᐅᔪᓂᒃ ᐊᒻᒪᓗ ᐊᔪᕐᓂᕐᓴᐅᔪᓂᒃ ᐃᓕᓐᓂᐊᖅᑕᐅᕙᒃᑐᓂᒃ. ᐅᖃᖅᑎ, 
ᖃᓄᖅ ᐅᖃᒃᑲᓐᓂᕆᐊᒃᓴᖅ ᓇᓗᔪᖓ ᑕᒪᒃᑯᐊ ᐃᓕᓴᐃᔨᐅᔪᑦ ᐃᑲᔪᖅᑕᐅᑲᓐᓂᕆᐊᖃᕐᒪᑕ ᐊᒻᒪᓗ 
ᐃᑲᔪᖅᑕᐅᓗᑎᒃ ᐃᓕᓐᓂᐊᖅᑎᐅᔪᑦ ᐃᓕᓐᓂᐊᕈᓐᓇᖁᓪᓗᒋᑦ. ᐱᑕᖃᕆᐊᖃᓪᓚᕆᑦᑐᖅ 
ᐃᓕᑦᑎᕆᓐᓂᕐᓴᐅᔪᓄᑦ ᐃᑲᔪᖅᑎᐅᔪᓂᒃ ᑕᒪᒃᑯᓄᖓ ᐃᓕᑦᑎᕆᓐᓂᕐᓴᖁᑎᑦᑎᓐᓄᑦ 
ᐃᓕᓴᐃᔨᐅᖃᑦᑕᕐᓂᐊᖅᑐᓂ ᑕᐃᒃᑯᐊᑦᑕᐅᖅ ᓯᕗᓂᒃᓴᑎᓐᓄᑦ ᐃᓚᒋᔭᐅᖃᑕᐅᒻᒥᒻᒪᑕ. 
 
ᑕᐃᒪᓕ ᑎᓕᐅᕆᐊᒃᑲᓐᓂᕈᒪᕙᕋ ᒥᓂᔅᑕᐅᔪᖅ ᕿᒥᕐᕈᖁᓪᓗᒍ ᖃᓄᐃᓕᖓᓕᕐᓂᖏᓐᓂᒃ ᑕᒪᒃᑯᐊ 
ᐃᓕᑦᑎᕆᓐᓂᕐᓴᐅᔪᑦ ᐃᑲᔪᖅᑎᖃᕆᐊᖃᕐᓂᖏᓐᓂᒃ. ᓈᒻᒪᒃᓯᒃᐸ ᐊᐱᕐᓱᓂᐊᖅᑐᖓ ᒥᓂᔅᑕᒥᒃ ᑕᒪᒃᓱᒧᖓ. 
ᖁᐊᓇᖅᑯᑎᑦ, ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕿᓚᕝᕙᖅ. 
 
ᒪᓕᒐᓕᐅᖅᑏᑦ ᐅᓂᒃᑳᖏᑦ 120-1(6): ᐃᓕᓐᓂᐊᖅᑎᐅᔪᑦ ᐅᓪᓗᐃᓐᓇᖅ ᐅᐱᕐᖏᖑᐊᕐᓂᕐᒧᑦ 
ᓇᓪᓕᐅᓂᕐᓯᐅᕐᓂᖅ ᐸᓐᓂᖅᑑᒥ - ᖁᓕᑦ ᐊᕐᕋᒍᑦ ᓇᓪᓕᐅᓂᕐᓯᐅᖅᑐᑦ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᒃᐸᒃᓴᖅ ᑎᑎᕋᕐᕕᐅᓚᐅᕋᒪ 
ᑯᓂᒃᓯᖁᔭᐅᓪᓗᖓ ᓇᓪᓕᐅᑎᔪᒥᒃ, ᑭᓯᐊᓂᓕ ᑕᐃᒪᐃᑦᔭᕙᓪᓚᐃᖏᑦᑐᖓ. 
 
>>ᐃᓪᓚᖅᑐᑦ 
 
ᓄᓇᑦᑎᓐᓂ ᑭᒡᒐᖅᑐᖅᑕᕐᓂ ᐅᑭᐅᓂᒃ ᖁᓕᓂᒃ ᓇᓪᓕᐅᓂᕐᓯᐅᕐᒪᑕ ᑕᐃᒪᓐᖓᓂ ᓱᕈᓯᕐᓂᒃ 
ᐊᐅᓚᕈᔾᔨᖃᑦᑕᓕᓚᐅᕐᓯᒪᒻᒪᑕ. ᐅᓪᓗᒥᒧᑦ ᓇᓪᓕᐅᓂᕐᓯᐅᓂᐊᖅᑐᑦ ᖁᓕᓐᓂᒃ ᐊᕐᕋᒍᓂᒃ 
ᐊᐅᓪᓚᐅᑦᔨᖃᑦᑕᓂᕐᒥᒃ. ᐃᒪᐃᒐᔪᓱᑦ ᓱᕈᓯᐅᔪᑦ ᐊᐅᓪᓚᕈᔾᔭᐅᓪᓗᑎᒃ ᒥᑭᓂᖅᐸᖏᓐᓂᒃ ᑕᑉᐸᐅᖓ 
ᖁᑦᑎᓂᖅᐸᖏᓐᓄᑦ. ᒍᕆᑦ 12-ᒥ ᐃᓕᓐᓂᐊᖅᑐᓄᑦ ᐊᒻᒪᓗ ᐃᓐᓇᐅᓂᕐᓴᐅᔪᑦ ᐊᐅᓪᓚᕐᓯᒪᕙᒃᑐᑎᒃ ᐅᓪᓗᓄᑦ 
ᐱᖓᓱᓄᑦ ᐱᓇᓱᐊᕈᓯᕐᒧᑦ ᑎᑭᑦᑐᒍ, ᐊᐅᓪᓚᕈᔾᔭᐅᔭᕋᐃᒻᒪᑕ ᓄᓇᒧᑦ ᑐᒃᑐᓕᐊᖅᐸᒃᑐᑎᒃ, ᓯᓈᓕᐊᖅᐸᒃᑐᑎᒃ 
ᐊᒻᒪ ᐃᖃᓪᓕᐊᖅᐸᒃᑐᑎᒃ. 
 
ᐃᓕᓐᓂᐊᖅᑎᑕᐅᕙᒃᑐᑦ ᐊᓐᓄᕋᓕᐅᕈᓐᓇᕐᓂᕐᒥᒃ ᐊᒻᒪᓗ ᐃᓕᓐᓂᐊᖅᑎᑕᐅᕙᒃᑐᑎᒃ ᕿᑦᑎᕆᓂᕐᒥᒃ, 
ᓂᒃᑯᓕᐅᕐᓂᕐᒥᒃ, ᓱᕐᓗ ᐱᑦᑎᓕᐅᕐᓂᕐᒥᒃ ᐊᒻᒪᓗ ᑐᒃᑐᒥᓂᕐᒥᒃ ᐊᒻᒪᓗ ᐃᓕᓐᓂᐊᖅᑎᑕᐅᓪᓗᑎᒃ ᑕᒪᒃᑯᓂᖓ 
ᐃᓕᖅᑯᓯᑐᖃᖅᑎᒍᑦ ᐊᔪᓐᖏᓐᓂᐅᔪᓂᒃ. ᒪᕐᕈᓐᓂᒃ ᐃᓕᓴᐃᔨᖃᖅᑐᑎᒃ ᐃᓐᓇᐅᔪᓐᓂᒃ ᑕᐃᒃᑯᐊ 
ᐊᐅᓚᕈᔾᔨᖃᑦᑕᖅᑐᑦ ᓱᕈᓯᕐᓂᒃ. ᑎᓴᒪᐅᓕᖅᑲᖓᖃᑦᑕᕐᒪᑕ, ᐊᒻᒪᓗ ᓂᕿᓕᐅᖅᑎᖃᕆᓪᓗᑎᒃ ᐊᒻᒪᓗ 
ᐃᑲᔪᖅᑎᖏᓐᓂᒃ. 
 
ᐃᓕᑕᕆᔪᒪᔭᒃᑲᑦ ᑕᒪᒃᑯᓂᖓ ᐊᖅᑭᒃᓱᐃᒋᐊᓐᖓᓚᐅᕐᓯᒪᔪᑦ. ᓖᓇ ᒥᑦᑐᒃ ᐃᓕᓐᓂᐊᕐᕕᒻᒥ 
ᐊᖓᔪᖅᑳᖓᓚᐅᖅᑐᖅ, ᕗᕋᓐᒃ ᓚᑦ, ᐅᐊᓐᑎ ᒍᑕᓪ, ᑕᐃᕕᑦ ᓗᐃᑦ ᐃᓕᓴᐃᔨᐅᓚᐅᕐᓯᒪᔪᖅ ᐸᓐᓂᖅᑑᒥ, ᐅᓘᓯ  

ᕿᓚᕝᕙᖅ, ᓄᓕᐊᕋ ᐊᒻᒪᓗ ᓯᕗᕙᕋᓗᐊᕐᓗᖓ ᐅᓪᓗᖃᑦᑎᐊᕆ ᐊᓈᓇᐅᑉ ᐅᓪᓗᖓᓂ ᑕᒪᓂᔾᔭᖏᓐᓇᒪ 
ᓇᑦᓯᖑᔭᒥ. ᒦᑲ ᐊᓕᕙᖅᑕᖅ ᐊᑕᒍᔪᒻᒥ ᐃᑲᔪᖅᑎᐅᓚᐅᕐᓯᒪᔪᖅ. ᖁᔭᓐᓇᒦᕈᒪᒻᒥᔭᒃᑲ ᐃᑲᔪᖅᐸᒃᑐᑦ, 
ᐃᓕᓴᐅᔨᐅᔪᑦ ᐊᒻᒪᓗ ᓄᓇᖃᖅᑐᑦ ᐊᒻᒪᓗ ᑕᐃᒃᑯᐊ ᑮᓇᐅᔭᖃᖅᑎᑦᑎᖃᑦᑕᖅᑐᑦ, ᐱᓗᐊᖅᑐᒥᒃ ᑲᑭᕙᒃᑯᑦ, 
ᕿᑭᖅᑕᓂ ᐃᓄᐃᑦ ᑲᑐᑦᔨᖃᑎᒋᖏᑦ, ᐸᓐᓂᖅᑑᒥ ᐱᓕᕆᕕᖃᖅᑐᑦ ᐊᒃᓱᐊᓗᒃ ᐃᑲᔪᕐᓯᒪᒻᒪᑕ. 
 
ᑕᐃᒪᓕ ᒪᓕᒐᓕᐅᖅᑎᐅᖃᑎᒃᑲ ᐃᓇᑉᐸᒃᑲ ᖁᔭᓕᖃᑎᒋᔪᒪᓪᓗᒋᑦ ᑖᒃᑯᓂᖓ ᐃᓄᓐᓂᒃ. ᖁᔭᓐᓇᒦᒃ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏ ᐅᖃᐅᓯᖏᑦ. ᑲᑦᑐᒃ. 
 
ᒪᓕᒐᓕᐅᖅᑏᑦ ᐅᓂᒃᑳᖏᑦ 121-1(6): ᐃᓕᓐᓂᐊᕐᓂᖅ ᐃᓄᓇᓱᐊᕐᓂᕐᒥᒃ ᐊᓯᕙᕈᓐᓇᕐᓂᕐᒥᒃ 
ᐅᕕᒃᑲᐅᔪᓄᑦ 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᑕᓪᓕᒥᐅᒻᒪᑦ ᐅᖃᐅᓯᖃᕈᒪᔪᖓ 
ᐊᒥᓱᑲᓪᓚᐅᔪᓂᒃ. ᐅᑭᐅᖃᖅᐸᓪᓚᐃᓚᐅᕐᓯᒪᔪᖓ 7-ᓂᒃ ᐃᓚᐅᖃᑦᑕᓕᖅᑎᓪᓗᖓ ᐊᑖᑕᓐᓄᑦ 
ᐊᐅᓪᓚᖅᑎᓪᓗᒍ ᕿᒧᒃᓯᒃᑯᑦ. 
 
ᕿᒧᒃᓯᕈᓐᓇᕐᓯᕙᓪᓕᐊᓕᕋᒪ, ᐊᑖᑕᒐ ᓄᓇᓕᓐᓄᖃᑦᑕᓚᐅᕐᓯᒪᒻᒪᑦ ᐃᓄᑐᓪᓗᓂ. 
ᐅᖓᓯᓐᓂᖃᖅᐸᓪᓚᐃᓚᐅᖅᑐᒍᑦ ᒪᕐᕈ ᐊᒻᒪ ᐱᖓᓱᑦ ᒪᐃᓕᓂᒃ ᐊᒻᒪᓗ ᐃᓄᑐᑎᑦᑐᓂᖓ ᑕᐃᒪᓕ 
ᐃᓕᑉᐸᓚᐅᖅᐳᖓ ᖃᐅᔨᓂᒃᑯᑦ ᐃᓄᓇᓱᐊᕐᓂᕐᒧᑦ. ᐅᖃᐅᔾᔪᖃᑦᑕᓚᐅᕐᒪᖓ ᖃᓄᖅ ᑲᒪᓂᕐᒧᑦ ᕿᒧᒃᓯᓂᒃ 
ᐊᒻᒪᓗ ᓱᓕ ᑕᒪᒃᑯᐊ ᕿᒧᒃᓯᐅᔪᑦ ᐊᖏᕐᕋᒥᓄᑦ ᖃᐅᔨᒪᒐᔪᒻᒪᑕ. ᐊᖏᕐᕋᐅᔨᒐᔪᒃᐸᓚᐅᖅᑐᑦ 
ᐊᖏᕐᕋᕈᒪᓐᖏᒃᑲᓗᖅᑎᓪᓗᑎᒃ. 
 
ᑕᐃᒪᒃ ᐅᕙᓐᓄᖅ ᐅᖃᕐᓯᒪᒐᓗᐊᖅᑎᓪᓗᒍ, ᐊᑕᐅᓯᐊᖅᑐᖓ ᖃᐅᔨᔪᒪᓚᐅᕐᓯᒪᒐᒪ ᓱᓕᒻᒪᖔᑦ ᑕᐃᒪᓕ 
ᓱᑲᓴᖅᑐᒋᑦ ᕿᒻᒥᐅᔪᑦ ᐊᒻᒪᓗ ᑕᐅᓇᓂ ᓯᑯᒥᒃᑲᑦᑕ ᐊᒻᒪᓗ ᐊᑖᑕᒐ ᓂᑉᐸᖅᑐᓂ ᐊᒻᒪᓗ ᐊᓪᓗᒥᒃ ᓇᓂᓯᒐᒪ 
ᓂᑉᐸᓕᖅᑐᖓ. ᖃᐅᔨᒪᓚᐅᖅᑐᖓ ᐅᖓᓯᓪᓕᑲᓐᓂᕈᒪ ᕿᒧᒃᓯᕐᒥᒃ ᓄᖅᑲᕋᔭᕐᒪᑕ. ᑕᐃᒪᓕ ᓄᖅᑲᖁᓪᓗᒋᑦ 
ᑭᓯᐊᓂ ᓄᖅᑲᕋᑎᒃ ᑕᕝᕙᓗ ᐅᖃᐅᑦᔭᐅᓯᒪᓪᓗᖓ ᐊᑖᑕᓐᓄᑦ ᖃᐅᔨᓴᑎᐊᖁᓪᓗᓂᖓ ᐊᖏᕐᕋᒧᕋᔪᒻᒪᑕ. 
 
ᑕᐃᒪᓕ ᓂᑉᐸᑐᐃᓐᓇᓕᖅᑐᖓ ᐊᒻᒪᓗ ᓄᖅᑲᖁᒐᓗᐊᕋᒃᑭᑦ ᓄᖅᑲᕋᑎᑦ ᐊᖏᕐᕋᖅᑐᒃ. ᐅᖃᖅᑎ, 
ᐊᖏᖅᑕᐅᔪᒪᕗᖓ ᐅᖃᐅᓯᕆᔭᕋ ᐱᔭᕇᕐᓂᐊᕐᓗᒍ 
 
ᐅᖃᖅᑎ: ᒪᓕᒐᓕᐅᖅᑎᐅᔪᖅ ᐊᖏᖅᑕᐅᔪᒪᔪᖅ ᒪᓕᒐᓕᐅᖅᑎᐅᖃᑎᒥᓄᑦ ᐅᖃᐅᓯᕆᔭᓂ ᐱᔭᕇᕐᓂᐊᕐᓗᒍ. 
ᐊᖏᓐᖏᑦᑐᖃᖅᐸ. ᐊᖏᓐᖏᑦᑐᖃᓐᖏᑦᑐᑦ. ᑲᔪᓯᒋᑦ. 
 
ᒥᓂᔅ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒪᓕ ᑭᖑᓂᐊᓂ ᕿᒧᒃᓯ ᐊᖑᔭᕋᓗᒋᓕᖅᑐᒋᑦ 
ᐅᖓᓯᓪᓕᕙᓪᓕᐊᑐᐃᓐᓇᖅᑐᑎᒃ ᓄᖅᑲᖁᒐᓗᐊᖅᑐᒋᑦ, ᖃᐃᒐᓚᑦᑕᕋᓗᐊᕋᒃᑭᑦ ᑕᐃᒪᓕ ᓂᐱᖃᕈᓐᓂᒻᒪᕆᒃᑲᒪ 
ᓇᓚᓐᖏᑦᑎᐊᓕᖅᑐᑎᒃ ᓇᒧᑐᐃᓐᓇᓕᖅᑐᑎᒃ. 
 
ᑕᐃᒪᓕ, ᓇᑦᑎᒃᑲᒥ ᓯᑯᑲᓪᓚᒻᒧᑦ ᐊᒻᒪᓗ ᐊᒃᓱᐊᓗᒃ ᕿᐸᒋᓕᖅᑐᒋᑦ ᓂᓐᖓᑦᑐᖓ. ᐃᓱᕋᖅᑐᔪᖓ 
ᐸᓯᔭᑐᐊᑦᑎᐊᕆᓪᓗᒍ. ᑎᑭᑦᑕᓯᓐᓇᓕᕋᒃᑭᑦ ᑕᐃᒃᓱᒪᓂᓗ ᒥᑭᒋᐊᖃᓚᐅᕋᑦᑕ ᑎᕆᒐᓂᐊᓄᑦ 
ᐊᑐᖅᑕᐅᕙᓚᐅᕆᓪᓗᑎᒃ ᓱᒃᑲᓴᕈᑕᐅᓪᓗᑎᒃ ᕿᒧᒃᓯᓄᑦ ᑕᐃᒪᓕ ᒥᑭᒋᐊᖅᑎᓐᓂᐅᓴᓕᓚᐅᕐᓯᒪᔭᕋ  

ᐃᓱᕋᖅᑐᔪᖓ ᓂᓐᖓᐅᒪᓗᐊᕐᓂᑯᒧᑦ, ᑭᖑᒧᑦ ᐃᓱᒪᓕᕆᓪᓗᖓ ᑕᐃᒪᐃᓕᔪᓐᓇᖏᓐᓇᒪ ᕿᒻᒥᒧᑦ. ᐅᕙᓐᓂᒃ 
ᓄᖅᑲᖅᑎᑕᓚᐅᕐᓯᒪᔪᖓ. ᑕᐃᓐᓇ ᕿᒻᒥᐅᔪᖅ ᕿᒥᒍᒪᑦᑎᐊᓕᓚᐅᖅᑕᕋ ᐊᖏᕐᕋᕐᓂᖓᓄᑦ 
ᓇᓚᓐᖏᑦᑐᕈᓗᓪᓗᓂ. 
 
ᐊᑖᑕᒪ ᐅᖃᐅᑎᕙᓚᐅᕐᒪᖓ ᐊᒻᒪᓗ ᑕᒪᓐᓇ ᐃᓕᕝᕕᒋᓚᐅᖅᑕᕋ. ᑕᐃᒪᓕ ᐃᓕᓚᐅᖅᑐᖓ 
ᖃᓄᐃᑦᑐᓂᖏᓐᓂᒃ ᓱᑲᓴᐅᓯᐅᔪᑦ. ᐊᒻᒪᓗ ᐅᖃᖅᑎ ᑕᐃᒫᒃ ᐃᓄᓯᖃᖅᐸᓚᐅᖅᑐᒍᑦ ᐃᓱᒪᓗᒍᑎᖃᖅᑎᓐᓇᑕ 
ᒑᓴᓕᒥᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐᑦ. ᐃᓪᓚᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᒃᑲᕐᕆᐊᓗᒃ 
 
ᒪᓕᒐᓕᐅᖅᑏᑦ ᐅᓂᒃᑳᖏᑦ 122-1(6): ᐅᕕᒃᑲᐅᓪᓗᓂ ᐱᕈᕐᓂᖅ ᓄᓇᒥ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᖃᐅᔨᒪᓐᖏᑦᑐᖓ ᑕᒪᓐᓇ ᑐᓴᖅᑕᐅᔪᒪᒻᒪᖔᖅ. 
ᐊᓈᓇᒪ ᐱᕈᐃᓚᐅᕐᒪᖓ ᓱᕈᓯᐅᑎᓪᓗᖓ ᐊᒻᒪᓗ ᐊᒃᓱᐊᓗᒃ ᐅᐱᒋᕙᕋ. ᐃᓕᓐᓂᐊᖅᑎᑦᑎᑦᔪᑎᒋᓯᒪᔭᖏ 
ᐅᒪᑎᒥᐅᑕᕆᕙᒃᑲ. ᓱᖅᑯᐃᓱᒃᑐᖓ ᐊᒃᑐᕙᒥ ᖃᓐᓂᖅᐸᓪᓕᐊᓕᖅᑎᓪᓗᒍ ᓂᓪᓚᖅᐸᓪᓕᐊᓕᖅᑐᓂᒃ. 
 
ᐊᓈᓇᒐ ᖃᒻᒪᓕᐅᖃᑦᑕᓚᐅᕐᒪᑦ, ᐊᒻᒪᓗ ᐊᑖᑕᒐ ᖃᓇᓕᐅᖅᑐᓂᒃ. ᓄᐊᑦᑎᕙᒃᑐᓂᒃ ᐊᓐᓄᕋᕕᓂᐅᔪᓂᒃ ᐊᒻᒪ 
ᕿᓯᒥᓂᐅᔪᓂᒃ, ᑭᓱᑐᐃᓐᓇᕐᓂᒃ ᐅᓐᓇᖅᑐᑎᒃᓴᐅᒐᔭᖅᑐᓂᒃ, ᐅᐸᓗᖓᐃᔭᖅᑐᓂᒃ ᓂᓪᓚᓱᒃᑐᒧᑦ ᐅᑭᐅᕐᓄᑦ 
ᐊᒡᒋᖅᐸᓪᓕᐊᔪᓄᑦ. ᑕᒪᓐᓇ ᓱᖅᑯᐃᒋᔭᕋ, ᐊᓈᓇᐅᓂᕐᒥᒍᑦ ᖃᐅᔨᒪᓪᓗᓂ ᐱᓕᕆᐊᕆᔭᕆᐊᖃᖅᑕᒥᓂᒃ. 
ᕿᔪᒃᑕᖅᑐᓂ ᓄᓇᒥᑦ ᐊᒻᒪᓗ ᐊᐃᒃᐸᕆᖃᑦᑕᓚᐅᕋᒃᑯᑦ ᐊᒻᒪᓗ ᐃᖅᓱᒃᐸᒃᑐᓂ ᐊᖏᔪᐊᓗᓐᓂᒃ ᕿᔪᒃᑖᓂᑦ 
ᐊᒻᒪ ᐃᓕᐅᖅᑲᐸᑦᑐᒋᑦ ᖁᓛᓄᑦ ᐊᒻᒪ ᓴᕿᕋᖏᓐᓄᑦ ᖃᒻᒪᐅᑉ. 
 
ᐅᑎᖅᑕᐸᒃᑐᓂ ᕿᔪᒃᑕᖅᑐᓂ, ᐊᒻᒪᓗ ᓄᐊᑦᑐᓂᒋᑦ, ᐅᐊᑦᑎᐊᕈᓕᖅᐸᑦ ᐊᐃᑐᐃᓐᓇᕐᓂᐊᖅᑐᑎᒍᑦ ᐊᔾᔭᖅᑐᒋᑦ 
ᐅᑎᒧᑦ. ᐊᑐᖅᐸᓚᐅᖅᑐᑕᓗ ᓇᑦᑎᐅᑉ ᐅᖅᓱᖓᓂᒃ ᐅᖅᓱᓕᐊᕐᓯᒪᔪᒥᒃ ᖁᓪᓕᕐᒧᑦ ᐅᖁᕈᓇᕐᓴᕈᑎᖓᓄᑦ 
ᖃᖓᒻᒪᒧᑦ. ᖃᓄᐃᑦᑐᑐᐃᓐᓇᕐᓂᒃ ᖃᐅᒪᔾᔪᑎᒃᓴᓂᒃ ᐱᑕᖃᖅᐸᓚᐅᓐᖏᑦᑐᖅ ᐊᒻᒪᓗ ᐊᑯᓂᐊᓗᒃ ᓯᓚᒥ 
ᐱᓐᖑᐊᖅᐸᒃᑐᑕ, ᐱᓗᐊᖅᑐᒥ ᑕᖅᑭᖃᓐᖏᒃᑲᓗᐊᖅᑎᓪᓗᒍ, ᑕᐃᓐᓇ ᖁᓪᓕᐅᑉ ᓱᐳᑎᖏᓐᓂᒃ ᐊᒃᓱᐊᓗᒃ 
ᖃᐅᒪᔪᔭᖃᑦᑕᓚᐅᕐᓯᒪᒻᒥᔪᑦ. 
 
ᐃᓯᕋᐃᒐᑦᑕ, ᓱᖅᑯᐃᒋᔭᕋ ᑎᐱᖓ ᖁᓪᓕᐅᑉ. ᓄᓇᓕᓐᓄᖅᐸᒃᑐᑕ ᕿᓯᕆᐊᖅᑐᖅᑐᑕ ᐊᒥᕐᓂᓗᓐᓂᑦ ᐊᒻᒪᓗ 
ᐅᑭᐊᒃᓴᒃᑯᑦ ᓱᓇᑕᕆᐊᖅᑐᐸᒃᑐᑎᒃ, ᓯᑯᑎᓪᓗᒍ. ᐊᑯᓂᐊᓗᒃ ᓄᖅᑲᖅᐸᓚᐅᓐᖏᑦᑐᒍᑦ ᑎᑐᕐᓂᐊᕐᓗᑕ, 
ᐊᓯᖏᓐᓂᓪᓗ ᖃᓪᓗᓈᓂᖓᕐᓯᒪᔪᓂᒃ ᓂᕿᓂᒃ ᐊᒻᒪᓗ ᐅᑎᕋᐃᒻᒪᑕ ᓄᓇᓕᓐᓂᖓᖅᑐᑎᒃ, ᓱᖅᑯᐃᓱᒃᑐᖓ 
ᓇᐃᒪᓪᓗᓂ ᓂᕿᓱᓐᓂᑯᓗᒻᒥᒃ  ᐅᐱᓐᓇᕋᓂ ᓂᕆᓐᖏᓐᓇᖅᐸᓚᐅᖅᑐᒍᑦ ᐊᑯᓂᒃ ᐊᒻᒪᓗ ᐅᓐᓄᒃᑯᑦ 
ᓂᕆᓪᓗᑕ ᐊᒻᒪ ᑕᒪᒃᑯᐊ ᓱᖅᑐᐃᒋᔭᒃᑲᑦ ᖁᕕᐊᓇᖃᑦᑕᓚᐅᕐᒪᑕ. 
 
ᑕᐃᒪᓕ ᐅᕙᓂ ᒪᓕᒐᓕᐅᕐᕕᒻᒥ, ᐅᓪᓗᕈᒻᒥᑕᕋᐃᒐᑦᑕ ᐅᕝᕙᓘᓐᓃᑦ ᐅᖁᒻᒥᓗᒃᑐᑕ, ᑕᐃᒃᓱᒪᓂᐅᕙᓚᐅᕐᒪᑎᑐᑦ 
ᑎᐱᖃᕈᓐᓂᖅᑐᑦ ᐊᒻᒪᓗ ᐊᔾᔨᒋᓐᖏᑦᑕᖓᓂᒃ ᑎᐱᖃᖅᑐᑎᒃ, ᑕᒪᒃᑯᐊ ᓱᖅᑯᐃᓱᓐᓂᐅᔪᑦ 
ᐃᓚᐃᓐᓇᑯᓗᒋᔭᖅᑕᖏᑦ ᐃᖅᑲᐅᒪᔭᕐᒪ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᐃᓕᐊᒻᔅ. 

ᒪᓕᒐᓕᐅᖅᑏᑦ ᐅᓂᒃᑳᖏᑦ 123-1(6): ᐃᓱᒪᓗᒍᑎᒋᔭᐅᔪᑦ ᐃᓕᓐᓂᐊᖅᑐᓄᑦ ᑮᓇᐅᔭᑎᒍᑦ 
ᐃᑲᔪᕈᑕᐅᕙᒃᑐᑦ ᐃᓕᓐᓂᐊᖅᑐᓄᑦ ᖃᓪᓗᓈᑦ ᓄᓇᖓᓐᓂ 
 
ᐅᐃᓕᐊᒻᔅ (ᑐᓵᔨᑎᒍᑦ): ᐅᖃᐅᓯᖃᕐᓂᐊᕋᒪ ᐱᔪᓐᓇᕐᓂᕋ ᐊᑐᕐᓗᒍ ᐅᖃᕈᓐᓇᖅᑕᕐᓂᒃ, ᑭᓯᐊᓂᓕ 
ᑕᑯᓐᓇᖅᑐᒋᑦ ᐊᓄᕋᖏᑦ ᒪᓕᒐᓕᐅᖅᑎᐅᖃᑎᒪ ᐊᑐᖅᑕᖏᓐᓂ ᐅᓪᓗᒥ, ᓴᓂᓐᓂ, ᐃᔪᕈᓱᓐᓂᐅᓴᑐᐃᓐᓇᕋᒪ. 
ᐅᖃᖅᑎ, ᐅᓪᓗᒥ ᓇᖏᕐᓯᕗᖓ ᐅᖃᐅᓯᕆᓗᒋᑦ ᐃᓱᒪᓗᒍᑎᒋᔭᒃᑲ ᑕᒪᒃᓱᒧᖓ ᐃᓕᓐᓂᐊᖅᑎᓄᑦ 
ᑮᓇᐅᔭᑎᒍᑦ ᐃᑲᔪᖅᑕᐅᔾᔪᑎᖏᓐᓄᑦ ᑲᒪᒋᔭᐅᓂᖏᑦ. 
 
(ᑐᓵᔨᑎᒍᕈᓐᓂᖅᑐᖅ) ᐅᖃᖅᑎ, ᐊᒥᓱᑦ ᓄᓇᕗᒻᒥᐅᑕᐅᔪᑦ ᖃᓪᓗᓇᓂ ᐃᓕᓐᓂᐊᕐᒪᑕ ᐃᓕᓐᓂᐊᖅᑐᑎᒃ 
ᓯᓚᑦᑐᓴᕐᕕᐅᔪᒥᒃ. ᐃᓚᓐᓂᒃᑯᑦ ᓄᒃᑎᖅᐸᒻᒪᑕ ᐃᓚᒋᔭᖏᑦ ᐊᐅᓪᓚᕐᓯᒪᓂᖏᓐᓄᑦ. ᐃᓚᓐᓂᒃᑯᑦ ᑕᐃᒃᑯᐊ 
ᐃᓕᓐᓂᐊᕈᒪᔭᖏᑦ ᐊᑐᐃᓐᓇᐅᒻᒪᑕ ᑭᓯᐊᓂ ᖃᓪᓗᓈᑦ ᓄᓇᖓᓐᓂ. 
 
ᑭᓯᐊᓂᓕ ᑭᓱᑐᐃᓐᓇᖅ ᐱᔾᔪᑎᒋᓪᓗᒍ ᑕᐅᓇᓂᒻᒪᑕ, ᐊᒃᓱᕈᖅᐸᒻᒪᑕ ᐃᑲᔪᖅᑕᐅᓇᓱᐊᕆᐊᒃᓴᖅ 
ᒐᕙᒪᒋᔭᑦᑎᓐᓂᒃ ᐃᓕᓐᓂᐊᑲᓐᓂᕋᓱᐊᖅᑐᑎᒃ. ᐃᓚᓐᓂᒃᑯᑦ ᐃᓕᓐᓂᐊᖅᑎᒋᔭᕗᑦ ᓄᓇᕗᒻᐅᑕᐅᔪᑦ ᐅᖃᖅᑏ, 
ᐃᓄᐃᑦ ᓄᓇᕗᒻᒥᐅᑕᐅᔪᑦ ᓴᓕᖅᐸᒻᒪᑕ ᓄᓇᖃᖅᑲᕐᓯᒪᔪᓂ ᐃᓕᓐᓂᐊᖅᑐᓕᕆᔨᒃᑯᖏᓐᓂᒃ ᐃᑲᔪᕈᑎᒃᓴᐅᔪᓄᑦ 
ᐱᔾᔪᑎᒋᓪᓗᒍ ᐃᑲᔪᖅᑐᑕᐅᓐᖏᓗᐊᕐᒪᑕ ᓄᓇᕗᒻᒥ ᑭᒡᒐᖅᑐᖅᑎᐅᔪᓂᒃ. 
 
ᐅᖃᖅᑎ, ᑕᒪᓐᓇ ᓯᕗᓂᒃᓴᒧᖓᓗᐊᓐᖏᒻᒪᑦ. ᓴᖅᑭᔮᖅᑎᑦᑎᓗᐊᓐᖏᒻᒪᑦ ᓯᕗᓂᒃᓴᖏᓐᓄᑦ ᐃᓄᐃᑦ ᐊᒻᒪ 
ᓴᖅᑭᔭᖅᑎᑦᑎᓗᐊᕋᓂ ᓯᕗᓂᒃᓴᖓᓂᒃ ᓄᓇᕗᑦ. ᐅᖃᖅᑎ, ᐊᒥᓱᓂᕐᓴᐅᔪᑦ ᑕᐃᒃᑯᐊ ᐃᓄᑦ 
ᐅᑎᕈᒪᕙᒃᑲᓗᐊᕐᒪᑕ, ᓄᓇᕗᒻᒧᑦ, ᐃᓄᓂᐊᕋᒥ ᑕᒫᓂ. ᑕᐃᒃᑯᐊ ᐅᑎᐅᑦᔨᒐᔭᖅᑐᑦ ᐃᓕᓐᓂᐊᕐᓯᒪᓂᕐᒥᓂᒃ 
ᐊᒻᒪᓗ ᐊᔪᓐᖏᓕᖅᑕᒥᓂᒃ ᐱᓯᒪᔭᒥᓐᓂᒃ. 
 
ᓄᓇᕗᑦ ᐱᑕᖃᕆᐊᖃᓪᓚᕆᒻᒪᑦ ᐃᓕᓐᓂᐊᕐᓯᒪᔪᓄᑦ ᓄᓇᕗᒻᒥᐅᑕᐅᔪᓄᑦ ᐃᖅᑲᓇᐃᔭᖃᑦᑕᕐᓂᐊᖅᑐᓂᒃ. 
ᒐᕙᒪᒋᔭᕗᑦ ᖃᓄᐃᓕᐅᒃᑲᓐᓂᕆᐊᖃᕋᓗᐊᕐᒪᑕ ᐱᕆᐊᑭᓐᓂᒃᓴᐅᔪᓐᓇᖁᓪᓗᒍ ᑕᐃᒃᑯᓄᖓ. ᐃᒃᐱᒋᓐᖏᓪᓗᒋᑦ 
ᐊᒃᓱᕈᖅᑎᑐᐃᓐᓇᕐᓗᒋᑦ. 
 
ᐅᖃᖅᑎ, ᑎᓕᐅᕆᐊᒃᑲᓐᓂᕈᒪᔭᒃᑲ ᒐᕙᒪᒋᔭᕗᑦ ᕿᒥᕐᕈᑲᓐᓂᖁᓪᓗᒋᑦ ᐃᓕᓐᓂᐊᖅᑐᓄᑦ ᑮᓇᐅᔭᑎᒍᑦ 
ᐃᑲᔪᖅᑕᐅᓂᖏᓐᓄᑦ ᐱᔾᔪᑎᖃᖅᑐᓂᒃ ᐊᒻᒪᓗ ᐊᓯᑦᔨᒋᐊᕐᓗᑕ ᐱᐅᓂᕐᓴᐅᔪᓂᒃ. 
ᐃᑲᔪᖅᑐᐃᑲᓐᓂᕆᐊᖃᕋᓗᐊᕋᑦᑕ ᐃᓕᓐᓂᐊᖅᑎᖁᑎᑦᑎᓐᓄᑦ, ᑕᐃᒃᑯᓄᖓ ᐅᑭᐅᖅᑕᖅᑐᒥᑦᑐᓄᑦ ᐊᒻᒪᓗ 
ᖃᓪᓗᓇᓂᑦᑐᓄᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐅᐃᓕᐊᒻᔅ. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᑖᒻᓴᓐ. 
 
ᒪᓕᒐᓕᐅᖅᑏᑦ ᐅᓂᒃᑳᖏᑦ 124-1(6): ᐃᖅᑲᐅᒪᓂᖅ ᐊᓈᓇᐅᑉ ᐅᓪᓗᖓᓂ ᓇᑦᓯᖑᔭᒥ - ᐊᓈᓇᐅᑉ 
ᐅᓪᓗᖓ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᕿᒻᒥᐊᕐᔪᖁᑎᖃᕋᒪ ᐊᒃᓱᐊᓗᓪᓗ ᓇᓪᓕᒋᓪᓗᒍ. 
ᑭᓯᐊᓂᓕ ᕿᒥᕋᓛᕋ ᓴᓂᐊᓄᖅᑎᔾᔭᖏᓐᓇᕋ ᐲᑕ ᑲᑦᑐᑉ, ᐅᐱᓐᓇᕋᓂ ᑲᐱᐊᓱᒃᑐᔭᕐᒪᑦ ᕿᒻᒥᐅᔪᓂᒃ. 
 
ᐅᖃᖅᑎ, ᐅᓪᓗᒥ ᐅᖃᕈᒪᑐᐃᓐᓇᖃᐅᔪᖓ ᓇᑦᓯᖑᔭᐅᓂᐊᖅᑐᒥᒃ ᐊᓈᓇᐃᑦ ᐅᓪᓗᕆᓂᐊᕐᒪᒍ. 
ᐅᖓᓕᕐᔫᒥᓕᖃᑦᑕᕋᒃᑯ ᐊᓈᓇᒐ.  ᐱᖃᓐᓇᕆᓚᐅᕋᒃᑯ ᐊᒻᒪ ᐃᓕᓐᓂᐊᖅᑎᔨᒋᓪᓗᒍ. 
ᐊᖏᖃᑎᖃᐃᓐᓇᓚᐅᓐᖏᑦᑑᒐᓗᐊᖅ, ᐃᓈᓐᓂᒃᑯᑦ ᐊᖏᔪᖅᑳᒻᒪᕆᐅᔮᖅᐸᑦᑐᓂ ᓱᕈᓯᐅᑎᓪᓗᖓ 
ᐃᓕᕋᓇᖅᑐᒻᒪᕆᐅᕙᑦᑐᓂᓗ. 

 



ᐅᓪᓗᑐᐃᓐᓇᖅ, ᒪᐃ 10, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

702 

ᐃᓛᓐᓂᒃᑯᑦ ᐊᓈᓇᒐ ᑎᑦᑎᓇᖅᑐᓂᒃ ᐅᓂᒃᑳᖅᐸᑉᐳᖅ.  ᐊᕐᕚᕐᓗᒃ ᖃᐅᔨᒪᑦᑎᐊᖅᐳᖅ ᐱᖃᑎᒋᒻᒪᒍᑦᑕᐅᖅ.  
ᐊᓈᓇᒐ ᑕᐃᒪᐃᑉᐳᖅ, ᐃᓛᓐᓂᒃᑯᑦ ᑎᑦᑎᓇᓲᖑᕗᖅ ᐊᑲᐅᓯᑎᑦᑎᒐᓱᐊᖅᑐᓄ ᐅᕙᑦᑎᓐᓂᑦ.  ᐊᑯᓂᒻᒪᕆᒃ 
ᐅᓂᒃᑳᕋᔭᖅᐳᖓ ᐅᖃᐅᓯᖃᕐᓂᐊᕐᓂᕈᒪ ᖃᓄᐃᓕᐅᖅᓯᒪᒻᒪᖔᖅ. 
 
ᐅᖃᖅᑏ, ᐊᓈᓇᒐ ᐅᖃᐅᑎᒍᒪᑐᐃᓐᓇᖅᐸᕋ ᑕᓕᕋ ᒪᒥᓕᕐᒪᑦ.  ᐊᐅᓚᑎᒍᓐᓇᓕᕋᒃᑯ ᖁᐊᖅᑕᖅᑐᖃᕐᓇᓂ.  
ᓇᓪᓕᒋᕙᒋᑦ ᐊᓈᓈᒃ, ᐅᖓᓕᖅᑕᒻᒪᕆᒋᕙᒋᓪᓗ.  ᐃᔅᓯᕚᖃᑎᒋᔪᒪᑦᑕᖅᐸᒋᑦ ᑏᑐᖃᑎᒌᓪᓗᓄᑦ 
ᐃᓪᓚᖃᑎᒌᓪᓗᓄᒃ.  ᐊᓈᓇᒐᓗ ᐃᓛᓐᓂᒃᑯᑦ ᐃᓪᓚᖅᑐᒻᒪᕆᐅᕙᓚᐅᖅᐳᒍᒃ ᐋᓗᐊᒧᑦ ᓇᑎᕐᒥ 
ᓇᓚᕈᖅᑐᒻᒪᕆᐅᕙᓚᐅᖅᐳᒍᒃ ᐅᖃᖃᑎᒌᑦᑎᐊᓕᕋᐃᒐᓐᓄᒃ.  ᖁᔭᓐᓇᒦᕈᒪᕙᕋ ᐊᓂᒐ ᓗᐃ ᕗᕉᔅ; 
ᑲᒪᑦᑎᐊᖃᑦᑕᕐᒪᑦ ᐅᕙᖓ ᐊᓈᓇᖓᓂᑦ.  ᐃᓪᓗᕋᓛᓕᐅᕈᔾᔨᓲᖑᒻᒪᑦ ᑖᒃᑯᓄᖓ ᐅᐱᕐᖏᔭᖅᑐᕋᐃᒻᒪᑕ.  
ᒪᓐᓇᓗ ᐃᓪᓗᕋᓛᓕᐅᕈᑎᓪᓗᓂᐅᒃ, ᐊᑐᐃᓐᓇᕈᖅᓴᐃᑦᑎᐊᕐᒪᑦ ᐊᓈᓇᒐ ᐃᖃᓗᒐᓱᐊᕆᐊᓛᕐᒪᑦ ᓄᓇᖓᓐᓂᑦ.  
ᐊᑕᐅᓯᐅᓐᖏᑦᑐᒥᒃ ᐃᓪᓗᕋᓛᓕᐅᕈᔾᔨᓯᒪᕗᖅ ᐊᓈᓇᒃᑯᑎᓐᓂᒃ; ᖁᔭᓐᓇᒦᖅᐸᕋ ᐃᓚᒃᑲ ᐱᓪᓗᒋᑦ. 
 
ᐅᖃᖅᑏ, ᐅᖃᕈᒪᑐᐃᓐᓇᖅᐳᖓ ᐊᓈᓇᒐ ᐃᖅᑲᐅᒪᒐᒃᑯ, ᐅᖓᓕᕋᒃᑯ, ᖁᔭᓐᓇᒦᖅᐸᕋ ᐃᒻᒪᖃ ᑖᓐᓇ 
ᑐᓵᔨᑎᒍ ᒥᔅᓰᒍᓐᓂᐊᖅᑰᖅᑑᒐᓗᐊᖅ, ᑭᓯᐊᓂ ᐊᓈᓇᒐ ᐊᑖᑕᓐᓂᒃ ᐊᑦᑎᖅᓱᐃᕙᓚᐅᕐᒪᑦ "ᐊᖑᑎᒐ" 
ᐊᑖᑕᓐᓂᒃ.  ᑕᒪᓐᓇ ᓇᓗᓇᐃᕈᒪᑐᐃᓐᓇᖅᑕᕋ ᐅᓂᒃᑳᕆᒋᐊᕐᖓᖅᑲᐅᔭᓐᓄᑦ, ᒪᒥᐊᓇᐅᒐᓗᐊᖅ ᐅᓂᒃᑳᖅᑕᕋ 
ᐱᔭᕇᕈᒪᒐᒃᑯ.  ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ:  ᐊᖏᖅᑲᑕᐅᔪᒪᕗᖅ ᒥᓂᔅᑕ ᑲᔪᓯᔪᒪᓪᓗᓂ ᐅᖃᐅᓯᕐᒥᓂᒃ.  ᐋᒡᒑᖅᑐᖃᖅᐹ?  
ᐋᒡᒑᖅᑐᖃᓐᖏᓚᖅ.  ᑲᔪᓯᔪᓐᓇᖅᐳᑎᑦ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ.  ᐊᑖᑕᒐ ᑐᓯᓚᒻᒪᑦ.  ᓄᓕᐊᓚᓐᓇᓂ 
ᐃᒪᐃᓕᕙᒻᒪᑦ "ᐊᖑᑎ" ᓂᐱᒃᑭᒻᒪᕆᐊᓘᕙᑦᑐᓂᓗ ᐊᓈᓇᓐᓂᒃ ᑕᐃᓯᓕᕋᐃᒻᒪᑦ, "ᐊᖑᑏ" ᑐᓴᖁᓕᕋᐃᒻᒪᒍ. 
 
ᐃᓛᓐᓂᒃᑯᑦ, ᐊᑕᐅᓯᐊᕈᓐᓃᖅᑐᖅ ᐅᖃᑲᓪᓚᒐᐃᒻᒪᑦ "ᐊᑕᓃᖅ" ᑕᒻᒪᖅᑐᓂ ᐃᓚᖏᓪᓗ ᐳᓛᖅᑐᑦ 
ᐃᓱᒪᖃᑦᑕᓚᐅᖅᐳᑦ ᓱᒻᒪᑦ ᐊᓈᓇᓐᓂᑦ "ᐊᑕᓂᐅᑎᑦᑎᕙᓚᐅᕐᒪᑦ".  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓕᒐᓕᐅᖅᑏᑦ ᐅᖃᐅᓯᔅᓴᖏᑦ.  ᒥᓂᔅᑕ ᐲᑯ. 
 
ᒪᓕᒐᓕᐅᖅᑏᑦ ᐅᓂᒃᑳᖏᑦ 125-1(6): ᐊᓈᓇᒥᓂᒃ ᐅᓪᓗᖃᑦᑎᐊᖁᔨᓂᖅ ᐊᓈᓇᐃᑦ ᐅᓪᓗᖓᓂ 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᓯᕗᓪᓕᖅᐹᒥ ᓇᓪᓕᐅᑎᑦᑎᐊᖁᕙᕋ ᒥᑦᑎᒪᑕᓕᒻᒥᐅᖅ.  
ᓇᓪᓕᐅᑎᑦᑎᐊᕐᓂᐊᖅᐳᑎᑦ 35-ᕈᕋᕕᑦ ᐅᓪᓗᒥ. 
 
>>ᐃᓪᓚᖅᑐᑦ 
  
ᐱᒋᐊᕈᑎᖃᕈᒪᕗᖓ ᐅᖃᖅᑐᖓ ᓈᑦᑎᐅᖑᔭᒥ ᐊᓈᓇᐃᑦ ᐅᓪᓗᒋᓛᕐᒪᒍ.  ᐱᖓᓱᑦ ᐊᓈᓇᐅᔪᑦ 
ᐅᓪᓗᖃᑦᑎᐊᖁᓛᖅᐸᒃᑲ, ᐅᖃᖅᑏ, ᐊᓈᓇᑦᑎᐊᕙᒻᒪᕆᐅᔪᑦ, ᐊᓈᓇᐃᑦ ᐅᓪᓗᖓᓐᓂᑦ. 

ᐅᖃᖅᑏ (ᑐᓵᔨᑎᒍᑦ) ᓯᕗᓪᓕᖅᐹᒥ ᐃᖅᑲᐅᒪᒍᒪᕙᕋ ᓴᑭᐊᕋ, ᓂᖏᐅᕌᐱᒃ ᑲᖏᖅᑐᒑᐱᒻᒥ, ᐅᖃᕈᒪᕗᖓ 
ᐃᓕᓐᓂᒃ ᓇᓪᓕᒍᓱᑉᐳᒍᑦ ᐊᒻᒪ ᐊᓈᓇᐃᑦ ᐅᓪᓗᖓ ᖁᕕᐊᓱᑦᑎᐊᕐᓂᐊᖅᐳᑎᑦ. (ᑐᓵᔨᑎᒎᕈᓐᓃᖅᑐᖅ) 
 
ᐊᒻᒪ ᑲᐃᕗᖃᖅᑕᑐᐊᕐᓚᑕ ᑕᓚᕖᓴᐃᑦ, ᑐᓐᖓᓱᑦᑎᒍᒪᕙᕋ ᖁᕕᐊᓱᑦᑎᐊᖁᓪᓗᒍ ᐊᓈᓇᒐ ᐊᓈᓇᐃᑦ 
ᐅᓪᓗᖓᓂ, ᐊᑐᓪ, ᐃᓛᓐᓂᒃᑯᑦ ᑕᑯᓐᓇᖃᑦᑕᖅᑐᖅ ᓄᓇᖃᖅᑲᖅᓯᒪᔪᒃᑯᑦ ᑕᑯᓐᓇᕋᔅᓴᓕᕆᔨᒃᑯᖏᒍᑦ, 
ᑐᑭᓯᐅᒪᔭᒃᑯᑦ.  ᑐᓐᖓᓱᑦᑎᒍᒪᕙᕋ ᐊᒻᒪ ᐊᓈᓇᒐ ᐅᓪᓗᖃᑦᑎᐊᖁᕙᕋ ᐊᓈᓇᐃᑦ ᐅᓪᓗᖓᓐᓂ ᕗᐊᑦᑐᓐ ᑰᕝ, 
ᓂᐅᕙᓐᓛᓐᒥ. 
 
ᐊᒻᒪ ᖁᔭᓐᓇᒦᕈᒪᕙᒃᑲ ᒪᓕᒐᓕᐅᖅᑏᑦ ᐊᒻᒪ ᐱᓗᐊᖅᑐᒥᑦ ᐃᖃᓗᒻᒥᐅᑦ, ᑐᓐᖓᓱᑦᑎᑦᑎᖃᑦᑕᖅᓯᒪᒻᒪᑕ 
ᐊᒥᓱᐊᖅᑎᑲᓪᓚᒃ ᐊᓈᓇᒐ ᑕᒪᐅᓐᖓᕋᐃᒻᒪᑦ ᓄᓇᕗᒻᒧᑦ ᐊᒻᒪ ᐃᖃᓗᓐᓄᑦ, ᑕᖅᑭᐅᓚᐅᖅᑐᒥ 
ᑕᒫᓃᕋᑖᓚᐅᖅᐳᖅ.   
 
ᐊᒻᒪ ᑭᖑᓪᓕᖅᐹᒥ, ᐅᖃᖅᑏ, ᓄᓕᐊᕋ ᐊᒻᒪ ᐱᖃᓐᓇᕆᓛᕋ, ᐆᐸ , ᐅᕙᓐᓂᑦ ᓇᓪᓕᒍᓱᑦᑎᐊᖅᓯᒪᔪᖅ ᐊᒻᒪ 
ᖁᕕᐊᓱᑦᑎᑦᑎᓯᒪᔪᖅ 17-ᓂᒃ ᐊᕐᕌᒍᓂᒃ ᐊᒻᒪ ᐱᖓᓱᑯᓗᐃᑦ ᕿᑐᕐᖓᕗᑦ, ᐊᓈᓇᐃᑦ ᐊᓪᓗᖓᓂ 
ᐅᓪᓗᖃᑦᑎᐊᓛᖅᐳᑦ ᓈᑦᑎᐅᖑᔭᐅᓕᖅᐸᑦ. 
 
ᑕᒪᓂ ᐊᕐᕋᒍᒥ ᐅᐸᒧᑦ ᖃᓄᐃᓕᐅᖃᑎᖃᕐᓂᐊᕐᓗᑕ ᐸᕐᓇᓯᒪᒐᑦᑕ. ᑕᐅᓄᖓ 
ᐃᓪᓗᕋᓚᒧᖃᑎᒋᓇᓱᐊᕐᓂᐊᕋᑦᑎᒍᑦ. ᓱᓕ ᑕᐅᓄᓐᖓᕆᐅᕐᓂᐅᖏᒻᒪᑦ. ᓇᖏᐊᖃᑦᑕᕐᒪᑦ ᐃᓪᓗᕋᓚᒧᕆᐊᒃᓴᖅ. 
ᑕᐃᒪᓕ ᓇᖏᐊᓚᖅᑐᓴᐅᓐᖏᒃᑲᓗᐊᖅᐳᖅ ᓇᑦᓯᖑᔭᒥ 
 
ᐊᒻᒪᓗ ᐅᖃᖅᑎ, ᑭᖑᓪᓕᕐᒥᒃ ᑕᒪᒃᑯᐊ ᐊᓈᓇᒋᔭᐅᔪᑦ ᓄᓇᕗᒻᒥ ᐅᓪᓗᖃᑦᑎᐊᖁᕙᒃᑲ ᐊᓈᓇᐅᑉ ᐅᓪᓗᖓᓂᒃ 
ᐊᒻᒪᓗ ᑕᐃᒃᑯᐊ ᐊᓈᓇᒋᔭᐅᔪᑦ ᒪᓕᒐᓕᐅᖅᑎᓄᑦ. ᒪᓕᒐᓕᐅᖅᑎᐅᔪᑦ, ᐊᖑᑎᑦ ᐊᒻᒪᓗ ᐱᓗᐊᖅᑐᒥᒃ 
ᐊᕐᓇᐃᑦ ᐊᒃᓱᐊᓗᒃ ᐱᔭᒃᓴᖃᓕᖅᐸᒃᑐᑦ ᒪᓕᒐᓕᐅᖅᑎᕈᖅᐸᒃᑐᑦ. ᐊᒥᓱᐊᖅᑎᖅᑐᑕ ᖃᐅᔨᒪᔪᖓ 
ᐱᒻᒪᕆᐅᔪᒐᓗᐊᓂᒃ ᖃᖏᓐᓇᐃᕙᒃᑐᒍᑦ. ᖃᐅᔨᒪᔭᕋ ᒥᓂᔅᑕ ᑖᒻᓴᓐ; ᒪᓕᒐᓕᐅᖅᑎᐅᖃᑎᒋᓯᒪᓕᕋᒃᑯᑦ 
ᐅᑭᐅᓂᒃ 7 ᐅᖓᑕᓂᒃ ᐊᒻᒪᓗ ᒫᓐᓇᐅᔪᖅ ᐅᐃᓕᐊᒻᔅ. 
 
ᑕᐃᒪᓕ, ᒫᓐᓇᐅᔪᖅ ᐅᖃᕈᒪᔪᖓ, ᐅᓪᓗᖃᑦᑎᐊᖁᓪᓗᒋᑦ ᐊᓈᓇᐅᑉ ᐅᓪᓗᖓᓂ ᐅᐃᓕᐊᒻᔅᒧᑦ ᐊᒻᒪᓗ 
ᑖᒻᓴᓐᒧᑦ ᐊᒻᒪᓗ ᐊᓈᓇᒋᔭᐅᔪᑦ ᒪᓕᒐᓕᐅᕐᕕᒻᒥᑦᑐᑦ ᐊᒻᒪᓗ ᑐᓴᔨᐅᔪᑦ ᑕᐃᒃᑯᐊᑦᑕᐅᖅ ᐊᑯᓂᐊᓗᒃ 
ᐃᖅᑲᓇᐃᔭᖅᐸᒃᑐᑦ ᐅᕙᑦᑎᓐᓂᒃ ᐱᔨᑦᓯᖅᑐᑎᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐲᑯ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᕐᕚᕐᓗᒃ.  
 
ᒪᓕᒐᓕᐅᖅᑏᑦ ᐅᓂᒃᑳᖏᑦ 126-1(6): ᐃᓄᓕᕐᕕᓯᐅᑦᑎᐊᖁᔨᓂᖅ 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᑕᓪᓕᕐᒥᐅᒻᒪᑦ ᐊᒻᒪ ᓄᑕᕋᖅ ᓇᓪᓕᐅᑎᓪᓗᓂ. ᐅᑯᐊ 
ᐃᖅᑲᐅᒪᔪᒪᔭᒃᑲᑦ ᓄᑕᕋᐅᑉ ᑕᑯᓚᐅᕐᓯᒪᕙᓪᓚᐃᓐᖏᑕᕋᓗᐊᖏᑦ; ᑕᐃᒪᓕ ᐃᓄᓕᕝᕕᓯᐅᖅᑕᐅᖁᔭᐅᔪᖅ 
ᐅᑯᓇᓐᖓᑦ. 
 
ᐅᑯᐊᖑᔪᑦ ᐃᓄᐃᑦ: ᐊᓂ ᓇᑦᓯᖅ ᓴᓪᓕᓂᖅ, ᐋᓂ ᐃᑦᑐᖅ ᐊᒻᒪᓗ ᐱᖅᓱᒃᑐᖅ ᐃᑦᑐᖅ ᐊᒻᒪᓗ ᐱᑦᑕᐅᔪᖅ 
ᐊᑦᑕᒐ/ᐊᔭᒐ. ᔮᓂ ᓇᑯᓛᖅ, ᐸᐱ ᐊᒻᒪ ᒪᕐᕕᓐ, ᔨᒥ ᓇᑯᓛᖅ. ᓗᐃᑦ ᐳᕈᔅ, ᐊᓇᐅᑕᓕᒃ ᒥᑭᑦᑐᖅ ᑲᓇᑕᔪᖅ 
ᐳᕈᔅ ᓴᓪᓕᓂᑦ ᐊᒻᒪᓗ ᐃᓪᓗᓕᒑᕐᔪᒻᒥᒃ, ᕕᒃᑐ ᓴᒻᒧᖅᑐᖅ. ᔪᐊᔨ ᑕᓄᔭᖅ, ᒫᓂᕋᑖᓚᐅᖅᑐᖅ ᐊᒻᒪ ᐊᒡᒐᒃ  

ᐊᒻᒪᓗ ᐳᓇᑦ ᐳᑐᓕᒃ, ᓗᐃ ᐊᐅᑐᑦ, ᐱᐊᓐ ᐳᑐᓕᒃ, ᐊᒻᒪᓗ ᐅᖃᕈᑎᓗᒋᑦ ᐃᓄᐃᑦ ᓄᑕᕋᖅ 
ᓇᓪᓕᐅᓂᕐᓯᐅᑦᑎᐊᖁᕙᕗᑦ. ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᒃᓖᓐ. 
 
ᒪᓕᒐᓕᐅᖅᑏᑦ ᐅᓂᒃᑳᖏᑦ 127-1(6): ᑕᕐᕆᔭᖅ: Scorpion King (ᐊᓯᕙᕐᔪᐊᖅ) 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᖅᐹᒥᒃ ᐊᓈᓇᒐ ᐅᓪᓗᖃᑦᑎᐊᖁᓚᖅᐸᕋ ᐊᓇᓇᐅᑉ ᐅᓪᓗᖓᓂᒃ 
ᐊᒻᒪᓗ ᑕᒪᒃᑯᐊ ᐊᓯᖏᑦ ᐊᓈᓇᐅᔪᑦ ᓄᓇᕗᒻᒥ, ᐅᓪᓗᖃᑦᑎᐊᓚᖅᐳᑦ ᐊᓈᓇᐅᑉ ᐅᓪᓗᖓᓂ. 
 
ᑭᓯᐊᓂᓕ ᒪᒥᐊᕝᕕᒋᔪᒪᔭᕋ ᒥᓂᔅᑕ ᐄᑐᐊᖅ ᐲᑯ ᐊᓈᓇᖓ. ᖃᐅᔨᑕᐃᓐᓇᕋᑖᕋᒪ ᓄᓇᖃᖅᑲᕐᓯᒪᔪᑦ 
ᑕᓚᕕᓴᓕᕆᔨᒃᑯᖏᑎᒍᑦ ᑕᑯᓐᓇᖅᐸᒻᒪᑦ ᐊᒻᒪᓗ ᑕᑯᒃᓴᐅᕙᒃᑲᑦᑕ ᐊᒃᓱᕈᖅᑎᐸᒃᑲᒃᑯᑦ ᐱᓕᕆᐊᖏᓐᓂᒃ 
ᐅᖃᐅᓯᖃᖅᑎᓪᓗᑕ ᑭᐅᑦᑕᕆᐊᖃᕐᓂᕆᔭᖓ ᐃᓱᒪᒋᓪᓗᒍ. ᑕᐃᒪᓕ ᒪᒥᐊᓇᖅ ᒥᓯᔅ ᐲᑯ. ᒪᒥᐊᓇᖅ ᐃᕐᓂᑦ 
ᐊᒃᓱᕈᖅᑎᐸᒃᑲᒃᑯ. ᐊᒃᓱᐊᓗᒃ ᐱᓕᕆᑦᑎᐊᐸᑦᑐᖅ ᐊᒻᒪᓗ ᐅᐱᒋᔭᐃᓐᓇᕆᔭᒃᓴᕆᔭᕗᑦ ᓄᓇᕗᒻᒥ. 
 
ᐅᖃᖅᑎ, ᑕᒪᓂ ᐱᓇᓱᐊᕈᓯᕐᒥ ᐊᔾᔨᐅᖏᑦᑐᒥᒃ ᐊᑐᓚᐅᕋᒪ. ᑕᕐᕆᔭᕆᐊᓚᐅᕋᒪ. Scorpion King, ᐊᒻᒪᓗ 
ᐊᕝᕙᒃᓯᒐᓗᐊᖅᑎᓪᓗᒍ ᑕᕆᔭᖅᑕᕗᑦ ᐃᓱᒪᓕᓚᐅᕋᒪ, ᑕᑯᓕᓐᓇᕈᓐᓇᖏᑕᕋ ᐊᖑᑦ, Rock, 
ᐃᖅᑭᐊᓇᕈᔪᓚᐅᕐᒪᑦ ᐊᒻᒪᓗ ᓇᖏᕐᓯᓪᓗᖓ ᐊᓂᒋᐊᓯᓪᓗᖓ. ᑕᑯᓐᓇᕈᓐᓇᓚᐅᕈᓐᓂᕋᒃᑭᑦ ᑕᕆᔭᐅᔪᑦ. 
ᓇᖏᕐᓯᓪᓗᖓ ᐊᖏᕐᕋᑐᐃᓐᓇᓕᓚᐅᕋᒪ ᐊᒻᒪᓗ ᐃᒃᓯᕙᓕᖅᑐᖓ ᐃᓱᒪᓇᓱᐊᓕᓚᐅᕋᒪ ᖃᓄᐃᒻᒪ 
ᐱᐅᒋᖅᑕᐅᓐᖏᒻᒪᖔᒃᑯᑦ ᑕᕐᕆᔭᖑᔪᖅ. 
 
ᐊᒻᒪᓗ ᖃᐅᔾᔨᐊᓚᒃᑐᖓ Rock ᐃᖅᑲᐃᑎᒋᓚᐅᕋᒃᑯᑦ ᐲᑯᒧᑦ. ᑕᐃᒪᒃᓴᐃᓐᓇᑲᓴ ᑲᑎᒪᑐᐃᓐᓇᖅᑎᓪᓗᑕ, 
ᖃᐅᔨᕙᒃᑲᒪ ᒪᓕᒐᓕᐅᖅᐅᔪᓪᓗ ᖃᐅᔨᔪᒃᓴᐅᕙᒃᑐᑦ ᓇᖏᕐᓯᕙᒃᑲᒪ ᐊᒻᒪᓗ ᐊᓂᒐᓚᖃᑦᑕᕋᒪ ᒥᔅᑕ ᐲᑯ 
ᑲᑎᒪᑐᐃᓐᓇᖅᑎᓪᓗᑕ. 
 
ᐅᖃᕈᒪᑐᐃᓐᓇᖅᑐᖓ ᐲᑯ, ᑖᒃᓱᒧᖓᓪᓗᐊᖑᓐᖏᑦᑐᖅ ᑭᓯᐊᓂᓕ ᐱᐅᒋᓂᕐᓴᕐᔪᒋᒋᒃᑭᑦ Rock-ᒥᑦ. 
ᐅᖃᕆᖅᑎᓪᓗᖓᓗ ᐅᖃᖅᑎ, ᐅᖃᕈᒪᔪᖓ, ᖃᓪᓗᓇᑦ ᐅᖃᓱᖑᒻᒥᒪᑕ ᐅᖃᐅᓯᑐᖃᕐᒥᒃ. ᐅᖃᐅᓯᑐᖃᐅᔪᖅ 
ᐃᒪᐃᓕᖓᔪ, “ᓴᓚᖃᕋᔭᓐᖑᐊᓚᐅᕋᓗᐊᕋᓯ ᑭᓯᐊᓂᓕ ᑕᒻᒪᑲᓪᓚᓂᒃᓯᓐᓄᑦ ᓴᓚᐅᓚᐅᕋᑦᓯ.” ᐊᒻᒪᓗ ᐅᓐᓄᒃ 
ᐊᓯᐊᓂᒃ ᐊᓕᐊᓇᐃᒍᓱᓚᐅᕐᓯᒪᓐᖏᓚᖓ ᑕᐃᒪᒃ ᑕᐃᒃᑯᐊ ᒪᓐᑐᕆᐊᒃᑯᑦ, ᐊᔪᓐᖏᑦᑐᑦ ᒪᒃᑐᕆᐊᒃᑯᑦ 
ᑭᐅᕆᓚᐃᓇᒃᑯᓐᓂᑦ ᐊᔪᓚᐅᖅᑎᓐᓇᒋᑦ 10 ᒥᓂᑦᖃᓕᖅᑎᓪᓗᒋᑦ ᐊᒻᒪᓗ ᑲᑕᒍᑕᐅᒻᒪᕆᓚᐅᕐᒪᑦ. 
 
ᑕᐃᒪᓕ, ᖃᐅᔨᒪᔪᖓ ᐃᓄᖁᑎᒋᔭᒃᑲᑦ ᓄᓇᑦᑎᓐᓂᒃ ᒪᓐᑐᕆᐊᒥ ᐃᑲᔪᖅᑐᐃᒻᒪᑕ ᑭᓯᐊᓂᓕ 
ᑕᐱᕆᑐᐃᓐᓇᕐᓯᐅᒃ. ᓴᓚᖃᑐᐃᓐᓇᕆᐊᓕᑦ. ᑐᐃᓐᓇᕆᐊᓕᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐃᓪᓚᖅᑐᑦ, ᐸᒃᑕᖅᑐᖅᑐᑦ. 
 
ᐅᖃᖅᑎ: ᐃᓱᒪᓕᐅᕋᓱᐊᕋᑕᕋᓗᐊᖅᑐᖓ ᒪᒃᓖᓐ ᐅᖃᐅᓯᖏᑦ ᐊᓂᑕᐅᔪᓐᓇᕐᒪᖓᑕ. 
 
>>ᐃᓪᓚᖅᑐᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓄᑕᕋᖅ. 

ᒪᓕᒐᓕᐅᖅᑏᑦ ᐅᓂᒃᑳᖏᑦ 128-1(6): ᐃᓗᒥᒍᑦ ᓱᓕ ᒪᒃᑯᑦᑐᖅ ᓇᓪᓕᐅᑎᔪᖅ 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᐊᑦᑎᐊᕈ, ᐅᑲᓕᖅ ᐅᖃᖅᑲᐅᒻᒪᑦ ᑐᓂᓯᓂᐊᕐᓂᕋᖅᑐᓂᖓ 
ᐅᒥᖓ ᖃᐃᑦᑎᖅᑲᐅᒐᖓ ᐊᒻᒪᓗ ᑕᑯᑎᒍᒪᑐᐃᓐᓇᖅᑕᕋ ᖃᐅᔨᒪᒐᒪ ᐃᓄᐃᑦ ᑕᑯᔪᒪᓂᐊᖅᑐᑦ, ᑕᐃᒪᓕ 
ᑕᒪᓐᓇ ᐱᔾᔪᑎᒋᓪᓗᒍ ᑕᑯᑎᓐᓇᓱᒃᐸᕋ ᒪᒥᐊᓇᖅ ᑲᑕᐃᑲᓴᒃᑲᒃᑯ. 
 
ᐅᓪᓗᒥ ᓇᓪᓕᐅᑎᒐᒪ ᐊᒻᒪ ᐃᓐᓇᕈᒃᑲᓂᓐᖏᑦᑐᖓ, ᑭᓯᐊᓂᓕ ᑕᒪᒃᑯᐊ ᓈᓴᐅᑎᐅᔪᑦ 
ᖁᑦᑎᓐᓂᕐᓴᑐᐃᓐᓇᐅᓕᕐᒪᑕ ᑭᓯᐊᓂᓕ ᐅᕕᒃᑲᐅᔪᖓ ᐃᓪᓗᖑ ᓇᓪᓕᐅᑎᕙᒃᑲᓗᐊᖅᑎᓪᓗᖑ. ᐅᐊᑦᑎᐊᕈᓕ, 
ᑕᐃᒪᐃᑦᑐᑐᔪᒃᓴᐅᓐᖏᑦᑐᖓ, ᐅᕕᒃᑲᐅᓪᓗᑕ 20-ᖑᕋᒪ; ᐊᕐᕋᒍᑦᑎᐊᕙᓗᒧᑦ ᑎᑭᑦᑐᒋᓚᐅᕋᒪ ᐅᕝᕙᓗᑭᐊᖅ 
16-ᖑᕋᒪ. ᒫᓐᓇᐅᔪᕐᓕ ᐃᓐᓇᐅᔭᖅᐸᓕᕋᒪ ᒪᓕᓪᓗᒋᑦ ᐊᕐᕋᒍᒃᑲ, ᑭᓯᐊᓂᓕ ᐃᓐᓇᐅᓂᕐᓴᐅᓕᕋᒪ ᑕᒪᒃᑯᐊ 
ᐊᕐᕋᒍᒃᑲ ᐃᓱᒪᒋᓗᐊᖅᑐᔭᕈᓐᓂᑕᒃᑲ. 
 
ᐃᓱᒪᔪᖓᓕ ᐃᓐᓇᕈᖅᐸᓪᓕᐊᓪᓗᓂ, ᑭᓱᑐᐃᓐᓇᐃᑦ ᐃᓱᒪᓗᓇᓗᐊᓐᖏᓐᓂᕐᓴᐅᓕᓱᖑᒻᒪᑕ ᐊᒻᒪᓗ 
ᐃᓐᓇᕈᖅᐸᓪᓕᐊᔪᔭᕐᓇᕋᓂ, ᒪᓕᑐᐃᓐᓇᖅᑐᑦ ᐃᓗᒃᑯᑦ ᖃᓄᐃᑦᑐᓂᕐᓂᒃ. ᐅᕕᒃᑲᐅᔪᑦ ᐃᓱᒪᔪᒃᓴᐅᔪᑦ 
ᐃᓐᓇᓗᓕᕋᒪ, ᑭᓯᐊᓂᓕ ᐃᓐᓇᐅᔭᓐᖏᑦᑐᖓ. ᑭᓯᐊᓂᓕ ᑕᕐᕋᖅᑐᕋᐃᒐᒪ ᑭᓇᕋ ᐃᓐᓇᐅᓂᕐᓴᐅᔭᖅᐸᒃᐳᖅ. 
 
ᐃᒃᐸᒃᓴᖅ ᓄᓕᐊᕋ ᓇᓪᓕᐅᑎᓚᐅᕐᒪᑦ ᐊᒻᒪᓗ ᕿᓚᕝᕙᖅ ᐊᐱᕆᓚᐅᕐᒪᖓ ᑎᑎᖅᑲᐅᔪᒥᒃ ᓄᓕᐊᕐᒪ 
ᑎᑎᕋᖅᑕᒥᓂᖓᓂᒃ ᑯᓂᖁᔨᓪᓗᓂ ᓄᓕᐊᓐᓂᖓᖅᑐᒥᒃ. ᑕᐃᒪᓕ, ᐅᓪᓚᖅ, ᓄᖅᑲᖓᑲᐃᓐᓇᕋᑦᑕ, 
ᐊᓂᖃᑎᒋᔪᒪᖅᑲᐅᒻᒪᖓ ᐊᒻᒪᓗ ᐅᕙᓐᓄᑦ ᐅᖃᐅᓯᒃᓴᖃᕐᓂᕋᖅᑐᓂ. ᐅᖃᐅᑎᓪᓗᖓ ᑎᑎᖅᑲᐅᔪᒥᒃ ᐊᒻᒪᓗ 
ᓄᓕᐊᕋ ᑯᓂᔾᔪᔾᔨᖁᔨᓐᓂᕐᒪᑦ ᓄᓕᐊᓐᓂᖓᕐᓗᓂ, ᑭᓯᐊᓂᓕ ᕿᐱᓗᖅᑲᐅᔪᖓ. ᖁᔭᓐᓇᒥᒃ, ᐅᖃᖅᑎ. 
 
>>ᐸᒃᑕᖅᑐᖅᑐᑦ, ᐃᓪᓚᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓇᕈᐊᖅ 
 
ᒪᓕᒐᓕᐅᖅᑏᑦ ᐅᓂᒃᑳᖏᑦ 129-1(6): ᐊᓈᓇᐅᑉ ᐅᓪᓗᖓᓂ ᐅᓪᓗᖃᑦᑎᐊᕐᓂᖅ 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᖅᐸᒥᒃ, ᐃᖅᑲᐅᒪᔪᒪᔭᕋ ᓄᓕᐊᕋ, ᑲᓚᐃ 
ᐊᓈᓇᐅᒻᒥᒻᒪᑦ ᐊᒻᒪᓗ ᐅᓪᓗᖃᑦᑎᐊᓚᖅᑐᒃᓴᐅᕗᖅ ᓇᑦᓯᖑᔭᒥ. ᐱᖓᓱᓂᒃ ᐊᓈᓇᖃᕋᒪ, ᑎᒍᐊᖅᑎᒋᔭᕋ 
ᐊᒃᓱᐊᓗᒃ ᓇᓪᓕᒋᔭᕋ. ᐱᐅᒐᖅ ᐊᒻᒪ ᑐᓴᔨᐅᔪᖅ ᔩᓐ ᐊᑎᖃᕐᒪᑦ ᑕᐃᒃᓱᒥᖓ, ᓇᓪᓕᒋᕙᕋ ᐊᑎᖃᕐᒪᑦ. 
 
ᐊᒻᒪᓗ ᐊᕙᖅᓵᖅ, ᐊᓈᓇᓪᓚᕆᒐ ᐊᒻᒪᓗ ᕿᑐᕐᖓᖏᑦ ᐊᒥᓱᓪᓗᑎᒃ ᐊᑎᖃᖅᑐᑦ ᐊᒻᒪᓗ, ᐃᓚᖓ ᐅᕙᒍ 
ᐃᓚᖓᓐᓂᑦᑐᖅ ᐃᓄᕋᑖᓚᐅᖅᑐᑦ. ᑎᒍᐊᖅᑎᒋᔭᕋ ᐊᓈᓇᒐ ᑐᖁᒻᒪᑦ, ᐊᕐᓇᒃᓴᕋ ᐅᓪᓚᑎᑕᖅ ᐅᕙᓐᓂ 
ᐱᕈᐃᓚᐅᖅᑐᖅ ᐊᒻᒪᓗ ᑕᒪᒃᑯᐊ ᕿᑐᕐᖓᕗᑦ ᐊᑎᖃᖅᑐᒡᒍᑕᐅᓪᓗᑎᒃ ᐊᒻᒪᓗ ᓇᓪᓕᒋᔭᐃᓐᓇᑦᑎᐊᒃᑲ. 
 
ᐅᓪᓗᒥᐅᔪᖅ ᐅᖃᐅᓯᖃᕈᒪᔪᖓ ᐅᖃᐅᓯᑦᑎᓐᓂᒃ. ᐊᒥᓱᑲᓪᓚᐅᔪᑎᒍᑦ ᐃᓕᓐᓂᐊᕐᓯᒪᒐᑦᑕ ᖃᓪᓗᓈᑎᑐᑦ 
ᐊᒻᒪᓗ ᐊᒥᓱᓪᓗᑕ ᐊᑯᕐᖓᒍᑦ ᖃᓪᓗᓇᑎᑐᑦ ᐅᖃᐅᓯᕐᓂ ᐃᓕᓯᓕᖃᑦᑕᕋᑦᑕ. ᖃᐅᔨᒪᔪᖓ ᐅᕙᖓ 
ᓄᓇᖁᑎᖓᓂᒃ ᑲᖏᖅᖠᓂᕐᒥ, ᐃᓚᖏᑦ ᐃᓐᓇᐅᔪᑦ ᖃᓪᓗᓇᐅᔭᕈᓐᓇᖏᒻᒪᑕ ᐊᒻᒪᓗ ᐃᓄᐃᑦᑎᑐᐃᓐᓇᖅ 
ᐅᖃᕈᓐᓇᖅᑐᑎᒃ, ᑕᐃᒃᑯᐊᓕ ᐊᓯᖏᑦ ᖃᓪᓗᓇᐅᔭᕈᓐᓇᕐᓂᖃᕐᔪᒃᑲᓗᐊᖅᑐᑎᒃ, ᐱᓗᐊᖅᑐᒥᒃ ᑕᐃᒃᑯᐊ 
ᐅᔭᕋᓐᓂᐊᕐᕕᒻᒥ ᐃᖅᑲᓇᐃᔭᖃᑦᑕᓚᐅᕐᓯᒪᔪᑦ, ᐅᑯᐊ ᖃᕐᓕᒃ, ᓄᓕᐊᖓ ᐃᓕᓴᐱ ᖃᕐᓕᒃ, ᐅᐃᖓ  

ᓄᓕᐊᖓᓗ ᐃᑎᓐᓄᐊᖅ, ᐅᐃᖓ ᓄᓕᐊᖓᓗ ᐱᓱᒃ, ᐅᐃᖓ ᓄᓕᐊᖓᓗ ᑲᐳᒃ, ᐊᖓᒋᓚᐅᖅᑕᕋᓗ ᑕᑎ 
ᐊᒻᒪᓗ ᐊᑦᑕᒐ ᒪᓂᓛᖅ. ᐅᐃᖓ ᓄᓕᐊᖓᓗ ᒪᒃᐸ, ᓴᐅᒥᒃ, ᐃᕙᓗᐊᕐᔪᑦ ᐊᒻᒪᓗ ᓇᔭᒐ ᒥᐊᓕ ᐊᐅᑐᑦ, 
ᐊᕐᓇᖅ ᓄᑲᑦᓯᒃ, ᐊᕐᓇᖅ ᓄᑭᑦᑐᖅ, ᓄᓕᐊᖓ ᐅᐃᖓᓗ ᓄᓗᒃ, ᑲᓇᔪᐊᓚᖅ ᑲᓈᖅ. 
 
ᖃᐅᔨᒪᔪᖓ ᐃᓚᖏᑦ ᖃᓪᓗᓈᑎᑐᑦ ᑐᑭᓯᐊᔪᑦ ᑭᓯᐊᓂᓕ ᐅᖃᕈᓐᓇᖏᑦᑐᑦ. ᐃᓱᒪᒐᔪᓱᖑᒻᒥᔪᖓ 
ᑕᑯᔭᕋᐃᒐᑦᑕ ᐱᖃᓐᓇᕆᔭᑦᑎᓐᓂᒃ ᖃᓪᓗᓇᐅᔭᕈᓐᓇᖅᑐᓂᒃ ᐊᒻᒪᓗ ᐃᓄᒃᑎᑐᕈᓐᓇᖅᑐᓂᒃ, ᐅᖃᕋᔪᒃᐸᒻᒥᒐᑦᑕ 
ᖃᓪᓗᓈᑎᑐᑦ ᐃᓄᒃᑎᑐᓐᖏᑦᑐᖅ. ᐃᒪᐃᑦᑐᓂᒃ “ᖃᓄᐃᑉᐱᑦ?” 
 
ᐃᓚᖏᑦ ᐃᓄᖁᑎᕗᑦ ᖃᓪᓗᓇᐅᔭᕈᓐᓇᑎᓐᓇᒋᑦ ᐊᒻᒪᓗ ᐃᓄᒻᒪᕆᐅᓪᓗᑎᒃ, ᑎᓕᐅᕆᒋᐊᕈᒪᔪᖓ ᐃᓄᓐᓂᒃ 
ᐃᓄᒃᑎᑐᑦ ᐅᖃᓪᓚᓂᕐᓴᐅᕙᓪᓗᑎᒃ ᐊᔪᓐᖏᑦᑕᕋᐃᒐᒥᒃ ᐱᖃᓐᓇᕆᔭᒥᓄᑦ ᖃᓪᓗᓇᐅᔭᕈᓐᓇᖅᑐᒐᓗᐊᓄᑦ. 
ᐅᖃᑐᐃᓐᓇᕆᐊᖃᕈᓐᓂᕋᓗᐊᕋᑦᑕ, ᑭᓯᐊᓂᓕ ᐊᑐᓪᓚᑕᕐᓗᒍ ᑕᒪᒃᑯᐊ ᐅᖃᐅᓯᕆᕙᒃᑕᕗᑦ ᐊᒻᒪᓗ ᑕᐃᒪ 
ᐱᒻᒪᕆᕗᖅ ᐅᖃᖃᑦᑕᕐᓗᑕ ᐅᖃᐅᓯᑦᑎᓐᓂᒃ ᐱᔪᓐᓇᑐᐊᕋᐃᒍᑦᑕ. ᑎᓕᐅᕆᐊᑲᓐᓂᕐᓗᒋᑦ ᐃᓄᐃᑦ 
ᐅᖃᕋᓱᐊᖃᑦᑕᖁᓪᓗᒋᑦ ᐃᓄᒃᑎᑐᑦ ᕿᑐᕐᖓᒥᓄᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏ ᐅᖃᐅᓯᖏᑦ. ᓱᓕ ᒪᓕᒐᓕᐅᖅᑎᓄᑦ ᐅᖃᐅᓯᒃᓴᐃᑦ. 
ᑲᔪᓯᒋᐊᓚᐅᓐᖏᓐᓂᑦᑎᓐᓂᒃ 29-ᖓᓂ ᓇᓪᓕᐅᑎᑦᑎᐊᕆᓚᒍᒪᒻᒥᔭᕋ ᓄᑕᕋᖅ. 
 
>>ᐃᓪᓚᖅᑐᑦ 
 
ᓱᓕ ᓇᓪᓕᐅᑎᔪᖃᕐᒥᒻᒪᑦ ᒪᓕᒐᓕᐅᕐᕕᒻᒥ, ᑕᐃᓐᓇ ᐃᓚᒋᓪᓗᓂᐅᒃ ᐱᔨᑦᑎᕋᖅᑎᐅᔪᑦ ᐊᖏᕐᕋᕐᓯᒪᓇᓂ 
ᓇᓪᓕᐅᑎᔪᖅ. 15-ᖑᖅᑐᖅ ᐅᕙᓃᑦᑐᓂᕐ. ᓴᓐᑕᐅᓪ ᓇᑕᒪᓚᐃ. ᓇᓪᓕᐅᑎᑦᑎᐊᕆ ᓴᓐᑕᐅᓪ 
 
>>ᐸᒃᑕᖅᑐᖅᑐᑦ 
 
ᐊᒻᒪᓗ ᐊᓈᓇᒐ ᐅᓪᓗᖅᑲᑦᑎᐊᖁᔭᕋ ᐊᒻᒪᓗ ᐊᓈᓇᐅᔪᑦ ᕿᓚᒻᒦᓕᖅᑐᑦ ᐅᕙᑦᑎᓐᓂᒃ ᐊᒻᒧᑦ ᑕᑯᓐᓈᖅᑐᑦ. 
 
ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᐊᑭᓱᒃ 
 
ᒪᓕᒐᓕᐅᖅᑏᑦ ᐅᓂᒃᑳᖏᑦ 130-1(6): ᐊᓈᓇᐅᑉ ᐅᓪᓗᖓᓂ ᐅᓪᓗᖃᑦᑎᐊᕐᓕ/ᐅᐱᒋᔭᕗᑦ ᑭᓐᖓᕐᒥᐅᑦ 
ᐃᓕᓐᓂᐊᖅᑏᑦ 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒪᒥᐊᓇᖅ. ᓯᕗᓪᓕᖅᐸᒥᒃ ᓄᓕᐊᕋ ᐊᓈᓇᐅᑉ 
ᐅᓪᓗᖓᓂ ᐅᓪᓗᖃᑦᑎᐊᖁᕙᕋ ᓇᑦᓯᖑᔭᒥ ᐱᓯᒪᑦᑎᑦᑎᐊᖃᑦᑕᕐᒪᑦ ᕿᑐᕐᖓᑎᓐᓂᒃ ᐊᒻᒪᓗ 
ᐱᓯᔭᑦᑎᖃᑦᑕᐅᓚᐅᕐᒪᑦ ᐊᑖᑕᓐᓂᒃ ᑕᒫᓂᑎᓪᓗᒍ. ᐊᒻᒪᓗ ᐊᓈᓇᐅᔪᑦ ᑭᒻᒥᕈᕐᓂ ᐊᒻᒪᓗ ᑭᓐᖓᕐᓂ ᐊᓈᓇᐅᑉ 
ᐅᓪᓗᖓᓂ ᐅᓪᓗᖃᑦᑎᐊᖁᓪᓗᒋᑦ. 
 
ᐃᓕᑕᕐᓯᔪᒪᔪᖓ ᐱᖓᓱᓂᒃ ᐃᓕᓐᓂᐊᖅᑎᐅᔪᓂᒃ ᑭᓐᖓᕐᓂ ᐱᑎᑕᐅᓚᐅᖅᑐᑦ ᓇᓴᐅᓯᕆᓂᕐᒧᑦ ᐊᒻᒪᓗ 
ᑭᓱᑐᐃᓐᓇᕐᓂᒃ ᖃᐅᔨᓴᕐᓂᕐᒧᑦ ᐃᓕᑕᕆᔭᐅᓚᐅᖅᑐᑦ ᐱᔪᓐᓇᕐᓂᖏᓐᓄᑦ. ᐊᒃᓱᐊᓗᒃ ᖁᕕᐊᓱᒃᑐᖓ, 
ᑐᓱᓪᓗᖓ ᐊᒻᒪᓗ ᐅᐱᒋᓪᓗᒋᑦ. ᐅᑯᐊᖑᔪᑦ ᓚᐅ ᓴᐃᓚ, ᒪᑭᑦᑐᖅ ᓴᓚᒨᓂ ᐊᒻᒪᓗ ᔫ ᓴᓚᒨᓂ. ᑕᒪᓐᓇ  

ᑲᔪᖏᕐᓴᐃᔾᔪᑎᒃᑲᓐᓂᐅᔪᒃᓴᐅᒐᓗᐊᖅᐳᖅ ᐊᒻᒪᓗ ᐃᓕᓐᓂᐊᑎᐊᕐᓂᕐᒥᒃ ᐃᓕᓐᓂᐊᖅᑎᐊᖁᓇᕐᓂᐊᖅᐳᑦ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓱᓕ ᒪᓕᒐᓕᐅᖅᑎᓄᑦ ᐅᖃᐅᓯᒃᓴᓕᑦᑕᖃᖅᐸ. ᒪᓕᒐᓕᐅᖅᑏᑦ 
ᐃᓴᒃᑲᓗᐊᕈᓯ ᑕᑯᓐᓂᖏᒃᑯᒪ, ᐃᓱᐊᓂ ᐅᖃᖅᐸᒃᑲᓗᐊᖅᑐᖓ ᐊᒻᒪᓗ ᓱᓕ ᒪᓕᒐᓕᐅᖅᑎᓄᑦ 
ᐅᖃᐅᓯᒃᓴᓕᑦᑕᖃᖅᐸᑦ. ᒫᓐᓇᐅᔪᖅ ᓇᓗᓇᐃᕐᓯᔪᓐᓇᖅᑐᓯ ᐅᖃᐅᓯᒃᓴᖃᕈᑦᓯ. 
 
ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᑲᑎᒪᔾᔪᑎᒃᓴᖅ 5. ᐃᓕᑕᕆᔭᐅᓂᖏᑦ 
ᒪᓕᒐᓕᐅᕐᕕᓕᐊᕐᓯᒪᔪᑦ. ᐃᒃᑲᕐᕆᐊᓗᒃ 
 

ᑲᑎᒪᔾᔪᑎᔅᓴᖅ 5:  ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᕙᓂ ᐅᖃᕐᓯᒪᔪᖅ ᐃᓕᓴᕆᔭᐅᓂᖏᑦ 
ᒪᓕᒐᓕᐅᕐᕕᓕᐊᕐᓯᒪᔪᑦ, ᑭᓯᐊᓂᓕ ᐃᓕᑕᕆᔪᒪᔭᒃᑲ, ᐅᕙᓃᓐᖏᒃᑲᓗᐊᖅᑎᓪᓗᒋᑦ ᕿᑐᕐᖓᒃᑲᑦ 
ᐅᖃᐅᓯᕆᓚᐅᕐᓯᒪᓐᖏᑦᑕᒃᑲ. ᐃᓕᑕᕆᔪᒪᔭᒃᑲ, ᐅᕙᓃᓐᖏᒃᑲᓗᐊᖅᑎᓪᓗᒍᑦ ᐅᐱᓐᓇᕋᓂ ᓄᓕᐊᕋᓗ 
ᐃᖃᓗᓐᓂᑲᓐᓄᑦ, ᓇᓪᓕᒋᑦᑎᐊᖅᐸᕋ ᓄᓕᐊᕋ ᐊᒻᒪᓗ ᕿᑐᕐᖓᕗᑦ ᐊᖏᕐᕋᕐᓯᒪᔪᑦ. 
 
ᐃᓕᑕᕆᔪᒪᔭᒃᑲ ᑕᐃᒃᑯᐊ ᐃᒻᒥᓂᒃ ᐱᔪᓐᓇᕐᓯᕙᓪᓕᐊᒪᑕ ᐊᒻᒪᓗ ᐊᒃᓱᐊᓗᒃ ᐅᐱᒋᓪᓗᒋᑦ ᐱᔪᓐᓇᕐᓯᒻᒪᑕ. 
ᐅᓐᓅᓂᐊᖅᑐᖅ, ᐱᓐᖑᐊᖃᓂᖃᕐᓂᐊᖅᑐᑦ ᕿᑭᖅᑕᕐᔪᐊᕐᒥᐅᓂᒃ ᐊᒻᒪᓗ ᐸᓐᓂᖅᑑᕐᒥᐅᓂᒃ. ᐱᖓᓱᑦ 
ᕿᑐᕐᖓᒃᑲ, ᐊᖏᔪᑦᑎᖅᐹᖁᑎᒐ ᐊᒻᒪᓗ ᐃᕐᓂᕋ ᐊᖏᔪᑦᑎᐅᔪᖅ ᓄᖅᑲᖅᑎᕐᓗ ᐱᓐᖑᐊᖃᑎᖃᕐᓂᐊᖅᑐᑦ 
ᑕᐃᒃᑯᐊᓂᖓ ᓄᓇᓕᐅᔪᓂᒃ. 
 
ᓰᓚ ᐃᒃᑲᕐᕆᐊᓗᒃ, ᔫᓴ ᐊᒻᒪᓗ ᔮᓯ ᐃᒃᑲᕐᕆᐊᓗᒃ ᐊᒻᒪᓗ ᐸᓂᒃᑲᓐᓂᕋ ᐊᒻᒪᓗ ᐃᕐᓂᕋ ᐊᒻᒪᓗ ᐃᕐᖑᑕᒃᑲ. 
ᐃᓕᑕᕆᔪᒪᔭᒃᑲ ᐊᒻᒪᓗ ᓇᓪᓕᒋᔭᒃᑲ ᐊᒻᒪᓗ ᖁᔭᒋᓪᓗᒋᑦ ᖃᓄᐃᓐᖏᒻᒪᑕ ᓄᓕᐊᕋᓗ ᐃᖃᓗᓐᓃᑎᓪᓗᓄᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑲᑎᒪᔾᔪᑎᒃᓴᖅ 5. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐊᒥᓱᐊᖅᑎᓗᐊᕐᓇᖓ ᐃᓕᑕᕐᓯᕙᒃᑲᒪ ᓄᓇᖅᑲᑎᓐᓂᒃ ᖃᒪᓂᑦᑐᐊᕐᒥᒃ. 
ᐃᓕᑕᕆᔪᒪᔭᕋ ᑯᕆᔅ ᑕᓯᐅᓪᕙ ᐊᐅᓚᑦᓯᔨᐅᑉ ᐃᑲᔪᖅᑎᖓ ᑭᕙᓪᓕᕐᒥ ᐃᓕᓐᓂᐊᕐᕕᓕᕆᔨᒃᑯᓐᓄᑦ. 
ᑕᐃᒪᖏᒃᑯᐊ ᐊᑎᖃᖅᐸᓪᓚᐃᓕᖅᑐᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓕᑕᕐᓯᖃᑦᑕᓚᐅᕋᕕᑦ ᐱᔨᑦᓯᕋᖅᑎᐅᔪᓂᒃ ᐊᒥᓱᓂᒃ 
ᐅᕙᓃᑦᑐᓂᒃ ᐊᕐᕕᐊᓂᑦ ᑕᒫᓂ ᐱᓇᓱᐊᕈᓯᕐᒥ ᐊᒻᒪᓗ ᒫᓐᓇᐅᔪᖅ ᐃᓕᑕᕐᓯᒪᔪᒪᒻᒥᔪᖓ ᑕᐃᒃᑯᓂᖓ, 
ᑭᓯᐊᓂᑦᑕᐅᖅ ᐃᓕᑕᑲᕐᓯᓗᖓ ᐱᓯᑦᓯᕋᖅᑎᐅᔪᒥᒃ ᐃᖃᓗᓐᓂ ᑭᒡᒐᖅᑐᖅᑕᕋ, ᐸᓂᖓ ᐊᐅᓚᑦᓯᔨᐅᑉ  

ᐃᑲᔪᖅᑎᖓᑕ ᒥᓂᔅᑕ ᐃᑯᐱᒡᕕᓕᕆᔨᒃᑯᓐᓄᑦ, ᒫᓐᓇᐅᔪᖅ ᑐᓐᖓᓱᒃᑎᑦᑐᒪᔭᕋ ᒪᓕᒐᓕᐅᕐᕕᒻᒧᑦ ᓴᒥ. ᑕᐃᑲ, 
ᖁᔭᓐᓇᒦᒃ, ᓴᒥ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᐲᑯ. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 7. ᑲᑎᒪᔾᔪᑎᒃᓴᖅ 6. Hᐊᕕᐅᔭᖅ. 
 

ᑲᑎᒪᐅᑎᑦᓴ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 145-1(6): ᐃᓕᑦᑎᕇᑦᑐᑦ ᐃᑲᔪᖅᑎᖃᕆᐊᖃᕐᓂᖏᑦ ᓄᓇᕗᒻᒥ 
 
Hᐊᕕᐅᔭᖅ: ᖁᐊᓇᖅᑯᑎᑦ, ᐅᖃᖅᑏ. ᐅᓪᓗᒥ ᓇᖏᕐᓯᔪᒪᕗᖓ ᐅᖃᐅᓯᖃᕐᓂᐊᕐᓗᖓ ᐃᓕᑦᑎᕆᑦᑐᓄᑦ 
ᐃᑲᔪᖅᐅᔪᓂᒃ. ᐊᐱᕆᔪᒪᔭᕋ ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦᒃ. ᑲᑎᒪᑐᐃᓐᓇᖅᑎᓪᓗᑕ, ᑭᐅᓚᐅᕐᒪᑦ 
ᐅᕙᖓ ᐊᐱᖅᑯᑎᖓ ᐃᓚᖓᓂᒃ ᐅᖃᖅᑐᓂᒃ 20 ᐅᖓᑖᓂᒻᒪᑕ ᐃᓅᓯᓕᕆᔨᐅᔪᑦ ᐃᓕᓐᓂᐊᕐᕕᐅᔪᓂ ᐊᒻᒪᓗ 
80-ᖑᒻᒪᑕ ᐃᑲᔪᖅᑎᐅᔪᑦ ᐱᓕᕆᔪᑦ ᐃᓕᑦᑎᕆᑦᑐᓄᑦ ᐃᓕᓐᓂᐊᖅᑎᐅᔪᓄᑦ. 
 
ᐊᐱᕆᔪᒪᔭᕋ ᒥᓂᔅᑕᐅᔪᖅ ᓇᓕᐊᒃ ᓄᓇᓕᐅᔪᑦ ᐃᑲᔪᖅᑎᖃᕐᒪᖔᑕ ᑕᐃᒪᐃᑦᑐᓂᒃ. ᖃᐅᔨᒍᒪᑐᐃᓐᓇᖅᑐᖓ 
ᒥᓂᔅᑕᐅᔪᖅ ᐊᕕᒃᑐᕐᓯᒪᔪᓂᒃ ᖃᐃᑦᑎᔪᓐᓇᕐᒪᖔᖅ ᑕᐃᒃᑯᓇᓐᖓᑦ 80-ᖑᔪᓂᑦ ᐃᑲᔪᖅᑎᐅᔪᓂᒃ ᓄᓇᕗᒻᒥ. 
ᖁᐊᓇᖅᑐᑎᑦ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᐊ 80-ᖑᔪᑦ ᐃᑲᔪᖅᑎᐅᔪᑦ 
ᐅᖃᐅᓯᕆᓚᐅᖅᑕᒃᑲᑦ ᓄᓇᕗᒻᒥ ᐃᓕᓐᓂᐊᕐᕕᐅᔪᓂᒃ ᐊᔾᔨᒌᓐᖏᑦᑐᓂᒃ ᓄᓇᓕᐅᔪᓂᒃ, ᒪᓕᓪᓗᒋᑦ 
ᐱᑕᖃᕆᐊᖃᕐᓂᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏ. ᐃᓚᒋᐊᕈᑦ. Hᐊᕕᐅᔭᖅ. 
 
Hᐊᕕᐅᔭᖅ: ᐊᓯᐊᒍᖔᖃᐃ ᐊᐱᕆᔪᓐᓇᖅᐳᖓ. ᖁᕐᓗᖅᑐ ᐃᓚᒋᔭᐅᖃᑕᐅᕙ ᑕᐃᒪᐃᑦᑐᓂᒃ 
ᐃᑲᔪᖅᑎᖃᖅᑐᓄᑦ ᐃᓕᑦᑎᕆᑦᑐᓄᑦ ᐱᑕᖃᕆᐊᖃᖅᑐᓄᑦ ᑕᐃᒃᑯᓄᖓ. ᖁᐊᓇᖅᑐᑎᑦ. ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᐅᖃᖅᑎ. ᓯᕗᓪᓕᖅᐸᒥᒃ ᓇᓗᓇᐃᕐᓯᒋᐊᒃᑲᓐᓂᕈᒪᔪᖓ ᑐᑭᖓᓂᒃ ᐊᑐᖅᑕᐅᕙᒃᑐᑎ 
ᐃᓕᓐᓂᐊᕐᕕᐅᔪᑦ ᐃᓗᐊᓂ ᐃᑲᔪᖅᑎᐅᔪᓄᑦ ᐅᕝᕙᓘᓐᓃᑦ ᐃᓕᑦᑎᕇᑦᑐᓄᑦ ᐃᑲᔪᖅᑎᐅᔪᓂᒃ. ᒫᓐᓇᐅᔪᖅ, 
ᐅᖃᖅᑎ, ᒪᒥᐊᒍᒪᔪᖓ ᒪᓕᒐᓕᐅᖅᑎᒧᑦ ᐊᕕᒃᑐᕐᓯᒪᔪᓂ ᐊᑐᐃᓐᓇᖃᓐᖏᓐᓇᒪ ᓇᓕᐊᒃ ᐃᑲᔪᖅᑎᐅᔪᑦ, 
ᐃᓕᓴᐃᔨᓄᑦ ᐃᑲᔪᖅᑎᐅᔪᑦ, ᐅᕝᕙᓘᓐᓂᒃ ᐃᓕᓴᐃᔨᓄᑦ ᐃᑲᔪᖅᑎᐅᔪᑦ ᐱᑕᖃᕐᒪᖔᑕ ᖁᕐᓗᖅᑦᑐᒥ. 
ᖁᔭᓐᓇᒦ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. Hᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒥ ᑭᐅᒐᕕᑦ, ᖃᐅᔨᒋᐊᒃᑲᓐᓂᕈᒪᑐᐃᓐᓇᕋᑖᖅᑐᖓ 
ᐅᐱᓐᓇᕋᓂ ᖃᐅᔨᒪᒐᒪ ᑕᐃᓐᓇ ᐃᒃᓯᕙᐅᑕᐅᔪᖅ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 
ᐃᑲᔪᖅᑎᑖᒃᑲᓐᓂᕈᒪᓚᐅᕐᒪᑦ ᐃᓕᓐᓂᐊᕐᕕᐅᔪᓂ ᑕᐅᕙᓂ. ᐱᔪᒪᔭᖃᑦᑕᕐᓯᒪᔪᑦ ᐃᓕᓐᓂᐊᕐᕕᐅᔪᓂ  

ᐃᑲᔪᖅᑎᓄᑦ ᐃᖅᑲᓇᐃᔮᓂᒃ ᑕᐅᕙᓂ ᐊᒻᒪᓗ ᖃᐅᔨᔪᒪᖅᑲᐅᒐᒪ ᖃᑦᓯᐅᔪᑦ ᓴᓂᕐᕙᖅᑕᐅᓯᒪᒻᒪᖔᑕ 
ᖁᕐᓗᖅᑐᒧᑦ. ᖃᐅᔨᔪᒪᑐᐃᓐᓇᖅᑲᐅᔪᖓ ᐃᖅᑲᓇᐃᔭᓂ ᓴᓂᕐᕙᖅᑕᐅᓯᒪᔪᖃᕐᒪᖔᖅ ᖁᕐᓗᖅᑐᒧ. 
ᖁᐊᓇᖅᑐᑎᑦ. ᐅᖃᖅᑎ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᖁᕐᓗᖅᑦᑐᒥ, ᒪᓕᓪᓗᒋᑦ ᐊᒥᓱᕈᖅᐸᓪᓕᐊᓂᖏᑦ 
ᐃᖅᑲᓇᐃᔭᖑᔪᑦ ᖁᕐᓗᖅᑐᒥ ᐱᔭᐅᑐᐃᓐᓇᕆᐊᖃᖅᑐᑦ. ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᐅᔪᑦ 
ᐅᖃᕈᓐᓇᕐᓂᖃᓛᖅᑐᑦ ᓇᒥ ᐊᒻᒪᓗ ᖃᓄᐃᑦᑐᓂᒃ ᐃᑲᔪᖅᑎᓂᒃ ᐱᓂᐊᕐᒪᖔᑕ ᓄᓇᓕᐅᔪᓂ. 
 
ᑕᐃᒪᓕ ᑲᒪᒋᔭᐅᓂᖓ ᐃᓕᓯᓂᖅ ᐃᑲᔪᖅᑎᐅᔪᓂᒃ ᐃᓕᓐᓂᐊᕐᕕᐅᔪᓂ ᑲᒪᒋᔭᐅᓂᐊᖅᐳᖅ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂ. ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏ. ᐃᖅᑭᑦᑐᖅ. 
 
ᐊᐱᖅᑯᑦ 146-1(6): ᖃᑦᑎᑦ ᐃᒻᒥᓃᕐᓯᒪᓕᖅᐸᑦ ᑕᐃᒪᓐᖓ ᐄᐳᕈᓪ 1999 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ. ᒪᓕᒐᓕᐅᖅᑎᐅᓪᓗᑕ ᐊᒃᓱᕈᕐᓇᖅᑐᒃᑯᕐᓯᒪᒐᑦᑕ 
ᐊᒻᒪᓗ ᖃᐅᔨᖃᑦᑕᕐᓂᑯᓪᓗᑕ ᐊᔾᔨᒌᓐᖏᑦᑐᓂᒃ. ᐃᑲᔪᕋᓱᐊᓱᖑᒐᓗᐊᕋᑦᑕ ᐊᓯᑦᑎᓐᓂᒃ ᖃᐅᔨᒪᔭᕗᑦ 
ᒪᓕᒃᑐᒋᑦ. ᑕᐃᒪᓕ ᐃᓚᓐᓂᒃᑯᑦ ᖃᓄᐃᓕᔪᖃᖅᐸᒥᒻᒪᑦ ᑐᑭᓯᓐᖏᑕᑦᑎᓐᓂᒃ ᐅᐱᓐᓇᕋᓂ 
ᖃᐅᔨᓚᐅᕐᓯᒪᓐᖏᓐᓇᑦᑎᒍᑦ, ᐊᒻᒪᓗ ᐃᑲᔪᕈᓐᓇᐃᓕᖃᑦᑕᕋᑦᑕ ᑕᐃᒪᐃᓪᓗᐊᕋᓗᐊᑦᑎᓐᓂᒃ ᐱᔾᔪᑎᒋᓪᓗᒍ 
ᖃᐅᔨᒪᓐᖏᓐᓂᕗᑦ ᑕᐃᒪᐃᑦᑐᒥᓪᓗᓐᓂᒃ ᖃᐅᔨᓚᐅᕐᓯᒪᓐᖏᓂᑦᑎᓐᓄᑦ. 
 
ᐅᖃᐅᓯᖃᕋᔪᒃᑲᒪ ᐃᒻᒥᓃᕐᓂᕐᒥᒃ ᐊᒻᒪᓗ ᑕᒪᓐᓇ ᓴᖅᑭᕐᔪᒥᔭᐃᓐᓇᖅᑐᒍ ᖁᕕᐊᓇᓐᖏᑦᑐᒐᓗᐊᖅᑕ 
ᐊᑐᖅᑕᐅᖏᓐᓇᖅᑐᖅ ᐅᓪᓗᒥᒧᑦ. ᒥᓂᒡᑕᐅᔪᖅ ᐃᖅᑲᖅᑐᐃᕕᓕᕆᔨᒃᑯᓐᓂᑦ ᑐᑭᓯᒋᐊᖅᑎᑦᑎᔪᓐᓇᖅᐸ 
ᑐᖁᖓᔪᓕᕆᔨᐅᑉ ᐊᓪᓚᕝᕕᖓᓂᒃ ᖃᑦᓯᐅᔪᑦ ᐃᒻᒥᓂᕐᓯᒪᓕᕐᒪᖔᑕ ᓄᓇᕗᒻᒥ ᑕᐃᒪᓐᖓ ᐃᐳᕈᓪ 1999 
ᐊᒻᒪᓗ ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᓴᖅᑭᕐᓗᒋᑦ ᒪᓕᒐᓕᐅᕐᕕᒻᒧᑦ ᐊᒻᒪᓗ ᓴᖅᑭᕐᓗᒋᑦ ᑐᑭᓯᒋᐊᕈᑎᒃᓴᐅᔪᑦ. 
ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖅᑲᖅᑐᐃᕕᓕᕆᔨᒃᑯᓐᓄᑦ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᖃᐅᔨᒋᐊᕈᓐᓇᖅᑕᕋ 
ᑐᖁᖓᔪᓕᕆᔨᐅᑉ ᐊᓪᓚᕝᕕᖓᓂᑦ ᑐᑭᓯᒋᐊᕈᑎᒃᓴᐅᔪᓂᒃ ᐱᓗᖓ. ᒪᓕᒐᓕᐅᕐᕕᒻᒧᑦ ᓴᖅᑭᓛᖅᐸᒃᑲ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᖓ ᑕᒪᓐᓇ ᐅᖃᐅᓯᕆᔭᕐᓂᖏᒻᒪᑦ ᐊᒻᒪᓗ 
ᖁᕕᐊᓇᓐᖏᒻᒪᑦ ᐅᖃᐅᓯᕆᔭᕆᐊᖓᓂᒃ ᐱᓗᐊᖅᑐᒥᒃ ᐃᓚᐃᕐᓯᒪᓪᓗᓂ ᐃᒻᒥᓂᖅᑐᓂᒃ. ᖃᐅᔨᒪᔪᖓ 
ᒥᓂᔅᑕᐅᔫᑉ ᖁᕕᐊᒋᓐᖏᒻᒥᔭᖓ ᑕᒪᓐᓇ; ᑕᑯᒃᓴᐅᔪᖅ ᑭᓇᖓᓂᒃ. 
 
ᑭᓯᐊᓂᓕ ᖃᐅᔨᖃᑦᑕᕐᓯᒪᓪᓗᓂ ᑕᒪᒃᑯᓂᖓ ᐃᒻᒥᓂᖅᑐᖃᖅᑐᒥᓂᐅᑎᓪᓗᒍ ᐊᒻᒪᓗ ᐊᒥᓱᓂᒃ 
ᐃᓚᐃᕐᓯᒪᒻᒥᒐᒪ ᐃᒻᒥᓂᕐᓯᒪᔪᓂᒃ. ᑐᓴᖅᐸᒃᑲᑦᑕ ᑕᖅᑭᑕᒪᑦ ᐃᒻᒥᓂᖅᑐᓂᒃ, ᑕᕿᑕᒪᖑᔪᒃᓴᐅᖏᑦᑐᒐᓗᐊᖅ 
ᑭᓯᐊᓂ ᑕᐃᒪᐃᓕᐅᖏᓐᓇᕐᒪᑕ. 

ᑕᐃᒪᓕ ᓗᑐᑭᓯᒋᐊᒃᑲᓐᓂᕈᒪᔪᖓ ᒥᓂᔅᑕᐅᑉ ᐊᓪᓚᕝᕕᖓᓂᑦ ᖃᑦᓯᐅᔪᑦ ᐃᒻᒥᓂᕐᓯᒪᓕᕐᒪᖓᑕ ᐄᐳᕈᓪ 1, 
1999. ᑕᐃᒪᓕᖃᐃ ᖃᐅᔨᒪᓗᑕ ᖃᑦᓯᐅᓂᖏᓐᓂᒃ, ᒪᓕᒐᓕᐅᖅᑎᐅᖃᑎᒃᑲ, ᖃᐅᔨᒪᓗᐊᖅᑐᓴᐅᓐᖏᑦᑐᑦ 
ᑕᐃᒪᐃᑦᑐᓂᒃ ᐃᒻᒥᓂᕐᓯᒪᔪᓂᒃ, ᑕᒪᒃᑯᓂᖓ ᑐᓴᕐᓯᒪᓕᕈᑦᑕ ᓄᖅᑲᖅᑎᑦᑎᑲᓐᓂᑐᐃᓐᓇᕆᐊᖃᖅᑐᒍᑦ 
ᐃᒻᒥᓂᕋᓱᐊᖅᑐᓂᒃ. 
 
ᐊᐱᕆᒃᑲᓐᓂᕈᒪᔭᕋ ᒥᓂᔅᑕᐅᔪᖅ ᖃᖓᒃᑯᑦ ᑕᒪᒃᑯᓂᖓ ᑐᑭᓯᑎᑦᑎᒋᐊᕈᓐᓇᕐᓂᐊᕐᒪᖓᖅ. ᖁᔭᓐᓇᒥᒃ, 
ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᓪᓚᕆᓐᖏᑦᑐᖓ 
ᑐᓂᓯᔪᓐᓇᕐᓂᐊᕆᐊᒃᓴᖅ ᑐᑭᓯᒋᐊᕈᑎᒃᓴᐅᔪᓂᒃ ᑭᓯᐊᓂᓕ ᐊᑐᐃᓐᓇᐅᑉᐸᑕ ᓴᖅᑭᕈᓐᓇᓚᖅᑕᑲ 
ᒪᓕᒐᓕᐅᖅᑏᑦ ᑲᑎᒪᑎᓪᓗᒋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏ. ᐃᓚᒋᐊᕈᑦ. ᐃᖅᑭᑦᑐᖅ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᓕᕆᖃᑦᑕᕐᒥᒐᒪ ᑐᖁᒐᔪᓕᕆᔨᐅᑉ ᐊᓪᓚᕝᕕᖓᓄᑦ 
ᓄᓇᑦᑎᓐᓂᒃ, ᖃᐅᔨᒪᔪᖓ ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᐊᑐᐃᓐᓇᐅᔪᑦ, ᐊᒻᒪᓗ ᐅᕙᖓ ᐊᓪᓚᑦ ᓇᒻᒥᓂᖅ 
ᐃᓚᖏᓐᓂᒃ ᑐᓴᖅᑎᑦᑎᔪᓐᓇᖅᑐᖓ, ᑭᓯᐊᓂᓕ ᑕᒪᓐᓇ ᒥᓂᔅᑕᐅᔪᑉ ᑲᒪᒋᔭᕆᒻᒪᒍ, ᐊᒻᒪᓗ ᐊᐱᖅᕆᔪᒪᔭᕋ 
ᒪᓕᒐᓕᐅᕐᕕᒻᒥᒃ ᑕᒪᒃᑯᓂᖓ ᑐᑭᓯᒋᐊᖅᑎᑦᑎᔪᓐᓇᕐᒪᖔᖅ ᒪᓕᓪᓗᒋᑦ ᐅᖃᐅᓯᕆᔭᒃᑲᑦ ᐊᒻᒪᓗ ᐊᐱᕆᔪᒪᔭᕋ 
ᑕᒪᒃᑯᓂᖓ ᑐᑭᓯᒋᐊᕈᑎᒃᓴᐅᔪᓂᒃ ᑐᓂᓯᔪᓐᓇᓛᕐᒪᖓᖅ ᐅᕙᑦᑎᓐᓂᒃ ᐱᓇᓱᐊᕈᓯᐅᓛᖅᑐᒥ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᐊ ᐊᑐᐃᓐᓇᐅᔪᓐᓇᖅᐸᑕ ᐊᒻᒪᓗ 
ᓄᐊᑕᐅᔪᓐᓇᖅᐸᑕ ᒪᓕᒐᓕᐅᕐᕕᒻᒧᑦ ᑐᓂᔪᓐᓇᖅᑕᒃᑲ, ᑭᓯᐊᓂᓕ ᒫᓐᓇᐅᔪᖅ ᒪᓕᒐᓕᐅᖅᑎᐅᔪᖅ 
ᑭᐅᔪᓐᓇᖏᑲᐃᓐᓇᖅᑕᕋ. ᖃᐅᔨᒋᐊᖅᑲᕆᐊᓕᒐ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑦ. ᐅᖃᐅᓯᒃᑯᑦ ᐊᐱᖅᑯᑦ. ᐃᒃᑲᕐᕆᐊᓗᒃ. 
 
ᐊᐱᖅᑯᑦ 147-1(6): ᑎᑭᖃᑦᑕᕐᓂᖏᑦ ᖃᖓᑕᓲᖑᔪᑦ - ᐃᓄᒃᑎᑐᓕᖅᑕᐅᓂᖏᑦ ᑲᓇᑕᒥ ᒪᓕᒐᐅᔪᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒃᐸᒃᓴᖅ ᐊᐱᕆᓚᐅᕋᒪ ᒥᓂᔅᑕᒥ ᓄᓇᓕᓐᓂ 
ᒐᕙᒪᓕᕆᔨᒃᑯᓐᓄᑦ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᔨᒃᑯᓐᓄᑦ. ᐊᐱᕐᓱᕐᓂᕆᓚᐅᖅᑕᕋ ᑲᔪᓯᒋᐊᖁᑐᐃᓐᓇᖅᑕᕋ 
ᑕᒪᒃᓱᒧᖓ. ᐱᔾᔪᑎᖃᖅᑐᖅ ᑎᑭᖃᑦᑕᕐᓂᖏᑕ ᐋᖅᑭᒃᓯᒪᓂᖏᓐᓄᑦ ᖃᖓᑕᓱᑦ. ᖃᐅᔨᒪᔪᖓ ᐊᒥᓱᐊᓗᐃᑦ 
ᐃᖅᑲᓇᐃᔭᒥᓄᑦ ᐱᔾᔪᑎᖃᖅᑐᑎᒃ ᖃᖓᑕᕙᒃᑐᑦ ᖃᖓᑕᓱᒃᑯᑦ ᐊᒻᒪᓗ ᐊᒥᓱᐊᓗᒋᓪᓗᑎᒃ ᐊᔾᔨᒋᓐᖏᑦᑐᑦ 
ᖃᖓᑕᓱᖑᔪᑦ, ᒪᓕᒋᐊᖃᖅᑐᑎᓪᓗ ᒪᓕᒐᖏᓐᓂᒃ ᑲᓇᑕᒥ ᐃᖏᕐᕋᔪᓕᕆᔨᒃᑯᓐᓄᑦ ᐊᒻᒪᓗ ᑕᒪᒃᑯᐊ ᑐᕌᖓᔪᑦ 
ᓄᓇᕗᒻᒥ ᒪᓕᒐᐅᔪᓂ. ᑕᐃᒪᓕ ᐅᒃᐱᕈᓱᒃᑲᒪ ᑕᒪᒃᑯᐊ ᖃᖓᑕᓲᓕᒪᖑᔪᑦ ᑕᑯᒃᓴᐅᑎᑦᑎᒋᐊᖃᕋᓗᐊᕐᒥᒻᒪᑕ 
ᒪᓕᓐᓂᕐᒥᓂᒃ ᒫᓐᓇᐅᔪᖅ ᒪᓕᒐᐅᔪᓂᒃ ᐱᓕᕆᔪᓐᓇᕐᓂᐊᕐᓗᑎᒃ ᐱᓕᕆᐊᒥᓂᒃ ᓄᓇᕗᒻᒥ. 
 
ᑕᒪᓐᓇ ᐅᖃᓚᐅᕐᓗᒍ, ᑐᒃᓯᕋᕐᕕᒋᔪᒪᔭᕋ ᒥᓂᔅᑕᐅᔪᖅ ᑲᓇᑕᐅᑉ ᒐᕙᒪᒃᑯᖏᑕ ᒪᓕᒐᖏᓐᓂᒃ ᖃᖓᑕᓲᓄᑦ, 
ᑕᐃᒃᑯᐊ ᐃᓄᒃᑎᑐᓕᖅᑕᐅᓯᒪᒻᒪᖔᑕ ᐊᒡᒐᓗᓐᓂᑦ. ᑕᐃᒃᑯᐊ ᑎᑎᖅᑲᐅᔪᑦ ᐊᑐᐃᓐᓇᐅᑎᑕᐅᔪᓐᓇᖅᐸᑕ 
ᑲᓇᑕᒥ ᐃᖏᕐᕋᔪᓕᕆᔨᒃᑯᓐᓂᑦ. ᑕᐃᒃᑯᐊ ᐃᓄᒃᑎᑐᖓᒐᓗᐊᖅᐸᑕ  ᐃᓄᒃᑎᑐᖓᓐᖏᒃᑲᓗᐊᖅᐸᑕ, 
ᒥᓂᔅᑕᐅᔪᖅ ᐊᔾᔨᖏᓐᓂᒃ ᐊᑐᐃᓐᓇᐅᑎᑦᑎᔪᓐᓇᖅᐸ ᒪᓕᒐᖏᓐᓂᒃ, ᐅᕝᕙᓘᓐᓃᑦ ᐱᐅᓂᕐᓴᒻᒪᕆᒃ, 
ᐊᔪᓐᖏᑦᑎᑦᑎᓗᓂ ᑐᑭᓕᐅᖅᑕᐅᓂᖏᓐᓄᑦ ᑎᑎᖅᑲᐅᔪᑦ ᐃᓄᒃᑎᑐᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖃᐅᔨᒪᓪᓚᕆᓐᖏᑦᑐᖓ ᑕᒪᓐᓇ ᑲᒪᒋᔭᕆᐊᖃᕐᒪᖔᒍ ᒥᓂᔅᑕᐅᑉ, ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᓇᑕᐅᑉ ᒐᕙᒪᒃᑯᖏᑦ, 
ᐊᖏᕐᓂᖃᕈᓐᓇᖏᑦᑐᖓ ᑐᑭᓕᐅᖅᑕᐅᓂᖏᓐᓄᑦ ᑲᓇᑕᒥ ᒐᕙᒪᒃᑯᓐᓄᑦ ᒪᓕᒐᐅᔪᓂᒃ ᐅᐱᓐᓇᕋᓂ 
ᓴᓐᖏᓂᖃᓐᖏᓐᓇᒪ ᑲᓇᑕᒥ ᐱᓕᕆᐊᖑᔪᓄᑦ. 
 
ᑭᓯᐊᓂᓕ, ᐅᖃᖅᑎ, ᑕᐃᒪᓕ ᒪᓕᒐᓕᐅᖅᑎᐅᔪᖅ ᖃᐅᔨᒪᑎᑦᑎᔪᓐᓇᖅᐳᖅ ᖃᓄᐃᑦᑐᓪᓚᕆᓐᓂᒃ ᑲᓇᑕᐅᑉ 
ᒐᕙᒪᒃᑯᖏᑕ ᐃᖏᕐᕋᔪᓕᕆᔨᒃᑯᓐᓂᑦ ᑲᓇᑕᒥ, ᓇᓕᐊᒃ ᑐᑭᓕᐅᖅᑕᐅᖁᒻᒪᖔᒋᑦ, ᓱᒃᑯᑦᑎᖏᑦ ᐃᓚᖏ, 
ᐊᒻᒪᓗ ᐊᒥᓱᐊᓗᓐᓂ ᑕᐃᒃᑯᐊ ᐃᓗᓕᖃᕐᒪᑕ. 
 
ᖃᐅᔨᒪᓪᓚᕆᓐᖏᑦᑐᖓ ᓇᓕᐊᓐᓂ ᒪᓕᒐᕐᓂᒃ ᑐᑭᓕᐅᖅᑕᐅᖁᔨᒻᒪᖔᖅ. ᑕᐃᒪᓕᖃᐃ ᓇᓗᓇᐃᕐᓯᔪᓐᓇᖅᐸᑦ 
ᓇᓕᐊᓐᓂᒃ ᑐᑭᓕᐅᖅᑕᐅᖁᔨᒻᒪᖔᖅ. ᑭᐅᔪᓐᓇᕋᔭᖅᑕᕋ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏ. ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐃᑦᑕᕈᓗᒃ, ᑲᒪᔭᕆᐊᖃᕋᔭᓐᖑᐊᕋᓗᐊᕐᒪᑦ ᓄᓇᕗᑦ 
ᒐᕙᒪᒃᑯᖏᑦ ᐃᖏᕐᕋᔪᓕᕆᔨᒃᑯᖏᑦ ᑐᑭᓯᑎᑦᑎᒋᐊᕈᓐᓇᕐᓗᓂ ᑲᓇᑕᒥ ᒪᓕᒐᐅᒐᓗᐊᖅᑎᓪᓗᒍ, ᑕᐃᒃᑯᐊᖃᐃ 
ᐊᑐᐊᒐᐅᔪᑦ ᐊᑐᖅᑕᐅᔪᓐᓇᖅᐳᑦ ᐅᕙᒍᑦ ᒪᓕᒐᖁᑎᒋᓂᐊᖅᑕᖏᓐᓂᒃ. ᑕᐃᒪᓐᓇ ᑐᑭᓯᐅᒪᒐᒃᑯ. 
 
ᐃᓚᒋᐊᕈᑎᒐ ᐊᐱᖅᑯᑦ, ᒥᓂᔅᑕᐅᔪᖅ ᐊᐱᕆᕋᑕᕐᒪᖓ ᓇᓕᐊᒃ ᐊᑐᐊᒐᐅᔪᑦ ᑐᑭᓕᐅᖅᑕᐅᖁᒻᒪᖔᒃᑭ, 
ᐊᒥᓗᐊᓗᐃᑦ ᐃᑭᓐᖏᑎᑕᐅᖓᓕᖃᑦᑕᕐᒪᑕ ᐃᓄᐃᑦ ᑕᑕᓗᐊᕐᓂᖓᓄᑦ ᐃᓂᖃᓐᖏᓂᖏᓐᓄᑦ ᖃᖓᑕᓱᒥ, 
ᐊᒻᒪᓗ ᐊᖓᔪᖅᑳᖓᓐᓄᑦ ᖃᓄᐃᓕᒋᐊᒃᑲᓐᓂᕈᓐᓇᕋᑎᒃ, ᑭᓯᐊᓂ ᑕᐃᒃᑯᓄᖓ ᐃᖅᑲᓇᐃᔭᖅᑎᓄᑦ. 
ᐊᖓᔪᖅᑳᕆᐅᔭᔪᒐᓗᐊᑦ ᐃᓱᒪᓕᐅᕈᓐᓇᕋᑎᒃ ᐊᒻᒪᓗ ᑕᒪᐅᖓᑐᐃᓐᓇᕐᕕᐅᕙᒃᑐᑎᒃ, ᐊᓯᑦᔨᔪᓐᓇᕋᑎᒃ ᐊᒻᒪᓗ 
ᑕᒪᒃᑯᓂᖓ ᐅᖃᐅᑦᔨᒋᐊᕈᓐᓇᕋᑎᒃ ᐊᖓᔪᖅᑳᕆᔭᕋᓗᐊᒥᓄᑦ. 
 
ᑕᒪᔾᔭ ᑕᐃᒪᐃᓕᖓᓂᖏᑦ ᑐᑭᓯᐊᒍᒪᒐᓗᐊᕋᒃᑭᒃ, ᐊᒻᒪᓗ ᑕᐃᒃᑯᐊ ᒫᓐᓇᐅᔪᖅ ᒪᓕᒐᐅᔪᑦ 
ᐅᖃᓕᒫᕈᓐᓇᕐᓇᒋᑦ ᖃᓪᓗᓈᑎᑐᑦ ᐅᖃᓕᒫᕈᓐᓇᖏᓐᓇᒪ. ᑭᓯᐊᓂᓕ ᑕᒪᐅᖓᑐᐃᓐᓇᖅᑎᑕᐅᒍᒪ, 
ᖃᐅᔨᒍᒪᒐᔭᕋᓗᐊᕋᒪ ᓇᓕᐊᒃ ᐃᓗᓕᖏᑦ ᓱᕋᒃᑕᐅᓯᒪᒻᒪᖔᑕ ᒪᓕᒐᐅᔪᓪᓗᓐᓂᑦ. 
 
ᐅᖃᕐᕕᒃᓴᖅᑕᖃᓐᖏᒻᒪᑕ ᑐᑭᓯᒋᐊᕐᕕᒃᓴᐅᔪᒥᒃ ᒪᓕᒐᐅᔪᓄᑦ. ᑕᑯᔪᓐᓇᕈᒪᑐᐃᓐᓇᖅᑕᒃᑲ ᒪᓕᒐᖏᑦ 
ᖃᐅᔨᓂᐊᕐᓗᓂ ᑕᐃᒃᑯᐊ ᐃᓄᐃᑦ ᐃᖅᑲᓇᐃᔭᖅᑐᑦ ᖃᖓᑕᓱᓂ ᐊᔪᓐᖏᓐᓂᖃᑦᑎᐊᕋᓗᐊᕐᒪᖔᑕ 
ᐅᕝᕙᓘᓐᓃᑦ ᐃᓄᒃᑎᑐᕈᓐᓇᕆᐊᖃᕐᒪᖔᑕ. ᑕᒪᒃᑯᐊ ᖃᖓᑕᓱᓂ ᐱᔨᑦᑎᕋᖅᑎᐅᕙᒃᑐᑦ 
ᐃᓄᒃᑎᑐᕈᓐᓇᖏᑦᑐᐃᓐᓇᐅᒻᒪᑕ ᐊᒻᒪᓗ ᑭᓯᐊᓂᓕ ᑐᓴᔪᓐᓇᖅᐸᒃᑐᑕ ᑐᐊᕕᕐᓇᑐᕐᓯᐅᑎᖏᓐᓂᒃ 
ᓂᐱᓕᐅᕐᓯᒪᔪᒃᑯᑦ. 
 
ᑐᐊᕕᕐᓇᖅᑐᖃᓪᓚᕆᓕᕐᓂᖅᐸᑦ, ᑕᐃᒃᑯᐊ ᖃᓪᓗᓇᐅᔭᕈᓐᓇᖏᑦᑐᑦ ᓇᓗᓇᖅᑐᕐᓯᐅᓪᓚᕆᒃᑲᔭᕐᒪᑕ 
ᑐᑭᓯᒍᓐᓇᕋᔭᓐᖏᓐᓇᑦᑕ ᐃᓕᖅᑯᓯᐅᔭᕆᐊᓕᓐᓂᒃ ᐊᑐᖅᑕᐅᖁᔭᖏᓐᓂᒃ. ᑕᐃᒪᓕ ᑕᐃᒃᑯᐊ ᑕᒪᓐᓇ 
ᐱᔾᔪᑎᒋᓪᓗᒍ ᐃᓄᒃᑎᑐᓕᖅᑕᐅᖁᕙᒃᑲ ᐃᓄᐃᑦ ᑐᑭᓯᔪᓐᓇᕐᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 

ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐃᖏᕐᕋᔪᓕᕆᔨᒃᑯᑦ ᒥᓂᔅᑕᐅᕝᕕᒐ 
ᐱᓕᕆᔪᓐᓇᑦᑎᐊᖅᑐᑦ ᐱᔭᕆᐊᖃᖅᑕᒥᓂᔅᑕᐅᕝᕕᒃᑦ ᐊᒻᒪ ᒪᓕᒐᓕᐅᖅᑎ 
ᑕᐃᒪᓐᓇᐃᒍᓐᓇᕐᓇᕋᐃᔭᕆᐊᖃᓐᖏᑦᑑᒐᓗᐊᖅ. 
 
ᐃᖅᑲᓇᐃᔮᒥᓂᑦ ᐱᔭᒃᓴᖏᓐᓂᑦ ᑎᑎᕋᖅᓯᒪᔪᓂᑦ ᐱᔪᓐᓇᖅᐳᑦ. ᐅᖃᖅᑲᐅᒐᒪ ᒪᓕᒐᓕᐅᖅᑎᒧᑦ, 
ᖃᖓᑕᓲᖅᑏᑦ ᓇᒻᒥᓂᕆᔭᐅᒻᒪᑕ ᐊᒻᒪ ᑕᐃᒪᓐᓇᐃᒻᒪᑦ ᐊᑭᒋᔪᒪᔭᒥᓂᑦ ᐋᖅᑮᕙᒃᑐᑎᑦ ᐊᒻᒪ 
ᑭᐅᔪᓐᓇᑐᐃᓐᓇᖅᑐᖓ ᐃᓄᓐᓂᑦ ᖃᖓᑕᓲᓂᑦ ᐱᔨᑲᑖᖅᑕᖃᕐᒪᑦ ᑕᒪᒡᒌᓐᓂᒃ ᐅᖃᕈᓐᓇᖅᑐᓂᑦ ᕗᔅ 
ᐃᐊᒃᑯᓐᓂ ᐊᒻᒪ ᑲᓇᐃᑎᐊᓐ ᓄᐊᑦᑯᓐᓂᑦ ᐃᖅᑲᓇᐃᔭᖅᑐᓂᑦ. 
 
ᖃᖓᑕᓲᖅᑏᑦ ᐃᓱᒪᖅᓱᖅᐳᑦ ᑕᒪᒡᒌᓐᓂᒃ ᐅᖃᕈᓐᓇᖅᑐᓂᑦ ᐱᔨᑲᑖᖃᖅᑎᑦᑎᓂᕐᒥᒃ. ᐊᒥᓲᕗᑦ ᓇᒻᒥᓂᕆᔭᐃᑦ 
ᑕᒪᒡᒌᓐᓂᒃ ᐅᖃᕈᓐᓇᖅᑐᓂᑦ ᐃᖅᑲᓇᐃᔭᖅᑎᖁᑎᖃᖅᑐᓂᑦ ᑭᓯᐊᓂ ᖃᖓᑕᓲᖅᑏᑦ ᐱᔪᒪᒍᑎᑦ ᑭᓯᐊᓂ 
ᐱᑕᖃᖅᑎᑦᑎᔪᓐᓇᖅᐳᑦ. ᒐᕙᒪᑎᑑᖅᑐᑦ ᐃᒪᓐᓇᒃ ᐃᓄᓐᓂᑦ ᐃᖅᑲᓇᐃᔭᖅᑎᑖᕈᒪᒻᒪᑕ ᐊᒻᒪ 
ᐃᓕᓐᓂᐊᖅᑎᑦᑎᓇᓱᓕᖅᑐᑎᑦ ᓯᕗᓂᒃᓴᒥ ᐃᓄᓐᓂᑦ ᐱᔨᑲᑖᖑᕈᒫᖅᑐᓂᑦ. 
 
ᓇᓗᓇᓐᖏᑦᑐᖅ ᐊᒥᓱᑦ ᐱᔨᑲᑖᑦ ᓱᓕ ᐃᓄᒃᑎᑐᑦ ᐅᖃᕈᓐᓇᓐᖏᒻᒪᑕ, ᑭᓯᐊᓂ ᖃᖓᑕᓲᖅᑏᑦ 
ᐱᓕᕆᖃᑎᖃᕐᓇᓱᐊᖅᐳᑦ ᒥᓂᔅᑕᐅᕝᕕᖁᑎᑦᑎᓐᓂ ᖃᓄᓕᒫᖅ ᐊᒻᒪ ᐃᑲᔪᕋᓱᒃᐸᒃᑕᕗᑦ. 
 
ᖃᖓᑕᓲᖅ ᑕᑕᒃᑯᓂ ᐊᒻᒪ ᐃᓄᖃᖅᑐᐃᓐᓇᐅᑎᓪᓗᒋᑦ ᐃᒃᓯᕙᐅᑕᖏᑦ ᐃᓚᒋᐊᖅᓯᒃᑲᓐᓂᕈᓐᓇᓐᖏᓚᑦ 
ᐃᒃᓯᕙᐅᑕᓂᑦ ᒪᓕᒐᖅᑕᖃᕐᒪᑦ ᖃᖓᑕᓲᖅ ᑕᑕᒃᑯᓂ ᐃᑭᔪᖃᒃᑲᓐᓂᕈᓐᓇᓐᖏᒻᒪᑦ ᑕᐃᒪᓐᓇᓗ ᐊᒥᓱᑦ 
ᐃᑭᒋᐊᖅᑐᖅᑎᑕᐅᕙᓐᖏᓚᑦ ᑖᒃᑯᐊ ᐅᓯᔭᐅᔪᑦ ᐊᒻᒪ ᖃᖓᑕᕆᐊᖅᑐᖅᑐᑦ ᓈᒻᒪᒃᓯᒐᐃᒻᒪᑕ. 
 
ᐃᒻᒪᖄ ᐅᖃᖅᑏ ᒪᓕᒐᓕᐅᖅᑎ ᐅᖃᐅᑎᔪᓐᓇᕈᒃᑯ ᐃᓄᒃᑎᑑᓲᓂᑦ ᑎᑎᕋᕐᕕᒻᒥᐅᑕᖅᑕᖃᕐᒪᑦ ᕗᔅ ᐃᐊᒃᑯᑦ 
ᐊᒻᒪ ᑲᓇᑎᐊᒃᑯᑦ ᖃᖓᑦᑕᐅᓯᖃᕐᕕᖏᓐᓂ ᒪᑐᐃᖓᓪᓗᑎᑦ ᐃᓱᒫᓘᑕᐅᔪᓂᓪᓗ ᐅᖃᐅᓯᖃᕈᓐᓇᖅᑐᑎᑦ 
ᒪᓕᒐᓕᐅᖅᑎᐅᑉ ᐅᖃᐅᓯᕆᔪᒪᑐᐃᓐᓇᕆᐊᖃᖅᑕᖏᓐᓂᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑖ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑦ ᐃᒃᑲᕐᕆᐊᓘ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕᐅᑉ ᑭᐅᔾᔪᑎᖓ ᖁᕕᐊᒋᑦᑎᐊᖅᑕᕋ 
ᒥᓂᔅᑕᐅᕝᕕᖓᓂᒃ ᐊᐅᓪᓚᑦᑎᔪᓐᓇᕐᓂᖃᕐᓇᕋᕐᒪᒋᑦ ᐃᓚᖓᓂᒃ ᓄᐃᑎᖅᑲᐅᔭᕐᓂᑦ ᖃᖓᑕᓲᖅᑎᓄᑦ ᐊᒻᒪ 
ᒪᓕᒐᕐᓂᑦ ᒪᓕᑦᑕᐅᔭᕆᐊᖃᖅᐸᒃᑐᓄᑦ. 
 
ᐊᐃᑉᐹ ᐊᐱᖅᑯᑎᒐ ᑕᐃᒪᓐᓇᐃᓕᖓᒍᓂ ᒥᓂᔅᑕᐅᕝᕕᓯ ᐱᓕᕆᔪᓐᓇᕐᓂᖃᕈᑎᑦ, ᒥᓂᔅᑕᐅᕝᕕᓯ 
ᐅᖃᖃᑎᖃᖁᔭᕋᓗᐊᒃᑲ ᖃᖓᑕᓲᖅᑎᓄᑦ ᑕᒪᒃᑯᓂᓐᖓ ᐃᓱᒫᓘᑎᓂᑦ ᐅᖃᐅᓯᒋᖅᑲᐅᔭᕐᓂᑦ ᑐᓴᒐᒃᓴᐃᖅ 
ᑐᒃᓯᕋᐅᑎᒋᔭᒃᑲ ᓴᖅᑭᖅᑎᑕᐅᔪᓐᓇᖁᓪᓗᒋᑦ, ᐃᒻᒪᑳ ᑭᖑᓪᓕᕐᒥ ᐃᒃᓯᕙᓕᕐᒥᒍᑦᑕ ᐱᓕᕆᐊᒃᓴᕐᓂᑦ 
ᖃᖓᑕᓲᖅᑎᓄᑦ ᐊᒻᒪ ᐃᖏᕐᕋᔪᓕᕆᓂᕐᒧᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖃᖓᑕᕆᐊᖅᑐᖅᑐᑦ ᐃᓱᒫᓗᒃᑐᖃᕐᓂᖅᐸᑕ 
ᐃᓂᒃᓴᖃᕐᓂᕐᒥᓂᔅᑕᐅᕝᕕᒃᑦ, ᖃᖓᑦᑕᐅᑎᐅᑉ ᐊᑭᖓᓂᓪᓘᓐᓃᑦ ᐱᔨᑦᑎᕋᐅᑎᓂᓪᓘᓐᓃᑦ ᖃᖓᑕᓲᖅᑎᓄᑦ 
ᐅᖃᖃᑎᖃᕈᓐᓇᖅᐳᑦ. ᑐᓴᒐᒃᓴᓂᑦ ᐊᑐᐃᓐᓇᖅᑕᖃᖅᑐᖅ ᖃᖓᑕᓲᖅᑎᓂᑦ ᐊᒻᒪ ᒪᓕᒐᓕᐅᖅᑎ ᐱᔪᒪᒍᓂ  

ᐅᖃᖃᑎᖃᕈᓐᓇᖅᑐᖅ ᖃᖓᑕᓲᖅᑎᒥᐅᑕᓂᑦ. ᖁᕕᐊᓱᑐᐃᓐᓇᕐᓂᐊᖅᑐᖓ ᐱᕕᒃᓴᖃᖅᑎᑦᑎᓂᕐᒥᒃ 
ᒪᓕᒐᓕᐅᖅᑎ ᐅᖃᖃᑎᖃᕈᓐᓇᕐᓂᐊᕐᒪᑦ ᑖᒃᑯᓂᓐᖓ ᐃᓱᒫᓘᑎᒋᔭᒥᓂᑦ. 
 
(ᑐᓵᔨ ᓄᖅᑲᖅᐳᖅ) ᐅᖃᕈᒪᓪᓗᖓ ᐅᖃᖅᑏ, ᓄᓇᕗᒥ ᖃᖓᑕᖃᑦᑕᕈᑎᓂᑦ ᖃᐅᔨᓴᖅᐸᓪᓕᐊᒐᑦᑕ. ᐃᒻᒪᖄ 
ᑕᒪᓐᓇ ᐃᓄᒃᑎᑑᓕᖅᑎᑕᐅᓯᒪᓐᖏᑦᑐᖅ ᑕᐃᒪᓐᓇᒃ ᐅᖃᓚᐅᕋᒪ ᐃᒃᐸᒃᓴᖅ. ᐅᖃᓚᐅᕋᒪ ᖃᖓᓲᓂᑦ 
ᖃᐅᔨᓴᕐᓂᖃᕐᓂᐊᕋᑦᑕ ᐅᖃᓕᒫᖅᑕᐅᓂᐊᖅᑐᒥᒃ ᖃᖓᑕᑑᖅᑎᓄᑦ ᖃᖓᑕᕙᒃᑐᓂᑦ ᓄᓇᕗᒥ ᐊᒻᒪ ᐅᖃᖅᑏ 
ᐱᓕᕆᖃᑎᒋᑦᑎᐊᕐᓂᖃᕋᑦᑕ ᖃᖓᑕᓲᖅᑏᑦ ᐃᖅᑲᓇᐃᔭᖅᑎᖏᓐᓂᑦ. ᓇᒻᒥᓂᕆᔭᐅᓪᓗᑎᑦ 
ᐱᔨᑦᑎᕋᐅᑎᖃᖅᐳᑦ ᑐᑭᓯᒋᐊᕐᕕᐅᔪᓐᓇᖅᑐᓂᑦ ᐅᓐᓂᕐᓗᑎᑕᖃᖅᑐᖃᖅᑎᓪᓗᒍ. 
 
ᐅᖃᖅᑏ, ᐃᖏᕐᕋᔪᓕᕆᔨᐅᓪᓗᑕ ᖃᐅᔨᒋᐊᖃᑦᑕᕈᓐᓇᖅᐳᒍᑦ ᖃᖓᑕᓲᖅᑎᒃᑯᓐᓂᑦ, ᒪᓕᒐᓕᐅᖅᑎ 
ᐱᖃᑕᐅᓗᓂ ᐊᒻᒪ ᐅᓂᒃᑲᐅᑎᓗᒋᑦ ᖃᖓᑕᓲᓂᑦ ᐃᑭᕕᒃᓴᕐᓂᐅᕐᓂᕐᒧᑦ ᒪᓕᒐᖏᓐᓂᑦ ᐊᒻᒪ 
ᖃᖓᑦᑕᐅᑎᖏᓐᓂᑦ ᓄᓇᓕᓐᓄᑦ. ᑕᐃᒪᓐᓇᐃᓕᐅᕈᓐᓇᖅᑐᒍᑦ ᐃᖏᕐᕋᔪᓕᕆᔨᐅᓪᓗᑕ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑖ. ᐃᓚᒋᕈᑦ, ᑭᖑᓪᓕᖅᐹᖅ ᐃᓚᒋᐊᕈᑦ ᐃᒃᑲᕐᕆᐊᓘ. 
 
ᐃᒃᑲᕐᕆᐊᓗᒃ (ᑐᓵᔨᒃᑯᑦ): ᐅᖃᖅᑏ, ᓇᑯᕐᒦᒃ. ᖁᔭᒋᔭᕋ ᒥᓂᔅᑕᐅᑉ ᑭᐅᒍᑎᖓ. ᐅᖃᐅᓯᕆᔭᑐᐊᕆᓐᖏᑕᒃᑲ 
ᐃᓂᖃᕈᑎᒃ ᑭᓯᐊᓃᕐᑐᑦ ᑎᒻᒥᔫᑰᕐᑐᑦᓴᐃᑦ. ᐊᐱᖅᑯᑎᒋᖃᑦᑕᓚᐅᕐᓱᒋᑦ ᐃᑉᐸᑦᓴᖅ ᐅᓪᓗᒥᓗ, 
ᑐᑭᓯᑎᑕᐅᕙᓪᓕᐊᔪᖓ ᐃᓚᖓᒍᑦ ᐱᓕᕆᐊᖑᒋᐊᖃᕆᐊᖓ ᐱᓕᕆᕕᖁᑎᖓᓄᑦ. ᖃᐅᔨᑎᑕᐅᒍᒪᔪᖓ 
ᒥᓂᔅᑕᒧᑦ ᖃᓄᐃᑦᑑᒻᒪᖔᑕ ᒪᓕᒐᖏᑦ ᐱᓕᕆᕕᖁᑎᖓᑕ ᑐᕌᖓᔪᑦ ᐃᖏᕐᕋᔫᓕᕆᓂᕐᓄᑦ ᓄᓇᕗᒻᒥ, ᐊᒻᒪ 
ᓇᓪᓕᐊᒃ ᐋᖅᑭᒋᐊᕆᐊᖃᕐᒪᖔᑕ. 
 
ᑕᒪᓐᓇ ᐊᐱᖅᑯᑎᒋᕙᓪᓚᐃᔭᕋ, ᑐᓐᖓᕕᒋᑦᓱᒍ ᑐᑭᓯᑎᑕᐅᓂᕋ ᒥᓂᔅᑕᒧᑦ. ᖃᓄᐃᑦᑐᐃᑦ ᐊᓯᕈᕐᑕᐅᓯᒪᓕᖅᑲᑦ 
ᑐᕌᖓᔪᑦ ᐃᖏᕐᕋᔫᓕᕆᓂᐅᑉ ᒪᓕᒐᖏᓐᓄᑦ ᐅᕝᕙᓗ ᐱᖁᔭᖓᓄᑦ ᐅᕝᕙᓗ ᐊᑑᑎᖃᕐᑎᑕᐅᓂᖏᑦ ᑕᕝᕗᖓ. 
ᑕᒪᓐᓇ ᐊᐱᖅᑯᑎᒋᕙᓪᓚᐃᔭᕋ. ᖃᐅᔨᒪᔪᖓ ᑭᐅᑦᓯᐊᕐᑐᐹᓘᕋᑖᕆᐊᖓ ᒥᓂᔅᑕ ᑭᓯᐊᓂ 
ᐊᐱᖅᑯᑎᑐᐊᕆᓐᖏᓇᒃᑭᑦ ᐃᓂᖃᕈᑎᒃ ᑭᓯᐊᓃᕐᑐᑦ ᑎᒻᒥᔫᑰᕐᑐᑦᓴᐃᑦ.  
 
ᖃᐅᔨᑎᑕᐅᒍᒪᔪᖓ ᑎᒻᒥᔫᑦ ᖃᓄᐃᑦᑑᒻᒪᖔᑕ ᑭᒡᒐᑐᖅᑐᑦ ᐅᑭᐅᕐᑕᕐᑐᒥᒃ ᐊᒻᒪ ᖃᓄᖅ ᓄᓇᕗᑦ ᒐᕙᒪᖓ 
ᐋᖅᑭᑦᓱᐃᒍᓐᓇᕐᒪᖔᖅ ᐊᑐᐊᒐᕐᓂᒃ ᒪᓕᒐᕐᓂᓪᓗ ᐊᑐᐊᕐᑕᐅᒃᑲᖃᑦᑕᓛᕐᑕᑎᓐᓂᒃ ᑎᒻᒥᔫᓕᕆᔨᓄᑦ, 
ᑭᒡᒐᑐᑦᓯᐊᕐᓂᕐᓴᕆᓂᐊᕋᑦᑎᒍ ᑎᒻᒥᔫᒃᑰᕐᐸᓚᖓᔪᑦ ᐱᐅᓂᕐᓴᒥᒃ. ᓇᑯᕐᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᓇᑯᕐᒦᒃ, ᐅᖃᖅᑏ. (ᑐᓵᔨᒃᑯᑦ) ᐱᓕᕆᕕᖓ ᐃᖏᕐᕋᔫᓕᕆᔩᑦ ᐃᑉᐱᒋᔭᓕᑑᓐᖏᑦᑐᖅ 
ᑎᒻᒥᔫᓕᕆᓂᑐᐃᓐᓇᕐᒥᒃ. ᐱᓕᕆᐊᖃᕆᐊᖃᕐᒥᔪᒍᑦ ᐊᑐᕆᐊᓕᕆᓂᕐᒥᒃ, ᒪᑭᒪᑦᓯᓂᕐᒥᒃ ᐊᑐᕆᐊᓂᒃ, 
ᐋᖅᑭᑦᓱᐃᓂᕐᓂᒃ ᐊᖁᑦᑐᑦᓯᐅᑎᑖᕈᑎᓂᒃ ᓄᓇᓯᐅᑎᓄᑦ ᐊᒻᒪ ᑎᒻᒥᔫᓕᕆᓂᕐᒧᑦ ᐱᔨᑦᓯᐅᑎᓂᒃ ᐊᒻᒪ ᓱᓕ 
ᐱᓕᕆᐊᕆᒋᐊᖃᕐᒥᑦᓱᑎᒍ ᐃᒪᒃᑯᑦ ᐃᖏᕐᕋᔫᑦ. 
 
ᐊᒻᒪ ᓱᓕ ᐱᓕᕆᐊᕆᒋᐊᖃᕐᒥᔭᕗᑦ ᑐᓚᑦᑕᕐᕖᑦ ᓂᐅᕋᐃᕖᓪᓗ. ᐱᓕᕆᐊᕆᒋᐊᖃᕐᒥᔭᕗᑦ ᐊᖅᑯᑏᑦ 
ᐊᓯᕙᕐᑎᓄᑦ. ᒪᓕᒐᐃᑦ ᑲᒪᒋᕙᑦᑕᕗᑦ ᑐᕌᖓᔪᑦ ᑎᒻᒥᔫᓕᕆᓂᕐᓄᑦ ᐱᔭᕆᐊᑭᑦᑐᐊᐱᐅᓐᖏᑦᑐᑦ ᐊᒻᒪ 
ᐱᓕᕆᐊᕆᓐᖏᑕᕗᑦ ᑎᒻᒥᔫᑦ ᖃᖓᑕᖃᑦᑕᕐᓂᖏᑦ. ᐱᓕᕆᕕᖓ ᐃᖏᕐᕋᔫᓕᕆᓂᐅᑉ 
ᑎᒻᒥᔫᓕᕆᓃᓐᓇᐅᖏᑦᑐᖅ ᐊᑐᕆᐊᓕᕆᓂᑐᐊᖑᒐᓂᓗ. 

ᐅᖃᖅᑏ, ᐅᖃᕋᓱᐊᕐᑐᖓ ᐱᑕᖃᕆᐊᖓ ᑐᑭᓯᒋᐊᕐᕕᐅᔪᓐᓇᕐᑐᓂᒃ ᑕᒪᒃᑯᓇᓂ ᑎᒻᒥᔫᑯᕕᓐᓂ ᐊᒻᒪ 
ᑎᒻᒥᔫᖁᑎᓕᓐᓂᒃ ᑐᑭᓯᒋᐊᕈᒪᓕᑐᐊᕐᓂᕈᓂ ᖃᖓᑐᐃᓐᓇᖅ ᐊᑲᐅᒋᔭᒥᒍᑦ ᒪᓕᒐᓕᐅᕐᑎ. 
ᐅᖃᖃᑎᒋᔪᓐᓇᕐᑕᑎᑦ ᐃᖅᑲᓇᐃᔭᕐᑎᖏᑦ ᑎᒻᒥᔫᓕᕆᔩᑦ ᑕᒪᒃᑯᑎᒎᓇ ᖃᐅᔨᑎᑕᐅᒍᓐᓇᕋᕕᑦ ᐊᒻᒪ 
ᒪᓕᒐᓕᐅᕐᑎ ᖃᐅᔨᒪᔪᖅ ᑕᒪᒃᑯᐊ ᖃᐅᔨᒋᐊᕐᕕᑦᓴᐅᓂᖏᑦ ᐊᑐᐃᓐᓇᐅᒋᐊᖏᑦ. ᓇᑯᕐᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐅᐃᓕᐊᒻᔅ. 
 
ᐊᐱᖅᑯᑦ 148-1(6): ᖃᑦᓯᐅᓂᖏᑦ ᐃᖅᑲᕐᑐᐃᔩᑦ ᓄᓇᕗᒻᒥ 
 
ᐅᐃᓕᐊᒻᔅ (ᑐᓵᔨᒃᑯᑦ): ᓇᑯᕐᒦᒃ, ᐅᖃᖅᑏ. ᑐᕌᕐᑎᓚᖓᔭᕋ ᐊᐱᖅᑯᑎᒐ ᒥᓂᔅᑕᖓᓄᑦ ᐃᖅᑲᕐᑐᐃᕕᓕᕆᔩᑦ. 
ᒥᓂᔅᑕ ᖃᐅᔨᒃᑲᐃᒍᓐᓇᖅᑲ ᒪᓕᒐᓕᐅᕐᑎᓂᒃ ᖃᑦᓯᐅᒻᒪᖔᑕ ᐃᖅᑲᕐᑐᐃᔩᑦ ᓄᓇᕗᒻᒥ ᑭᒃᑰᒻᒪᖔᑕᓗ 
ᓄᓇᕗᒻᒦᓐᖔᖅᓯᒪᔪᑦ? ᓇᑯᕐᒦᒃ. 
 
ᐅᖃᖅᑎ: ᒥᓂᔅᑕ ᐃᖅᑲᕐᑐᐃᕕᓕᕆᓂᕐᒧᑦ. ᓯᕗᓕᕐᑎ ᐅᑲᓕᖅ. 
 
ᒥᓂᔅᑕ ᐸᓪ ᐅᑲᓕᖅ (ᑐᓵᔨᒃᑯᑦ): ᓇᑯᕐᒦᒃ, ᐅᖃᖅᑏ. ᖃᐅᔨᒪᔭᒃᑯᑦ ᒪᕐᕉᓐᓂᒃ ᐃᖅᑲᕐᑐᐃᔨᖃᕐᑯᒍᑦ ᑕᒫᓂ 
ᓄᓇᕗᒻᒥ. ᓇᑯᕐᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᒃᑯᑦ): ᓇᑯᕐᒦᒃ, ᐅᖃᖅᑏ. ᐃᖅᑲᕐᑐᐃᔩᑦ ᐊᑭᓕᕐᑐᕐᑕᐅᖏᒻᒪᑕ ᒐᕙᒪᖓᓄᑦ ᓄᓇᕗᑦ ᑭᓯᐊᓂ 
ᐃᖅᑲᕐᑐᐃᔩᑦ ᑎᑭᑉᐸᒻᒪᑕ ᓄᓇᕗᑦ ᓯᓚᑖᓂᒃ ᐊᒻᒪ ᐃᓚᖏᑦ ᐊᑦᓱᕖᓐᖔᓗᒃ ᐃᓄᑐᖃᐅᑦᓱᑎᒃ 
ᐃᖅᑲᕐᑐᐃᔭᕐᑐᐸᑦᑐᑦ. ᖃᑦᓯᐅᕙᑦ ᑎᑭᑎᑕᐅᕙᑦᑐᑦ ᓯᓚᑖᓃᓐᖔᕐᓱᑎᒃ ᓄᓇᕗᑦ? ᓇᑯᕐᒦᒃ. 
 
ᐅᖃᖅᑎ: ᓯᕗᓕᕐᑏ. 
 
ᒥᓂᔅᑕ ᐸᓪ ᐅᑲᓕᖅ (ᑐᓵᔨᒃᑯᑦ): ᓇᑯᕐᒦᒃ, ᐅᖃᖅᑏ. ᖃᐅᔨᒪᓐᖏᑦᑐᖓ ᖃᑦᓯᓪᓚᕆᐅᑦᓯᐊᕐᒪᖔᑕ 
ᐃᖅᑲᕐᑐᐃᔭᕐᑐᐸᑦᑐᑦ ᑕᐅᓇᓐᖓᑦ ᖃᓪᓗᓈᓃᓐᖔᐸᑦᑐᑦ ᑳᓐᑐᕌᑦᖃᑦᑕᕋᑦᑎᒍ ᐃᖅᑲᕐᑐᐃᔩᑦ ᐃᓚᖏᑦ, ᑭᓯᐊᓂ 
ᐅᖃᐅᑎᒍᓐᓇᕐᑕᒋᑦ ᑕᒪᓐᓇ ᖃᐅᔨᒋᐊᕈᓐᓇᕐᓂᐊᕆᐊᒃᑯ. ᖃᐅᔨᒪᔭᒃᑯᓪᓕ ᐊᑐᕐᐸᑦᑐᒍ ᒥᑦᓴᐃᓐᓃᑦᑐᓂᒃ 
ᐊᕐᕕᓕᓃᑦ ᐊᑕᐅᓯᕐᓗ ᑭᓐᖒᒪᒋᔭᖃᑐᐊᕋᐃᒐᑦᑕ ᖃᓪᓗᓈᓃᓐᖔᕐᑐᓂᒃ. 
 
ᖃᐅᔨᒋᐊᒃᑯᑎᒍᓐᓇᕐᑕᕋ ᒪᓕᒐᓕᐅᕐᑎ ᑭᓯᐊᓂ ᐊᑲᐃᓪᓕᐅᕈᑎᖃᑐᐊᕋᐃᒐᑦᑕ ᑭᓯᐊᓂ ᑕᐅᓇᓐᖓᑦ 
ᖃᓪᓗᓈᓃᓐᖔᕐᑐᓂᒃ ᐃᖅᑲᕐᑐᐃᔨᖃᕆᐊᖃᑲᐃᓐᓇᖃᑦᑕᕋᑦᑕ. ᐱᓕᕆᐊᕆᔭᐅᒻᒪᑦ ᑲᓇᑕᐅᑉ ᒐᕙᒪᖓᓄᑦ 
ᐃᖅᑲᕐᑐᐃᔨᖃᖅᑎᑦᓯᓂᖅ, ᑭᓯᐊᓂ ᑐᑦᓯᕋᕐᕕᒋᔭᕗᑦ ᒪᓃᑦᑐᓂᒃ ᐃᖅᑲᕐᑐᐃᔨᖃᒃᑲᓐᓂᕈᒪᓪᓗᑕ. ᓇᑯᕐᒦᒃ 
ᐅᖃᖅᑏ. 
 
ᐅᖃᑦᑎ: ᓇᑯᕐᒦᒃ, ᓯᕗᓕᕐᑏ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ.  ᐊᑯᓂᒻᒪᕆᐅᓯᒪᓕᖅᐳᖅ ᐱᖓᔪᐊᓂᑦ ᐃᖅᑲᖅᑐᐃᔨᒥᑦ 
ᑕᒪᐅᓐᖓᖅᑎᑦᑎᓇᓱᐊᖅᑐᑕ ᓄᓇᕗᒻᒧᑦ.  ᐊᖏᔫᒻᒪᑦ ᓄᓇᕗᑦ ᑕᒪᓐᓇᓗ ᐱᓕᕆᐊᕆᓇᓱᐊᖅᓯᒪᓪᓗᑎᒍ 
ᐱᖓᓱᓂᒃ ᐊᕐᕌᒍᓂᒃ. ᐃᖅᑲᖅᑐᐃᔨᑖᓛᓕᖅᑭᑕ ᐱᖓᓱᓂᒃ ᐊᒻᒪᓗ ᖃᖓ ᐊᒻᒪᓗ ᖃᓄᑎᒋ ᐊᑯᓂ 
ᐱᓇᓱᐊᖅᑕᐅᓂᐊᖅᑲ? ᖁᔭᓐᓇᒦᒃ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᖓ ᑕᒪᓐᓇ ᐱᓕᕆᐊᕆᓯᒪᓕᕋᑦᑎᒍ 
ᐊᑯᓂᕈᓗᒃ. ᐃᖅᑲᓇᐃᔭᖅᑎᕗᑦ ᐊᔅᓱᕈᖅᑐᑎᒃ ᐱᓕᕆᐊᖃᖅᐸᑦᑐᑦ ᑕᒪᑐᒥᖓ ᐃᖅᑲᖅᑐᐃᔨᑖᕋᓱᒃᑲᓂᕐᓂᕐᓂᒥᒃ 
ᑭᓯᐊᓂ ᑕᒪᓐᓇ ᐱᓕᕆᐊᖑᕙᒻᒪᑦ ᒐᕙᑐᖃᒃᑯᓐᓂᒃ, ᐃᓂᔅᓴᓕᐅᕋᓱᐃᓐᓇᕋᓗᐊᕐᒥᔪᖓ ᑲᑎᖃᑎᒋᔪᒪᓪᓗᒋᑦ 
ᒐᕙᒪᑐᖃᒃᑯᑦ. 
 
ᐱᓇᓱᐊᕈᓯᐅᓛᖅᑐᒥᖃᐃ ᑲᑎᖃᑎᒋᔪᓐᓇᖅᓯᓛᖅᑕᒃᑲ ᑭᓯᐊᓂ ᐱᔭᕆᐊᑐᔪᕈᓘᒻᒥᒻᒪᑦ ᐃᓂᔅᓴᓕᐅᕋᓱᑦᑐᓂ 
ᐱᓕᕆᐊᔅᓴᖏᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑎ.  
 
ᐊᐱᖅᑯᑦ 149-1(6): ᓄᑖᒥᒃ ᐃᓪᓗᓕᐅᕐᓂᖅ ᓄᓇᕗᒥ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᐱᖅᑯᑎᒐ ᐅᓪᓗᒥ ᒥᓂᔅᑕᒧᑦ ᐃᖅᑲᖅᑐᐃᓂᓕᕆᓂᕐᒧᑦ ᑐᕌᖓᔪᖅ. 
ᖁᔭᓐᓇᒦᒃ, ᖃᐅᔨᒪᓇᖅᓯᒻᒪᑦ ᐅᓪᓗᒥ ᓄᓇᕗᒥ ᑎᒍᔭᐅᕙᑦᑐᑦ ᐊᒥᓱᕈᖅᐸᓪᓕᐊᑐᐃᓐᓇᕐᖓᑕ ᐊᒻᒪᓗ 
ᖃᐅᔨᒪᓐᖏᑦᑐᖓ ᓇᓪᓕᐊᑦ ᓄᓇᖃᕐᕕᐅᔪᖅ ᓄᓇᕗᒥ ᑎᒍᔭᐅᓯᒪᔪᖁᑎᖃᓐᖏᒻᒪᖔᑦ ᖃᓪᓗᓈᑦ ᓄᓇᖓᓐᓂ 
ᐅᑭᐅᖅᑕᖅᑐᒥᓘᓐᓃᑦ. 
 
ᐃᓱᒪᒐᒪ, ᒥᓂᔅᑕ ᐸᕐᓇᐅᑎᓕᐅᖅᓯᒪᒻᒪᖔᖅ, ᐸᕐᓇᐅᑎᓕᐅᖅᓯᒪᔪᖃᖅᑲ ᐃᑲᔪᖅᑕᐅᕕᔅᓴᑲᓐᓂᐅᒐᔭᖅᑐᒥᒃ 
ᓄᓇᕗᒥ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅ̀ᑎᑦ ᖃᐅᔨᒪᒻᒪᑕ, ᓴᓂᕐᕙᐅᖃᑦᑕᕋᑦᑕ ᑮᓇᐅᔭᓂᒃ 
ᐸᕐᓇᐃᒍᑕᐅᕙᓪᓕᐊᓚᐅᖅᑐᒧᑦ ᐃᑲᔪᖅᑕᐅᕕᔅᓴᒧᑦ ᐊᕐᕌᓂᐅᓚᐅᖅᑐᖅ. ᐊᖏᔪᐊᓗᒻᒥᒃ ᐱᓕᕆᐊᖃᖅᓯᒪᓕᖅᑐᑦ 
ᑕᐃᒪᓐᖓᓂᑦ.  
 
ᐅᑕᖅᑭᑐᐃᓐᓇᓕᖅᑐᖓ ᐅᓂᒃᑳᓕᐊᖑᓯᒪᔪᒥᒃ, ᑕᑭᔪᕈᓘᓪᓗᓂ ᑕᐃᓐᓇ ᐅᓂᒃᑳᓕᐊᖑᓯᒪᔪᖅ ᑕᐃᒫᖏᓛᒃ 
ᐅᖃᐅᔾᔭᐅᓯᒪᔪᒍᑦ. ᓂᕆᐅᑉᐳᖓ ᑕᐃᔅᓱᒥᖓ ᐅᖃᓕᒫᓛᕆᐊᔅᓴᖅ ᐊᒻᒪᓗ 
ᑐᑭᓕᐅᕈᑎᒋᔪᓐᓇᖅᓯᓛᖅᑕᔅᓴᕆᕙᕗᑦ ᓯᕗᓂᕆᓂᐊᖅᑕᑎᓐᓂ ᐃᑲᔪᖅᑕᐅᕕᔅᓴᐅᑉ ᒥᔅᓵᓄᑦ ᐅᕝᕙᓘᓐᓃᑦ 
ᐃᑲᔪᖅᑕᐅᕕᔅᓴᐃᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᖁᕕᐊᑉᐳᖓ ᒥᓂᔅᑕ ᐃᖅᑲᖅᑐᐃᓂᓕᕆᓂᕐᒧᑦ ᑕᒪᑐᒥᖓ ᑲᒪᒻᒪᑦ ᐊᒻᒪᓗ 
ᓇᓗᓇᓐᖏᑦᑐᖅ ᒪᓕᒐᓕᐅᖅᑏᑦ ᒫᓃᑦᑐᑦ ᑕᑯᔪᒪᓪᓚᕆᓐᖑᓱᑦᑐᑦ ᑕᐃᔅᓱᒥᖓ ᐅᓂᒃᑳᓕᐊᖑᓯᒪᔪᒥᒃ. 
 
ᒫᓐᓇ ᖃᓄᖅ ᐊᑭᖃᖃᑦᑕᖅᑲ ᐊᒻᒪᓗ ᒥᓂᔅᑕ ᖃᑦᑎᓚᑦᑖᖑᒻᒪᖔᖅ ᐅᕙᓐᓄᑦ ᐅᖃᐅᓯᕆᓐᖏᒃᑲᓗᐊᖅᑲᐅᒃ 
ᖃᓄᐃᓐᖏᑦᑐᖅ, ᑭᓯᐊᓂ ᖃᑦᑎᕌᖅᑲ ᒫᓐᓇᐅᔪᖅ ᓄᓇᕗᒥ, ᐊᐅᓪᓚᑎᑦᑎᖃᑦᑕᕐᓂᖅ ᔨᐊᓗᓇᐃᒧᑦ? 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᑎᖅ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᒫᓐᓇ ᐱᓯᒪᓐᖏᓇᒃᑭᑦ ᑕᐃᒃᑯᐊ ᑭᓯᐊᓂ ᐅᑉᐱᕈᓱᑦᑐᖓ 
ᑐᓂᓯᔪᓐᓇᓂᐊᖅᑐᒋᓪᓗᖓ ᐃᒻᒪᖃ ᑲᑎᒪᔨᕋᓛᑎᒎᓕᕈᒪ, ᐊᑐᐃᓐᓇᐅᑎᒍᓐᓇᓂᐊᖅᑕᕋ ᒪᓕᒐᓕᐅᖅᑎᓄᑦ. 

ᖃᐅᔨᒪᔪᖓ ᐊᑭᑐᓂᖅᓴᐅᒻᒪᑦ ᑕᒪᓐᓇ ᓇᒻᒥᓂᖅ ᐱᖁᑎᖃᕐᓂᕐᒥᒃ ᑕᐃᒪ, ᐅᖃᐅᔾᔪᕋᓱᖃᑦᑕᖅᑕᕗᑦ 
ᑎᒍᔭᐅᒪᔪᑦ ᐊᐅᓪᓚᖁᓇᒋᑦ ᔨᐊᓗᓇᐃᒧᑦ ᑎᒍᔭᐅᒪᕕᒻᒧᑦ ᐊᒻᒪᓗ ᐅᕙᒍᑦ ᑎᒍᔭᐅᒪᕕᖏᓐᓃᑎᒐᓱᑉᐸᑦᑐᒋᑦ 
ᐊᒻᒪᓗ ᓄᓇᓕᕋᓛᕐᓂᑦ ᓇᔪᕈᓐᓇᖅᑕᖏᓐᓂᒃ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᐊᐱᖅᑯᑎᔅᓴᐃᑦ, ᐃᓚᒋᐊᕈᑏᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᖁᕕᐊᑉᐳᑕ ᒥᓂᔅᑕ ᑕᒪᑐᒥᖓ ᖃᐅᔨᓴᕐᖓᑦ. ᓄᓇᓕᕋᓛᓕᕆᖃᑦᑕᕐᓂᖅ 
ᓄᓇᑦᑎᓐᓂ ᐱᓇᓱᐊᒐᐅᖏᓐᓇᕐᖓᑦ ᐊᒥᓱᓂᒃ ᐅᑭᐅᓂᒃ. ᐃᓄᓐᓂᒃ ᐱᔪᒪᔪᓂᒃ ᐱᑕᖃᖅᐸᒃᑲᓗᐊᖅᑐᓂ 
ᐱᒋᐊᖅᑎᑦᑎᓂᕐᒥᒃ ᑭᓯᐊᓂ ᑮᓇᐅᔭᑎᒍᑦ ᓄᖅᑲᖓᐅᑎᖃᕐᕙᓗᒻᒥᒻᒪᑕ ᐊᒻᒪᓗ ᐊᐅᓚᑦᑎᔩᑦ ᑮᓇᐅᔭᓂᒃ 
ᓇᓂᓯᔭᕆᐊᖃᖅᑐᑎᒃ ᐱᔭᕆᐊᓕᖏᓐᓄᑦ ᐃᓪᓗᓕᐅᕈᑕᐅᒐᔭᖅᑐᓂᒃ ᐊᒻᒪᓗ ᓂᐅᕕᕈᑕᐅᒐᔭᖅᑐᓂᒃ ᓯᑭᑑᓂᒃ. 
 
ᑕᕝᕙᓂ ᐅᓂᒃᑳᓕᐊᖑᓯᒪᔪᒥ, ᐅᖃᐅᓯᐅᓯᒪᓂᐊᖅᑳ ᑮᓇᐅᔭᓂᒃ ᐱᕕᔅᓴᐅᓂᐊᕐᓂᖓᓂᒃ ᐊᓯᖏᑎᒍᑦ ᑕᒪᓐᓇ 
ᐊᐅᓚᔾᔭᑦᑕᐅᖁᓪᓗᒍ ᓄᓇᓕᕋᓛᓅᖅᓯᖃᑦᑕᕐᓂᖅ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ:  ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᒫᓐᓇ ᐱᓕᕆᐊᖃᖅᑐᒍᑦ ᓄᑖᓄᑦ ᐊᑐᖅᑐᔅᓴᓂᒃ ᐊᑐᖅᑐᑕ 
ᓂᕆᐅᑉᐳᒍᓪᓗ, ᑕᒪᓐᓇ ᐊᖏᖅᑕᐅᒐᔭᕆᐊᖓ ᒪᓕᒐᓕᐅᕐᕕᒻᒥ, ᐃᖅᑲᓇᐃᔭᖅᑎᑖᕐᓂᐊᖅᑐᑕᓗ 
ᑲᒪᔨᐅᒐᔭᖅᑐᒥᒃ ᓄᓇᓕᕋᓛᕐᓂᒃ ᐃᑲᔪᖅᑕᐅᕕᓕᕆᓂᕐᒥ ᐊᒻᒪᓗ ᐊᐅᓚᓂᖏᓐᓂ. 
 
ᓂᕆᐅᑦᑐᒍᑦ ᑕᒪᓐᓇ ᐃᖏᕐᕋᓯᒍᓐᓇᓂᐊᕐᒪᖔᖅ ᑕᒫᓂ ᐊᕐᕌᒍᒥ ᐊᒻᒪᓗ ᖃᓄᖅᑑᕈᑎᔅᓴᓂᒃ 
ᐱᔪᓐᓇᕐᓂᐊᕈᒪᓪᓗᑕ ᐃᓱᒫᓘᑕᐅᕙᑦᑐᓄᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᔅᓴᐃᑦ. ᐊᐱᖅᑯᑎᔅᓴᐃᑦ. ᐃᒃᑲᕐᕆᐊᓗᒃ. 
 
ᐊᐱᖅᑯᑦ 150-1(6): ᑐᑭᓯᑎᑦᑎᒐᓱᓐᓂᖅ ᐃᓄᓐᓂᑦ ᐱᕋᔭᓐᓂᕐᒧᑦ ᒪᓕᒐᕐᒥᒃ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐃᖅᑲᖅᑐᐃᔪᓕᕆᔨᒃᑯᓐᓄᑦ ᒥᓂᔅᑕᓐᓄᑦ 
ᐊᐱᖅᑯᑎᒋᓂᐊᖅᑕᕋ ᑐᓵᖃᑦᑕᖅᓯᒪᒃᑲ ᒪᓕᓪᓗᒋᑦ, ᖃᐅᔨᓴᒪᒻᒪᕆᐊᓗᓐᖏᒃᑲᓗᐊᕐᖢᒋᑦ. ᑲᖏᖅᖠᓂᕐᒥᐅᑕᕐᒧᑦ 
ᐃᓐᓇᑐᖃᕐᒥᒃ ᐅᕙᓐᓄᑦ ᐅᖃᓪᓚᓚᐅᖅᓯᒪᒻᒪᑦ ᐃᖅᑲᖅᑐᒐᒃᓴᓕᐊᕆᔭᐅᓂᑯᖅ ᐊᒃᓱᐊᓗᒃ ᐱᔮᕆᓯᒪᓐᖏᖦᖢᓂ 
ᐊᑦᑐᖅᓯᓐᓂᕋᒥ ᖃᓪᓗᓈᓂᖔᖅᓯᒪᔫᑉ ᐱᖁᑎᖓᓂᒃ. 
 
ᑕᒪᓐᓇ ᑐᓵᖦᖢᒍ ᐅᕙᓐᓄᑦ ᐱᐅᓚᐅᖅᓯᒪᓐᖏᒻᒪᑦ ᐊᐱᖅᑯᑎᒋᔪᒪᒐᒃᑯ ᐃᓕᓐᓄᑦ 
ᐱᕙᓪᓕᐊᓂᖃᖅᑎᒋᓂᐊᕐᒪᖔᑦᑎ ᓯᕗᓂᑦᑎᓐᓂ. ᑖᓐᓇ ᑐᓵᑦᑎᐊᓐᖏᖦᖢᓂᓗ ᐊᖅᑯᑎᒥ 
ᐊᑲᐅᓈᕆᓯᒪᓐᖏᖦᖢᓂ ᐱᖁᑎᒋᔭᒥᒃ ᐊᑦᑐᖅᓯᓐᓂᕐᒪᑦ ᓄᓇᒃᑰᕈᑎᒋᔭᐅᔪᒥᒃ ᐃᖅᑲᖅᑐᒐᓴᓐᖑᖅᑎᑕᐅᓐᓂᕐᖢᓂ 
ᐱᔮᕆᓂᕋᖅᑕᐅᓪᓗᓂ. 
 
ᑕᒪᓐᓇ ᐅᕙᓐᓄᑦ ᐋᓐᓂᕐᓇᓪᓚᕆᒃᓯᒪᒻᒪᑦ, ᐃᓕᒃᓯᓕ ᑕᒪᓐᓇ ᖃᓄᖅ ᐸᕐᓇᓐᓂᐊᖅᐱᓯᐅᒃ ᑕᒪᒃᑯᐊ 
ᐱᔮᕆᓐᖏᑦᑐᑦ ᐃᓐᓇᐅᓪᓗᑎᓪᓗ ᐃᖅᑲᖅᑐᒐᒃᓴᓕᐊᖑᖃᑦᑕᖅᑐᑦ ᓴᐳᔾᔨᔾᔪᑎᒃᓴᒥᒃ ᐋᖅᑭᒃᓱᕐᓂᐊᕐᒪᖔᑦᑎᐅᒃ 
ᑐᑭᓯᒍᒪᔪᖓ. ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ: ᒥᓂᔅᑕ ᐃᖅᑲᖅᑐᐃᔪᓕᕆᓂᕐᒧᑦ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᒪᓐᓇ ᑐᓴᐅᒪᓐᖏᑕᕋ ᐊᒻᒪ ᖃᐅᔨᒪᓇᖓ 
ᒪᓕᒐᕐᓂᑦ ᐊᑦᑐᖅᓯᒋᐊᖃᓐᖏᑎᑦᑎᔪᓂᑦ ᓄᓇᓯᐅᑎᓂᑦ. ᑕᐃᒪᓐᓇᐃᑦᑐᖃᕆᐊᖃᓐᖏᑦᑐᖅ, ᑕᐃᒪᓐᓇᐃᑦᑐᒧᑦ 
ᐃᖅᑲᖅᑐᑕᐅᔪᓐᓇᕆᐊᒃᓴᖓᓂᒃ. ᖃᐅᔨᒪᔭᖃᓐᖏᓚᖓ ᒪᓕᒐᕐᒥᒃ ᑕᐃᒪᓐᓇᐃᑦᑐᒧᑦ ᐊᑐᕋᔭᖅᑐᒥᒃ. 
 
ᒫᓐᓇᒧᑦ ᐃᓄᒃᑎᑑᓲᓂᑦ ᐸᓖᓯᓂᑦ ᓄᓇᓕᓐᓄᐊᖅᑎᑦᑎᓇᓱᒃᑲᓗᐊᖅᑐᒍᑦ ᐊᒻᒪ ᐱᓕᒻᒪᖅᓴᐃᕙᓪᓕᐊᓕᖅᑐᑕ 
ᐃᓄᓐᓂᑦ. ᒫᓐᓇᐅᔪᖅ 12ᓄᑦ ᐃᓕᓐᓂᐊᖅᑐᖁᑎᖃᖅᐳᒍᑦ ᕆᔭᐃᓇᒥ ᑖᒃᑯᐊ ᖃᐅᔨᒪᓂᐊᕐᒪᑕ 
ᐃᓕᖅᑯᓯᕆᔭᒥᒃ ᐊᒻᒪ ᑐᓴᐅᒪᖃᑎᖃᕐᓂᕐᒥᒃ ᓄᓇᓕᓐᓂ ᐅᖃᐅᓯᖏᑦ ᐊᑐᕐᓗᑎᑦ. ᑕᒪᓐᓇ ᐃᑲᔫᑎᖃᒻᒪᕆᑉᐳᖅ 
ᓄᓇᓕᓐᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑦ ᐃᒃᑲᕐᕆᐊᓘ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᒪᒃᑯᐊ ᐃᓐᓇᕗᑦ ᒪᓕᒐᕐᓂᑦ ᑐᑭᓯᐅᒪᓗᐊᓐᖏᑦᑐᑦ 
ᐋᖅᑭᓱᖅᓯᒪᓐᖏᑕᒥᓂᑦ, ᖃᓄᖅ ᐃᒻᒥᓂᒃ ᓴᐳᑎᓯᒪᒋᐊᒃᑲᓐᓂᕈᓐᓇᕐᒪᖔᕐᒥᒃ ᖃᓄᖅᑑᕐᕕᖃᓗᐊᓲᒍᓐᖏᒻᒪᑕ. 
ᖃᓄᕐᓕ ᑕᐃᒪ ᑕᐃᒪᐃᑕᐅᔪᖃᕐᓂᖅᐸᑦ ᐱᓕᕆᖃᑎᒋᒃᑲᓐᓂᕈᓐᓇᖅᐱᓯᐅᒃ ᐃᑲᔪᕈᓐᓇᕐᒪᖔᑦᑎᐅᒃ ᑖᓐᓇ 
ᐱᓂᕐᓗᖅᑕᐅᓯᒪᓐᖏᒃᑲᓗᐊᕐᒪᖔᖅ ᑕᐃᒪᐃᓕᐊᖅᑕᐅᔪᒥᓂᖅ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑭᓇᑐᐃᓐᓇᖅ ᐃᖅᑲᖅᑐᒐᒃᓴᓐᖑᖅᑎᑕᐅᔪᖅ ᐊᒻᒪ 
ᒪᓕᒐᓕᕆᔨᒥᒃ ᐊᑭᓖᔪᓐᓇᓐᖏᒃᑯᓂ ᐃᑲᔪᕈᓐᓇᕋᔭᖅᑕᕗᑦ ᑕᒪᑐᒨᓇ. ᖃᓄᖅᑑᕈᑎᒃᓴᖅᑕᖃᖅᐳᖅ ᑖᒃᑯᐊ 
ᐃᑲᔪᖅᑕᐅᖁᓪᓗᒋᑦ ᓄᓇᕗᒥ. ᐊᒻᒪᓗ, ᐃᓕᓐᓂᐊᖅᑎᑕᐅᑎᑦᑎᓇᓱᒃᑐᒍᑦ ᐃᓄᓐᓂᑦ 
ᒪᓕᒐᓕᕆᔨᖁᑎᒋᓂᐊᖅᑕᑦᑎᓐᓂ ᓯᕗᓂᒃᓴᒥ. 
 
ᑕᒪᓐᓇ ᓯᕗᓂᒃᓴᒧᑦ ᐸᕐᓇᐅᑎᒋᓯᒪᔭᕗᑦ ᐊᒻᒪ ᐃᓄᒃᑎᑑᓲᓂᑦ ᒪᓕᒐᓕᕆᔨᖃᕈᒫᖅᑐᒍᑦ. ᑕᑯᓯᒪᓐᖏᓚᖓ 
ᒪᓕᒐᕐᒥᒃ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓᓄᐊᖓᔪᒥᒃ ᑕᐃᒪᓐᓇᓗ ᐊᐱᖅᑯᑎᖓ ᑭᐅᔪᓐᓇᓗᐊᓐᖏᑕᕋ 
ᓄᓇᓯᐅᒻᒥᒃ ᐊᑐᖅᓯᒋᐊᖃᓐᖏᓐᓂᕐᒥᒃ. ᑕᐃᓐᓇ ᐱᑲᒻᒪᒃᑕᒥᓂᔮᖔᖅᑐᖅ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ, ᐃᓚᒋᐊᕈᑦ ᐃᒃᑲᕐᕆᐊᓘ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒋᔭᕋ ᖃᐅᔨᒋᐊᕈᓐᓇᖅᑰᖅᑕᓯ ᑐᓴᕐᕕᒋᓯᒪᔭᕋ, 
ᐅᖃᖃᑎᒋᓯᒪᓪᓗᒍᓗ ᐱᒐᒃᑯ ᑕᐃᑲᓂ ᑲᖏᖅᖠᓂᕐᒥ. ᑕᐃᓐᓇᖃᐃ ᖃᐅᔨᒋᐊᕐᕕᒋᑦᑎᐊᕈᓐᓇᖅᐹ ᖃᓄᓪᓚᕆᒃ 
ᐱᓕᕆᐊᕆᔭᐅᓯᒪᓂᖓ ᓇᓂᔭᐅᑦᑎᐊᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ: ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᐄ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᐃᓕᐊᒻᔅ. 
 
ᐊᐱᖅᑯᑦ 151-1(6): ᐊᒥᓲᓂᖏᑦ ᓄᓇᓕᓐᓂ ᐃᖅᑲᖅᑐᐃᔨᐅᔪᑦ ᓄᖅᑲᖓᓐᖏᑦᑐᑦ ᓄᓇᕗᒻᒥ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᑐᕌᖅᑎᑕᕋ ᒥᓂᔅᑕᒧᑦ 
ᐃᖅᑲᖅᑐᐃᕕᓕᕆᔨᒃᑯᓐᓄᑦ. 
 
ᒫᓐᓇᐅᔪᖅ ᐃᖅᑲᓇᐃᔭᖅᑎᑕᖃᕐᒪᑦ ᐃᖅᑲᖅᑐᐃᕕᓕᕆᔨᒃᑯᓐᓂᑦ ᐃᖅᑲᓇᐃᔭᖅᑐᒥᒃ  ᐃᖅᑲᖅᑐᐃᓂᕐᒧᑦ 
ᓄᓇᕗᒻ ᐊᒻᒪᓗ ᐱᓗᐊᖅᑐᒥᒃ ᓄᓇᓕᓐᓂ ᐃᖅᑲᖅᑐᐃᓂᕐᒥᒃ. ᒫᓐᓇᒧᑦ, ᐃᓗᐊᓂ ᐃᖅᑲᖅᑐᐃᕕᓕᕆᔨᒃᑯᑦ, 
ᖃᑦᓯᐅᔪᑦ ᓄᓇᓕᓐᓂ ᐃᖅᑲᖅᑐᐃᔨᐅᔪᑦ ᐃᖅᑲᖅᑐᐃᔪᖃᖅᑎᓪᓗᒍ ᐃᖅᑲᖅᑐᐃᔨᐅᓂᖃᕈᓐᓇᖅᐸᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑲᐅᒐᒪ, ᐃᓕᓐᓂᐊᖅᑎᑦᑎᒐᑦᑕ 
ᐃᓄᓐᓂᒃ ᖃᓄᐃᑦᑐᓂᒃ ᑲᒪᒋᔭᖃᕆᐊᖃᕐᓂᐊᕐᒪᖔᑕ ᐊᒻᒪᓗ ᐃᓕᓐᓂᐊᖅᑎᑦᑎᓐᓇᖃᑦᑕᕐᓂᐊᖅᑐᑕ 
ᓄᓇᓕᓐᓂ ᐃᖅᑲᖅᑐᐃᔨᐅᔪᓂᒃ ᓄᓇᕗᒻᒥ. ᒫᓐᓇᐅᔪᖅ ᓄᓇᓕᓐᓂ ᐃᖅᑲᖅᑐᐃᔨᐅᔪᑦ 65-ᖑᔪᑦ ᓄᓇᕗᒻᒥ. 
ᖃᐅᔨᒪᓪᓚᕆᓐᖏᑦᑐᖓ ᖃᓄᐃᑦᑐᓪᓚᕆᓐᓂᒃ ᒫᓐᓇᐅᔪᖅ ᐃᓕᓐᓂᐊᕐᒪᖔᑕ, ᑭᓯᐊᓂ ᑕᒪᓐᓇ 
ᖃᐅᔨᒋᐊᖅᑕᐅᒃᑲᕈᓐᓇᖅᑕᕋ. ᖁᔭᓐᓇᒦᒃ, ᐅᖃᖅᑎ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᒪᒃᑯᐊ 65-ᖑᔪᑦ ᓄᓇᓕᓐᓂ ᐃᖅᑲᖅᑐᐃᔨᐅᔪᑦ ᓄᓇᕗᒻᒥ, 
ᑲᒪᒋᔭᖃᖅᐸᒃᑐᑦ ᓄᓇᓕᖏᓐᓂᒃ ᐃᖅᑲᖅᑐᐃᔪᖃᖅᑎᓪᓗᒍ. ᐃᓛᓐᓂᒃᑯᑦ ᓄᓇᓕᐅᔪᑦ 
ᐃᖅᑲᖅᑐᐃᔨᖃᖅᐸᖏᒻᒪᑦ ᐃᑲᔪᖅᑎᑕᖃᕋᑎᓪᓗᓐᓂ ᐃᖅᑲᖅᑐᐃᕕᒻᒥ. ᑕᐃᒪᓕ ᖃᓄᖅ ᐸᓇᒃᓯᒪᕙᑦ ᒪᓕᒐᕐᓄᑦ 
ᐃᑲᔪᖅᑎᐅᔪᓂᒃ ᐃᖅᑲᓇᐃᔭᖅᑎᑕᕐᓂᕐᒥᒃ ᓄᓇᓕᓐᓂ ᐃᑲᔪᕈᓐᓇᕋᔭᖅᑐᓂᒃ ᑕᐃᒪᐃᑦᑐᓄᑦ. 
 
ᐅᖃᖅᑎ: ᒥᓂᔅᑕ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓄᓇᓕᓐᓂ ᐃᖅᑲᖅᑐᐃᔨᐅᔪᑦ 
ᑲᒪᒋᔭᖃᖅᑐᑦ ᐱᓪᓗᐊᖑᓐᖏᓂᕐᓴᐅᔪᓄᑦ ᐃᖅᑲᖅᑐᑕᐅᔾᔪᑎᒃᓴᓄᑦ ᓄᓇᓕᓐᓂ. ᑕᒪᒃᑯᐊ 
ᑕᐃᒪᐃᑦᑐᐃᓐᓇᐅᒻᒪᑕ ᑲᓇᑕᓕᒫᒥ, ᑕᒪᒃᑯᐊ ᓄᓇᓕᓐᓂ ᐃᖅᑲᖅᑐᐃᔨᐅᔪᑦ ᑲᒪᔪᓐᓇᕐᓗᑎᒃ 
ᐱᒻᒪᕆᐅᖏᓐᓂᕐᓴᐅᔪᓄᑦ ᐱᕋᔭᓐᓂᐅᔪᓄᑦ. 
 
ᐱᒃᑲᓐᓂᕋᓱᒃᑲᓐᓂᕋᓗᐊᖅᑐᒍᑦ ᐃᓄᓐᓂᒃ ᓄᓇᓕᓐᓂ ᐃᖅᑲᖅᑐᐃᔨᑕᕐᓗᑕ ᐊᒻᒪᓗ ᐃᓛᓐᓂᒃᑯᑦ 
ᐃᑲᔪᖅᑕᐅᔭᕆᐊᖃᖅᐸᒻᒪᑕ ᒪᓕᒐᑎᒍᑦ ᐃᑲᔪᖅᑎᐅᔪᓂᒃ ᐊᒻᒪᓗ ᑕᒪᐅᓇ ᐃᑲᔪᖅᑕᐅᕙᒃᑐᑎᒃ 
ᑕᐃᒪᐃᑦᑕᕆᐊᖃᕋᐃᒻᒪᑕ. ᑕᐃᒪᐃᑦᑐᖅ ᓇᒥᑐᐃᓐᓇᖅ. ᓄᓇᕗᑦ ᐊᔾᔨᒋᔭᐅᑐᐃᓐᓇᕐᒥᔪᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑦ. ᐅᐃᓕᐊᒻᔅ. 

ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᓇᓕᓐᓂ ᐃᖅᑲᖅᑐᐃᔨᐅᔪᑦ ᐱᓕᕆᕙᒃᑐᑦ 
ᐃᑲᔪᖅᑎᑕᖃᓐᖏᒐᐃᒻᒪᑦ ᓄᓇᓕᓐᓂ ᑕᒪᒃᑯᐊ ᐱᕋᔭᓐᓂᐅᔪᑦ ᐊᒃᓱᓗᐊᓐᖏᑉᐸᑕ. ᓱᓕᔪᖅ ᐅᖃᕈᒪ 
ᐃᑲᔪᖅᑎᒥᒃ ᐃᖅᑲᖅᑐᐃᕕᒻᒥ ᐊᑐᐃᓐᓇᖅᑕᖃᓐᖏᑉᐸᑦ ᑕᐃᒃᑯᐊ ᓄᓇᓕᓐᓂ ᐃᖅᑲᖅᑐᐃᔨᐅᔪᑦ 
ᐱᓕᕆᔪᓐᓇᖏᑦᑐᑦ. ᖁᔭᓐᓇᒥᒃ. 
 
ᐅᖃᖅᑎ: ᒥᓂᔅᑕ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔭᒃᑯᑦ. ᓄᓇᓕᓐᓂ 
ᐃᖅᑲᖅᑐᐃᔨᐅᔪᑦ, ᐃᑲᔪᖅᑕᐅᔭᕆᐊᖃᕋᐃᒐᒥᒃ ᒪᓕᒐᓕᕆᔨᒃᑯᓐᓂᑦ, ᐃᑲᔪᖅᑐᖅᑕᐅᔪᓐᓇᖅᑐᑦ ᐊᖅᑯᑎᖃᕐᓗᑎᒃ 
ᐃᖅᑲᖅᑐᖅᑕᐅᔪᒃᑲᓴᓄᑦ ᐃᑲᔪᖅᑎᐅᔪᓂᒃ ᐃᓕᓐᓂᐊᖅᑐᓂᒃ ᐃᖅᑲᖅᑐᐃᕕᒻᒥᓗᓐᓂᒃ ᐃᑲᔪᖅᑎᐅᔪᓂᒃ, 
ᑭᓯᐊᓂᓕ ᐃᓕᓐᓂᐊᖅᑎᑕᐅᔪᑦ ᓄᓇᓕᓐᓂ ᐃᖅᑲᖅᑐᐃᔨᐅᔪᑦ ᐊᒻᒪᓗ ᑕᒪᔾᔭ ᖃᐅᔨᒪᔭᒃᑲ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑦ. ᑭᖑᓪᓕᖅᐹᖅ ᐃᓚᒋᐊᕈᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑎ. ᐊᐱᕆᓇᓱᐊᖅᑐᖓ ᐃᓚᖏᑦ ᓄᓇᓕᐅᔪᑦ ᐃᖅᑲᖅᑐᐃᕕᒻᒥ 
ᐃᑲᔪᖅᑎᐅᕙᒃᑐᓂᒃ ᐃᖅᑲᓇᐃᔭᖅᑎᖃᓐᖏᒻᒪᑕ. ᑕᐃᒪᓕ, ᓄᓇᓕᓐᓂ ᐃᖅᑲᖅᑐᐃᔨᐅᔪᑦ ᐃᓕᓐᓂᐊᖅᑎᑕᐅᔪ 
ᒫᓐᓇᐅᔪᖅ, ᑕᐃᒪᓕ ᖃᐅᔨᔪᒪᔭᕋ, ᑕᐃᒃᑯᐊ ᓄᓇᓕᓐᓂ ᐃᖅᑲᖅᑐᐃᔨᐅᔪᑦ ᐃᓕᓐᓂᐊᖅᐸᑕ, ᐃᖅᑲᖅᑐᐃᕕᒻᒥ 
ᐃᑲᔪᖅᑎᐅᔪᑦᑕᐅ ᐃᓕᓐᓂᐊᖅᑎᑕᐅᑲᓐᓂᕆᐊᖃᖅᑐᑦ, ᑕᒪᒃᑯᐊᑦᑕᐅᖅ ᐱᓕᕆᖃᑦᑕᕐᒪᑕ ᐱᔭᕆᐊᑐᔪᓂᒃ. 
ᐊᐱᖅᑯᑎᒐ, ᑕᐃᒃᑯᐊ ᑕᐃᒪᐃᑦᑐᓴᐃᓐᓇᕐᓂᒃ ᐃᓕᓐᓂᐊᖅᑎᑕᐅᕙᒃᐸᑦ ᓄᓇᓕᓐᓂ ᐃᖅᑲᖅᑐᐃᔨᐅᔪᑦ ᐊᒻᒪᓗ 
ᐃᖅᑲᖅᑐᐃᕕᒻᒥ ᐃᖅᑲᓇᐃᔭᖅᑎᐅᔪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐃᖅᑲᖅᑐᐃᕕᒻᒥ ᐃᖅᑲᓇᐃᔭᖅᑎᐅᔪ 
ᐃᓕᓐᓂᐊᖃᑦᑕᕆᐊᖃᕐᒥᔪᑦ, ᐊᓯᑦᔨᖅᑐᖃᕋᐃᒻᒪᑦ ᒪᓕᒐᐅᔪᓂ ᐊᑐᐊᒐᕐᓂᓗᓐᓂᑦ ᐊᒻᒪᓗ 
ᑐᓴᐅᒪᑎᑕᐅᖏᓐᓇᖅᑐᑎᒃ ᐊᓯᑦᔨᖅᑐᖃᕋᐃᒻᒪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᒃᑲᕐᕆᐊᓗᒃ 
 
ᐊᐱᖅᑯᑦ 152-1(6): ᐃᓕᓐᓂᐊᖅᑎᐅᔪᑦ ᓄᖅᑲᖓᑎᑕᐅᓂᖏᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒋᔪᒪᔭᕋ ᐅᓇ ᒥᓂᔅᑕᒧᑦ ᐃᓕᓐᓂᖅᑐᓕᕆᓂᕐᒧᑦ, 
ᐱᔾᔪᑎᓕᒃ ᐃᓕᓐᓂᐊᖅᑎᓂᑦ ᓄᖅᑲᖅᑎᑕᐅᕙᒃᑐᓂᑦ. 
 
ᓄᖅᑲᖅᑎᑕᐅᒑᖓᑕ ᓇᒧᓐᖓᕕᒃᓴᖃᖅᐸᓐᖏᓚᑦ ᐊᒻᒪ ᐃᓚᖏᑦ ᐅᐸᖁᔭᐅᒐᑎᑦ ᐃᓕᓐᓂᐊᕕᓐᓄᑦ. 
ᐆᑦᑑᑎᒋᓪᓗᒍ ᐃᓕᓐᓂᐊᖅᑎ ᓄᖅᑲᖅᑎᑕᐅᒍᓂ, ᐊᓯᐊᑎᒎᕐᕕᒃᓴᖃᖅᐸᑉᐹᑦ ᐅᑎᕈᓐᓇᖅᓯᖁᓪᓗᒋᑦ 
ᐃᓕᓐᓂᐊᕐᕕᖏᓐᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐃᒻᒪᖄ ᑐᑭᓯᑎᑕᐅᒋᐊᒃᑲᓐᓂᕈᓐᓇᕈᒪ 
ᒪᓕᒐᓕᐅᖅᑎᒥᒃ ᐊᐱᖅᑯᑎᖃᕐᒪᖔᖅ ᓴᐳᑎᓯᒪᔭᐅᒻᒪᖔᑕ ᐃᒡᓗᕈᓯᕐᓂ. ᐅᖃᒃᑲᓐᓂᕈᓐᓇᖅᑐᒃᓴᐅᔪᖅ 
ᐊᐱᖅᑯᑎᒥᓂᔅᑕᐅᕝᕕᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐃᒃᑲᕐᕆᐊᓘ. 

 



ᐅᓪᓗᑐᐃᓐᓇᖅ, ᒪᐃ 10, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

720 

ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᐅᓯᕆᓇᓱᒃᑕᕋ ᐃᓕᓐᓂᐊᖅᑎ ᓄᖅᑲᖓᑎᑕᐅᑎᓪᓗᒍ 
ᐃᓕᓐᓂᐊᕐᕕᒻᒥᒃ ᐱᑦᑎᐊᓐᖏᓂᕐᒧᖃᐃ, ᐱᑦᑎᐊᕐᓂᖏᒃᑯᓂ ᐃᓕᓴᐃᔨᒥᓄᑦ ᐃᓕᓐᓂᐊᖃᑎᒥᓄᓪᓘᓐᓃᑦ. 
 
ᐃᓕᓐᓂᐊᖅᑐᓕᕆᔨᒃᑯᑦ ᖃᓄᐃᑦᑐᓂᑦ ᐸᕐᓇᐅᑎᖃᖅᐸᑦ ᐃᓕᓐᓂᐊᖅᑎ ᐅᑎᕈᓐᓇᖅᓯᖁᓪᓗᒍ ᐃᓕᓐᓂᐊᕕᒻᒧᑦ 
ᓄᖅᑲᖓᑎᑕᐅᓂᖓ ᐃᓱᓕᑉᐸᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐃᓕᓐᓂᐊᖅᑎᒥᒃ ᓄᖅᑲᖓᑎᑕᐅᔪᖃᖅᑎᓪᓗᒍ 
ᓄᖅᑲᖅᑎᑕᐅᔾᔪᑎᖏᑦ ᕿᒥᕐᕈᔭᐅᕙᑉᐳᑦ ᐊᒻᒪ ᐊᑦᑕᓇᖅᑐᖃᕐᒪᖔᖅ ᐃᓕᓐᓂᐊᖅᑎᓄᑦ 
ᐃᓕᓴᐃᔨᖓᓄᓪᓘᓐᓃᑦ. 
 
ᐃᒪᓐᓇᐃᓕᖓᔪᖃᖅᑐᒍᑦ ᐅᖃᖅᑏ, ᐃᓕᓐᓂᐊᖅᑏᑦ ᐃᓕᓴᐃᔩᓪᓗ ᐅᓗᕆᐊᓇᖅᑐᒦᑎᑕᐅᓐᖏᒃᑯᑎᑦ 
ᓄᖅᑲᖓᑎᑕᐅᔪᒧᑦ ᐅᖃᖃᑎᒋᕙᒃᑕᕗᑦ ᐃᓕᓐᓂᐊᖅᑎ ᐊᖓᔪᖅᑳᖏᓪᓗ ᐊᒻᒪ ᐃᖅᑲᓇᐃᔭᖅᑏᑦ 
ᐅᓗᕆᐊᓇᓐᖏᒃᑲᓗᐊᕐᒪᖔᖅ ᐃᓕᓐᓂᐊᕕᒻᒥ, ᐃᖅᑲᓇᐃᔭᖅᑎᓄᑦ ᐃᓕᓐᓂᐊᖅᑎᓄᓪᓘᓐᓃᑦ. 
ᖃᓄᐃᔾᔪᑕᐅᔪᒫᑦ ᕿᒥᕐᕈᒍᒪᕙᒃᑕᕗᑦ ᖃᓄᐃᓕᖓᔪᓪᓗ ᐃᓕᓐᓂᐊᕕᒻᒥ ᐊᒻᒪ ᓄᖅᑲᖓᑎᑕᐅᖁᔨᓂᐅᑉ 
ᐱᔾᔪᑎᖏᓐᓂᑦ ᐃᓕᓐᓂᐊᖅᑎ ᓄᖅᑲᖅᑎᑕᐅᓚᐅᖅᑎᓐᓇᒍ. 
 
ᐊᖅᑯᑎᒃᓴᐅᔪᓐᓇᖅᑐᓕᒫᑦ ᑭᓯᐊᓂ ᖃᐅᔨᒋᐊᖅᑕᐅᓚᐅᖅᑎᓪᓗᒋᑦ ᐃᓕᓐᓂᐊᖅᑎ 
ᓄᖅᑲᖅᑎᑕᐅᓇᓱᓕᕋᔭᖅᑐᖅ. ᑕᐃᒪᓐᓇᒃ ᐋᖅᑮᓇᓱᒃᐸᒃᑐᒍᑦ ᑕᐃᒪᓐᓇᐃᑦᑐᓂᑦ, ᓲᖃᐃᒻᒪ ᐃᓄᓕᒫᓂᑦ 
ᐃᓕᓐᓂᐊᕐᓂᖃᖁᒐᑦᑎᒍ ᓄᓇᕗᒥ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑦ ᐃᒃᑲᕐᕆᐊᓘ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, ᑐᑭᓯᐊᔭᕋ ᒥᓂᔅᑕᐅᑉ ᑭᐅᔾᔪᑎᖓ ᐱᔾᔪᑎᖓᓗ, ᑭᓯᐊᓂ 
ᐊᓯᐊᓂᒃ ᐊᐱᕆᔪᒪᒐᒪ ᐊᖓᔪᖅᑳᕆᔭᐅᔪᑦ ᐱᔪᓐᓇᐅᑎᖏᓐᓂᑦ. 
 
ᐊᖓᔪᖅᑳᕆᔭᐅᔪᑦ ᐱᔪᓐᓇᕐᓂᖃᓐᖏᒻᒪᑕ ᐅᑎᖅᑎᑦᑎᔭᕆᐊᒃᓴᖅ ᕿᑐᕐᖓᒥᓂᑦ ᐃᓕᓐᓂᐊᕕᒻᒧᑦ 
ᓄᖅᑲᖅᑎᑕᐅᓯᒪᓕᖅᑎᓪᓗᒋᑦ. ᑕᒪᓐᓇ ᓇᒻᒥᓂᖅ ᖃᐅᔨᓯᒪᒻᒥᔭᕋᑦᑕᐅᖅ. ᐊᒻᒪ ᐃᓕᓐᓂᐊᖅᑎ 
ᐊᓯᒃᓴᖃᖅᐸᓐᖏᑦᑐᖅ ᐅᖃᖃᑎᖃᕆᐊᒃᓴᖅ ᐃᓕᓐᓂᐊᕐᕕᒻᒥᐅᑕᓂᑦ ᐃᖅᑲᓇᐃᔭᖅᑎᓂᓪᓘᓐᓃᑦ ᐊᒻᒪ 
ᐅᑎᕋᓱᒋᐊᒃᓴᖅ ᐊᒻᒪ ᐱᐅᑦᑎᐊᕈᓐᓃᖅᑐᓂ ᐃᓕᓐᓂᐊᖅᑎᒧᑦ. 
 
ᐃᒪᓐᓇᐃᖃᑦᑕᓚᐅᖅᑐᖅ ᐃᓄᐃᑦ ᓄᖅᑲᖅᑎᑦᑎᔭᕆᐊᖃᕌᖓᑕ ᐱᓕᕆᖃᑎᖃᕈᓐᓇᓐᖏᒃᑯᑎᑦ ᐃᓕᓴᐃᔨᒥᒃ 
ᐊᒻᒪ ᒥᑭᓪᓕᑎᓐᓇᖅᑐᒻᒪᕆᐅᓪᓗᓂ ᑕᒪᑐᒥᓐᖓ ᐱᕕᒃᓴᖃᖅᑎᑕᐅᒍᓐᓇᐃᓕᓂᕐᒥᒃ. ᑕᕝᕙᐅᕗᒍᑦ ᒐᕙᒪᐅᓪᓗᑕ, 
ᐅᖃᐃᓐᓇᖅᐸᒃᑐᒍᑦ ᐃᓕᓐᓂᐊᖅᓯᒪᑦᑎᐊᖅᑐᓂᑦ ᓄᑕᕋᖃᕈᒪᓪᓗᑕ ᐅᖃᕈᓐᓇᑦᑎᐊᖅᑐᑦ ᓇᓪᓕᐊᓐᓂᒃ 
ᐅᖃᐅᓯᕐᓂᑦ ᐊᒻᒪ ᐱᓕᕆᓂᐊᖅᑐᓂᑦ ᒐᕙᒪᑦᑎᓐᓂ, ᑭᓯᐊᓂ ᐃᓕᓐᓂᐊᖅᑎᑦᑕᖃᕐᒪᑦ ᓄᓇᖁᑎᑦᑎᓐᓂ 
ᓄᖅᑲᖅᑎᑕᐅᖏᓐᓇᐅᔭᖅᑐᓂᑦ ᐱᑦᑎᐊᓐᖏᓗᐊᕐᓂᕐᒧᑦ ᐃᓕᓐᓂᐊᕕᒻᒥ. 
 
ᒥᓂᔅᑕᐅᕝᕕᒃ ᖃᐅᔨᓇᓱᒃᐹᑦ ᐱᐅᓂᖅᓴᒥᒃ ᐃᓕᖅᑯᓯᒃᓴᒥᒃ ᓄᖅᑲᖅᑎᑕᐅᔭᕆᐊᖃᕈᓐᓃᕐᓗᑎᑦ ᐃᓕᓐᓂᐊᖅᑏᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᓕᓐᓂᐊᕐᓂᕐᒧᑦ, ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, ᑕᒪᑐᒥᓐᖓ ᖃᐅᔨᓇᓱᒃᑐᒍᑦ ᐊᒻᒪ 
ᕿᒥᕐᕈᓪᓗᑕ ᐃᓕᓐᓂᐊᖅᑏᑦ ᓄᖅᑲᖅᑎᑕᐅᕙᓐᓂᖏᓐᓂᑦ ᐊᒻᒪ ᐱᖃᓯᐅᔾᔭᐅᓪᓗᓂ ᒪᓕᒐᒃᓴᓂᑦ 
ᐱᓕᕆᐊᕆᓂᐊᖅᑕᑦᑎᓐᓂᑦ ᓯᕗᓂᒃᓴᒥ ᖃᓂᒃᑐᒥ ᑕᒪᓐᓇ ᐃᓱᒫᓘᑎᒃ ᐅᖃᐅᓯᐅᖃᑦᑕᖅᓯᒪᒻᒪᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑖ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑦ ᐃᒃᑲᕐᕆᐊᓘ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕ ᐊᐱᕆᔪᒪᔭᕋ ᐊᓯᐊᓂᒃ, ᐃᒻᒪᖄ ᑭᖑᓪᓕᖅᐹᖅ. 
ᐃᓚᖏᓐᓂᑦ ᓄᓇᓕᓐᓂ ᐊᒥᓱᑲᓪᓚᐅᖅᑰᖅᑐᑦ ᐃᓕᓐᓂᐊᖅᑏᑦ ᓄᖅᑲᖅᑎᑕᐅᕙᒃᑐᑦ ᐊᒻᒪ 
ᐅᑎᕈᓐᓇᖅᑎᑕᐅᒐᑎᑦ ᐃᓕᓐᓂᐊᕕᓐᓄᑦ, ᐅᑎᕋᓱᒃᑲᓗᐊᕌᖓᑕ. 
 
ᐊᒻᒪ ᐅᑎᕈᑎᒃ ᐃᓕᓐᓂᐊᕐᕕᒻᒧᑦ, ᐃᓕᓐᓂᐊᕆᐊᒃᑲᓕᑦᑕᕋᑕᕐᒥᒍᑎᒃ, ᐊᖓᔪᑦᓯᐅᓂᕐᓴᐅᓂᕐᐹᓘᓕᓲᑦ 
ᐃᓕᓐᓂᕐᑎᓂᒃ ᐊᓯᖏᓐᓂᒃ. 
 
ᑕᐃᒃᑯᓄᖓ ᐃᓕᓐᓂᐊᕐᑎᓄᑦ ᓄᖃᖓᑲᐃᓐᓇᕐᑎᑕᐅᓯᒪᔪᓄᑦ, ᐊᓯᐊᒎᕐᕕᖃᖃᑦ ᐅᑎᕐᑎᑕᐅᒍᑎᒃ 
ᐃᓕᓐᓂᐊᕐᕕᒻᒧᑦ ᐃᓕᓐᓂᐊᖃᑎᖃᖔᓕᕐᓗᑎᒃ ᑕᐃᒪᐃᒃᑯᐊᕆᔫᒥᔭᒥᓐᓂᒃ? ᐱᐅᔫᓇᔭᕐᐳᖅ 
ᐃᓕᓐᓂᐊᕐᑎᑕᐅᔪᓐᓇᕐᓂᖏᑦ ᐊᓯᐊᒎᕐᕕᖃᕐᐸᑕ. ᓇᖁᕐᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᒃ 
 
ᒥᓂᔅᑕ ᐲᑕ ᕿᓚᕝᕙᒃ (ᑐᓵᔨᒃᑯᑦ): ᓇᑯᕐᒦᒃ ᐅᖃᖅᑏ, ᑕᒪᓐᓇᑦᑕᐅᖅ ᒪᓕᒐᕐᓃᑦᑐᖅ ᐱᓕᕆᐊᕆᓂᐊᕐᑕᕗᑦ 
ᑐᕌᖓᔪᖅ ᐃᓕᓐᓂᐊᕐᑎᓄᑦ ᓄᖅᑲᕐᑎᑕᐅᑲᐃᓐᓇᐸᑦᑐᓄᑦ. 
 
ᕿᒥᕐᕈᓯᒪᔪᒍᑦ ᖃᑦᓯᓂᒃ ᐊᕐᕌᒍᖃᓕᕐᐸᑦ ᐃᓄᒃ ᓯᕗᓪᓕᕐᐹᒥ ᐃᓕᓐᓂᐊᕆᐊᖃᑦᑕᕆᐊᖃᓕᕈᓐᓇᕐᒪᖔᖅ ᐊᒻᒪ 
ᑕᒪᒃᑯᐊ ᒪᓕᒐᕐᒦᑦᑐᐃᓐᓇᐅᑦᓱᑎᒃ ᐱᓕᕆᐊᕆᓂᐊᕐᑕᕗᑦ. ᒪᕐᕉᓐᓂᒃ ᐊᑦᔨᒌᖏᑦᑑᓐᓂᒃ ᒪᓕᒐᓕᐅᕐᑎ 
ᐅᖃᓕᒪᐅᑎᖃᕐᒪᑦ, ᐃᓕᓐᓂᐊᕐᑎᐅᑉ ᓄᖅᑲᖓᑎᑕᐅᑲᐃᓐᓇᕐᓂᖓᓂᒃ ᐊᒻᒪᓗ ᐃᓕᓐᓂᐊᕐᑎᒥᒃ ᓄᖅᑲᖅᑐᒥᒃ. 
ᒪᕐᕉᒃ ᐊᑦᔨᒌᓐᖏᑦᑑᒃ ᒪᓕᒐᓕᐅᕐᑎᐅᑉ ᐅᖃᓕᒪᐅᑎᖏᒃ. 
 
ᑕᐃᒪ ᐃᓕᓐᓂᐊᕐᑭᑎ ᐃᓕᓐᓂᐊᕆᐊᕈᓐᓇᕐᓂᓕᒫᖓᓂ, ᖃᓄᓕᒫᖅ ᐃᓕᓐᓂᐊᖏᓐᓇᕐᑎᒐᓱᐊᕐᐸᑦᑕᕗᑦ 
ᑭᓯᐊᓂ ᐊᐅᓚᑦᓱᓇᓐᖏᓇᑦᑎᒍ ᐃᓕᓐᓂᐊᕐᑏᑦ ᓄᖅᑲᑐᐃᓐᓇᕋᐃᓐᒪᑕ ᐃᓱᒪᕐᓱᕐᓱᑎᒃ. ᐃᓅᓯᓕᕆᔨᖃᐅᕐᒥᔪᖅ 
ᐃᓕᓐᓂᐊᕐᕕᓐᓂ ᐃᑲᔪᕋᓱᐊᕐᐸᑦᑐᓂᒃ ᐃᓕᓐᓂᐊᕈᒪᒍᓐᓃᓕᕐᑐᓂᒃ ᓄᖅᑲᖓᑲᐃᓐᓇᕐᑎᑕᐅᓚᐅᐅᕐᓱᑎᒃ. ᓇᑯᕐᒦᒃ 
ᐅᖃᖅᑏ. 
 
ᐅᖃᑦᑎ: ᓇᖁᕐᒦᒃ, ᒥᓂᔅᑖ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᒃᓚᐃᓐ. 
 
ᐊᐱᖅᑯᑦ 153-1(6): ᒪᓕᒐᖅ ᓱᕈᑦᓯᑦ ᐅᕕᒃᑲᐃᓪᓗ ᑎᒥᒃᑯᑦ/ᓄᓕᐊᕐᑕᐅᓂᒃᑯᓪᓗ ᐋᓐᓂᕐᑕᐅᒋᐊᖃᓐᖏᓂᕐᒧᑦ 
ᓴᐳᒪᔭᐅᑦᔪᑎᖓ 
 
ᒪᒃᓚᐃᓐ: ᓇᖁᕐᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᐊᐱᖅᑯᑎᒐ ᑐᕌᕐᑐᖅ ᒥᓂᔅᑕᖓᓄᑦ 
ᐋᓐᓂᐊᖃᕐᓇᖏᑦᑐᓕᕆᔩᑦ ᐃᓄᓕᕆᔩᓪᓗ. ᑕᒪᓐᓇ ᖃᐅᔨᒪᓗᐊᒐᓛᓐᖏᑕᕋᓗᐊᕋ ᑭᓯᐊᓂ ᐊᐱᕆᔪᒪᔭᕋ  
ᒥᓂᔅᑕ. ᑕᐃᒪᐃᓪᓚᕆᑦᓱᓂ ᐃᓅᓯᐅᓕᕐᒪᑦ ᐅᓪᓗᒥᐅᓕᕐᑐᖅ ᓄᓇᕗᒻᒥ ᓱᕈᑦᓯᑦ ᐅᕕᒃᑲᐃᓪᓗ ᑎᒥᒥᒍᑦ  

ᐋᓐᓂᑎᖅᑕᐅᖃᑦᑕᖅᓱᑎᒃ, ᓄᓕᐊᑲᒻᒪᑦᑕᐅᓂᒃᑯᑦ ᐋᓐᓂᑎᖅᑕᐅᖃᑦᑕᖅᓱᑎᒃ ᐊᒻᒪ ᓱᐊᖓᓂᒃᑯᑦ 
ᐋᓐᓂᑎᖅᑕᐅᖃᑦᑕᖅᓱᑎᒃ. 
 
ᖃᓄᐃᑦᑐᒥᒃ ᒫᓐᓇ ᒐᕙᒪ ᒪᓕᒐᖁᑎᖃᖅᑲ ᓴᐳᒪᑦᓯᑎᒋᓇᓱᐊᕐᑐᒥᒃ ᑕᒪᒃᑯᓄᖓ ᓱᕈᑦᓯᓄᑦ? ᓇᖁᕐᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᓄᑦ ᐃᓄᓕᕆᔨᓄᓪᓗ. ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᓇᑯᕐᒦᒃ, ᐅᖃᖅᑏ. ᐅᖃᖅᑏ, ᒪᓕᒐᕐᑕᓕᒃ ᐊᑐᐊᕐᑕᐅᑦᓴᐅᑎᒋᒋᐊᓕᓐᓂᒃ ᑕᐃᒃᑯᓄᖓ 
ᓱᕈᑦᓯᓂᒃ ᐱᑉᐱᒍᓱᑦᑎᓄᑦ ᐊᒻᒪ ᐃᓄᓕᕆᔨᓄᑦ, ᐅᕝᕙᓘᓐᓃᑦ ᑕᒪᓐᓇ ᐱᓪᓗᒍ, ᑭᒃᑯᓕᒫᑦ ᐱᖃᓯᐅᑎᒃᓱᑎᒃ 
ᒪᓕᒐᓕᐅᕐᑏᑦ ᐅᕙᓂ ᒪᓕᒐᓕᐅᕐᕕᒻᒥ, ᖃᐅᔨᑐᐊᕈᑦᓯ ᓱᕈᑦᓯᓂᒃ ᓄᓕᐊᑲᒻᒪᑕᐅᓂᒃᑯᑦ ᐋᓐᓂᑎᖅᑕᐅᔪᓂᒃ, 
ᑎᒥᒃᑯᓘᓐᓃᑦ ᐅᕝᕙᓗ ᖃᓄᑐᐃᓐᓚᓕᒫᖅ ᐋᓐᓂᑎᖅᑕᐅᔪᖃᕐᐸᑦ ᖃᖓᓕᒫᖅ ᓱᕈᑦᓯᓂᒃ. 
 
ᑕᒪᓐᓇ ᑐᕌᖓᒻᒥᔪᖅ ᐃᓕᓐᓂᐊᕐᑎᑕᐅᕕᓐᓄᑦ ᐊᒻᒪ ᐃᓕᓐᓂᐊᕐᕖᑦ ᐃᓪᓗᕈᓯᖏᓐᓄᑦᑕᐅᖅ. ᑕᐃᒪᐃᒪᑦ 
ᓇᒥᓕᒫᖅ ᑭᓇᑐᐃᓐᓇᖅ ᖃᐅᔨᒪᑉᐸᑦ ᓱᕈᑦᓯᒥᒃ ᑕᐃᒫᒃ ᐋᓐᓂᑎᖅᑕᐅᔪᒥᒃ, ᑕᐃᒪ ᖃᐅᔨᒃᑲᐅᑦᔨᒋᐊᖃᕋᔭᖅᑯᖅ, 
ᐊᓱᐃᓪᓛᒃ 
 
ᐱᓕᕆᐊᖑᒋᐊᖃᓯᑦᑕᕋᔭᖅᑯᖅ ᒪᓕᒐᕐᓄᑦ ᐊᖓᔪᖅᑲᐅᕕᖃᕐᑐᓄᑦ ᑭᓪᓕᓯᓂᐊᖃᑎᖃᕐᓂᐊᓕᕐᓗᑎᒃ 
ᐅᑯᓂᖓᐅᔪᓐᓇᕐᑐᖅ, ᓱᕈᑦᓯᓂᒃ ᐃᑉᐱᒍᓱᑦᑎᒥᐅᑐᐃᓐᓇᕆᐊᓕᒃ, ᐅᕝᕙᓗ ᐃᓄᓕᕆᔨᒥᒃ ᐊᒻᒪ ᐊᓯᒐᓚᖏᓐᓂᒃ. 
ᓇᑯᕐᒦᒃ, ᐅᖃᖅᑏ. 
 
ᐅᖃᖅᑎ: ᓇᑯᕐᒦᒃ, ᒥᓂᔅᑖ. ᐃᓚᒋᐊᕆᑦᔪᑏᑦ. ᒪᒃᓚᐃᓐ. 
 
ᒪᒃᓚᐃᓐ: ᓇᑯᕐᒦᒃ, ᐅᖃᖅᑏ. ᖁᕕᐊᑉᐳᖓ ᒥᓂᔅᑕᐅᑉ ᑐᑭᓯᑎᑦᓯᐊᕐᑕᐹᓗᒋᒻᒫᖓ. ᖃᐅᔨᒪᔪᐃᓐᓇᐅᔪᒍᑦ 
ᐃᓅᒋᐊᑦᑕ ᒥᑭᔪᓂ, ᒥᑭᔪᓂ ᐅᖓᓯᒌᑦᑑᑎᓂ ᓄᓇᓕᖃᐅᕐᓱᑕ ᓄᓇᕗᒻᒥ. ᑕᐃᒪ ᐅᓇ ᐊᑲᐃᓪᓕᐅᕈᑎᕗᑦ 
ᑕᐃᒪᐃᑦᑐᖃᓕᑐᐊᕐᒪᑦ ᐅᖃᕈᓐᓇᕋᒃᑯ ᕿᑦᓵᕐᓇᕐᑐᐊᓘᒋᐊᖓ, ᑕᐃᒪ ᖃᐅᔨᒃᑲᐅᑕᐅᑉᐸᑦ, 
ᐊᑐᐊᕐᐸᓪᓕᐊᒋᐊᖃᓯᒐᔭᕐᒥᒻᒪᑕ ᒪᓕᒐᕐᑎᒍᑦ ᐃᓱᒫᓗᒋᔪᑦ ᐅᕝᕙᓗ ᑎᒍᐊᕐᑕᐅᒪᒋᐊᖃᓚᖓᓂᕐᓄᑦ ᐃᓱᒫᓗᒋᔪᑦ 
ᐅᕝᕙᓗ ᖃᓄᐃᑦᑐᑐᐃᓐᓇᐃᑦ ᐱᔭᕆᐊᑐᔪᑦ ᐃᓱᒫᓗᒋᔪᑦ ᐱᓕᕆᐊᕆᓗᒋᑦ ᐊᖅᑯᓵᕐᑕᖅᑳᕆᐊᖃᕋᔭᕐᒥᒻᒪᑕ. 
 
ᓄᓇᓕᓐᓂ ᑕᐃᒪᐃᑦᑐᖃᕐᐸᑦ, ᓇᒧᒃᑭᐊᖅ ᓵᕝᕕᑦᓴᖃᕋᔭᖅᑲ ᑕᐃᓐᓇ ᓱᕈᓯᖅ ᐅᕝᕙ ᓂᕕᐊᕐᓯᐊᖅ? ᑕᐃᓐᓇ 
ᓱᕈᓯᖅ ᓂᕕᐊᕐᓯᐊᕐᓘᓐᓃᑦ ᑕᐃᑲᓂᑦᓴᐃᓐᓇᖅ ᓄᓇᓕᓐᓃᑎᑕᐅᑐᐃᓐᓇᕋᔭᖅᑲ? ᐅᕝᕙᓗ 
ᐊᐅᓪᓚᕐᑎᑕᐅᒍᓐᓇᕋᔭᖅᑲ ᐃᓂᓕᐅᕐᑕᐅᓗᓂ ᒪᒥᓴᕐᕕᒋᓇᔭᕐᑕᖓᓂᒃ ᐃᑉᐱᒋᔭᐅᕕᒋᓇᔭᕐᑕᖓᓂᓪᓘᓐᓃᑦ? 
ᒥᓕᔅᑕᐅᑉ ᑖᑯᓂᖓ ᑭᐅᒍᓐᓇᕐᐹᖓ? ᓇᑯᕐᒦᒃ ᐅᖃᖅᑏ. 
 
ᐅᖃᖅᑎ: ᒥᓂᒡᑕ ᐲᑯ. 
 
ᒥᓂᔅᑕ ᐃᑐᐊᖅ ᐲᑯ: ᓇᑯᕐᒦᒃ, ᐅᖃᖅᑏ. ᐊᕐᕌᒍᓕᒫᖑᓕᕐᑐᖅ, ᓴᓇᓚᐅᕋᑦᑕ ᓱᕈᑦᓯᑦ ᐋᓐᓂᑎᖅᑕᐅᓂᖏᓐᓄᑦ 
ᐊᑐᐊᒐᓕᐅᕐᓱᑕ ᐋᖅᑭᑦᓱᐃᖃᑎᒋᑦᓱᒋᑦ ᐱᓕᕆᔨᖏᑦ ᐃᖅᑲᕐᑐᐃᕕᓕᕆᔩᑦ ᐊᒻᓴ ᐱᓕᕆᖃᑎᒋᒻᒥᑦᓱᒋᑦ 
ᐃᓕᓐᓂᐊᕐᑐᓕᕆᔩᑦ ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᔩᑦ ᐃᓄᓕᕆᔩᓪᓗ. 
 
ᐅᖃᖅᑏ, ᒪᓕᑦᓱᒋᑦ ᖃᓄᐃᑦᑑᓂᖏᑦ ᐱᑯᑦᓱᑦᑕᐅᓯᒪᓂᖏᑕ, ᒫᓐᓇᐅᑎᓪᒍ ᐅᖃᕈᓐᓇᕐᑐᖓ 68 ᓱᕈᓯᐅᔪᑦ 
ᑲᒪᒋᔭᐅᖏᓐᓇᖅᑐᑦ ᓄᓇᕗᑦ ᒐᕙᒪᒃᑯᖏᓐᓂᑦ ᐱᔾᔪᑎᖃᖅᑐᑎᒃ ᐊᔾᔨᒌᓐᖏᑦᑐᓂᒃ, ᐱᔾᔪᑎᖃᕐᓯᒪᔪᑦ 
ᐃᒪᐃᑦᑐᓂᒃ ᐃᓕᔮᖃᕐᓂᕐᒧᑦ, ᐋᓐᓂᖅᑎᕆᓂᕐᒧᑦ, ᖁᓄᔪᕐᓂᐊᕐᓂᕐᒧᑦ ᐊᒻᒪᓗ ᐊᓯᖏᓐᓂᒃ. 

ᐱᑕᖃᖅᑐᒍᑦ ᓱᕈᓯᕐᓄᑦ ᐊᖏᕐᕋᕆᔭᐅᔪᓂᒃ, ᕿᒪᕕᒃᑕᖃᖅᑐᓂᓗ, ᐊᒻᒪᓗ ᑕᒪᒃᑯᐊ ᐃᓚᒋᖑᔪᑦ 
ᐱᓯᒪᑦᑎᔪᓐᓇᕆᓪᓗᑎᒃ ᐊᓯᖏᓐᓂᓪᓗ, ᑕᒪᒃᑯᐊ ᓱᕈᓯᐅᔪᑦ ᐊᖏᕐᕋᖃᕐᕕᒋᔪᓐᓇᖅᑕᖏᓐᓂᒃ, 
ᑕᐃᒪᐃᑦᑕᕆᐊᖃᖅᑐᑎᒋᔭᐅᑉᐸᑕ ᓱᕈᕐᓯᓄᑦ ᑲᒪᔨᐅᔪᓄᑦ, ᐃᓄᓕᕆᔨᒃᑯᓐᓄᑦ, ᐊᒻᒪᓗ ᐃᖅᑲᖅᑐᐃᔨᒃᑯᓐᓂᑦ. 
 
ᑕᐃᒪᓕ ᓇᓗᓇᐃᕐᓯᒪᔭᕆᐊᖃᖅᐳᖓ, ᐅᖃᖅᑎ, ᖃᓄᐃᓐᖏᑦᑎᐊᕆᐊᖃᕐᓂᖓ ᓱᕈᓯᐅᑉ, 
ᐊᒃᑕᓇᓐᖏᑦᑐᒥᒋᐊᖃᕐᓂᖓ ᓱᕈᓯᐅ, ᐃᓱᒪᒐᒍᑦ ᖃᓄᐃᓐᖏᑦᑐᒥᒋᐊᖃᕐᓂᖓ ᑕᒪᒃᑯᐊ ᐃᓱᒪᒋᖃᖅᐸᒃᑕᕗᑦ 
ᑲᒪᔭᕆᐊᖃᓕᕋᐃᒐᑦᑕ ᑕᐃᒪᐃᑦᑐᕈᔪᓐᓂᒃ. ᑕᐃᒪᓕ ᐃᒪᐃᑉᐳᖅ ᒪᓕᒃᑕᕆᐊᖃᖅᑕᕗᑦ ᐅᐊᑦᑎᐊᕈ 
ᐅᖃᐅᓯᕆᖅᑕᑲᐅᔭᕗᑦ ᐅᐊᑦᑎᐊᕈ ᐱᒻᒪᕆᐅᕗᖅ ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᐊᑐᐃᓐᓇᐅᒐᓗᐊᕐᒪᖔᑕ 
ᐃᖅᑲᓇᐃᔭᖅᑎᒋᔭᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑭᖑᓪᓕᖅ ᐊᐱᖅᑯᑎᒐ, ᑕᐃᒪᐃᑦᑐᖃᕋᐃᒻᒪᑦ, ᐅᖃᖅᑲᐅᒻᒪᑦ 68-
ᖑᒻᒪᑕ ᑲᒪᒋᔭᐅᔪᑦ ᒫᓐᓇᐅᔪᖅ, ᑕᐃᒪᓕ ᓱᕈᓯᕐᓄᑦ ᐊᖏᕐᕋᐅᔪᒥᒃ ᐱᑕᖃᖅᐸ ᑕᐃᒪᐃᑦᑐᓄᑦ 
ᐅᐸᒃᑕᐅᔪᓐᓇᖅᑐᒥᒃ. ᐅᖃᖅᑲᐅᒻᒪᑦ ᓱᕈᓯᕐᓄᑦ ᐊᖏᕐᕋᕆᔭᐅᔪᓂᒃ, ᖃᑦᓯᐅᕙ ᑕᐃᒪᐃᑦᑐ ᐊᖏᕐᕋᕆᔭᐅᔪᑦ 
ᓄᓇᕗᒻᒥ. 
 
ᐊᓯᖏᑦᑕᐅᖅ ᐅᖃᐅᓯᕆᖅᑲᐅᔭᖓ ᐅᕙᓐᓄ ᑕᒪᒃᑯᐊ ᑎᒍᐊᓐᖑᐊᖃᖅᐸᒃᑐᑦ ᐱᓯᒪᑦᑎᓪᓗᑎᒃ. ᑕᐃᒃᑯᐊ 
ᓇᒻᒪᒃᐸᑦ ᐊᖏᕐᕋᕆᔭᐅᔪᑦ ᐱᓯᒪᑦᑎᑎᑕᐅᕙᒃᑐᑦ ᐃᓕᔭᖑᓯᒪᔪᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ, ᐅᖃᖅᑎ, ᑐᑭᓯᐅᒪᔪᖓ ᒫᓐᓇᐅᔪᖅ 68-ᖑᒻᒪᑕ 
ᐱᓯᒪᔭᐅᓐᖏᓐᓇᖅᑐᑦ ᑲᒪᒋᔭᐅᔪᑦ ᐋᓐᓂᐊᖅᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓐᓂᑦ ᐱᔾᔪᑎᖃᖅᑐᑎᒃ 
ᐊᔾᔨᒌᓐᖏᑦᑐᓂᒃ. ᐃᓚᖏᑦ ᐃᒪᐃᑦᑐᓂᒃ ᐱᖃᓯᐅᑦᔨᑐᐃᓐᓇᕆᐊᖃᖅᑐᑦ, ᐋᓐᓂᖅᑎᕆᖃᑦᑕᕐᓂᕐᒧᑦ ᐊᒻᒪᓗ 
ᐊᓯᐊᒍᑦ ᐱᑦᑎᐊᖅᑕᐅᖃᑦᑕᖏᓐᓂᖏᓐᓄᑦ. 
 
ᐅᖃᖅᑎ, ᐊᒥᓱᑲᓪᓚᐅᔪᓂ ᓱᕈᓯᕐᓄ ᐊᖏᕐᕋᕆᔭᐅᔪᓂᒃ ᐱᑕᖃᖅᑐᓄᑦ ᐊᒻᒪᓗ ᑐᔪᕐᒥᕕᐅᑲᐃᓐᓇᖃᑦᑕᖅᑐᑦ 
ᐊᐅᓚᖃᑦᑕᖅᑕᕗᑦ ᓱᕈᓯᕐᓄᑦ ᐊᒻᒪᓗ ᐱᓯᒪᔭᐅᖏᓐᓇᖅᑐᓄᑦ ᓄᓇᕗᒻᒥ ᐊᒻᒪᓗ ᓄᓇᕗᑦ ᓯᓚᑖᓂ. ᐅᖃᖅᑎ, 
ᑐᓂᓯᔪᓐᓇᔾᔭᖏᑦᑐᖓ ᖃᑦᓯᓪᓚᕆᐅᓂᖏᓐᓂᒃ ᑕᒪᒃᑯᐊ ᓱᕈᓯᕐᓄᑦ ᐊᖏᕐᕋᕆᔭᐅᔪᑦ ᒫᓐᓇᐅᔪᖅ, ᑕᐃᒃᑯᐊ 
ᓈᓴᐅᑎᖏᑦ ᐱᓯᒪᓐᖏᓐᓇᒃᑭᑦ. ᐅᖃᕈᓐᓇᕋᓗᐊᖅᑐᖓ 2 ᒥᓕᐊᓐ ᐅᖓᑖᓂᒻᒪᑕ ᐊᑐᖅᑕᐅᕙᒃᑐᑦ 
ᑲᒪᒋᔭᐅᓂᖏᓐᓄᑦ ᓱᕈᓯᐅᔪᑦ. ᓱᕈᓯᕐᓂᑦᑕᐅᖅ ᐱᓯᒪᔭᐅᔪᖃᕐᒥᔪᖅ ᐊᖏᕐᕋᕆᔭᐅᔪᓂ ᓱᕈᓯᕐᓄᑦ 
ᐃᑲᔪᖅᑕᐅᔭᕆᐊᖃᕐᓂᕐᓴᐅᔪᑦ ᑎᒥᖏᒍᑦ, ᐃᓱᒪᖏᒍᑦ ᐊᒻᒪᓗ ᐃᓗᓯᕐᓗᒃᑐᑦ. 
 
ᑕᒪᒃᑯᐊ ᑕᐃᒪᐃᑦᑐᑦ ᓱᕈᓯᐅᔪᑦ ᐊᖏᕐᕋᕆᔭᐅᔪᓂᑦᑐᑦ. ᐊᔾᔨᒋᓐᖏᑦᑐᓂᒃ ᐱᔾᔪᑎᖃᖅᑐᑎᒃ ᓱᕈᓯᕐᓄ 
ᐊᖏᕐᕋᕆᔭᐅᔪᓂᖃᑦᑕᕐᒪᑕ. ᑭᓯᐊᓂᓕ ᐅᖃᕈᓐᓇᖅᑐᖓ ᐅᖃᖅᑎ, ᑕᒪᒃᑯᐊ ᓱᕈᓯᐅᔪᑦ ᐊᔪᕐᓇᓐᖏᒐᐃᒻᒪᑦ 
ᐃᓚᒋᔭᖏᓐᓂᑎᑕᐅᒐᓱᐊᖅᐸᒃᑐᖅ, ᓴᑭᒋᔭᐅᔪᓂ, ᐃᓚᒋᔭᖏᓐᓂᒃ ᐊᒻᒪᓗ ᐊᓯᖏᓐᓂ, ᑕᐃᒪᓕ ᐊᓯᖏᑦ 
ᐱᔾᔪᑕᐅᔪᓐᓇᕐᒥᔪᑦ ᐃᒪᐃᑦᑐᑦ ᓱᕈᓯᕐᓄᑦ ᐊᖏᕐᕋᕆᔭᐅᔪᑦ, ᕿᒪᕕᐅᔪᑦ, ᐊᒻᒪᓗ ᐊᓯᖏᑦ. 
 
ᑭᓯᐊᓂᓕ ᐃᓱᒪᓕᐅᕆᐊᖃᓕᕋᐃᒻᒪᑕ ᐊᔪᕐᓇᓐᖏᒐᐃᑉᐸ ᓱᕈᓯᕐᒧᑦ ᑕᐃᓐᓇ ᓱᕈᓯᐅᔪᖅ ᐱᓯᒪᔭᐅᔪᖅ 
ᐊᒃᑕᕐᓇᓐᖏᑦᑐᒥᒃᑲᓗᐊᕐᒪᖔᖅ. ᑕᒪᓐᓇ ᓯᕗᓪᓕᐅᑦᔭᐅᕙᒃᑐᖅ ᐊᒻᒪᓗ ᐱᒻᒪᕆᐅᒋᔭᐅᔪᖅ, ᑕᐃᒪᐃᑦᑐᓂᒃ 
ᐅᖃᕐᕕᐅᔭᕋᐃᒻᒪᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᑭᖑᓪᓕᖅᐹᖅ. ᑭᖑᓪᓕᖅᐹᖅ ᐃᓚᒋᐊᕈᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᑭᖑᓪᓕᖅᐸᖅ ᐊᐱᖅᑯᓯᕆᔪᒪᔭᕋ ᒥᓂᔅᑕᒧᑦ, ᖃᐅᔨᒪᔭᖓᒍᑦ ᑕᒪᒃᑯᐊ 
ᓇᒻᒪᒃᐸᒃᐸᑦ ᑲᒪᔾᔪᑎᒃᓴᐅᔪᑦ ᓱᕈᓯᕐᓄᑦ ᒫᓐᓇᐅᔪᖅ ᐊᒻᒪ ᖃᓄᑐᐃᓐᓇᖅ ᐱᔨᑦᓯᖅᑕᐅᔭᕆᐊᖃᖅᑎᓪᓗᒋᑦ ᓱᕈᓯ  

ᕿᐱᓗᒃᑕᐅᓚᐅᕐᓯᒪᕙᑦ. ᐊᐱᖅᑯᑎᒋᔭᕋᓕ, ᓇᒻᒪᒃᐱᑕ ᑕᒪᔾᔪᑎᒃᓴᐅᔪᓐᓂᒃ ᓱᕈᓯᕐᓄᑦ ᐊᒻᒪᓗ ᑕᒪᒃᑯᐊ 
ᖃᖓᑐᐃᓐᓇᒃᑯᑦ ᓱᕈᓯᐅᔪᑦ ᕿᐱᓗᒃᑕᐅᕙᒃᐸᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᓯᕗᓪᓕᖅᐹᒥᒃ ᐊᐃᕙᔾᔪᑎᖃᖅᑎᓪᓗᑕ 
ᐋᓐᓂᐊᖅᑐᓕᕆᔨᒃᑯᓐᓂᑦ, ᐅᖃᓚᐅᖅᑐᖓ ᑕᐃᒃᓱᒪᓂᐅᑎᓪᓗᒍ ᐊᒥᒐᕐᓯᖃᑦᑕᕋᑦᑕ ᐱᓯᒪᑦᑎᔪᓐᓇᖅᑐᓂᒃ 
ᐃᓚᒋᖑᔪᓂᒃ ᐊᑐᐃᓐᓇᐅᔪᓂ ᓄᓇᕗᒻᒥ ᐱᓯᒪᑦᑎᔪᒃᓴᐅᔪᓂᒃ. 
 
ᐊᑲᐅᓐᖏᓕᐅᕈᑕᐅᔪᕐᓕ ᐱᓯᒪᑦᑎᕙᒃᑐᓄᑦ ᐊᑭᒐᕐᓯᔪᒻᒪᕆᐅᒐᑦᑕ ᐱᓯᒪᑦᑎᔪᓐᓇᖅᑐᓂᒃ ᐅᕙᓂ ᐃᖃᓗᓐᓂ. 
ᓴᖅᑭᖅᑐᖃᒃᑲᓐᓂᕆᐊᖃᕋᓗᐊᖅᑐᖅ ᐱᓯᒪᑦᑎᔪᒃᓴᓂᒃ ᐊᒻᒪᓗ ᐱᓯᒪᑦᑎᖃᑦᑕᕐᓂᐊᖅᑐᓂᒃ ᓱᕈᓯᕐᓂᒃ. 
ᖃᐅᔨᒪᔭᒃᑯᑦ. ᐅᖃᖅᑎ, ᒫᓐᓇᒧᑦ ᓱᕈᓯᕐᒥᒃ ᕿᐱᓗᒃᑕᐅᔪᖃᓚᐅᕐᓯᒪᓐᖏᑦᑐᖅ. ᒪᓕᒐᑎᒍᑦ ᒐᕙᒪᒃᑯᑦ 
ᑲᒪᔭᕆᐊᖃᕐᒪᑕ ᑲᒪᓂᕐᒧᑦ ᐊᒻᒪᓗ ᖃᐅᔨᒪᒃᑯᑦ ᕿᐱᓗᒃᑕᐅᔪᖃᓚᐅᕐᓯᒪᓐᖏᑦᑐᖅ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᓄᑕᕋᖅ. 
 
ᐊᐱᖅᑯᑦ 154-1(6): ᓇᓗᓇᐃᒃᑯᑕᖅ - ᐊᖏᕐᕋᕆᔭᐅᔪᓂ ᐱᓯᒪᑦᑎᓂᕐᒧᑦ 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔪᖓ ᒥᓂᔅᑕᒧᑦ ᐋᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ 
ᐃᓄᓕᕆᔨᒃᑯᓐᓄᑦ. ᑕᒪᒃᑯᐊ ᐊᖏᕐᕋᕆᔭᐅᔪᑦ, ᐅᕝᕙᓘᓐᓃᑦ ᐊᓯᖏᑦ ᐱᓯᒪᑦᑎᕙᒃᑐᑦ ᐱᓯᒪᑦᑎᑎᑕᐅᕙᒃᑐᑦ 
ᓇᓗᓇᐃᒃᑯᑕᖃᕆᐊᖃᖅᐸᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐱᓇᓱᐊᕐᓂᐅᔪᒥᒃ ᐊᖅᑭᒃᓯᓯᒪᔪᖃᕐᒥᔪᖅ ᑕᒪᒃᑯᐊᓄ 
ᐃᓚᒋᖑᔪᓄᑦ ᐱᓯᒪᑦᑎᖃᑦᑕᕈᒪᔪᓄᑦ, ᐱᕋᔭᓚᐅᕐᓯᒪᓐᖏᒃᑲᓗᐊᕐᒪᖔᑕ ᖃᐅᔨᓴᖅᑕᐅᕙᒃᑐᑦ ᐊᒻᒪᓗ 
ᐊᖏᕋᕆᔭᖏᑦ ᑕᑯᔭᖅᑐᖅᑕᐅᓱᖑᓪᓗᑎᒃ ᐃᓄᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᑕᒪᒃᑯᐊ ᐊᖏᕐᕋᕆᔭᐅᔪᑦ 
ᐱᓯᒪᑦᑎᕕᐅᓂᐊᖅᑐᑦ ᐱᕕᖃᑦᑎᐊᕋᓗᐊᕐᒪᖔᑕ, ᐊᒻᒪᓗ ᐱᕈᕐᕕᒃᓴᐅᑦᑎᐊᕋᓗᐊᕐᒪᖔᑕ ᓱᕈᓯᕐᒧᑦ. 
 
ᐊᓯᖏᓪᓗᑦᑕᐅᖅ ᑎᑎᖅᑲᐅᔪᑦ ᐅᖃᕐᓯᒪᔪᑦ ᐱᔪᒪᔭᐅᖃᑦᑕᕐᒥᔪᑦ ᐱᓇᓱᐊᖅᑎᓪᓗᒋᑦ ᐃᓄᐃᑦ 
ᐱᓯᒪᑦᑎᖃᑦᑕᕈᒪᓂᕐᒧᑦ. ᐃᓚᓯᒃᑲᓐᓂᕐᓗᖓ ᐅᖃᖅᑎ ᑕᒪᒃᑯᐊ ᑭᒃᑯᑐᐃᓐᓇᕐᓄᑦ ᑕᑯᔭᐅᔪᓐᓇᖏᓪᓗᑎᒃ 
ᐱᔭᐅᓇᓱᐊᖅᐸᒃᑐᑦ ᓱᕈᓯᐅᑉ ᒥᒃᓴᓄᖓᔪᑦ ᐊᒻᒪᓗ ᑕᐃᒃᑯᐊ ᐱᓯᒪᑦᑎᓂᐊᖅᑐ. ᐊᒻᒪᓗ ᐱᒻᒪᕆᐅᕗᖅᑕᐅᖅ 
ᓱᕈᓯᕐᒥᒃ ᐊᖏᕐᕋᕆᔭᐅᔪᒥᑎᑦᑎᓂᐊᖅᑎᓪᓗᑕ ᖃᐅᔨᒪᑦᑎᐊᕋᓱᐊᖅᐸᒃᑐᒍᑦ ᑕᐃᒃᑯᐊ 
ᐱᓯᒪᔭᐅᑦᑎᐊᕐᓂᐊᕋᓗᐊᕐᒪᖔᑕ ᐊᒻᒪᓗ ᑕᒪᓐᓇ ᐃᓛᓐᓂᒃᑯᑦ ᑭᖑᕙᕈᑕᐅᕙᒃᑐᖅ ᖃᐅᔨᖃᑦᑕᕐᓯᒪᔭᕗᑦ 
ᐱᓯᒪᔭᐅᔪᖃᕐᓂᐊᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓱᕈᓯᐅᔪᖅ ᓄᓇᓕᖏᓐᓂᒍᓐᓇᖏᑉᐸᑦ, ᒪᓕᓪᓗᒋᑦ ᑭᐅᔭᐅᔾᔪᑎᒐ ᐃᓕᓐᓄᑦ, 
ᑕᐃᒃᑯᐊ ᐊᓯᐊᓄᑦ ᓄᓇᓕᓐᓄᑦ ᐊᐅᓪᓚᖅᑎᑕᐅᔭᕆᐊᖃᓱᑦ. ᖃᓄᐃᑦᑐᒥ ᒥᓂᔅᑕᐅᔪᖅ ᐅᖃᐅᓯᖃᖅᑲᐅᕙ 
ᐅᖃᕐᖓ ᓱᕈᓯ ᓄᓇᖏᓐᓂᒃ ᐊᐅᓪᓚᕆᐊᖃᖅᑎᓪᓗᒋᑦ. ᐱᔭᕆᐊᑐᕙ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᒥᓂᔅᑕ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᑦ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐱᓚᓐᓂᒃᑯᑦ ᑕᒪᒃᑯᐊ ᐃᓕᔭᖑᑎᓪᓗᒋᑦ ᓱᕈᓯᐅᔪᑦ, 
ᖁᓄᔪᕐᓂᐊᖅᑕᐅᑎᓪᓗᒋᑦ, ᐊᓯᖏᓐᓂᓪᓗᓐᓂᒃ ᓱᕐᓗ ᐊᖏᔪᖅᑲᖏᑦ ᐊᕕᒃᑎᓪᓗᒋᑦ, ᑕᐃᓐᓇ ᓱᕈᓯᐅᔪᑦ 
ᓄᓇᐅᑉ ᐊᓯᐊᓄᖅᑕᐅᑐᐃᓐᓇᕆᐊᓕᒃ. ᐊᒻᒪᓗ ᓱᓕ ᑭᓯᐊᓂᓕ ᐊᓯᐊᒍᕐᕕᖃᓐᖏᒐᐃᒻᒪᑦ ᑕᐃᒪᐃᓱᑦ; 
ᑲᒪᒋᔭᐅᑦᑎᐊᕋᓱᐊᓱᑦ ᐊᒻᒪᓗ ᐃᖅᑲᓇᐃᔭᖅᑎᑕᐅᒻᒪᕆᑦᑐᑎᒃ ᐃᓄᓕᕆᔨᒃᑯᓐᓄᑦ ᐃᖅᑲᓇᐃᔭᖅᑐᑦ, 
ᐊᒥᓱᐊᖅᑎᓂᕐᓴᐅᓪᓗᓂ ᐊᓯᖏᓐᓂ ᐃᖅᑲᓇᐃᔭᖅᑎᐅᔪᑦ ᓄᓇᓕᐅᔪᓂ. 
 
ᐃᓚᓐᓂᒃᑯᑦ ᐃᖅᑲᖅᑐᐃᔨᒃᑯᓐᓂᑦ ᑎᓕᔾᔪᑕᐅᑐᐃᓐᓇᕆᐊᓕᒃ ᑕᐃᓐᓇ ᓱᕈᓯᐅᔪᖅ ᐱᔭᐅᔭᕆᐊᖃᕐᓗᓂ 
ᑭᓱᑐᐃᓐᓇᕐᒧᑦ. ᐅᖃᖅᑎ, ᓱᓕ ᐅᖃᒃᑲᓂᕈᒪᕗᖓ ᖃᐅᔨᒪᑦᑎᐊᕆᐊᖃᕋᑦᑕ ᑕᐃᓐᓇ ᓱᕈᓯ 
ᐊᒃᑕᕐᓇᓐᖏᑦᑐᒥᒃᑲᓗᐊᕐᒪᖔᖅ ᐊᒻᒪᓗ ᖃᐅᔨᒪᖅᑲᑦᑕᕐᓯᒪᓪᓗᑕ ᖃᓄᐃᓕᔭᐅᔪᓐᓇᕐᓂᖏᓐᓂᒃ ᓱᕈᓯᐅᔪᑦ 
ᐃᓱᒪᖏᒍᑦ, ᐅᒃᐱᕆᔭᖏᒍᓪᓗᓐᓂᑦ, ᐃᓚᓐᓂᒃᑯᑦ ᑎᒥᖓᒍᑦ ᐋᓐᓂᖅᑕᐅᓪᓗᑎᒃ. ᐊᒻᒪᓗ ᐅᖃᖅᑎ, 
ᐱᒻᒪᕆᐅᒻᒥᔪᖅ ᑕᒪᒃᑯᐊ ᓱᕈᓯᐅᔪᑦ ᐊᔪᕐᓇᖏᑉᐸᑦ, ᐱᕕᖃᖅᑎᑕᐅᔪᓐᓇᕐᓗᑎ ᓄᓇᓕᖏᓐᓂ, ᑭᓯᐊᓂᓕ 
ᑕᒪᓐᓇ ᐊᔪᕐᓇᖅᐸᑦ ᑕᐃᒃᓱᒪᓂᐅᑎᓪᓗᒍ ᑕᐃᒪᓕ ᑕᐃᓐᓇ ᓱᕈᓯᐅᔪᖅ ᓄᓇᓕᐅᔪᑦ 
ᐊᓯᐊᓄᖅᑕᐅᔭᕆᐊᖃᕋᔭᖅᐳᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᓗ ᐅᖃᖅᑲᐅᒐᕕᑦ ᐊᒥᒐᕐᓯᓂᕋᖅᑐᑎᑦ ᐱᓯᒪᑦᑎᔨᒃᑲᓂᒃ. 
ᐃᓕᓐᓂᐊᖅᑎᑦᑎᔪᖃᖅᐸᒃᑭᕙ ᐱᓯᒪᑦᑎᔨᐅᔪᓐᓇᖅᑐᓂᒃ ᐊᒥᒐᕐᓯᓕᕐᓂᕈᑦᒃᓯ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐃᓕᓐᓂᐊᖅᑎᑕᐅᑲᐃᓐᓇᕈᓐᓇᕐᒥᔪᑦ ᑕᒪᒃᑯᐊ 
ᐱᓯᒪᑦᑎᖃᑦᑕᕈᒪᔪᑦ ᐅᕙᑦᑎᑎᒍᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎ. ᐃᓚᒋᐊᕈᑦ. ᑭᖑᓪᓕᖅᐹᖅ ᐃᓚᒋᐊᕈᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᓯᒪᑦᑎᖃᑦᑕᕐᓂᕈᒪ ᐅᕝᕙᓘᓐᓃᑦ ᐊᓯᓐᓂᒃ 
ᐱᓯᒪᑦᑎᖃᑦᑕᕈᒪᔪᖃᖅᑲᑦ, ᐱᔭᕆᐊᑐᕙ ᐱᓯᒪᑦᑎᖃᑦᑕᕈᓐᓇᖅᑐᓂᒃ ᓇᓂᓯᔭᕆᐊᒃᓴᖅ ᓄᓇᓕᐅᔪᓂ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒥᒃ, ᐅᖃᖅᑎ. ᐅᖃᖅᑎ. ᐅᕙᓂ ᐃᖃᓗᓐᓂ ᐊᔾᔨᐅᖃᑦᑕᕐᓯᒪᓐᖏᑦᑐᖅ 
ᐊᒥᒐᕐᓯᓐᓇᕋᑦᑕ ᐱᓯᒪᑦᑎᔨᒃᓴᓂᒃ. ᐊᒃᓱᑦ, ᐃᓚᖏᑦ ᒪᓕᒐᓕᐅᖅᑎᐅᔪᑦ ᐱᓯᒪᑦᑎᖃᑦᑕᕐᒥᔪᑦ. 
ᓴᖅᑭᔭᖅᑎᑦᑎᓇᓱᐊᖅᐸᒃᑐᒍ; ᑐᒃᓯᕋᖃᑦᑕᕐᒥᔪᒍ ᐅᖃᐅᑦᔨᕙᒃᑐᑕ ᓄᓇᓕᐅᔪᓂᒃ ᐱᓯᒪᑦᑎᔪᓐᓇᖅᑐᓂ ᐃᖃᓗᑦ. 
ᓯᓚᑕᓂ ᐃᖃᓗᐃᑦ ᐃᓚᖏᓐᓂᒃ ᓄᓇᓕᐅᔪᓂ ᐃᓱᒪᓗᒍᑎᖃᕐᒥᔪᑦ ᐊᒥᒐᕐᓂᖏᓐᓄᑦ ᐱᓯᒪᑦᑎᔨᐅᕙᒃᑐᑦ. 
 
ᑭᓯᐊᓂᓕ ᐊᒥᓱᓂᕐᓴᐃᑦ ᓄᓇᓕᐅᔪᑦ ᐱᔭᕆᐊᑭᓐᓂᕐᓴᐅᓱᖑᔪᑦ ᐱᓯᒪᑦᑎᖃᑦᑕᕈᓐᓇᖅᑐᓂᒃ ᓱᕈᓯᕐᓂᒃ 
ᐱᓯᒪᔭᐅᔭᕆᐊᓕᓐᓂᒃ. ᑕᒪᓐᓇ ᒪᓕᒐᓕᐅᖅᑎᐅᑉ ᐅᖃᐅᓯᕆᑦᑎᐊᖅᑕᖓ ᐊᒻᒪᓗ ᑕᒪᓐᓇ ᓴᖅᑭᕈᓐᓇᕐᓗᒍ  

ᐅᓪᓗᒥ ᐊᒻᒪᓗ ᓇᓗᓇᐃᕐᓯᔾᔪᑕᐅᒃᑲᓐᓂᕈᓐᓇᖅᑐᓂ ᐱᓯᒪᑦᑎᔪᓐᓇᖅᑐᓂᒃ ᐊᒥᒐᕐᓯᓂᑦᑎᓐᓂᒃ ᐊᒻᒪᓗ 
ᐃᓚᒋᓂᒃ ᐅᕙᓘᓐᓃᑦ ᒪᓕᒐᓕᐅᖅᑎᐅᔪᓂᒃ ᐱᓯᒪᑦᑎᖃᑦᑕᕈᒪᔪᓂᒃ ᑲᒪᖃᑦᑕᕈᒪᔪᓂᒃ ᑕᒪᒃᑯᓂᖓ, 
ᐅᖃᕈᓐᓇᖅᐳᑦ ᐃᓄᓕᕆᔨᒃᑯᓐᓄᑦ ᐊᓐᓂᐊᖅᑐᓕᕆᔨᒃᑯᑎᒍᑦ ᓄᓇᒥᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐅᐃᓕᐊᒻᔅ 
 
ᐊᐱᖅᑯᑦ 155-1(6): ᑐᖁᖓᔪᓕᕆᔨᒃᑯᑦ ᒪᓕᒐᖓᑦ ᐱᔾᔪᑎᓕᒃ: ᐃᐱᔪᓂᒃ ᐃᒫᓂ 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑎ. ᐃᓵᖓᓕᖅᑲᐅᒐᓗᐊᖅᑐᖓ ᓄᑕᕋᖅ ᐅᖃᖅᑎᓪᓗᒍ ᑭᓯᐊᓂ ᒫᓐᓇᐅᔪᖅ 
ᐃᓵᖓᕋᑖᕈᓐᓂᖅᑐᖓ. ᑭᓯᐊᓂᓕ ᐊᐱᕆᔪᒪᔭᕋ ᒥᓂᔅᑕᐅᔪᖅ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᑐᖁᖓᔪᓕᕆᔨᒃᑯᑦ 
ᒪᓕᒐᖓᓐᓄᑦ. ᐊᒥᓱᓪᓗᑕ ᐃᓚᐃᖃᑦᑕᕐᓯᒪᒻᒥᒐᑦ ᐃᐱᔪᓂᒃ ᐃᒫᒍᑦ ᐊᒻᒪᓗ ᑕᐃᒃᑯᐊ ᓇᓂᔭᐅᓐᖏᑉᐸᑕ 
ᑎᒥᖏᑦ, ᒪᓕᒐᖅ ᐃᒪᐃᓕᖓᕙᓪᓚᐃᔪᖅ ᑎᑭᖓ ᑕᕝᕙᐅᖏᑉᐸᑦ ᑐᖁᖓᓂᕋᐃᒍᓐᓇᖏᑦᑐᒍᑦ. 
 
ᑕᐃᒪᓕ ᑎᒥᖏᓐᓂᒃ ᓇᓂᓯᓐᖏᑦᑕᕋᖓᒥᒃ ᐃᓚᒋᔭᖏᑦ ᕿᒪᑦᑕᐅᑐᐃᓐᓇᖅᐸᒃᐳᑦ ᐅᐱᓐᓇᕋᓂ ᑕᐃᒃᑯᐊ 
ᐱᔪᓐᓇᖏᑦᑐᑦ ᑮᓇᐅᔭᓂᒃ ᕿᒪᑦᑕᐅᔪᓂᒃ, ᐅᕝᕙᓘᓐᓃᑦ ᑭᓱᑐᐃᓐᓇᕐᓂ ᕿᒪᑦᑕᐅᓚᐅᖅᑐᒐᓗᐊᓂ 
ᐃᓚᖏᓐᓄᑦ. ᑕᐃᒪᐃᒃᐸᓪᓕ, ᖃᓄᐃᓕᐅᕋᓱᐊᖅᐸᑦ ᑕᒪᓐᓇ ᕿᒥᕐᕈᓇᓂᐊᕐᓗᒍ ᒪᓕᒐᐅᔪᖅ. ᖁᔭᓐᓇᒥᒃ. 
ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᑐᑭᓯᐅᒪᔭᒃᑯᑦ ᐱᓇᓱᐊᕈᓐᓇᖅᑐᓯ ᐃᖅᑲᖅᑐᐃᕕᒻᒧᑦ 
ᑐᓂᓯᓗᑎ ᓇᓗᓇᓐᖏᒍᑎᓂᒃ ᐊᒻᒪᓗ ᑕᑯᑎᑦᑎᓗᑎᒃ ᓇᓗᓐᖏᔾᔪᑕᐅᔪᓂᒃ ᑎᒥᖓ ᓇᓂᔭᐅᓯᒪᓐᖏᑦᑐᖅ 
ᑭᓯᐊᓂ ᖁᓚᕐᓇᑎᓐᓇᒍ ᐃᓄᔪᓐᓂᕐᓯᒪᔪᖅ. ᐃᖅᑲᖅᑐᐃᔨᒃᑯᓐᓂᑦ ᓱᓕᔾᔪᑕᐅᔪᒥᒃ ᐱᔪᓐᓇᕐᒥᔪᑦ 
ᓇᓗᓇᐃᕐᓯᓯᒪᔪᓂᒃ ᑐᖁᖓᓂᖏᓐᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑏ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑦ ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦ, ᐅᖃᖅᑎ. ᑕᒪᓐᓇ ᒪᓕᒐᐅᔪᖅ ᕿᒥᕐᕈᑲᓐᓂᕆᐊᖃᖅᐸᓪᓚᐃᔭᕗᑦ, ᐅᖃᖅᑲᐅᒐᒪ 
ᐊᒥᓱᓪᓗᑕ ᐃᒪᓂ ᐃᐱᔪᓂᒃ ᐃᓚᐃᕐᓯᒪᒐᑦᑕ ᐊᒻᒪᓗ ᐃᓚᖃᐅᖅᑐᑕ ᑭᓱᒐᓚᒥ ᐱᔪᓐᓇᖏᑦᑐᓂᒃ, ᑕᐃᓐᓇ 
ᐊᓪᓚᑦ ᐃᐱᔪᒥᓂ ᐃᓕᒃᓯᓐᓄᑦ ᐊᑯᓂᒃ ᐃᖅᑲᓇᐃᔭᕐᓯᒪᒐᓗᐊᖅᑎᓪᓗᒍ ᐊᒻᒪᓗ ᓄᐊᓴᐃᓯᒪᔪᒥᓂᐅᓗᓂ 
ᐃᓚᒥᓄᑦ, ᑕᐃᒃᑯᐊ ᐃᓚᖏᑦ ᑮᓇᐅᔭᓂᒃ ᐱᔪᓐᓇᖏᑦᑐᑦ. ᑕᐃᒪᓕ ᒥᓂᔅᑕᐅᔪᖅ ᑕᒪᒃᓱᒧᖓ 
ᖃᐅᔨᒪᑦᑎᐊᖏᑉᐸ, ᒥᓂᔅᑕᐅᔪᖅ ᖃᐅᔨᒋᐊᕈᓐᓇᖅᐸ ᒪᓕᒐᐅᔪᖅ ᕿᒥᕐᕈᔭᐅᔭᕆᐊᖃᕐᒪᖔᖅ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᐄ ᑕᒪᓐᓇ ᖃᐅᔨᒋᐊᕐᓂᐊᖅᐸᕋ. 
ᐊᖅᑭᒋᐊᖅᑕᐅᔭᕆᐊᖃᕐᒪᖔᖅ ᖃᓄᑐᐃᓐᓇᖅ ᐊᖅᑭᒋᐊᕆᐊᓕᓐᓂᒃ ᕿᒥᕐᕈᒋᐊᒃᑲᓐᓂᕈᓐᓇᖅᑐᒍ. 
ᑭᓯᐊᓂᓕᑦᑕᐅᖅ ᑕᒪᓐᓇ ᓴᐳᑎᓯᒪᔭᕆᐊᖃᕐᒥᒐᑦᑎᒍᑦ ᐋᖅᑭᒃᓯᒪᓂᖓ ᒪᖓᑕᐃᔪᓂᒃ 
ᐱᓇᓱᐊᖅᑐᖃᓐᖏᒃᑲᓗᐊᕐᒪᖔᖅ ᑕᒪᒃᓱᒧᖓ. ᐃᒪᐃᖃᑦᑕᕐᓯᒪᒻᒥᒻᒪᑕ ᖃᓪᓗᓈᓂ ᑕᐃᒃᑯᐊ ᐃᒻᒥᓂᒃ 
ᑐᖁᓯᒪᓐᖑᐊᖅᑐᑎᒃ ᑕᐃᒃᑯᐊ ᐃᓚᒋᔭᖏᑦ ᕿᒪᑦᑕᖏᓐᓂᒃ ᐱᓂᐊᕐᒪᑕ. ᑕᒪᓐᓇ 
ᖃᐅᔨᒪᑦᑎᐊᕈᑎᒋᔭᕆᐊᖃᕐᒥᒐᑦᑎᒍᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓪᓕᖅᑎ. ᐃᓚᒋᐊᕈᑦ ᐊᐱᖅᑯᑦ.  ᐅᐃᓕᐊᒻᔅ. 

ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑎ. 27 ᑕᐅᓴᓐᑐᐃᓐᓇᐅᒻᒪᑕ ᐃᓄᐃᑦ ᓄᓇᕗᒻᒥ. ᑕᐃᒪᐃᓐᓇᓱᐊᖅᑐᖃᖅᐸᑦ 
ᐊᒃᓱᐊᓗᒃ ᐱᔭᕆᐊᑐᒐᔭᖅᑐᖅ. ᐊᑎᓕ ᒪᓕᒐᐅᔪᖅ ᕿᒥᕐᕈᓚᐅᕐᓚᕗᑦ ᑕᒪᒃᑯᐊ ᐃᓚᒋᔭᐅᔪᑦ 
ᐊᑭᓕᖅᑕᐅᑦᑎᐊᕈᓐᓇᖃᑦᑕᕐᓂᐊᕐᒪᑕ ᐊᒻᒪᓗ ᑕᒪᓐᓇ ᐅᖃᐅᓯᕆᔭᐅᒐᔪᒻᒪᑦ ᓄᓇᓕᓐᓂ ᓄᓇᕗᒻᒥ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓕᖅᑎ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ. ᐅᖃᖅᑎ. ᐊᒃᓱᓐ 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑦ. ᒪᓕᒐᓕᐅᖅᑎᑦ ᖃᐅᔨᓂᐊᖅᐳᑦ ᐊᐱᖅᓱᕐᓇᖅ ᐊᓂᒍᕐᒪᑦ. 
ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᐊᖏᖅᑕᐅᔪᒪᕗᖓ ᒪᓕᒐᓕᐅᖅᑎᓕᒫᓄᑦ 
ᐅᑎᕈᒪᓪᓗᖓ ᑲᑎᒪᔾᔪᑎᒃᓴᓄᑦ 5. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑎ ᐊᖏᖅᑕᐅᔪᒪᔪᖅ ᒪᓕᒐᓕᐅᖅᑎᓕᒫᓄᑦ ᐅᑎᕈᒪᓪᓗᓂ ᑲᑎᒪᔾᔪᑎᒃᓴᖅ 5. 
ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᒧᑦ. ᐊᖏᓐᖏᑦᑐᖃᖅᐸ. ᐊᖏᓐᖏᑦᑐᖃᓐᖏᒻᒪᑦ. ᑲᔪᓯᒋ ᒥᓂᔅᑕ ᐃᖕ. 
 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5ᒧᑦ: ᐃᓕᑕᖅᓯᓂᖅ ᐳᓛᖅᑎᓂᑦ 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓕᑕᕐᓯᔪᒪᔪᖓ ᐃᓄᒻᒥ ᐃᖃᓗᑦᑐᑦᑎᐊᕐᒥ 
ᐃᓚᐅᖃᑕᐅᓚᐅᖅᑐᒥᒃ ᓄᓇᑕᕋᓱᐊᕐᓂᕐᒧᑦ ᐋᔨᖃᑎᒋᓐᓂᕐᒧᑦ ᑐᓐᖓᕕᒃᑯᓐᓄᑦ ᓄᓇᕗᒻ. 
ᐊᖓᔪᖅᑳᖑᓂᑯᒻᒥᔪᖅ ᑲᑎᒪᔨᐅᖃᑦᑕᖅᓯᒪᓪᓗᓂ ᕿᑎᕐᒥᐅᓂ ᐃᓄᐃᑦ ᑲᑐᑦᔨᖃᑎᒋᖏᓐᓄᑦ ᐊᒻᒪᓗ 
ᒫᓐᓇᐅᔪᖅᑦ ᓄᓇᕗᒻᒥ ᓴᓇᓂᕐᒧᑦ ᑯᐊᐳᕆᓴᒃᑯᓐᓂᐸᓪᓚᐃᔪᖅ. ᑕᐃᓐᓇ ᔮᒃ ᑯᐱᐅᓇᖅ ᐃᒃᓯᕚᖅᑐᖅ ᐅᐃᓕᐊᒻᔅ 
ᑐᓄᐊᓂ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ, ᐊᒻᒪᓗ  ᓱᓕ ᒪᓐᓇᐅᔪᖅ ᐃᓕᑕᕐᓯᒪᔪᒪᒻᒥᔪᖓ, ᐱᕕᖃᕐᓂᕐᓂ ᐃᓕᑕᕐᓯᓗᖓ ᑎᓴᒪᐅᔪᓂᒃ 
ᐃᓄᓐᓂᒃ ᐃᖃᓗᑦᑐᑦᑎᐊᒥᐅᑕᓂᒃ ᐃᓄᐃᓐᓇᖅᑐᑦ ᑐᓴᔨᐅᕙᒃᑐᓂᒃ ᑐᑭᓕᐅᕆᕙᒃᑐᓂᒃ, ᒪᓐᓇᐅᔪᖅ 
ᑐᓴᔨᒃᑯᕕᒻᒥᑦᑐᒃ ᒪᕐᕈᒃ, ᒍᐃᓐ ᐅHᐅᒃᑲᖅ ᐊᒻᒪ ᔭᐃᒥᓯ ᐸᓂᐅᔭᖅ. ᐊᒻᒪᓗ ᑕᑯᕙᒻᒥᔭᕗᑦ ᔪ ᐅᑦᑐᑎᐊᖅ ᐊᒻᒪᓗ 
Hᐊᓐᓄᕆ ᐅHᐅᒃᑲᓐᓄᐊᖅ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᐊᓇᕈᐊᖅ. 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᓕᑕᕐᓯᔪᒪᒻᒥᔪᖓ ᐃᓄᒻᒥᒃ 
ᐃᓕᓐᓂᐊᕆᐊᖃᑎᒋᕙᓚᐅᕐᓯᒪᔭᕐᓂ ᐊᒻᒪᓗ ᐱᖃᓐᓇᕆᓪᓗᒍ ᐊᒻᒪᓗ ᐃᑲᔪᖅᑎᒋᔭᐅᕙᓪᓚᐃᔪᖅ 
ᒪᓕᒐᓕᐅᖅᑎᐅᖃᑎᑕ ᐃᓚᖓᓐᓄᑦ, ᔮᓐ ᐃᓗᐹᓕᒃ ᐊᒻᒪᓗ ᐃᓕᑕᕐᓯᔪᒪᒋᓪᓗᖓ ᔮᒃ ᑯᐱᐅᓇᖅ ᑭᐅᓪᕙᓐ 
ᐃᓕᓴᕆᔭᕆᖅᑕᕋᓗᐊᖓ. ᐊᒃᓱᕈᖃᑦᑕᓚᐅᕐᓯᒪᔪᖅ ᐋᔨᖃᑎᒋᓐᓂᕐᒧᑦ ᓄᓇᑖᕋᓱᐊᕐᓂᕐᒧᑦ ᐊᒻᒪᓗ 
ᐊᒃᓱᕈᑦᑎᐊᕐᓯᒪᓪᓗᓂ ᑭᒡᒐᖅᑐᖅᑐᓂ ᖁᕐᓗᖅᑐᒥᒃ. ᐃᓕᑕᕆᓯᒪᔭᕋ. ᖁᔭᓐᓇᒦᒃ.  
 
>>ᐸᒃᑕᖅᑐᖅᑐᑦ 
 

 



ᐅᓪᓗᑐᐃᓐᓇᖅ, ᒪᐃ 10, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

728 

ᐅᖃᖅᑎ: ᑲᑎᒪᔾᔪᑎᒃᓴᖅ 5. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑖᒃᑯᐊᑦᑕᐅᖅ ᐃᓕᑕᕆᔪᒪᒻᒥᔭᒃᑲ 
ᐃᓄᒃ. ᐃᓚᐅᓕᕋᑖᖅᑎᓪᓗᖓ ᒐᕙᒪᓕᕆᓂᕐᒧᑦ ᑖᓐᓇ ᐊᒃᓱᐊᓗᒃ ᐊᔪᓐᖏᓐᓂᕋᐃᕙᓚᐅᕐᒪᑦ. ᔮᓐ ᐃᓗᐹᓂᒃ. 
ᐅᕙᓐᓂᒃ ᐊᒃᓱᐊᓗᒃ ᐃᑲᔪᓚᐅᕐᓯᒪᔪᖅ ᒐᕙᒪᓕᕆᓂᓕᕐᒧᐸᓪᓕᐊᓕᖅᑎᓪᓗᖓ 1985-ᒥ 
 
ᐊᒻᒪᓗ ᖁᔭᓐᓇᒦᕈᒪᒻᒥᔭᕋ ᐊᒻᒪᓗ ᑐᓐᖓᓱᑦᑎᒍᒪᓪᓗᒍ ᔮᒃ ᑯᐱᐅᓇᖅ ᐊᒃᓱᐊᓗᒃ ᐊᔪᓐᖏᑦᑐᖅ 
ᐋᔨᖃᑎᒋᓐᓂᕐᒥᒃ ᐊᒻᒪᓗ ᑐᓐᖓᓱᑦᑎᑦᑐᒪᓪᓗᒍ. ᑕᓪᓕᖅᐱᓪᓗᐊᖓᓂ ᐱᐊᑎ ᐋᓐ ᐄᑕᓐ, ᑭᒡᒐᖅᑐᖅᑕᒪ 
ᐃᓚᖓᑦ. ᑐᓐᖓᓱᒋᑦᓯ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦᓯ ᒪᓕᒐᓕᐅᕐᕕᒻᒧᑦ. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. Hᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓕᑕᕐᓯᔪᒪᒻᒥᔪᖓ ᕿᑎᕐᒥᐅᑕᐅᔪᒥᒃ. ᐃᓚᒋᔭᕋ ᐊᒻᒪᓗ 
ᐅᓗᒃᓴᖅᑐᒥᐅᑕᒥᓂᐅᓪᓗᓂ. ᔮ ᖁᐱᐅᓇᖅ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓕᑕᕐᓯᔪᒪᒻᒥᔪᖓ ᐃᓄᒻᒥ ᐊᐱᕆᒐᔪᒃᑐᒥ ᓇᒥᒻᒪᖓᕐᒥᒃ. 
ᐃᓕᑕᕆᔪᒪᔭᕋ ᐄᕙ ᐅᓈᓕᒃ ᐊᒃᓱᐊᓗᒃ ᑐᓐᖓᓇᖅᑐᖅ ᐊᐅᓪᓚᖃᑦᑕᖅᑐᓂ. ᖁᔭᓐᓇᒥ. ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᓱᓕ ᐃᓕᑕᕐᓯᔪᒪᔪᖃᖅᐸ 
ᒪᓕᒐᓕᐅᕐᕕᓕᐊᕐᓯᒪᔪᓂᒃ. ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ 
ᑎᑎᖅᑲᑎᒍᑦ ᐊᐱᖅᑯᑎᓄᑦ. ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ. ᑲᑎᒪᔾᔪᑎᒃᓴᖅ 10. 
ᐊᑎᓕᐅᕐᓯᒪᔪᑦ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᖅ 11. ᐅᓂᒃᑳᑦ ᑲᑎᒪᔨᕋᓚᓄᑦ. ᑲᑎᒪᔾᔪᑎᒃᓴᖅ 12. ᐅᓂᒃᑳᑦ 
ᑲᑎᒪᔨᕋᓛᓄᑦ ᕿᒥᕐᕈᔭᐅᓂᖏᓐᓄᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. 
ᕿᓚᕝᕙᖅ. 
 

ᑲᑎᒻᒪᔾᔪᑎᒃᓴᖅ 13. ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᖅ ᑎᑎᖅᑲᒃ 021-1(6): ᓱᒃᑯᐊᕿᓕᕆᓂᖅ - ᐱᒻᒪᕆᐅᔪᑦ ᐊᒻᒪᓗ ᐱᓕᕆᐊᖑᔪᑦ 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᖏᕐᓯᒪᓂᕋ ᒪᓕᒃᑐᒍᑦ ᓱᒃᑯᐊᕿᓕᕆᓂᐅᑉ 
ᒥᒃᓵᓄᑦ ᕿᒥᕐᕈᓂᕐᒧᑦ, ᐊᒥᓱᕈᕆᐊᖅᑕᐅᓗᑎᒃ ᖃᓄᐃᓕᖓᓂᖏᑦ ᐃᑲᔫᑎᑦ ᐱᓕᕆᐊᖑᓂᖏᓐᓄᑦ ᐊᒻᒪᓗ 
ᐱᔨᑦᓯᕈᑕᐅᔪᓄᑦ, ᓴᖅᑭᔪᒪᔪᖓ ᐅᑯᓂᖓ ᐊᑕᐅᓯᕐᒥᒃ ᒪᒃᐱᒐᖃᖅᑐᓂᒃ ᑎᑎᖅᑲᐅᔪᓂᒃ ᑐᑭᓯᒋᐊᕈᑎᒃᓴᐅᔪᓂᒃ 
ᑕᒪᒃᑯᓄᖓ ᐱᒻᒪᕆᐅᓗᐊᕐᓂᖏᓐᓄᑦ ᐊᒻᒪᓗ ᐊᓯᖏᓐᓄᑦ ᐱᓕᕆᐊᒥ. ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᕿᓚᕝᕙᖅ. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᒃᓴᖅ 14. ᖃᐅᔨᑲᐃᔾᔪᑎᑦ 
ᐱᒋᐊᖅᑎᑦᑎᓂᕐᒧᑦ. ᕿᓚᕝᕙᖅ. 

ᓴᖅᑭᑕᐅᓂᖏᑦ ᑎᑎᖅᑲᐃᑦ 022-1(6): ᐊᓯᑦᔨᖅᑕᕐᓂᖏᑦ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᑦ 
2001-2002 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᑭᐅᓗᒍ ᐊᐱᖅᑯᑕᐅᓚᐅᖅᑐᖅ 403-1(5) ᑐᑐᒧᑦ ᕖᕝᕗᐊᕆᒥ 
ᑲᑎᒪᓪᓗᑕ, ᓴᖅᑭᔪᒪᔪᖓ ᑎᑎᖅᑲᐅᔪᒥᒃ ᐱᔾᔪᑎᖃᖅᑐᑦ ᐊᓯᑦᔨᖃᑦᑕᕐᓂᖏᓐᓄᑦ ᐃᖅᑲᓇᐃᔭᖅᑎᐅᔪᑦ ᓄᓇᕗᑦ 
ᒐᕙᒪᒃᑯᖏᓐᓄᑦ 2001-2002-ᒧᑦ. ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᓴᖅᑭᑕᐅᓂᖏᑦ ᑎᑎᖅᑲᐃᑦ. ᓱᓕ ᓴᖅᑭᑕᒃᓴᖅᑕᖃᖅᐸ ᑎᑎᖅᑲᓂᒃ. ᑲᑎᒪᔾᔪᑎᒃᓴᖅ 14. 
ᖃᐅᔨᒃᑲᐃᔾᔪᑏᑦ ᐱᒋᐊᖅᑎᑦᑎᓂᕐᒧᑦ. ᐊᕐᕚᕐᓗᒃ. 
 

ᑲᑎᒻᒪᔾᔪᑎᒃᓴᖅ 14: ᖃᐅᔨᒃᑲᐃᔾᔪᑏᑦ ᐱᒋᐊᖅᑎᑦᑎᓂᕐᒧᑦ 
 
ᐱᒋᐊᖅᑎᑦᑎᓂᖅ 05-1(6): ᐃᑲᔪᖅᑐᖅᑕᐅᒃᑲᓐᓂᕆᐊᖃᕐᓂᖏᑦ ᐃᓕᓐᓂᐊᖅᑎᖁᑎᕗᑦ - 
ᖃᐅᔨᒃᑲᐃᔾᔪᑦ 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᖃᐅᔨᒃᑲᐃᕗᖓ ᓇᒡᒐᔾᔭᐅᒥ, ᒪᐃ 13, 2002, 
ᐆᒥᖓ ᐱᒋᐊᖅᑎᑦᑎᓛᕋᒪ: 
 
ᐱᒋᐊᖅᑎᑦᑎᕗᖓ, ᐊᐃᒃᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᖁᑦᑎᑦᑐᒧᑦ, ᓄᓇᕗᑦ ᒐᕙᒪᒃᑯᖏᑦ 
ᐊᒥᕈᕆᐊᖅᑎᑦᑎᓗᑎᒃ ᐊᒻᒪᓗ ᓇᒻᒪᓐᓂᕐᓴᐅᔪᓂᒃ ᑮᓇᐅᔭᑎᒍᑦ ᐃᑲᔪᕈᑕᐅᔪᓂᒃ ᓄᓇᕗᒻᒥᐅᓄᑦ 
ᐃᓕᓐᓂᐊᖅᑐᓂᒃ ᐋᓐᓂᐊᓯᐅᖅᑎᐅᓂᕐᒧᑦ ᐊᒻᒪᓗ ᐃᓕᓴᐃᔨᐅᓂᕐᒧᑦ, ᐊᒻᒪᓗ ᑕᒪᓐᓇ ᐃᑲᔪᖅᑐᐃᓂᖅ 
ᐊᒃᑐᐊᓂᖃᖅᑎᓪᓗᒍ ᓯᕗᓂᑦᑎᓐᓂᒃ ᐃᑲᔪᕐᓂᕆᖃᑦᑕᓛᖅᑕᖏᓐᓂᒃ ᓄᓇᕗᒻᒥ ᓄᓇᓕᐅᔪᓂ; 
 
(ᑐᓵᔨᑎᒍᕈᓐᓂᖅᑐᖅ) ᐊᒻᒪᓗ ᓱᓕ ᐱᒋᐊᖅᑎᑦᑎᕗᖓ ᐊᑐᓂᒃ ᐃᓕᓐᓂᐊᖅᑎᓕᒫᑦ ᐊᑐᐃᓐᓇᖃᖅᑎᑕᐅᓗᑎᒃ 
ᓈᒻᒪᒃᑐᓂᒃ ᒪᓕᓪᓗᑎᒃ ᐃᓄᓇᓱᐊᕐᓂᕐᒧᑦ ᐊᑭᑦᑐᐸᓪᓕᐊᓂᐅᔪᓄᑦ; ᐊᒻᒪᓗ ᐊᑐᓂᑦ ᐊᒻᒪᓗ ᑕᒪᕐᒥᒃ 
ᐃᓪᓗᖃᖅᑎᑕᐅᑦᑎᐊᕐᓗᑎᒃ; ᐊᒻᒪᓗ ᑕᒪᒃᑯᐊ ᐊᐃᒃᐸᖃᓐᖏᑦᑐᖅ ᕿᑐᕐᖓᖃᖅᑐᑦ ᐊᖏᔪᖅᑲᕆᔭᐅᔪᓄᑦ 
ᐃᒃᐱᒋᔭᐅᑦᑎᐊᕐᓗᑎᒃ; 
 
ᐊᒻᒪᓗ ᓱᓕ, ᐱᒋᐊᖅᑎᑦᑎᕗᖓ ᐅᑯᐊ ᒪᓕᒐᓕᐅᖅᑎᒃᑯᑦ ᑎᓕᐅᕆᒃᑲᓐᓂᕐᓗᑎᒃ ᒐᕙᒪᒃᑯᓐᓂᑦ ᓴᖅᑭᖁᓪᓗᒋᑦ 
ᐃᓚᒋᐊᕈᑎᒃᓴᐅᔪᓂᒃ ᐅᑭᐊᒃᓴᒥ 2002 ᐸᓐᓂᖅᑑᒥ ᑲᑎᒪᓂᖃᓕᖅᐸᑕ ᒪᓕᒐᓕᐅᖅᑎᐅᔪᑦ ᑕᒪᒃᑯᐊ 
ᐱᒋᐊᖅᑎᑦᑎᔾᔪᑎᒥᑦᑐᑦ ᐱᔭᐅᓇᓱᐊᕐᓂᐊᕐᓗᑎᒃ. 
 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖃᐅᔨᒃᑲᐃᔾᔪᑎᑦ ᐱᒋᐊᖅᑎᑦᑎᓂᕐᒧᑦ. ᒪᒃᓖᓐ. 
 
ᐱᒋᐊᖅᑎᑦᑎᔾᔪᑦ 06-1(5): ᐅᖅᓱᖅᑑᒥ ᒑᓴᓕᒧᑦ ᖃᐅᔨᓴᖅᑕᐅᓂᖓ-ᖃᐅᔨᒃᑲᐃᔾᔪᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᖃᐅᔨᒃᑲᐃᕗᖓ ᓇᒡᒐᔾᔭᐅᒥ, ᒪᐃ 13, 2002, ᐱᒋᐊᖅᑎᑦᑎᓛᕋᒪ 
ᐃᒪᐃᑦᑐᒥᒃ: 
 
ᐃᒪᐃᒻᒪᑦ ᐅᖅᓱᖅᑑᒥ ᒑᓴᓕᒧᑦ ᖃᐅᔨᓴᑕᐅᓂᖓ 1999-ᒧᑦ ᓴᖅᑭᑕᐅᓚᐅᕐᒪᑦ ᕿᑎᖅᑯᒻᒥ, ᒪᐃ 9, 2002; 
ᐊᒻᒪᓗ 
 
ᐃᒪᐃᒻᒪᑦ ᑕᒪᓐᓇ ᖃᐅᔨᓴᕐᓂᐅᓚᐅᖅᑐᖅ ᐊᒃᑐᐊᓂᖃᕐᒪᑦ ᒑᓴᓕᓕᕆᓂᐅᔪᒥ ᓄᓇᕗᒻᒥ; 

ᐱᒋᐊᖅᑎᑦᑎᕗᖓ ᐊᐃᒃᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᓇᓄᓕᒻᒧᑦ ᓴᖅᑭᑕᐅᓯᒪᔪᖅ ᑎᑎᖅᑲᐅᔪᖅ 16-1(6) 
ᐃᓕᔭᐅᓗᓂ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᕐᓯᐅᕈᑎᒃᓴᐅᓗᓂ ᐊᑕᐅᑦᓯᒃᑯᑦ ᒥᓂᔅᑕᐅᑉ ᐅᖃᐅᓯᖓᓄᑦ 20-1(6). 
 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒪᒃᓖᓐ. ᓈᓴᐅᑖ 14. ᖃᐅᔨᒃᑲᐃᓂᖅ ᐱᒋᐊᖅᑎᑦᑎᓂᕐᒧᑦ. ᓈᓴᐅᑖ 15. ᖃᐅᔨᒃᑲᐃᓂᖅ 
ᐱᒋᐊᖅᑎᑦᑎᓂᕐᒧᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓄᑦ ᐱᖁᔭᒃᓴᐃᑦ. ᓈᓴᐅᑖ 16. ᐱᒋᐊᖅᑎᑦᑎᓂᖅ. 
ᑲᑎᒪᔾᔪᑎᒃᓴᖅ 17. ᓯᕗᓪᓕᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ ᐃᖕ. 
 

ᑲᑎᒻᒪᔾᔪᑎᒃᓴᖅ 17: ᓯᕗᓪᓕᕐᒥ ᐅᖃᓕᒫᖅᑕᐅᓂᖏᑦ ᒪᓕᒐᑦᓴᐃᑦ 
 
ᒪᓕᒐᑦᓴᖅ 7, ᐊᑐᖅᑐᐊᓂᕐᒧᑦ ᐊᔪᓐᖏᑎᑦᑎᓂᕐᒧᑦ ᒪᓕᒐᖅ 2002-2003 - ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ  
 
ᒥᓂᔅᑕ ᑭᐅᓪᕙᓐ ᐃᖕ: ᐅᖃᖅᑎ, ᐱᒋᐊᖅᑎᑦᑎᕗᖓ ᐊᐃᒃᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ 
ᑲᖏᖅᖠᓂᕐᒧ/ᑎᑭᕋᕐᔪᐊᓄᑦ, ᐱᖁᔭᒃᓴᖅ 7, ᐊᑐᖅᑐᐊᓂᕐᒧᑦ ᐊᔪᓐᖏᑦᑎᑦᑎᓂᕐᒧᑦ ᒪᓕᒐᖅ 2002-2003, 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐃᖕ. ᐱᒋᐊᖅᑎᑕᖅ ᓈᒻᒪᑦᑐᖅ. ᓇᒻᒪᒃᓴᖅᑐ. ᓇᒻᒪᒃᓴᓐᖏᑦᑐᑦ. ᐱᒋᐊᖅᑎᑕᐅᔪᖅ 
ᑲᔪᓯᔪᖅ. ᐱᖁᔭᒃᓴᖅ ᓯᕗᓪᓕᖅᐹᒥᒃ ᐅᖃᐅᓕᒫᖅᑕᐅᕗᖅ. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᑲᑦᑐᒃ. 
 
ᒪᓕᒐᑦᓴᖅ 8, ᒪᓕᒐᖅ ᐋᖅᑭᒋᐊᕈᑕᐅᔪᖅ ᐅᑎᖅᑕᐸᑦᑐᓄᑦ ᑮᓇᐅᔭᓄᑦ - ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖓ  
 
ᒥᓂᔅᑕ ᐲᑕ ᑲᑦᑐᒃ: ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᒃᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ 
ᐃᖃᓗᐃᑦ ᑲᓇᓇᖓᓄᑦ ᐱᖁᔭᒃᓴᖅ 8. ᒪᓕᒐᖅ ᐋᖅᑭᒋᐊᕈᑕᐅᔪᖅ ᐅᑎᖅᑕᐸᑦᑐᓄᑦ ᑮᓇᐅᔭᓄᑦ, 
ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐱᒋᐊᖅᑎᑕᐃᑦ ᓇᒻᒪᒃᑐᖅ. ᓇᒻᒪᒃᓴᖅᑐᑦ. ᓇᒻᒪᒃᓴᓐᖏᑦᑐᑦ. ᐱᒋᐊᖅᑎᑕᐅᔪᖅ ᑲᔪᓯᔪᖅ, 
ᐊᒻᒪᓗ ᐱᖁᔭᒃᓴᖅ ᓯᕗᓕᖅᐹᒥᒃ ᐅᖃᓕᒫᖅᑕᐅᕗᖅ. ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 18. ᐊᐃᒃᐸᖓᓂ ᐅᖃᓕᒫᖅᑕᐅᓂᖓ ᐱᖁᔭᒃᓴᐃᑦ. ᐃᖕ 
 

ᑲᑎᒻᒪᔾᔪᑎᒃᓴᖅ 18: ᑐᖏᓕᐊᓂ ᐅᖃᓕᒫᕐᓂᑦ ᒪᓕᒐᑦᓴᕐᓂ 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᖏᖅᑕᐅᔪᒪᕗᖓ ᐊᐃᒃᐸᖓᓂ 
ᐅᖃᓕᒫᖅᑕᐅᖁᓪᓗᒍ ᐱᖁᔭᒃᓴᖅ 7, ᐊᑐᖅᑐᐊᓂᕐᒧᑦ ᐊᔪᓐᖏᑎᑦᑎᓂᕐᒧᑦ ᒪᓕᒐᖅ 2002/2003. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐊᖏᖅᑕᐅᔪᒪᔪᖅ ᐊᑐᓐᖏᑲᐃᓐᓇᕐᓗᒍ ᒪᓕᒐᖅ 62(1) ᑕᐃᓐᓇ 
ᐱᖁᔭᒃᓴᖅ 7 ᐊᒻᒪᓗ 8 ᐊᐃᒃᐸᖓᓂ ᐅᖃᓕᒫᖅᑕᐅᓂᐊᕐᒪᑎᒃ ᐅᓪᓗᒥ. ᒪᒥᐊᓇᖅ. ᐱᖁᔭᒃᓴᖅ 7. 
ᐊᖏᓐᖏᑦᑐᖃᖅᐸ. ᐊᖏᓐᖏᑦᑐᖃᓐᖏᒻᒪᑦ ᑲᔪᓯᒋᑦ. 
 
ᒪᓕᒐᒃᓴᖅ 7, ᐊᑐᖅᑐᐊᓂᕐᒧᑦ ᐊᔪᓐᖏᑎᑦᑎᓂᕐᒧᑦ ᒪᓕᒐᖅ 2002-2003- ᐊᐃᒃᐸᖓᓂ 
ᐅᖃᓕᒫᖅᑕᐅᓂᖓ  
 
ᒥᓂᔅᑕ ᑭᐅᓪᕙᓐ ᐃᖕ: ᐅᖃᖅᑎ, ᐱᒋᐊᖅᑎᑦᑎᕗᖓ ᐊᐃᒃᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ 
ᑲᖏᖅᖠᓂᕐᒧ/ᑎᑭᕋᕐᔪᐊᓄᑦ, ᐱᖁᔭᒃᓴᖅ 7, ᐊᑐᖅᑐᐊᓂᕐᒧᑦ ᐊᔪᓐᖏᑦᑎᑦᑎᓂᕐᒧᑦ ᒪᓕᒐᖅ 2002-2003, 
ᐊᐃᒃᐸᖓᓂ ᐅᖃᓕᒫᖅᑕᐅᖁᓪᓗᒍ.  

ᐱᔾᔪᑎᒋᔭᖓ ᐊᑐᖅᑐᐊᓂᕐᒧᑦ ᐊᔪᓐᖏᑎᑦᑎᓂᕐᒧᑦ ᒪᓕᒐᖅ 2002/2003 ᐊᔪᓐᖏᑎᓪᓗᒋᑦ ᓄᓇᓕᐅᔪᑦ 
ᐊᑐᖅᑐᐊᕈᓐᓇᕐᓗᑎᒃ ᓄᓇᕗᑦ ᒐᕙᒪᒃᑯᖏᓐᓂᑦ. ᑕᒫᓂ ᐊᕐᕋᒍᒥ ᒪᓕᒐᑎᒍᑦ ᐊᖏᖅᑕᐅᔭᕆᐊᖃᕈᑎᒋᕙ 
ᐃᓱᓕᕝᕕᖃᕐᒪᑦ 5 ᒥᓕᐊᓂᒃ. 
 
ᐅᓇ ᒪᓕᒐᐅᔪᖅ ᐃᑲᔪᖅᐸᓕᕐᓂᐊᖅᑐᖅ ᓄᓇᓕᐅᔪᓂᒃ ᑕᐃᒃᑯᓄᖓ ᐊᑐᖅᑐᐊᕈᓐᓇᖏᑐᐃᓐᓇᕆᐊᖃᖅᑐᑦ 
ᑮᓇᐅᔭᒃᑯᕕᐅᔪᓂᒃ. ᐊᖏᖅᑕᐅᑉᐸᑦ ᐱᖁᔭᒃᓴᐅᔪᖅ ᑕᒪᒃᑯᐊ ᐃᑲᔪᕈᓐᓇᕐᓂᕐᓴᕆᓂᐊᕋᑦᑎᒍᑦ ᑭᓱᑐᐃᓐᓇᕐᓂ 
ᐱᔪᒪᑎᓪᓗᒋᑦ ᓄᓇᓕᐅᔪᑦ ᓄᓇᕗᒻᒥ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐃᖕ. ᐱᒋᐊᖅᑎᑕᐃᑦ ᓇᒻᒪᒃᑐᖅ. ᐃᓱᒪᒋᔭᐅᓂᖓᓄᑦ ᐱᖁᔭᒃᓴᐅᑉ. 
ᓂᕈᐊᕈᒪᔪᖃᓕᖅᑐᖅ. ᓇᒻᒪᒃᓴᖅᑐᑦ. ᓇᒻᒪᒃᓴᓐᖏᑦᑐᑦ. ᐱᒋᐊᖅᑎᑕᐅᔪᖅ ᑲᔪᓯᔪᖅ ᐊᒻᒪᓗ ᐱᖁᔭᒃᓴᖅ 7 
ᑐᓂᔭᐅᓂᐊᖅᐳᖅ ᑲᑎᒪᔨᕋᓛᓄᑦ ᑕᐃᒪᐃᑦᑐᓂᒃ ᑲᒪᔪᓄᑦ. ᑲᑦᒪᔾᔪᑎᒃᓴᖅ 18. ᐊᐃᒃᐸᖓᓂ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᖏᖅᑕᐅᔪᒪᒐᓗᐊᖅᑐᖓ ᐊᑐᓐᖏᑲᐃᓐᓇᕐᓗᒍ 
ᒪᓕᒐᖅ 62(1) ᑕᐃᓐᓇ ᐱᖁᔭᒃᓴᖅ 8 ᐊᐃᒃᐸᖓᓂ ᐅᖃᓕᒫᖅᑕᐅᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᖏᖅᑕᐅᔪᒪᔪᖅ ᐊᑐᓐᖏᑲᐃᓐᓇᕐᓗᒍ ᒪᓕᒐᖅ 62(1) ᑕᐃᓐᓇ ᐱᖁᔭᒃᓴᖅ 8 
ᐊᐃᒃᐸᖓᓂ ᐅᖃᓕᒫᖅᑕᐅᔪᓐᓇᕐᓂᐊᕐᒪᑦ. ᐊᖏᓐᖏᑦᑐᖃᖅᐸ. ᐊᖏᓐᖏᑦᑐᖃᓐᖏᒻᒪᑦ. ᑲᔪᓯᒋᑦ ᒥᓂᔅᑕ. 
 
ᒪᓕᒐᒃᓴᖅ 8, ᒪᓕᒐᖅ ᐋᖅᑭᒋᐊᕈᑕᐅᔪᖅ ᐅᑎᖅᑕᐸᑦᑐᓄᑦ ᑮᓇᐅᔭᓄᑦ ᒪᓕᒐᖅ - ᐊᐃᒃᐸᖓᓂ 
ᐅᖃᓕᒫᖅᑕᐅᓂᖓ  
 
ᒥᓂᔅᑕ ᐲᑕ ᑲᑦᑐᒃ: ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᒃᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ 
ᐃᖃᓗᐃᑦ ᑲᓇᓇᖓᓄᑦ ᐱᖁᔭᒃᓴᖅ 8. ᒪᓕᒐᖅ ᐋᖅᑭᒋᐊᕈᑕᐅᔪᖅ ᐅᑎᖅᑕᐸᑦᑐᓄᑦ ᑮᓇᐅᔭᓄᑦ ᒪᓕᒐᖅ, 
ᐅᖃᓕᒫᖅᑕᐅᖁᓪᓗᒍ ᐊᐃᒃᐸᖓᓂ. 
 
ᐋᖅᑭᒋᐊᕈᑕᐅᔪᑦ ᒪᓕᒐᕐᒧᑦ ᐱᑕᖃᕆᐊᖃᕐᒪᑕ ᐱᕕᖃᖅᑎᑕᐅᓗᑎᒃ ᐅᖅᓱᐊᓗᓕᕆᔨᒃᑯᑦ 
ᑮᓇᐅᔭᖃᖅᑎᑕᐅᑦᑎᐊᕐᓗᑎᒃ ᓂᐅᕕᕈᓐᓇᕐᓗᑎᒃ ᐊᒻᒪᓗ ᐊᑐᐃᓐᓇᐅᑎᑦᑎᕙᓪᓗᑎᒃ ᐅᖅᓱᐊᓗᓐᓂ 
ᐊᑐᖅᑕᐅᕙᒃᑐᓂᒃ ᐊᕐᕋᒍᑕᒫᑦ ᓄᓇᕗᒻᒥ ᓄᓇᓕᐅᔪᓄᑦ. ᑭᖑᓪᓕᐹᒥᒃ ᐋᖅᑭᒋᐊᖓᕐᓂᐅᓚᐅᕐᓯᒪᔪᖅ ᒪᓕᒐᕐᒧᑦ 
ᐱᔭᕇᖅᑕᐅᓚᐅᕐᓯᒪᔪᑦ 1985-ᒥ. 
 
ᒪᓕᓪᓗᒍ ᒫᓐᓇᐅᔪᖅ ᒪᓕᒐᖅ, ᐅᖅᓱᐊᓗᓕᕆᔨᒃᑯᑦ ᐊᖑᒻᒪᑎᔪᓐᓇᐸᓐᖏᒻᒪᑕ ᑮᓇᐅᔭᑎᒍᑦ ᐱᔭᐅᔪᒪᔪᑦ 
ᓂᐅᕕᕈᑎᒃᓴᐅᔪᓗᑎᒃ ᐊᒻᒪᓗ ᐊᑐᐃᓐᓇᐅᑎᑦᑎᓗᑎᒃ ᐅᖅᓱᐊᓗᕈᔪᓐᓂᒃ ᐱᔾᔪᑎᒋᓪᓗᒋᑦ ᐊᑭᑦᑐᕆᐊᕐᓯᒪᓂᖏᑦ 
ᐱᐅᓯᑎᑕᐅᒋᐊᕐᓯᒪᔪᑦ ᐅᖅᓱᐊᓗᐃᑦ ᓯᓚᕐᔪᐊᒥᒃ ᐊᒻᒪᓗ ᐊᒥᓱᓂᕐᓴᐃᑦ ᐊᑐᕐᓂᕆᓕᖅᑕᖏᓐᓄᑦ ᓄᓇᕗᒻᒥ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᒋᐊᖅᑎᑕᐃᑦ ᓇᒻᒪᒃᑐᖅ. ᐃᓱᒪᒋᔭᐅᓂᖏᓐᓄᑦ ᐱᖁᔭᓴᐅᑉ. 
ᓂᕈᐊᖅᑐᖃᕈᒪᓕᖅᑐᖅ. ᓇᒻᒪᒃᓴᖅᑐᑦ. ᓇᒻᒪᒃᓴᖅᑐᑦ. ᓇᒻᒪᒃᓴᓐᖏᑦᑐ. ᐱᒋᐊᖅᑎᑕᐅᔪᖅ ᑲᔪᓯᔪᖅ ᐊᒻᒪᓗ 
ᑐᓂᔭᐅᓂᐊᖅᑐᖅ ᑲᑎᒪᔨᕋᓚᓄᑦ ᑲᒪᕙᒃᑐᓄᑦ. ᐱᖁᔭᒃᓴᖅ 8 ᑐᓂᔭᐅᑐᐃᓐᓇᕆᐊᖃᓕᖅᑐᖅ. 
 
ᐊᐃᒃᐸᖓᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 19. ᐃᓱᒪᒋᔭᐅᓂᖏᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐊᓯᖏᓪᓗ; ᐱᖁᔭᒃᓴᖅ 2, ᐱᖁᔭᒃᓴᖅ 3, ᐱᖁᔭᒃᓴᖅ 4, ᐱᖁᔭᒃᓴᖅ 5 ᐊᒻᒪᓗ 
ᐱᖁᔭᒃᓴᖅ 6, ᐱᖁᔭᒃᓴᖅ 11, ᒥᓂᔅᑕᐅᑉ ᐅᖃᐅᓯᖏᑦ 20-1(6). 
 
ᐊᒻᒪᓗ ᒪᓕᒃᑐᒍ ᓴᓐᖏᓂᖃᖅᑎᑕᐅᓂᕋ, ᐱᒋᐊᖅᑎᑕᒃᑯᑦ 02-1(6), ᑲᑎᒪᑐᐃᓐᓇᖅᑐᑦ ᐱᒋᐊᕐᓂᐊᖅᐳᑦ 
ᑭᓯᐊᓂ ᓄᖅᑲᖅᑎᑕᐅᒋᐊᖅᐸᑕ ᓄᖅᑲᕐᓗᑎᑐᒃ ᐃᒃᑲᕐᕆᐊᓗᒃ ᐃᒃᓯᕙᐅᑕᐅᓗᓂ. 

ᐱᒋᐊᓚᐅᓐᖏᓐᓂᑦᑎᓐᓂᒃ, ᓄᖅᑲᑲᐃᓐᓇᕈᓐᓇᖅᑐᒍ ᑲᑎᒪᑐᐃᓐᓇᓚᐅᓐᖏᓂᑦᑎᓐᓂ ᐊᒻᒪᓗ ᐊᐱᕆᔪᒪᔭᕋ 
ᐲᑯ, ᐊᕝᕙᐃᕆᐊᖁᓗᒋᑦ ᐸᐃᒃᐸᖏᑦ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐹᒥᑦ ᐱᓱᕝᕕᐅᔪᒥᒃ, ᑕᐃᓐᓇ 
ᐃᖅᓱᒃᑎᐅᔪᖅ ᐊᖅᑯᑎᖃᑦᑎᐊᕐᓂᐊᕐᒪᑦ. ᖁᔭᓐᓇᒦᒃ, ᐃᖅᓱᒃᑎ. 
 
>>ᒪᓕᒐᓕᐅᖅᑏᑦ ᓄᖅᑲᑲᐃᓐᓇᖅᑐᑦ 12 ᐅᓪᓗᒃᑯᑦ ᐅᑎᖅᑐᑎᒃ 12.58 ᐅᓐᓄᒃᓴᒃᑯᑦ. 
 

ᑲᑎᒪᔾᔪᑎᔅᓴᖅ 19: ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᐃᒃᓯᕙᐅᑕᖅ (ᐃᒃᑲᕐᕆᐊᓗᒃ) (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᒋᐊᕈᓐᓇᕐᓯᕗᒍ. ᐱᒋᐊᓚᐅᓐᖏᓂᑦᑎᓐᓂ, 
ᑐᓐᖓᓱᒋᑦᓯ. ᐃᒃᐸᒃᓴᖅ, ᓄᖅᑲᓚᐅᖅᑐᒍᑦ ᓄᓇᓕᓐᓂ ᒐᕙᒪᓕᕆᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ. ᑕᐃᒪᓕ 
ᒫᓐᓇᐅᔪᖅ ᐊᐱᕆᔪᒪᔭᕋ ᒥᓂᔅᑕᐅᔪᖅ ᑲᒪᔪᖅ ᓄᓇᓕᓐᓂ ᒐᕙᒪᓕᕆᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᓐᓄᑦ 
ᐃᖏᖁᓪᓗᒍ ᑕᑲᓄᖓ ᐊᐱᖅᓱᖅᑕᐅᕕᒻᒧᑦ. ᐃᖅᓱᒃᑏ ᐃᖏᑎᒋᐊᖅᑐᓚᐅᒃᑭᑦ ᐊᐱᖅᓱᖅᑕᐅᓂᐊᖅᑐ. 
 
ᖃᓄᐃᑦᑐᒪᕙᑦ ᑲᑎᒪᑐᐃᓐᓇᖅᑎᓪᓗᒋᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᐱᒋᐊᕈᑎᖃᕈᒪᔪᒍᑦ ᐱᖁᔭᒃᓴᖅ 6, ᑮᓇᐅᔭᐃᑦ ᐊᑐᖅᑐᒃᓴᐃᑦ ᒪᓕᒐᖓᑦ 2002-
2003 ᐊᒻᒪ ᑲᔪᓯᓗᑕ ᓄᓇᓕᓐᓂ ᒐᕙᒪᓕᕆᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᓐᓄᑦ. ᑖᒃᑯᐊ ᐱᔭᕇᖅᐸᑕ, 
ᑲᒪᐊᕆᓪᓗᑕ ᐃᖅᑲᖅᑐᐃᕕᓕᕆᔨᒃᑯᓐᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᑖᒻᓴᓐ ᐅᖃᐅᓯᒃᓴᖃᖅᐱᑦ ᐃᑲᔪᖅᑎᒋᔭᒃᑭᓪᓗ 
ᐅᖃᐅᓯᕆᓗᒋᑦ ᑭᓇᒃᑯᓂᖏᓐᓂᒃ. 
 
ᒪᓕᒐᔅᓴᖅ 6, ᑮᓇᐅᔭᖃᕈᑎᓄᑦ ᒪᓕᒐᕐᔪᐊᖅ 2, 2002-2003 - ᑲᑎᒪᔨᕋᓛᓄᑦ ᑕᑯᓇᒃᑕᐅᓂᖓ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᓴᐅᒥᓐᓂ ᓵᓐ ᒪᐃᓕ (ᑐᓵᔨᑎᒍᑦ ᐃᓱᓕᑦᑐᖅ) 
ᐃᓕᑕᕆᔭᐅᓐᖏᑉᐸᑦ ᐊᓐᓄᕋᖏᓐᓂᒃ ᐊᑐᖅᑕᖏᓐᓄᑦ, ᓵᓐ ᒪᐃᓕ. ᒪᓐᓇ ᐊᒃᓱᐊᓗᒃ ᐊᓐᓄᕌᖅᑎᐊᕐᓯᒪᔪᖅ. 
ᐊᒻᒪᓗ ᑕᓕᖅᐱᓐᓄᑦ ᒪᐃᒃ ᕋᕝᑐᕐ, ᑮᓇᐅᔭᓕᕆᔨᒃᑯᓐᓂᑦ, ᖁᔭᓐᓇᒦᒃ, 
 
ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐊᕐᓇᖅ ᒥᓂᔅᑕ. ᑐᓐᖓᓱᒋᑦ, ᒥᓂᔅᑕᑕᖅᑲᐅᖑᓕᖅᐱᖅᑲᐃ ᓄᓇᓕᓐᓂ 
ᒐᕙᒪᒃᑯᓕᕆᔨᒃᑯᓐᓄᑦ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᔨᒃᑯᓐᓄᑦ. ᑕᐃᒪᐃᒃᐸᑦ, ᐱᓕᕆᐊᕆᔭᐃᑦ ᓇᓗᓇᐃᕐᓗᒍ. 
ᖁᔭᓐᓇᒦᒃ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑖᖅ, ᒥᓂᔅᑕᑕᖅᑲᐅᖑᔪᖓ ᓄᓇᓕᓐᓂ 
ᒐᕙᒪᓕᕆᔨᒃᑯᓐᓄᑦ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᔨᒃᑯᓐᓄᑦ. ᑐᖏᓕᕆᔭᕋ, ᔮᓐ ᐅᐊᓪᔅ ᐅᕙᓂᒍᓐᓇᖏᒻᒪᑦ, ᓵᓐ 
ᒪᐃᓕ ᑭᖑᕝᕕᐅᑎᓯᒪᑲᐃᓐᓇᖅᑐᖅ. 
 
ᐃᒃᓯᔭᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑖᒻᓴᓐ. ᐅᖃᖅᑐᖃᖃᑦᑕᕈᓐᓇᕐᓂᐊᖅᑐ ᒪᓕᒐᓕᐅᖅᑎᐅᔪᑦ, 
ᐅᖃᖃᑦᑕᕈᓐᓇᖅᑐᓯ 10 ᒥᓂᔅᒥᒃ ᐊᒻᒪᓗ ᐊᐱᖅᓱᕈᕐᓇᕐᓯᓂᐊᕆᓪᓗᓯ. ᐅᖃᐅᓯᒃᓴᓕᖅᑕᖃᓐᖏᑉᐸᑦ ᒪᒃᐱᒐᖏᑦ 
ᓇᓪᓕᑭᑕᕐᓂᐊᖅᐸᕗᑦ, ᐱᒋᐊᕐᓗᑕ ᒪᒃᐱᒐᖅ 7-5. ᒪᒃᐱᕈᓐᓇᕈᑦᓯᐅᒃ ᒪᒃᐱᒐᕐᒧᑦ. ᒪᒃᐱᒐᖅ 7-6. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑲᖃᕐᕕᐅᔪᒥᒃ, ᐊᑕᓂ 7-6, ᐅᖃᕐᓯᒪᒻᒪᑦ ᑲᒪᒃᑯᐊ 
ᒪᓕᒐᓕᐅᔪᑦ ᓄᓇᓕᓐᓄᑦ ᑐᕌᖓᔪᑦ, ᐃᒪᐃᑦᑐᓄᑦ ᕼᐊᒻᓚᐅᔪᓄᑦ ᒪᓕᒐᖅ ᐅᕝᕙᓘᓐᓃᑦ 
ᐃᖏᕐᕋᖃᑦᑕᖅᑐᓕᕆᓂᕐᒧᑦ ᐱᖃᓯᐅᑎᓯᒪᔪᒃ…ᖁᔭᓐᓇᒦᒃ, ᐅᒃᓯᕙᐅᑖᖅ 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒪᓕᒐᓕᐅᖅᑎᐅᔪᑦ ᖃᐅᔨᒪᓂᐊᕐᒪᑕ ᐅᕙᓃᑦᑐᒍᑦ 
ᓄᓇᓕᓐᓂ ᒐᕙᒪᓕᕆᓂᕐᒧᑦ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᓂᕐᒧᑦ. ᓇᐃᓪᓕᒋᐊᕐᓯᒪᔪᑦ. ᐊᐅᓚᑦᓯᔨᒃᑯᑦ. ᒪᒃᐱᒐᖅ 
7-6. ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐅᓚᑦᑎᔨᒃᑯᑦ ᓄᓇᓕᓐᓂ ᒐᕙᒪᓕᕆᔨᒃᑯᑦ 
ᐊᒻᒪᓗ ᐃᖏᕐᕋᖃᑦᑕᖅᑐᓕᕆᔨᒃᑯᑦ ᑖᒃᑯᐊ ᒥᓂᔅᑕᐅᑉ ᑐᖏᓕᖓᑕ ᐊᓪᓚᕝᕕᖓᓄᑦ, ᐊᑐᐊᒐᓕᕆᔨᐅᔪᑦ ᐊᒻᒪᓗ 
ᑕᐃᒪᐃᑦᑐᕈᔪᐃᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑖᒻᓴᓐ. ᓱᓕᒃᑲᓐᓂᖅ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᔪᖅ ᐊᔾᔨᖏᓐᓂᒃ ᖃᐃᑦᑎᖅᑲᐅᔪᖅ 
ᐃᖅᑲᓇᐃᔭᕐᓂᕐᒧᑦ ᓇᐃᓪᓕᒋᐊᕐᓯᒪᔪᓂᒃ ᐊᕕᒃᑐᕐᓯᒪᓪᓗᒋᑦ. ᕿᒥᕐᕈᓪᓗᒋᑦ ᑎᑎᖅᑲᐅᔪᑦ, ᐊᑕᓂ 
ᐊᖓᔪᖅᑳᖃᕐᕕᐅᑉ, ᐊᓪᓚᕝᕕᐅᔪᑦ, ᐊᐅᓚᑦᓯᔨᖏᑦ ᐊᒻᒪᓗ ᐊᖏᔪᖅᑳᖑᔪᑦ. 
 
ᐅᕙᓂᑉᐱᑕ 7-6. ᐊᒻᒪᓗ ᕿᒥᕐᕈᓪᓗᒋᑦ ᑎᑎᖅᑲᐅᔪᑦ ᖃᐃᕋᑖᖅᑕᖏᓐᓂᒃ, ᐃᖅᑲᓇᐃᔭᕐᓂᕐᒧᑦ 
ᓇᐃᓪᓕᒋᐊᕐᓯᒪᔪᑦ ᐃᓚᒃᑯᖅᑎᖅᑐᑎᒃ. ᑐᑭᓯᕕᐅᒃ ᐅᖃᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᐊᔾᔨᒋᓐᖏᑦᑕᖏᓐᓂᒃ ᐱᓯᒪᖓᑦᑕ ᑎᑎᖅᑲᐅᔪᓂᒃ ᐃᕕᑦ 
ᐱᓯᒪᔭᖏᓐᓂᒃ, ᐊᕐᕚᕐᓗᒃ. ᕿᒥᕐᕈᔪᒍᑦ ᑮᓇᐅᔭᓂᒃ ᐊᑐᖅᑐᒃᓴᐅᔪᓂᒃ ᒪᒃᐱᒐᑎᒍᑦ, ᑭᓯᐊᓂᓕ, ᒥᓂᔅᑕᐅᔪᖅ 
ᑭᐅᔪᓐᓇᖅᑎᓐᓂᐊᖅᐸᕋ ᒪᓕᒐᓕᐅᖅᑎᐅᑉ ᐊᐱᖅᑯᑎᖏᓐᓄᑦ. ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᕋᓛᑦ ᑲᑎᒪᑎᓪᓗᒋᑦ. 
ᑐᓂᐅᖅᑲᐃᓚᐅᕋᒪ ᐊᕐᕚᕐᓗᒃ ᐅᖃᐅᓯᕆᔭᖓᓂᒃ. ᑕᒪᓕᖃᐃ ᐊᐱᖅᑯᑎᒋᖅᑲᐅᔭᒥᓂᒃ ᐊᐱᕆᒃᑲᓐᓂᕈᓐᓇᖅᐳᖅ 
ᐊᒻᒪᓗ ᓇᓗᓇᐃᕆᐊᕐᓗᒋᑦ, ᑭᐅᔪᓐᓇᕐᓂᐊᕋᒃᑯ. ᖁᔭᓐᓇᒦᒃ. 
 
ᐃᒃᓯᕙᐅᑖᖅ (ᑐᓵᔨᑎᒍᑦ): ᒪᒥᐊᓇᖅ. ᑖᒻᓴᓐ. ᑲᔪᓯᒋᑦ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᐊᐅᓚᑦᓯᔨᓂ, ᑐᑭᓯᐅᒪᔪᖓ ᑕᒪᒃᑯᐊ ᐃᖅᑲᓇᐃᔭᖑᔪᑦ ᒥᓂᔅᑕᐅᑉ ᑐᖏᓕᖓᑕ ᐊᓪᓚᕝᕕᖓᓂ, 
ᐊᑐᐊᒐᓕᕆᓂᕐᒧᑦ, ᑐᖓᕕᕐᓇᖅᑐᓕᕆᓂᕐᒧᑦ, ᐅᖃᐅᑦᔨᒋᐊᖅᑎᐅᔪᑦ ᐊᐅᓚᑦᓯᔨᐅᔪᓂᒃ, ᐊᓯᖏᓪᓗ. ᖃᑦᓯᓂᒃ 
ᐃᖅᑲᓇᐃᔭᖅᑎᖃᖅᐸᑦ ᑕᒪᒃᑯᓂᖓ ᓄᓇᑖᖃᑕᐅᓯᒪᔪᓂᒃ ᐊᐅᓚᑦᓯᕕᒻᒥ ᒪᒃᐱᒐᖅ 7-6. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᑐᐃᓐᓇᖅᑐᒍᑦ ᓈᓴᐅᑎᓂᒃ ᑕᕝᕙᓂ 
ᒪᒃᐱᒐᕐᒥ. ᑭᓯᐊᓂᓕ ᐅᖃᕈᓐᓇᖅᑐᖓ ᐃᓄᓐᓂᒃ ᐃᖅᑲᓇᐃᔭᖅᑎᑲᓐᓂᕆᐊᖃᖅᑐᒍᑦ 
ᓄᓇᑖᖃᑕᐅᓯᒪᔪᓂᓪᓗᓐᓂ. ᐊᒥᓱ ᓄᓇᑖᖃᑕᐅᓯᒪᔪᑦ ᐃᖅᑲᓇᐃᔭᖅᑎᒋᐊᖃᖅᑕᕗ. ᒥᓂᔅᑕᐅᓪᓗᖓ, 
ᖃᐅᔨᒪᔪᖓ ᖃᑦᓯᓐᓇᐅᓗᐊᕐᖓᑕ ᓄᓇᑖᖃᑕᐅᓯᒪᔪᑦ ᐃᖅᑲᓇᐃᔭᖅᑎᑕᕗᑦ ᐅᕙᒍ ᐱᓕᕆᕕᖓᓂᒃ 
ᐊᖓᔪᖅᑳᖃᕐᕕᐅᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑖᒻᓴᓐ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᑕᕝᕙᓐᖓᑦ ᐃᖅᑲᓇᐃᔮᖑᔪᓂᒃ 179-ᓂᑦ. 179-ᖑᔪᓐᓇᖏᑦᑐᑦ, ᑭᓯᐊᓂᓕ ᐊᐅᓚᑦᓯᔨᓂ ᐊᒻᒪᓗ 
ᐊᖓᔪᖅᑲᐅᑕᐅᔪᓂ, ᐊᑯᕐᖓᓐᓂ ᑲᒪᔨᐅᔪᑦ. ᐄ, ᐅᖃᐅᓯᖃᓐᖏᑦᑐᖓ ᖃᐅᔨᒪᔪᒻᒪᕆᐅᔪᓂ ᐅᕝᕙᓘᓐᓃᑦ  

ᐊᑖᓂᑦᑐᓂᒃ. ᑕᕝᕙᓂ ᐱᖓᓱᓂᒃ ᐊᕕᒃᑐᕐᓯᒪᔪᓂ, ᐊᖓᔪᖅᑲᐅᑎᓄᑦ ᐃᖅᑲᓇᐃᔭᖑᔪᑦ, ᓱᓕᕗᖓ ᑕᐃᒃᑯᐊ 8-
ᑐᐃᓐᓇᕐᓂᒃ ᓄᓇᑖᖃᑕᐅᓯᒪᔪᓂᒃ ᐃᖅᑲᓇᐃᔭᖅᑎᖃᕐᒪᑕ ᐊᐅᓚᑦᓯᔨᐅᔪᓂᒃ ᑕᕝᕙᓐᖓᑦ ᖃᓯᐅᔪᑦ 
ᐃᖅᑲᓇᐃᔭᖑᔪᑦ ᐃᓐᓄᒃᑕᐅᓯᒪᕙ. ᑐᑭᓯᐅᒪᔪᖓ, ᑕᒪᓐᓇ ᑕᑯᓐᓇᖑᐊᑦᑕᐅᑎᒋᔪᓐᓇᓐᖏᑦᑕᕋ ᑭᓯᐊᓂᓕ 
ᑕᑯᒃᓴᐅᒻᒪᑦ, ᐊᐅᓚᑦᓯᔨᐅᔪᓂᒃ ᐊᑕᐅᓯᕐᒥᒃ ᓄᓇᑕᖃᑕᐅᓯᒪᔪᓂᒃ ᐱᑕᓂᓕᒃ ᐊᒻᒪᓗ ᑎᓴᒪᐅᔪᑦ 
ᐊᖓᔪᖅᑳᐅᑕᐅᔪᑦ ᐊᒻᒪᓗ ᑎᓴᒪᒃ ᐊᑯᕐᖓᓂᕐᓂᒃᓴᐃᑦ. 
 
ᑕᒪᒃᑯᓂᖓᐃᓐᓇ ᑕᑯᔪᓐᓇᖅᑐᖓ ᐃᒃᓯᕙᐅᑖᖅ. ᑕᒪᓐᓇ ᓱᓕᕙ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ.  ᑕᒻᓇᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᔪᖅ ᓱᓕᔪᖅ 8-ᑐᐃᓐᓇᕐᓂᒃ 
ᓄᓇᑕᖃᑕᐅᓯᒪᔪᓂᒃ ᐃᖅᑲᓇᐃᔭᖅᑎᖃᖅᑐᒍᑦ (ᑐᓵᔨᑎᒍᕈᓐᓃᖅᑐᖅ).. 8-ᑐᐃᓐᓇᐅᔪᑦ ᐃᒃᓯᕙᐅᑖᖅ, 
ᐊᖓᔪᖅᑲᐅᓂᕐᓴᐅᔪᓄᑦ, ᐊᑯᕐᖓᓂᑦᑐᓄᑦ. ᐊᖓᔪᖅᑲᐅᑕᐅᔪᓄᑦ ᑲᑎᑦᑐᒋᑦ ᐃᖅᑲᓇᐃᔭᖅᑎᒋᔭᕗᑦ 17. 
ᑕᕝᕙᓐᖓᑦ ᑎᓴᒪᒃ ᐃᓄᐃᑦ. ᐊᑯᕐᖓᓂᑦᑐᓄᑦ ᐊᖓᔪᖅᑳᐅᑕᐅᔪᓄᑦ 39 ᐃᖅᑲᓇᐃᔮᑦ ᐊᒻᒪᓗ ᑕᕝᕙᖓᑦ 
ᑎᓴᒪᐅᔪᑦ ᐃᓄᐃᑦ ᐃᖅᑲᓇᐃᔭᖅᑎᐅᔪᑦ ᑕᒪᒃᑯᓇᓂ ᐃᒃᓯᕙᐅᑖᖅ. ᖃᐅᔨᒪᒐᓗᐊᖅᑐᖓ ᑕᒪᒃᑯᐊ 
ᖃᑦᓯᓐᓇᐅᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ); ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᑲᒪᖃᑎᖃᖅᐸᑲᑦᓯ ᕼᐊᒻᓚᒃᑯᓐᓂᑦ ᐊᒻᒪᓗ ᓄᓇᓕᐅᔪᓂᒃ ᐃᓕᑕᕆᓪᓗᒋᑦ 
ᐊᒥᓱᓂᕐᓴᐅᔪᑦ ᐃᖏᕐᕋᔪᓕᕆᓂᕐᒧᑦ ᐅᕝᕙᓘᓐᓃᑦ ᑲᑐᑦᔨᖃᑎᒋᒋᐊᖃᕐᓂᖏᑦ ᐊᒻᒪᓗ 
ᐃᖏᕐᕋᖃᑦᑕᕆᐊᖃᕐᓂᖏᑦ ᐱᑕᖃᕐᒪᑕ ᓄᓇᓕᐅᔪᓂ. ᐊᖅᑯᑎᓄᑦ ᐊᒻᒪᓗ ᒥᑦᑕᕐᕕᐅᔪᑦ. ᐊᓯᖏᓐᓄᑦ, ᕿᒻᒥᑦ. 
 
ᒥᓂᔅᑕᐅᔪᖅ ᐅᖃᕈᓐᓇᖅᐸ, ᐅᑭᐅᓂᒃ ᐱᖓᓱᓂᒃ, ᖃᓄᐃᒻᒪᑦ ᐃᓄᐃᑦ ᐃᖅᑲᓇᐃᔭᖅᑎᐅᔪᑦ ᑕᕝᕙᓂ 
ᓄᓇᓕᓐᓄᖓᔪᓂᒃ ᑲᒪᓪᓗᐊᑕᖅᑎᓪᓗᒋᑦ ᖃᑦᓯᓐᓇᐅᓯᒪᖃᑦᑕᕐᒪᖔᑕ ᐅᑭᐅᓂᒃ ᐱᖓᓱᓂᒃ ᐊᓂᒍᖅᑐᓂᒃ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐃᒃᓯᐅᕙᐅᑖ. ᑭᐅᔪᓐᓇᖏᑦᑐᖓ ᐅᑭᐅᓄᑦ ᐱᖓᓱᓄᑦ ᐊᓂᒍᖅᑐᓄᑦ 
ᑭᓯᐊᓂᓕ ᖃᐅᔨᒪᒐᓗᐊᖅᑐᖓ ᐱᑕᖃᒃᑲᓐᓂᕆᐊᓕᒃ ᐃᓄᓐᓂᒃ ᐃᖅᑲᓇᐃᔭᖅᑎᐅᔪᓂᒃ ᑕᕝᕙᓂ 
ᐱᓕᕆᕕᒃᑎᓐᓂᒃ. ᐅᖃᕈᓐᓇᕋᓗᐊᖅᑐᖓ ᑕᒪᒃᑯᐊ ᐊᕕᒃᑐᕐᓯᒪᔪᓂ  ᐃᖅᑲᓇᐃᔭᖅᑎᐅᔪᑦ ᑲᒪᒋᔭᖃᐃᓐᓇᖅᑐᑦ 
ᕼᐊᒻᓚᒃᑯᓐᓂᑦ ᑭᓯᐊᓂ ᐱᐅᓯᒃᑲᓐᓂᕆᐊᖃᖅᑐᖅ. ᖃᐅᔨᒪᔭᕋᓗᐊᕋ. 
 
ᑭᓱᒥᑦ ᐊᑲᐅᓐᖏᓕᐅᕈᑎᖃᓚᐅᕐᒪᖔᖅ ᖃᐅᔨᒪᓐᖏᓚᖓ ᐅᑭᐅᑦ ᐱᖓᓲᔪᑦ ᑭᓯᐊᓂᓕ ᐅᖃᕈᓐᓇᖅᑯᖓ 
ᐅᖃᖃᑎᖅᓯᒪᓕᕋᒪ ᐃᖅᑲᓇᐃᔭᖅᑎᒋᔭᓐᓂᑦ ᐊᒻᒪᓗ ᐃᖅᑲᓇᐃᔭᖅᑎᑖᕆᐊᖃᒃᑲᕐᓂᕋᓗᐊᖅᑯᒍᑦ ᐃᓄᓐᓂᑦ. 
 
ᐱᔾᔪᑎᖃᒻᒪᕆᑦᑐᖅ ᐃᖅᑲᓇᐃᔭᖅᑎᑖᕆᐊᖃᕐᓂᖏᓐᓂ ᐃᓄᓐᓂᑦ ᐃᓕᓐᓂᐊᖅᓯᒪᓪᓚᕆᑦᑐᓂᑦ ᑭᓱᑐᐃᓐᓇᕐᓄᑦ 
ᑭᓯᐊᓂᓕ ᑐᕌᖅᑕᕗᑦ ᐊᒥᓲᓂᖅᓴᓂᑦ ᐃᓄᓐᓂ ᑲᒪᔪᓂᑦ ᕼᐋᒻᒪᓚᓂᑦ ᐊᒻᒪᓗ ᐱᒐᓱᓐᓂᐊᖅᑲᕗᑦ ᑕᕝᕗᖓ 
ᐱᓕᓐᕆᐊᕆᔭᐅᔪᒧᑦ.  ᑭᐅᒍᓐᓇᓐᖏᓚᕋᓕ ᐱᖓᓲᔪᓄᑦ ᐊᕐᕌᒎᔪᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᑕᒻᓴᓐ.  ᐊᒻᒪᓗ ᒪᑉᐱᖅᑐᒐᖓᓂᑦ 7-2, ᑖᔅᓱᒪ ᐃᓚᒍᑕᖓ.  ᐊᕐᕚᓪᓗᒃ. 
 
ᐊᕐᕚᓪᓗᒃ:  ᖁᔭᓐᓇᒦᒃ, ᐃᔅᓯᕙᐅᑖᖅ.  ᖁᐊᔅᓵᕐᓇᕈᑎᒋᕙᕋᓕ ᑕᒪᓐᓇ, ᑕᒪᒃᑯᐊ ᐊᓪᓚᕝᕖᑦ ᐊᕕᑦᑐᖅᓯᒪᔪᑦ 
ᐃᓄᓐᓂᑦ ᐃᖅᑲᓇᐃᔭᖅᑎᖃᑦᑎᐊᖅᑐᑦ.  ᖃᐅᔨᒪᕗᖓᓗ ᕼᐋᒻᒪᓚᒃᑯᑦ ᐃᖅᑲᓇᐃᔭᖅᑎᖃᐅᑦᑎᐊᖅᑐᑎᑦ ᐃᓄᓐᓂ.   

ᑕᕝᕙᓂ ᐃᖃᓗᓐᓂᐅᓐᖏᑦᑑᒐᓗᐊᖅ ᑭᓯᐊᓂ, ᓄᓇᓕᓐᓂ, ᐃᖅᑲᓇᐃᔭᖅᑎᖏᑦ ᐃᓄᐃᓐᓇᐸᓘᕗᑦ. 
 
ᑭᓯᐊᓂᓕ ᐋᖅᑭᑦᑕᐅᓯᒪᔪᑯᑦ ᒪᓕᑦᑕᐅᔭᕆᐊᓖᑦ ᐋᖅᑭᑦᑕᐅᓯᒪᒻᒪᑕ ᑕᒪᒃᑯᓄᖓ ᐊᖏᔪᖅᑲᐅᑎᓄᑦ.  ᑖᒃᑯᐊ 
ᐊᑐᖅᑕᐅᒐᔭᖅᑐᑦ ᓄᓇᓕᓐᓂ ᐊᕕᑦᑐᖅᓯᒪᔪᑎᒍᑦ ᓄᓇᓕᓐᓅᖓᓪᓗᒋᑦ ᐊᒻᒪᓗ ᑕᒪᓐᓇ ᐊᑲᐅᓐᖏᓕᐅᕈᑎᒋᔭᖓᖃᐃ 
ᐃᓄᓐᓂ ᖃᐅᔨᒪᓂᖅᓴᐅᔪᓂᑦ ᓄᓇᓕᓐᓂ ᑕᐃᒃᑯᐊᖑᒐᔭᓐᖑᐊᕋᓗᐊᖅᑯᑦ ᐋᖅᑭᔅᓱᐃᔪᑦ ᒪᓕᑦᑕᐅᔭᕆᐊᓕᓐᓂᑦ. 
 
ᐃᓕᓴᖅᓯᒋᕗᖓ ᐃᔅᓯᕙᐅᑖᖅ, ᐊᒥᓱᒻᒪᕆᐅᕗᑦ ᑕᒫᓂ ᓄᓇᖃᖅᓯᒪᓕᖅᑐᑦ, ᖃᓪᓗᓈᑦ ᓄᓇᖓᓐᓃᖔᖅᓯᒪᔪᑦ 
ᑭᓯᐊᓂᓕ ᓄᓇᖃᓕᖅᑐᑦ ᐊᒻᒪᓗ ᑎᒍᐊᖅᑖᖑᓯᒪᓪᓗᑎᑦ ᓄᓇᕗᒻᒥ, ᖁᕕᐊᒋᕙᕋ ᑕᒪᓐᓇ ᑭᓯᐊᓂᓕ 
ᐃᓕᓴᕆᒐᓗᐊᖅᑐᒍ, ᑕᒪᓐᓇ ᐱᒋᐊᖅᑎᓚᐅᖅᑭᐅᒃ ᐃᖅᑲᓇᐃᔭᖅᑎᑖᕐᓂᖅ ᐅᖃᐅᓯᐅᓯᒪᔪᖅ ᐃᓄᓐᓂᑦ 
ᐃᖅᑲᓇᔭᐃᖅᑎᑖᕐᓂᕐᒥᑦ ᐸᕐᓇᐅᑕᐅᓯᒪᔪᖅ ᐊᖏᔪᖅᑲᐅᑎᐅᔪᓂᑦ ᑲᒪᒋᔭᕐᓄᑦ?  ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐊᕐᕚᓪᓗᒃ.  ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᒪᓴᓐ:  ᑕᒃᑯᐊ ᐃᓄᓐᓂᑦ ᐃᖅᑲᓇᐃᔭᖅᑎᖃᕐᓂᕐᒥᑦ ᐸᕐᓇᐅᑕᐅᓯᒪᕗᖅ ᐊᔅᓱᕉᑎᒋᒻᒪᕆᑉᐸᕗᑦ.  
ᑕᕝᕙᓃᓕᑕᐃᓐᓇᕋᒪ ᑕᖅᑭᓂᑦ ᐱᖓᓱᓂᑦ ᑭᓯᐊᓂᓕ ᐊᐱᕆᓴᒪᕙᒃᑲ ᐃᖅᑲᓇᐃᔭᖅᑎᒃᑲ ᐊᔅᓱᕈᐊᖃᒃᑲᓐᓂᖁᓪᓗᒋᑦ 
ᓄᓇᓕᓐᓂᑦ ᐊᑲᐅᓂᖅᓴᒥᑦ ᐊᒻᒪᓗ ᓇᐅᒃᑯᑦ ᐃᓕᓐᓂᐊᑎᑦᑎᑲᓐᓂᕈᓐᓇᕐᒪᖔᑦᑕ ᐃᓄᓐᓂᑦ 
ᐃᖅᑲᓇᐃᔭᖅᑎᑖᖁᓪᓗᒋᑦ ᐊᒻᒪᓗ ᐊᖏᖃᑎᒋᕙᕋ ᑲᑎᒪᔨ.  ᐱᐅᓯᕚᓪᓕᖅᑎᒋᐊᖃᖅᑲᕗᑦ ᐊᒻᒪᓗ 
ᐊᔅᓱᕈᑲᓂᒻᒪᕆᓪᓗᑕ ᑕᒪᓐᓇ ᐃᓱᒫᓘᑎᐅᔪᖅ ᐋᖅᑭᑦᑕᐅᖁᓪᓗᒍ ᐅᐱᓐᓇᕋᓂ ᐊᖏᖃᑎᒋᒐᑦᑎᒍ. 
 
ᐃᖅᑲᓇᐃᔭᖅᑎᒃᑲᖅ ᐅᖃᐅᔾᔭᐅᓯᒪᕗᑦ ᐊᒻᒪᓗ ᐅᖃᐅᑎᓯᒪᕙᒃᑲ ᑕᒪᓐᓇ ᐱᐅᓯᕚᓪᓕᖅᑎᖁᓪᓗᒍ ᐃᓄᓐᓂ 
ᐃᖅᑲᓇᐃᔭᕐᑎᑕᕐᓂᕐᒥᑦ ᐸᕐᓇᐅᑕᐅᔪᖅ.  ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᒪᒥᐊᓇᖅ.  ᑐᑭᒧᐊᖅᑎᐊᕈᓃᑲᐃᓐᓇᕋᑦᑕ ᑭᓯᐊᓂᓕ ᐅᑎᕆᕗᒍᑦ.  ᐊᕐᕚᓪᓗᒃ. 
 
ᐊᕐᕚᓪᓗᒃ:  ᖁᔭᓐᓇᒦᒃ, ᐃᔅᓯᕙᐅᑖᖅ.  ᑕᒪᓐᓇ ᐅᕙᓐᓂ ᐃᖅᑲᐃᑎᑦᑎᕋᑖᕆᕗᖅ.  ᐃᔅᓯᕙᐅᑖᖅ, 
ᐊᖏᔪᖅᑳᖃᓂᕐᒧᑦ ᐱᑦᑕᖃᖅᑳ ᐃᓕᓐᓂᐊᐸᓪᓕᐊᓂᕐᒥᑦ ᐃᖅᑲᓇᐃᔮᖓᓄᑦ ᐸᕐᓇᐃᓯᒪᕕᓰ ᑕᒪᒃᑯᓄᖓ 
ᐊᖏᔪᖅᑳᓄᑦ ᐊᒻᒪᓗ ᕿᑎᖓᓃᑦᑐᓄᑦ ᐊᖏᔪᖅᑳᖑᔪᓄᑦ ᐃᖅᑲᓇᐃᔮᔅᓴᓄᑦ.  ᐃᒻᒪᖃ ᐊᐅᓚᑦᑎᔨᓂᑦ ᐊᒻᒪᓗ 
ᐊᖏᔪᖅᑳᓄᑦ ᐃᖅᑲᓇᐃᔮᓂᑦ ᑐᓴᖅᓯᒪᒐᒪ ᑮᓇᐅᔭᓕᕆᔨᒃᑯᑦ ᐊᑕᐅᓯᐅᓐᖏᑦᑐᓂᑦ ᐃᖅᑲᓇᔭᖅᑎᖃᕐᖓᑕ 
ᐃᓕᓐᓂᐊᓯᓐᓈᖅᑐᑎᑦ ᐊᖏᔪᖅᑳᖅᓴᐅᓗᑎᑦ. 
 
ᐊᔾᔨᐸᓗᖏᓐᓂᒃ ᐃᖅᑲᓇᐃᔭᖑᔪᓄᑦ ᐃᓕᓐᓂᐊᒐᒃᓴᖅᑕᓱᖃᖅᐸ ᐃᓄᓐᓄᒃ ᐊᖓᔪᖅᑲᐅᑕᐅᓂᕐᒧᑦ 
ᐃᖅᑲᓇᐃᔮᖑᔪᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕈᓐᓂᒃ ᐃᓕᓐᓂᐊᖅᑎᑦᑎᔪᒍ ᐃᖅᑲᓇᐃᔭᖑᔪᓄᑦ 
ᑮᓇᐅᔭᓕᕆᓂᕐᒧᑦ ᖃᐅᔨᓴᓂᕐᕐᒧᑦ ᐊᒻᒪᓗ ᐸᕐᓇᐃᔨᐅᔪᒧᑦ ᓄᓇᓯᐅᑎᓕᕆᔨᒃᑯᓐᓂᑦ. ᑕᐃᒪᓕ 
ᐸᕐᓇᒃᐸᓪᓕᐊᓇᓱᐊᖅᑐᒍᑦ ᐃᓕᓐᓂᐊᖅᑎᑦᑎᑲᓐᓂᕐᓂᐊᕐᓗᑕ ᐱᓕᕆᕕᒋᔭᑦᑎᓐᓂ. ᑕᒪᓐᓇ 
ᐱᐅᓯᑎᒃᑲᓐᓂᕆᐊᖃᕋᑦᑎᒍᑦ ᐊᒻᒪᓗ ᖃᐅᔨᓇᓱᐊᓪᓚᕆᓐᓂᐊᖅᑐᒍᑦ ᐃᓕᓐᓂᐊᖅᑎᑦᑎᔪᓐᓇᕐᓗᑕ ᐃᓄᓐᓂᒃ 
ᑕᐃᒃᑯᐊ ᐃᖅᑲᓇᐃᔭᕈᓐᓇᕐᓯᓛᕐᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑖᒻᓴᓐ. ᐊᕐᕚᕐᓗᒃ. 

ᐊᕐᕚᕐᓗᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᖅᑯᑎᒐ ᕿᓚᒻᒥᐅᑎᓐᓇᓯᓐᓂᐊᖅᐸᕋ 3 ᒥᓂᒡᖃᑐᐃᓐᓇᓕᕋᒪ. 
ᐅᖃᐅᑎᔪᓐᓇᖅᐱᓐᖓ ᐊᖓᔪᖅᑲᐅᑕᐅᔪᓂᒃ ᖃᑦᓯᐅᔪᑦ ᐃᓄᐃᑦ ᐃᖅᑲᓇᐃᔭᖅᑐᑦ ᓄᖅᑲᕐᓯᒪᓕᕐᒪᖔᑕ 
ᐊᕐᕋᒍᓂ ᐱᖓᓱᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᕐᕚᕐᓗᒃ. ᐊᐱᖅᓱᑲᓐᓂᕈᓐᓇᕐᓂᐊᕐᒥᔪᑎᑦ ᒥᓂᔅᓯᑎ ᓇᒐᓗᐊᖅᐸᑕ. 
ᑕᒪᓐᓇ ᑐᑭᓯᔭᐅᒋᐊᖁᑐᐃᓐᓇᖅᑕᕋ ᒪᓕᒐᓕᐅᖅᑎᓄᑦ. ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᔭᒐᐃᓯᒪᓕᖅᑐᒍᑦ ᒪᕐᕈᓐᓂᒃ 
ᐃᖅᑲᓇᐃᔭᖅᑎᐅᔪᓐᓂᒃ ᒥᓂᔅᑕᐅᑉ ᑐᖏᓕᖓᓄᑦ ᐃᑲᔪᖅᑎᐅᖃᑦᑕᓚᐅᖅᑐᒃ. ᑕᐃᕕᑎ ᐊᕿᐊᕈ ᐊᓯᐊᓄᑦ 
ᐃᖅᑲᓇᐃᔭᖅᑕᓚᐅᕐᒪᑦ ᐊᒻᒪᓗ ᕉᔅᒥᐅᕆ ᑮᓇᐃᓐᓇᖅ ᓄᒃᑎᖅᑕᐅᓚᐅᕐᒥᒻᒪᑦ ᐃᖅᑲᓇᐃᔭᒧᑦ ᐊᓯᐊᓄᑦ. 
ᐃᓛᓐᓂᒃᑯᑦ ᑕᒪᒃᑯᐊ ᒥᓂᔅᑕᐅᔪᑦ ᐱᓕᕆᐊᖏᑦ ᐊᓯᑦᔨᖅᑕᐅᖃᑦᑕᖅᑎᓪᓗᒋᑦ, ᐊᓯᑦᔨᖅᑕᐅᖃᑦᑕᕐᒥᒻᒪᑕ 
ᐊᖓᔪᖅᑲᐅᑕᐅᓂᖏᑦ. 
 
ᖃᑦᓯᐅᓂᖏᑦ ᐱᓯᒪᓐᖏᑕᕗᑦ ᑭᓯᐊᓂᓕ ᒥᑐᓴᓕ ᑯᓄᒃ ᐃᖅᑲᓇᐃᔭᖃᑦᑕᓚᐅᕐᓯᒪᔪᖅ ᐱᓕᕆᕕᐅᔪᒥ 
ᒥᓂᔅᑕᐅᑎᓪᓗᖓ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ. ᑕᐃᒪᓕ ᓄᒃᑎᕐᓯᒪᓕᕐᒥᒻᒪᑦ ᕿᑭᖅᑕᓂ ᐃᓄᐃᑦ 
ᑲᑐᑦᔨᖃᑎᒌᖏᓐᓄᑦ ᐊᒻᒪᓗ ᖃᐅᔨᒪᓐᖏᑦᑐᖓ ᖃᑦᓯᐅᔪᑦ ᓄᒃᑎᖅᑕᐅᓯᒪᓕᕐᒪᖔᑕ. ᖁᔭᓐᓇᒦᒃ. 
 
ᐃᒃᓯᕙᐅᑕ (ᑐᓴᔨᑎᒍᑦ): ᖁᔭᓐᓇᒦᒃ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᕿᒥᕐᕈᓯᒪᕕᓯᐅᒃ ᐊᕕᒃᑐᕐᓯᒪᔪᓂ ᐊᓪᓚᕝᕕᐅᔪᑦ ᕿᑎᕐᒥᐅᑦ, ᑭᕙᓪᓕᖅ ᐊᒻᒪᓗ ᕿᑭᖅᑖᓗᒻᒥ 
ᐊᓪᓚᕝᕕᐅᔪᑦ ᑕᐃᒃᑯᐊ ᐊᖓᔪᖅᑲᐅᑕᐅᓂᖏᑦ ᓄᒃᑎᖅᑕᐅᔪᓐᓇᕐᒪᖔᑕ. ᖁᕝᕕᐊᓱᒃᑐᖓ 
ᖃᐅᔨᒪᓂᖃᑦᑎᐊᖅᑐᒥ ᒥᓂᔅᑕᐅᑉ ᑐᖏᓕᖓ ᐃᑲᔪᖅᑎᖃᕐᒪᑦ ᑭᕙᓪᓕᕐᒥ, ᐱᑕᖃᕐᒪᑦ ᑕᒫᓐᖓᕐᓯᒪᔪᒥᒃ. 
 
ᑭᓯᐊᓂᓕ ᕿᒥᕐᕈᓯᒪᕕᓯ ᑕᒪᒃᑯᐊ ᐊᑯᓐᓂᖓᓂ ᐊᖓᔪᖅᑲᐅᑕᐃᐅᔪᑦ ᐊᕕᒃᑐᕐᓯᒪᔪᓂ ᐊᓪᓚᕝᕕᐅᔪᓂᑦ 
ᑕᒪᐅᖓ ᒐᕙᒪᖃᕐᕕᐅᔪᒧᑦ ᓄᒃᑎᖅᑎᓪᓗᒋᑦ ᓄᒃᑎᖅᑎᓐᓇᓱᐊᕐᓗᒋᓪᓗᓐᓂᒃ ᐊᐅᓚᑦᓯᔨᐅᔪᓂᒃ ᐊᒻᒪᓗ 
ᐃᓕᓐᓂᐊᖅᑎᑦᑎᓗᓯ ᓄᑖᖑᔪᓂᒃ ᐊᕕᒃᑐᕐᓯᒪᔪᓂ. ᑕᒪᓐᓇ ᐅᖃᕈᑎᒋᓗᐊᖅᑕᕋ ᐱᔾᔪᑎᒋᓪᓗᒍ ᓄᓇᓕᐅᔪᑦ 
ᐊᒻᒪᓗ ᐊᕕᒃᑐᕐᓯᒪᔪᓂ ᐃᖅᑲᓇᐃᔭᖅᑎᓄᑦ ᐊᓪᓚᕝᕕᐅᔪᑦ ᐊᒃᓱᐊᓗᒃ ᐃᓕᓐᓂᐊᖅᑎᑦᑎᕕᒃᓴᒃᑎᐊᕙᐅᒻᒪᑕ 
ᐊᖓᔪᖅᑲᐅᑕᐅᔪᓄᑦ ᒐᕙᒪᖃᕐᕕᐅᔪᓂ. ᑕᒪᓐᓇ ᐅᒃᑐᕋᓱᐊᕐᓯᒪᕕᓯᐅᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᕐᕚᕐᓗᒃ. ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᑐᐃᓐᓇᕈᓐᓇᖅᑐᖓ ᑎᓕᐅᕆᒃᑲᓐᓂᕋᓱᐊᕐᓂᐊᖅᐳᒍ 
ᐃᓄᓐᓂᒃ ᐃᖅᑲᓇᐃᔭᖅᑎᐅᔪᓂᒃ ᑕᒪᒃᑯᓇᓐᖓ ᐊᕕᒃᑐᕐᓯᒪᔪᓂ ᐊᓪᓚᕝᕕᐅᔪᓂᒃ ᒐᕙᒪᖃᕐᕕᐅᔪᓄᑦ 
ᑕᐃᒪᐃᒍᒪᒍᑎᒃ. ᖃᓄᐃᑦᑐᑐᐃᓐᓇᕐᓄᑦ ᐃᓱᒪᒋᔭᐅᔪᓄᑦ ᑐᓴᕈᒪᑐᐃᓐᓇᖅᑎᐊᖅᑐᒍ ᐊᒻᒪᓗ ᑕᒪᒃᑯᐊ 
ᐱᓇᓱᐊᖃᑦᑕᕐᓂᐊᖅᐸᕗᑦ ᐃᓄᐃᑦ ᒐᕙᒪᖃᕐᕕᐅᔪᒧᑦ. ᖃᐅᔨᒪᓪᓗᖓᓗ ᑕᒪᒃᑯᐊ ᐊᕕᒃᑐᕐᓯᒪᔪᓂ 
ᐊᖓᔪᖅᑲᐅᑕᐅᔪᑦ ᖃᐅᔨᒪᕈᔪᒃᑲᔭᖅᑐᑦ ᑭᓇᒃᑯᑦ ᐃᖅᑲᓇᐃᔭᖅᑕᕈᒪᒐᔭᕐᒪᖔᑕ. ᑭᓯᐊᓂᓕ ᐊᒥᓱᐊᖅᑎᖅᑐᑎᒃ 
ᑕᒪᒃᑯᐊᑦᑕᐅᖅ ᐃᓚᒋᔭᖏᑦ ᓄᒃᑎᕆᐊᖃᕋᔭᕐᒥᒻᒪᑕ ᐊᒥᓱᓂᑦ ᐊᕕᒃᑐᕐᓯᒪᔪᓂ ᐊᓪᓚᕕᐅᔪᓂ ᐃᖅᑲᓇᐃᔭᖅᑐᑦ 
ᐊᑯᓂᐊᓗᒃ ᓄᓇᖃᓕᕐᒪᑕ ᐊᕕᒃᑐᕐᓯᒪᔪᓂ ᐊᐅᓪᓚᕈᒪᓗᐊᖃᑦᑕᖏᒻᒪᑕ. 
 
ᑭᓯᐊᓂᓕ ᐃᖅᑲᓇᐃᔭᖅᑎᑦᑎᑲᓐᓂᕆᐊᖃᕋᓗᐊᖅᑐᒍᑦ ᐅᕕᒃᑲᐅᓂᕐᓴᐅᔪᓂᒃ ᐃᓄᓐᓂᒃ 
ᐊᐅᓪᓚᕆᐊᑭᓐᓂᐅᓴᐅᔪᓂᒃ ᐊᒻᒪᓗ ᑕᒪᓐᓇ ᐱᓕᕆᐊᕆᓇᓱᐊᕐᓂᐊᖅᑕᕗᑦ ᐱᓕᕆᕕᒋᔭᑦᑎᓐᓂᒃ ᐊᒻᒪᓗ 
ᑕᒪᒃᑯᐊ ᑐᕌᖅᑕᐅᓇᓱᐊᖅᑐᑦ ᑲᒪᒋᓇᓱᐊᕐᓂᐊᖅᑕᕗᑦ ᐃᓄᐃᑦ ᐊᖓᔪᖅᑲᐅᑕᐅᓂᕐᓴᓄᑦ ᐃᖅᑲᓇᐃᔭᖁᓗᒋᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑖᒻᓴᓐ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᓇᐃᑦᑐᑯᓗᒻᒥ ᐊᐱᖅᑯᑎᖃᕈᒪ, ᐅᐊᑦᑎᐊᕈᖃᐃ ᐊᐱᕆᒃᑲᓐᓂᕈᓐᓇᕐᓂᐊᖅᐳᖓ 
ᐃᖅᑲᓇᐃᔭᖅᑎᖃᖅᑭᓰ ᐸᐃᑉᐹᔅᓯᓐᓂ ᐊᕕᑦᑐᖅᓯᒪᔪᓂᑦ, ᑭᒃᑯᑦ ᖃᐅᔨᒃᑲᖅᑕᐅᒐᔭᕐᒪᖔᑕ ᓇᓪᓕᐊ ᐃᖅᑲᓇᐃᔮᔅᓴᖅ 
ᓴᖅᑭᓂᖅᑲᑦ ᐊᐅᓚᑦᑎᔨᐅᔪᓂᑦ.  ᐱᑕᖃᖅᑭᓰ ᐃᓄᓐᓂᑦ  ᖃᐅᔨᒃᑲᖅᑕᐅᔪᓐᓇᕋᔭᖅᑐᓂᑦ ᓱᒃᑲᓕᔪᒥᑦ 
ᐅᖃᐅᔾᔭᐅᒋᐊᒃᑲᓂᕐᓗᑎᑦ ᐱᓇᓱᐊᖁᔭᐅᓗᑎᑦ ᐃᖅᑲᓇᐃᔮᔅᓴᓂᑦ ᐊᖏᔪᖅᑲᐅᑎᐅᔪᓄᑦ?  ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐊᕐᕚᓪᓗᒃ.  ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᒪᓴᓐ:  ᖁᔭᓐᓇᒦᒃ, ᐃᔅᓯᕙᐅᑖᖅ.  ᐱᒋᐊᖅᑎᑎᓯᒪᓕᕆᕗᒍᑦ ᑐᓴᐅᑎᐅᔪᒥᑦ 
ᓄᓇᓕᓐᓅᖅᑕᐅᓯᒪᔪᓂᑦ ᐊᓪᓚᕝᕕᐅᔪᓂᑦ ᐊᒻᒪᓗ ᐅᖃᐅᔾᔭᐅᒋᐊᖅᐸᑦᑐᑎᑦ ᐃᖅᑲᓇᐃᔮᑖᕋᓱᓐᓂᕐᒥᑦ ᐃᖃᓗᓐᓂ 
ᐊᖏᔪᖅᑳᖃᕕᐅᔪᓂᑦ.  ᐄ ᑕᒪᓐᓇ ᐱᓇᓱᐊᖁᕙᑉᐸᕗᑦ ᐃᖅᑲᓇᐃᔭᖅᑎᒋᔭᕗᑦ ᐊᒻᒪᓗ ᐃᖅᑲᓇᐃᔭᖅᑎᖁᑎᒃᑲ 
ᐊᕕᑦᑐᖅᓯᒪᔪᓂᑦ ᐊᓪᓚᕕᒻᒦᑦᑐᓂᑦ ᓈᒻᒪᑎᐊᖅᑐᒥᑦ ᐊᔅᓲᕈᑎᖃᖅᑯᑦ ᐃᓄᓐᓂᑦ ᐃᖅᑲᓇᐃᔭᖅᑎᑖᕋᓱᓐᓂᕐᒥᑦ 
ᓅᒍᒪᑳᓪᓚᓂᖅᑲᑕ.   
 
ᒫᓐᓇᓕ ᐃᓄᐃᓐᓇᕐᓂᑦ ᐊᕕᑦᑐᖅᓯᒪᔪᓕᒫᓂᑦ ᐃᖅᑲᓇᐃᔭᖅᑎᖃᖅᑯᒍᑦ ᐱᓕᕆᔨᐅᔪᓂᑦ ᐊᖏᔪᖅᑳᒻᒪᕇᓐᓂᑦ.  
ᑕᒪᔅᓱᒥᖓ ᐱᓕᕆᐊᖃᕋᓱᒻᒪᕆᑉᐳᒍᑦ ᐊᒻᒪᓗ ᐊᖏᖃᑎᒋᕙᕋ ᑲᑎᒪᔨᐅᔪᖅ ᐱᒐᓱᐊᕆᐊᖃᕋᑦᑕ ᐃᓐᓄᓂᑦ 
ᐃᖅᑲᓇᐃᔭᖅᑎᖃᕐᓂᕐᒥᑦ ᐊᖏᔪᖅᑳᖃᖅᕕᐅᔪᓂᑦ ᑭᓯᐊᓂᓕ ᑕᒪᓐᓇ ᐅᖃᐅᓯᕆᓗᒍ, ᐱᐅᓯᕚᓪᓕᑎᑦᑎᓯᒪᕗᒍᑦ 
ᑭᖑᓪᓕᖅᐹᒥ ᐃᓄᐃᑦ ᐃᖅᑲᓇᐃᔭᖅᑏᑦ ᖃᐅᔨᓵᖑᑎᓪᓗᒋᑦ ᐱᓕᕆᕕᑦᑎᓐᓂ  
62-ᓂᑦ ᐃᖅᑲᓇᐃᔭᖅᑎᖃᓕᖅᑯᒍᑦ.  ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᑖᒻᓴᓐ.  ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ):  ᐅᓇ ᒪᓕᑦᑕᐅᔭᕆᐊᓕᓐᓄᑦ ᐊᐱᖅᑯᓯᐅᓂᖅᓴᐅᔪᖅ.  ᑕᕝᕙᓂᔅᓴᐃᓐᓇᖅ ᒪᑉᐱᖅᑐᒐᖓᓂ, 
ᓱᓕᕚ ᐸᕐᓇᐃᓂᕐᒥᑦ ᐊᕐᕌᒍᓄᑦ ᐊᖏᔫᑎᐅᔪᓂᑦ ᓄᓇᓕᓐᓄᑦ ᐱᑕᖃᕈᓐᓃᖅᑳ ᓱᕐᓗ ᐊᖏᔫᑎᐅᔪᓂᑦ ᓄᓇᓯᐅᑎᓂᑦ 
ᓱᕐᓗ, ᐅᓯᑲᖅᑕᐅᑎᓂᑦ ᐊᒻᒪᓗ ᑕᐃᒪᐃᑦᑐᒐᓚᓐᓂᑦ?  ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐊᕐᕚᓪᓗᒃ.  ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ:  ᖁᔭᓐᓇᒦᒃ, ᐃᔅᓯᕙᐅᑖᖅ.  ᐱᑕᖃᖅᑯᒍᑦ ᐸᕐᓇᐅᑎᐅᔪᒥᑦ ᐊᖏᔫᑎᐅᔪᓄᑦ ᐊᒻᒪᓗ 
ᐅᖃᖃᑎᖃᖅᐸᑉᐳᒍᑦ ᓱᓕ ᕼᐋᒻᒪᓚᐅᔪᓂᑦ ᐊᒻᒪᓗ ᑕᐃᒪᐃᓐᓂᖏᒃᑯᑦᑕ ᐅᖃᐅᔾᔭᐅᒋᐊᕈᒪᕗᒍᑦ.  ᑭᓯᐊᓂᓕ 
ᐃᖅᑲᓇᐃᔭᖅᑎᒃᑲ ᑕᐃᒪᐃᑉᐸᑉᐳᑦ, ᑕᐃᒪᐃᓐᖏᓐᓇᕐᖓᑦ ᐊᒻᒪᓗ ᑲᔪᓯᓯᒪᑎᑉᐸᕗᑦ ᕼᐋᒻᒪᓚᖁᑎᒋᔭᑦᑎᓐᓄᑦ.  
ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᑖᒻᓴᓐ.  ᐊᕐᕚᓪᓗᒃ. 
 
ᐊᕐᕚᓪᓗᒃ:  ᖁᔭᓐᓇᒦᒃ, ᐃᔅᓯᕙᐅᑖᖅ.  ᕼᐋᑭᖅᑐᑎᑐᑦ ᓈᒻᒪᓯᔾᔭᐅᓯᒪᖏᐊᕐᔪᒃᑲᓗᐊᑎᓪᓗᖓ ᓇᑲᑎᖅᑲᐅᒐᕕᕐᖓ.  
ᐃᔅᓯᕙᐅᑖᖅ, ᐊᐅᓚᑦᑎᔨᑎᒍᑦ ᐅᖃᐅᔾᔭᐅᖃᑦᑕᖅᑭᓰ ᓄᓇᓕᓐᓂᑦ ᖃᓄᖅ ᑲᒪᒋᐊᖃᕐᒪᖔᔅᓯ ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ ᖃᐅᔨᒻᒪᔨᑕᔅᓯᓐᓂ.  ᐋᖅᑭᔅᓱᐃᓯᒪᕕᓯ ᖃᓄᖅ ᐱᓕᕆᐊᖃᕆᐊᖃᕐᒪᖔᔅᓯ ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ ᐅᖃᐅᔾᔭᐅᒋᐊᕐᓂᔅᓯᓐᓂ, ᐊᒻᒪᓗ ᖃᐅᔨᒻᒪᑕᕆᔭᓯ. 

ᑕᒪᓐᓇᖃᐃ ᐊᐱᖅᑯᓯᕆᔭᕋ ᐅᖃᑦᑎᐊᕈᒃᑯ.  ᐃᖅᑲᓇᐃᔭᖅᑎᑎ ᐃᓄᐃᑦ ᖃᐅᔨᒪᔭᑐᖃᖏᓐᓂ ᑲᒪᔪᑦ 
ᐋᖅᑭᔅᓱᐃᕙᑉᐹᑦ ᑐᑭᓯᑎᑦᑎᒋᐊᕈᑎᐅᔪᓂᑦ ᓄᓇᓕᓐᓃᖓᖅᑐᓂᑦ, ᐱᓗᐊᖅᑐᒥ ᕼᐋᒻᒪᓚᒃᑯᓃᓐᖔᖅᑐᓂᑦ ᐊᒻᒪᓗ 
ᒪᐃᔭᒃᑯᓐᓂᑦ, ᐊᓪᓚᕕᔅᓯᓐᓂ?  ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐊᕐᕚᓪᓗᒃ.  ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ:  ᖁᔭᓐᓇᒦᒃ, ᐃᔅᓯᕙᐅᑖᖅ.  ᖃᐅᔨᒻᒪᑕᖃᖅᑯᒍᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ ᑲᒪᔪᒥᑦ 
ᐊᖏᔪᖅᑳᖃᕐᕕᑎᓐᓂ, ᑖᒻ ᓴᒧᕐᑐᖅ.  ᐊᒻᒪᓗ ᐊᕕᑦᑐᖅᓯᒪᔪᑦ ᐃᖅᑲᓇᐃᔭᖅᑎᖃᖅᑯᑦ ᐅᖃᐅᔾᔭᐅᒐᔭᖅᑐᒥᑦ 
ᑐᓴᐅᒪᑎᑕᐅᖏᓐᓇᖅᑐᒥᑦ ᐃᓱᒫᓗᑎᐅᔪᓂᑦ ᕼᐋᒻᒪᓚᒃᑯᑦ ᑲᒪᑎᔨᖏᓂᑦ ᐊᒻᒪᓗ ᐊᓯᖏᓐᓂ ᐃᓄᓐᓂ ᖃᐅᑕᒫ.  ᐄ 
ᑕᐃᒪᐃᑦᑐᓂᑦ ᐃᖅᑲᓇᐃᔭᖅᑎᖃᖅᑯᒍᑦ.  ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᑖᒻᓴᓐ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᔅᓯᕙᐅᑖᖅ.  ᔭᐃᒥᓯᐅᑉ ᐊᐱᖅᑯᓯᕆᖅᑲᐅᔭᖓᓄᑦ.  ᐅᖃᐅᓯᖃᕐᑎᓪᓗᑎᑦ, 
ᖃᐅᔨᒻᒪᑕᐅᔪᓂᑦ, ᐱᖓᓲᕗᑦ ᐃᖅᑲᓇᐃᔭᖅᑏᑦ ᑕᕝᕙᓂ ᐱᓕᕆᔨᐅᔪᒥᑦ. ᐊᐅᓚᑦᓯᔨᑕᖃᖅᐸ ᖁᓚᓂᑦᑐᒥᒃ 
ᖃᐅᔨᒪᔨᑕᖓᑕ. ᖃᓄᓪᓚᕆᒃ ᐋᖅᑭᒃᓯᒪᕙᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᖃᕆᐊᖃᕋᓗᐊᕋᑦᑕ 
ᖃᐅᔨᒪᔨᑕᕆᔭᐅᔪᓂᒃ ᑲᒪᒐᔭᖅᑐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ. ᐱᔾᔪᑎᒋᓪᓗᒍ ᑕᒪᓐᓇ ᐱᒻᒪᕆᐅᒻᒪᑦ 
ᖃᐅᔨᒪᔨᑕᖃᕐᓗᑕ ᖁᓛᓂᑦᑐᓂᒃ ᐊᐅᓚᑦᓯᔨᐅᔪᑦ ᐅᕝᕙᓘᓐᓃᑦ ᐊᐅᓚᑦᓯᔨᖃᖅᐸᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓴᔨᑎᒍᑦ): ᒥᓂᔅᑕᐅᔪᖅ ᐊᐱᕆᔪᒪᔭᕋ ᐊᐅᓚᑦᓯᔨᖃᕐᒪᖔᑕ, ᐃᓄᐃᓐᓇᐅᕙᑦ. ᖁᔭᓐᓇᒦ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 
ᖃᐅᔨᒪᔨᒋᔭᐅᔪᖅ ᐃᓄᒃ, ᑭᓯᐊᓂᓕ ᑕᐃᒃᑯᐊ ᐊᖓᔪᖅᑲᐅᑕᐅᓂᖏᑦ ᐃᓄᓐᖏᑦᑐ. ᐃᖅᑲᓇᐃᔭᖅᑎᑕᕐᓯᒪᔪᒍ 
ᐃᓄᒻᒥ ᓄᐊᑦᑎᖃᑦᑕᕐᓂᐊᖅᑐᓂᒃ ᑐᑭᓯᒋᐊᕈᑎᒃᓴᐅᔪᓂᒃ ᐱᔾᔪᑎᖃᖅᑐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ, 
ᔭᒐᐃᔪᒪᓐᖏᓇᑦᑕ ᑭᓱᑐᐃᓐᓇᕐᓂᒃ ᓄᐊᑕᐅᓯᒪᔪᓂ ᑐᑭᓯᒋᐊᕈᑎᒃᓴᐅᔪᓂᒃ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᑐᖓ, ᑕᐃᒃᑯᐊ ᑕᐃᒪᐃᑦᑐᒧᑦ 
ᐃᖅᑲᓇᐃᔭᒧᑦ ᐊᔪᓐᖏᑉᐸᑕ, ᖃᓄᐃᒻᒪᑦ ᐊᐅᓚᑦᓯᔨᑦ ᐃᖅᑲᓇᐃᔭᖏᓐᓂᖏᓚ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᑖᒻᓴᓐ. 

ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᖃᐅᔨᒪᔨᑕᕆᔭᐅᔪᑦ 
ᐊᔪᓐᖏᑦᑎᐊᖅᑐᑦ ᐊᒻᒪᓗ ᐊᖓᔪᖅᑲᐅᑕᐅᓪᓗᑎᒃ ᐆᒃᑐᑎᒋᓗᒋᑦ, ᓴᐃᒪᓐ ᖁᓕᑦᑕᓇ ᐊᐅᓚᑦᓯᔨᐅᔪᖅ 
ᐱᓐᖑᐊᖅᑐᓕᕆᓂᕐᒧᑦ ᐃᓪᓗᓕᒻᒥ. ᐃᖅᑲᓇᐃᔭᖅᑕᖃᕐᒥᔪᖅ ᖃᒪᓂᑦᑐᐊᒥ ᐅᑭᐅᖅᑕᖅᑐᒥ 
ᐱᓐᖑᐊᖅᑐᓕᕆᔨᒃᑯᓐᓂᑦ ᐊᒻᒪᓗ ᐅᓇ ᒥᐊᕆᓕᓐ ᒪᒃᓃᓕ ᐃᖃᓗᓐᓂ, ᐊᔪᓐᖏᑦᑎᐊᖅᑐᖅ 
ᐱᓐᖑᐊᖅᑐᓕᕆᔨᐅᖤᕐᒧᑦ. ᐊᒻᒪ ᑖᒻ ᓴᒻᒧᖅᑐᖅ, ᑲᒪᒋᔭᖃᕐᒥᔪᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. 
ᐃᓐᓄᒃᑕᖃᕆᓪᓗᓂ ᑲᒪᕙᒃᑐᒥᒃ ᐊᔾᔨᒋᓐᖏᑦᑐᓂ ᐊᕕᒃᑐᕐᓯᒪᔪᓂ. 
 
ᐊᒥᓱᒻᒪᑕ ᐃᖅᑲᓇᐃᔮᖑᔪᑦ ᑭᓯᐊᓂᓕ ᐱᖓᓱᓪᓗᐊᑕᐅᒻᒪᑕ ᐊᕕᒃᑐᕐᓯᒪᓂᖏᓐᓄᑦ. ᒥᓂᔅᑕᐅᑉ ᑐᖏᓕᖓ 
ᐊᒻᒪᓗ ᒪᕐᕈᒃ ᑐᖏᓕᕐᒧᑦ ᐃᑲᔪᖅᑎᐅᔪᒃ. ᐱᖓᓱᒻᒪᑕ ᐊᕕᒃᑐᕐᓯᒪᔪᑦ ᑲᒪᒋᔭᖃᖅᐸᒃᑐᑦ ᐱᓕᕆᕕᐅᔪᒥᒃ ᐊᒻᒪᓗ 
ᑕᒪᒃᑯᐊ ᐃᓄᐃᑦ ᓇᓚᒐᓱᐊᖃᑦᑕᕐᒪᑕ ᐊᔪᓐᖏᓐᓂᖏᓐᓂᒃ ᖃᓄᐃᓕᐅᕐᓂᖏᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕ. 777 ᑕᐅᓴᖑᓚᐅᖅᑐᑦ ᐊᒻᒪ ᒫᓐᓇᐅᔪᖅ 1 ᒥᓕᐊᓐ 608 
ᑕᐅᓴᖑᓪᓗᑎᒃ. ᐊᑕᓂ ᐃᖏᕐᕋᖃᑦᑕᕐᓂᕐᒧᑦ ᐊᒻᒪᓗ ᐊᐅᓪᓚᖃᑦᑕᕐᓂᕐᒧᑦ, ᐊᐅᓪᓚᖃᑦᑕᕐᓂᕐᓴᐅᓂᐊᖅᑐᒋᒐᑦᓯ. 
ᖁᔭᓐᓇᒦᒃ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᓗᔅ. ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖃᑎᒋᓯᒪᔭᒃᑲ ᑕᒪᒃᓱᒧᖓ 
ᐃᖅᑲᓇᐃᔭᖅᑎᑕᖅᑲᐅᓐᓄᑦ ᐊᒻᒪᓗ ᐅᖃᐅᑎᓯᒪᓪᓗᒋᑦ ᑕᐃᒃᑯᐊ ᓄᓇᓕᓐᓄᑦ ᐳᓚᕋᖃᑦᑕᖁᓪᓗᒋᑦ 
ᑐᑭᓯᒋᐊᒃᑲᓐᓂᕐᓂᐊᕐᒪᑕ ᐊᒻᒪᓗ ᐅᖃᖃᑎᖃᖃᑦᑕᕐᓗᑎᒃ ᓄᓇᓕᐅᔪᓂᒃ ᐊᔾᔨᒋᓐᖏᑦᑐᓂᒃ. ᑎᓕᐅᖅᐸᒃᑕᒃᑲ 
ᓄᓇᓕᓐᓄᓂᕐᓴᐅᖃᑦᑕᖁᓪᓗᒋᑦ ᑕᒪᓐᓇ ᐱᔾᔪᑎᒋᓪᓗᒍ ᐊᒥᓱᕈᕆᐊᕈᑎᒋᕙᐃᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᑖᒻᓴᓐ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᒪᓕᓪᓗᒋᑦ ᑳᓐᑐᕋᒃᑕᕐᓂᕐᒧᑦ ᐱᔨᑦᓯᕐᓂᐅᔪᑦ. ᐅᖓᑖᓂᑦᑐᖅ 1 ᒥᓕᐊᓐ. ᖃᓄᖅ 
ᐸᕐᓇᓯᒪᕕᓯ ᑳᓐᑐᕌᒃᑕᐅᓂᖏᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᕈ ᐅᖃᖅᑲᐅᒐᒪ, ᓄᓇᕗᒻᒥ, 
ᕿᒥᕐᕈᓂᖅᑕᖃᕐᒪᑦ ᑲᒪᒋᔭᐅᔭᕆᐊᖃᖅᑐᒥᒃ ᑕᒪᒃᑯᓄᖓ ᖃᖓᑕᓱᓕᕆᓂᕐᒧᑦ. ᕿᒥᕐᕈᓐᓂᕈᑦᑎᒍᑦ 
ᖃᖓᑕᓱᓕᕆᓂᕐᒧᑦ, ᑕᐃᒃᑯᐊ ᑮᓇᐅᔭᐃᑦ ᐊᑐᖅᑕᐅᒐᔭᖅᑐᑦ ᐅᕝᕙᓘᓐᓃᑦ ᐊᓯᖏᓐᓄᑦ ᑳᓐᑐᕋᖑᔪᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᑖᒻᓴᓐ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᒪᒃᐱᒐᕐᒥ 7-7, ᐊᑕᓂ ᐃᑲᔪᕈᑕᐅᔪᓂ ᑐᓂᕐᕈᑕᐅᔪᓂᒃ, ᐃᑲᔪᕈᑕᐅᔪᑦ, 
ᓯᕗᓕᖅᑎᐅᓂᕐᒧᑦ ᑲᑎᒪᓂᕐᒧᑦ, ᑲᒪᓂᐊᕐᓗᑎᒃ ᓯᕗᓕᖅᑎᓐᓄᒃ ᑲᑎᒪᓂᐅᔪᓄᑦ ᓄᓇᕗᒻᒥ. 
ᐱᑕᖃᓚᐅᕐᓯᒪᓐᖏᒻᒪᑦ ᐊᒻᒪᓗ ᒫᓐᓇᐅᔪᖅ ᑎᑎᕋᕐᓯᒪᒋᓪᓗᓂ 150 ᑕᐅᓴᓐ. ᑖᒃᑯᐊ 150 ᑕᐅᓴᓐ 
ᐊᑐᖅᑕᐅᖃᑦᑕᕐᓂᐊᕐᒪᑕ ᑲᑎᒪᓂᐅᔪᓄᑦ ᕼᐊᒻᓚᒃᑯᓐᓂᑦ ᐊᓪᓚᑦᑎᐅᔪᓄᑦ ᐊᒻᒪᓗ ᐊᒻᒪᓗ ᑲᑎᒪᔨᐅᔪᓄᑦ. 
ᖁᔭᓐᓇᒦᒃ 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᑖᒻᓴᓐ. 

ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᒪᐃᔭᐅᔪᑦ ᐃᒪᓐᓂᒃᑯᑦ ᑲᑎᒪᔪᒪᓱᖑᒻᒥᒻᒪᑕ, ᐅᒃᑐᑎᒋᓗᒍ ᒪᐃᔭᐅᔪᑦ 
ᕿᑭᖅᑖᓗᒻᒥ, ᒪᐃᔭᐅᔪᑦ ᑭᕙᓪᓕᕐᒥ, ᒪᐃᔭᐅᔪᑦ ᕿᑎᕐᒥᐅᓂ, ᑕᒪᒃᑯᐊ ᑲᑎᖃᑎᒋᒍᒪᓱᖑᒻᒪᑕ 
ᐅᖃᐅᓯᖃᕐᓂᐊᕐᓗᑎᒃ ᐱᔾᔪᑎᓕᓐᓂᒃ. ᑕᐃᒪᓕ ᑕᒪᓐᓇ ᐊᑐᖅᑕᐅᒐᖅᐳᖅ ᑲᑎᒪᑎᑦᑎᔾᔪᑕᐅᓂᐊᕐᓗᓂ 
ᑕᐃᒪᐃᑦᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓂ ᐊᑕᓂ, ᐃᑲᔪᕈᑎᖃᕐᒥᒻᒪᑦ ᖃᑦᑎᕆᔨᐅᔪᓄᑦ. 
ᐃᖅᑯᓪᓕᐅᑎᒋᓚᐅᖅᑕᖓ ᐅᖃᖅᑕᖏᓐᓂᒃ. ᑕᐃᒪᓕ ᐊᐱᖅᑯᑎᒋᔭᕋ, ᖃᓄᐃᒻᒪᑦ ᑕᒪᓐᓇ ᐃᓕᓐᓂᐊᕐᓇᐅᔪᖅ 
ᐊᑐᐃᓐᓇᐅᓚᐅᓐᖏᒻᒪᖔᖅ ᓄᓇᓕᓕᒫᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓛᓐᓂᒃᑯᑦ ᑲᑎᒪᔪᓂᒃ ᑲᒪᔨᐅᔪᑦ 
ᐅᕝᕙᓗᓐᓂᑦ ᐃᓕᓐᓂᐊᕐᓯᒪᔪᑦ ᐃᓕᓴᐅᔨᐅᔪᑦ ᓄᓇᓕᓐᓄᖃᑦᑕᕐᒪᑕ ᖃᑦᑎᕆᔨᐅᔪᓂᒃ 
ᐃᓕᓐᓂᐊᖅᑎᑦᑎᔭᖅᑐᖅᑐᑎᒃ. ᐅᖃᕈᓐᓇᖅᑐᖓ ᑕᒪᓐᓇ ᕿᒥᕐᕈᒋᐊᕐᓂᐊᕋᑦᑎᒍᑦ ᐃᓕᓐᓂᐊᕐᓂᐅᕙᒃᑐᖅ 
ᐊᒻᒪᓗ ᐊᓯᑦᔨᓗᑕ, ᑕᐃᒪᐃᓐᓂᐊᖅᑐᒍᑦ ᐃᓕᓐᓂᐊᖅᑎᑕᐅᓂᖏᓐᓄᑦ ᖃᑦᑎᕆᔨᐅᔪᑦ ᐊᕕᒃᑐᕐᓯᒪᔪᓂ. 
ᖁᔭᓐᓇᒦᒃ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ.  
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᓇᓗᓇᐃᑦᑎᐊᖅᐳᖅ ᐊᒻᒪᓗ ᑕᒪᓐᓇ 
ᐅᖃᐅᓯᕆᓚᖅᐸᑕ ᓄᓇᖁᑎᓐᓄᑦ ᑕᐃᒪᐃᑦᑐᓂᒃ ᐃᓕᓐᓂᐊᕈᒪᔪᓄᑦ, ᐃᓕᓐᓂᐊᖅᑎᑦᑎᔪᖃᓚᐅᕐᒪᑦ 
ᐃᒃᐱᐊᕐᔪᒻᒥ ᐊᒻᒪᓗ ᖃᐅᔨᒪᔭᐅᓚᐅᓐᖏᒻᒪᑦ. ᐅᑯᐊ 54 ᑕᐅᓴᓐ, ᖃᑦᓯᐅᒐᔭᖅᐸᑦ ᖃᑦᑎᕈᑎᐅᔪᓄᑦ 
ᐊᑐᖅᑕᐅᔪᒃ. ᖃᓄᐃᑦᑐᑦ ᓱᓇᒃᑯᑖᖑᔪᑦ. ᖃᓄᖅ ᓄᓇᓕᐅᔪᑦ ᑕᕝᕙᓐᖓ ᑐᒃᓯᕋᕈᓐᓇᖅᐸᑦᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕕᒃᑐᕐᓯᒪᔪᓂ ᐊᓪᓚᕝᕕᐅᔪᑦ ᑕᒪᒃᑯᓂᖓ 
ᖃᐅᔨᒪᒧᑦ ᓇᓕᐊᒃ ᓄᓇᓕᐅᔪᑦ ᑭᓱᒥᒃ ᐱᔪᒪᓂᖏᓐᓂᒃ ᐊᒻᒪᓗ 54 ᑕᐅᓴᓐᖑᔪᑦ ᖃᑦᑎᕆᔨᓄᑦ ᓱᓇᒃᑯᑖᓄᑦ 
ᐃᒪᐃᑦᑐᓄ ᔭᐃᑲᓐᓄᑦ ᐅᕝᕙᓘᓐᓃᑦ ᕗᑦᑎᓄᑦ ᖃᑦᑎᕆᔨᐅᔪᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕗᖓ ᑭᓱᒧᒻᒪᖓ. ᑭᓯᐊᓂᓕ ᐊᐱᖅᑯᑎᒐ, ᐃᓄᐃᑦ 
ᖃᓄᐃᓕᔪᓐᓇᖅᐸᑦ ᐊᓪᓚᕝᕕᐅᔪᒧᑦ ᐱᓇᓱᐊᕐᓂᐊᕐᓗᑎᒃ ᑮᓇᐅᔭᓂᒃ ᑕᕝᕙᓐᖓᑦ. ᖃᓄᖅ ᓄᓇᓕᐅᔪᑦ 
ᐊᐱᕆᒐᔭᖅᐸᑦ ᑕᒪᒃᓱᒥᖓ. ᖁᔭᓐᓇᒦᒃ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᒪᒥᐊᓇᖅ, ᓄᓇᓕᐅᔪᑦ ᑐᒃᓯᕋᕈᓐᓇᖅᑐᑦ ᐊᓪᓚᕝᕕᑦᑎᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᑖᒻᓴᓐ, Hᐊᕕᐅᔭᖅ. 

Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᕐᔪᒍᒪᑐᐃᓐᓇᖅᑐᖓ ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ. 
 
ᑕᑯᓯᒪᕗᖓ ᖃᓄᐃᓕᐅᖅᑕᐅᒻᒪᖔᑕ ᕿᑭᖅᑖᓗᒻᒥ ᐊᑐᖅᑐᑎᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᕿᑎᕐᒥᐅᓂ 
ᑲᒪᒋᔭᐅᓂᖏᑦ ᑭᖑᕙᕐᓂᖅᓴᐅᔮᕐᖓᑕ ᐃᓄᓐᓂᑦ ᕿᑭᖅᑖᓪᓗᒻᒦᑦᑐᓂᑦ.  ᖃᓄᖅ ᑕᒪᒃᑯᐊ ᐊᑐᕈᓐᓇᖅᑲᕗᑦ 
ᐊᑐᕐᓂᖅᓴᕆᓂᐊᕋᑦᑎᒍᑦ ᓄᓇᑦᑎᓐᓂ ᐊᒻᒪᓗ ᑕᑯᔅᓴᐅᓂᖅᓴᐅᓗᑎᑦ ᕿᑎᕐᒥᐅᓂ?  ᖃᓄ ᐱᒋᐊᖅᑎᒍᓐᓇᖅᑲᕗᑦ?  
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᕼᐊᕕᐅᔮ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᔅᓯᕙᐅᑖᖅ.  ᑐᑭᓯᕗᖓ ᕿᑎᕐᒥᐅᑦ ᐃᓱᒫᓗᑎᖏᓐᓂᑦ 
ᐊᒻᒪᓗ ᑲᐃᓐ ᑐᓗᒐᕐᓈᖅ ᐃᖅᑲᓇᐃᔭᖃᑎᒋᔭᐅᔪᓐᓇᖅᑯ ᓄᓇᓕᓐᓂ.  ᖁᕐᓗᖅᑑᒥ ᑲᑎᒪᔪᑕᖃᓚᐅᕐᖓᑦ 
ᐱᒋᐊᖅᑎᑕᐅᓪᓗᓂ ᑖᒻ ᓴᒧᕐᑐᕐᒧᑦ ᐊᒻᒪᓗ ᓄᓇᓖᑦ ᖃᐃᖁᔭᐅᓪᓗᑎᑦ ᑲᑎᒪᖃᑕᐅᖁᔭᐅᓪᓗᑎᑦᑎ ᐱᔾᔪᑎᒋᔭᐅᓪᓗᓂ 
ᐃᓄᐃᑦ ᖃᐅᔨᒪᔭᑐᖃᖏᓐᓂ.  ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ.  ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᔅᓯᕙᐅᑖᖅ.  ᖁᔭᓐᓇᒦᒃ ᑭᐅᔪᓐᓇᕋᑖᕋᕕᑦ.  ᐃᓛᓐᓂᒃᑯᑦ 
ᖃᐅᔨᕙᓪᓚᐃᕙᓐᖏᓇᕕᑦ ᖃᓄᖅ ᐅᖃᐅᓯᖃᕋᓗᐊᕐᒪᖔᕐᒪ ᐊᒻᒪᓗ ᐊᑐᕈᒪᓪᓚᕆᒃᑲᓗᐊᕋᑦᑎᒍ ᐃᓄᐃᑦ 
ᖃᐅᔨᒪᔭᑐᖃᖏᑦ ᓄᓇᑎᓐᓂ.  ᖁᔭᓐᓇᒦᒃ ᑭᐅᔾᔪᑎᒋᕋᑖᖅᑕᕐᓄᑦ ᐊᒻᒪᓗ ᐊᑐᕐᓂᖅᓴᕆᒍᑦᑎᒍ 
ᑕᑯᔅᓴᐅᓂᖅᓴᐅᒐᔭᖅᑯ ᐊᕕᑦᑐᓯᒪᔪᑎᒍᑦ. 
 
ᐊᐱᖅᑯᓯᖃᒃᑲᓂᖅᑯᖓ ᐊᓯᐊᓂᑦ.  ᐃᖅᑲᓇᐃᔭᖅᑎᑎ ᐳᓚᕋᑉᐸᒻᒪᑕ ᐊᕕᑦᑐᖅᓯᒪᔪᓄᑦ ᐊᒻᒪᓗ ᐃᑲᔪᒻᒪᕆᒃᑲᔭᖅᑯ 
ᐃᖅᑲᓇᐃᔭᖅᑎᓯ ᖃᐃᓂᖅᓴᐅᕙᑉᐸᑕ.  ᒪᐃᔪᑎᓪᓗᖓ ᖁᕐᓗᖅᑑᒥ, ᐃᓚᖏᑦ ᐃᖅᑲᓇᐃᔭᖅᑏᑦ ᐊᕕᖅᑐᓯᒪᔪᑦ 
ᐊᓪᓚᕝᕕᖏᓐᓂ ᐊᒻᒪᓗ ᐊᖏᔪᖅᑳᖃᕐᕕᓂᑦ ᐊᑕᐅᓯᕐᒥᑦ ᐃᖅᑲᓇᐃᔮᖃᕐᑐᑎᑦ ᐊᒻᒪᓗ ᐊᓯᐊᓄᑦ 
ᓄᓇᓕᓐᓅᑲᓐᓂᖅᑕᓕᖅᑯᑦ ᐅᓪᓗ ᐊᑕᐅᓯᖅ ᐊᓂᒍᓚᐅᖅᑎᓪᓗᒍ ᑖᓐᓇ ᐃᖅᑲᓇᐃᔭᖅᑎᐅᔪᖅ ᐊᐅᓪᓚᑦᑕᐅᑎᒋᓗᓂ 
ᑕᒪᓐᓇ ᐱᐅᒋᕙᓚᐅᓐᖏᒻᒥᒐᑦᑎᒍ. 
 
ᑖᓐᓇ ᐃᖅᑲᓇᐃᔭᖅᑎᐅᔪᖅ ᐊᑕᐅᓯᐅᓐᖏᑦᑐᒥᑦ ᐃᖅᑲᓇᐃᔮᖃᖅᑲᑦ ᐳᓚᕋᑦᑎᓪᓗᒍ, ᐊᑲᐅᓂᖅᓴᐅᒐᔭᕐᖓᑦ.  
ᐅᑕᐅᓯᖅ ᐃᓄᒃ ᐊᑕᐅᓯᐅᓐᖏᑦᑐᒥᑦ ᐃᖅᑲᓇᐃᔮᖃᕐᓗᓂ ᐳᓛᕆᐊᓕᖅᑲᑦ ᐃᑲᔪᕐᓂᖅᓴᐅᒐᔭᖅᑯ.  
ᐃᓕᓴᑎᒋᐊᖃᖅᑲᕗᑦ ᐃᓄᖁᑎᕗᑦ ᓄᓇᓕᓐᓂ ᖃᓄᖅ ᐊᖁᖏᐊᖃᕐᒪᖔᑕ ᓄᓇᓯᐅᑎᓂᑦ, ᓄᓇᓂᑦ 
ᐊᐅᓚᑦᑎᓂᕐᒥᑦ ᐊᒻᒪᓗ ᐊᓯᖏᓐᓂ.  ᖃᓄᖅ ᑕᑯᓕᖅᐱᐅᓪᓕ, ᐋᖅᑭᐸᓪᓕᐊᕚ?  ᑖᓐᓇ ᒥᓂᔅᑕᐅᔪᖅ ᐊᐱᕆᔪᒪᕙᕋ 
ᑖᔅᓱᒪᓐᖓᑦ.  ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᕼᐊᕕᐅᔭᖅ.  ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᔅᓯᕙᐅᑖᖅ.  ᐊᐱᖅᑯᓯᖓ ᐊᒻᒪᓗ ᐅᖃᐅᓯᖏᑦ 
ᑐᑭᓯᓇᑦᑎᐊᖅᑯᑦ, ᑭᓯᐊᓂᓕ ᐃᔅᓯᕙᐅᑖᖅ, ᕿᑭᖅᑖᓗᒻᒥ ᐃᓄᖏᑦ ᐊᒥᓲᓂᖅᓴᐅᒻᒪᑕ, ᐃᓛᓐᓂᒃᑯᑦ 
ᐳᓛᕆᕆᐊᖃᖅᐸᑉᐳᒍᑦ ᓄᓇᓕᓐᓂ.  ᐱᔾᔪᑎᒋᓗᒍᖃᐃ ᒥᑦᑎᒪᑕᓕᒻᒥ ᐊᒻᒪᓗ ᐃᓛᓐᓂᒃᑯᑦ 
ᐊᐅᓪᓚᑎᑦᑎᒋᐊᖃᖅᐸᑉᐳᒍᑦ ᐃᓄᓐᓂᑦ ᐊᓪᓚᕕᑦᑎᓐᓂ ᑐᐊᕕᖅᑐᒃᑯᑦ.   
 
ᑐᑭᓯᕗᖓ ᑲᑎᒪᔨ ᐅᖃᐅᓯᖃᖅᑎᓪᓗᒍ ᐃᖅᑲᓇᐃᔭᖅᑎᓂᑦ ᐃᑲᔪᕆᐊᖅᑐᖅᑐᓂᑦ ᕼᐋᒻᒪᓚᐅᔪᓂᑦ ᐊᒥᓲᓂᖅᓴᓂᑦ 
ᐃᑲᔪᕈᓐᓇᕐᓗᑎᑦ.  ᑐᑭᓯᑦᑎᐊᖅᑯᖓ ᐅᖃᐅᓯᕆᔭᖓᓂ ᑲᑎᒪᔨᐅᔫᑉ. 

ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ.  ᑲᔪᓯᔪᒪᕖᑦ?  ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᔅᓯᕙᐅᑖᖅ.  ᖃᐅᔨᒋᕗᖓ ᐃᓅᔪᑦ ᐃᖅᑲᓇᐃᔭᖅᑎᐅᔪᑦ, 
ᖃᑦᑏᓐᓇᐅᕕᐅᑎᒻᒪᑕ.  ᖃᑏᓐᓇᐅᓂᖅᓴᐃᑦ ᐃᓄᐃᑦ ᐃᖅᑲᓇᐃᔭᖅᑐᑦ ᐊᖏᔪᖅᑲᐅᑎᐅᔪᓂᑦ ᐃᖅᑲᓇᐃᔮᔅᓴᓂᑦ 
ᐊᒥᓲᓂᖅᓴᓂᑦ. 
 
ᐃᓄᓐᓄᑦ ᖁᕐᓗᖅᑑᒦᑦᑐᓂᑦ ᖃᐅᔨᒪᒋᐊᖃᖅᑯᒍᑦ ᐃᓅᔪᑦ…(ᑐᓵᔨᖃᕐᓂᖅ ᓄᖅᑲᖅᑐᖅ)…ᐃᓕᓐᓂᐊᖅᓯᒪᔪᑦ 
ᐃᖅᑲᓇᔮᓪᓚᕆᓐᓄᑦ ᑐᕌᖅᑐᓂᑦ ᐱᒋᐊᕈᑎᒋᓗᒍ.  ᑐᑭᓯᕗᖓ.  ᐃᓱᒪᕗᖓᓕ ᐃᓚᖏᑦ ᐃᖅᑲᓇᐃᔮᔅᓴᐃᔪᑦ 
ᐊᖏᔪᖅᑳᖑᓂᕐᒧᑦ ᐱᔭᐅᓯᒪᓕᕐᖓᑕ, ᐅᖃᐅᕆᐊᒃᑲᓂᕐᓗᖓ ᔭᐃᒥᓯᐅᑉ ᐅᖃᐅᓯᕆᖅᑲᐅᔭᖓᓂᑦ 
ᐃᓕᓐᓂᐊᑎᑦᑎᓕᖅᑕ ᐊᒥᓲᓂᖅᓴᓂᑦ ᐃᖅᑲᓇᐃᔭᖅᑎᖃᕐᓂᐊᕋᑦᑕ ᐃᓄᓐᓂᑦ ᑖᒃᑯᓇᓂ ᓄᓇᓕᓐᓄᑦ 
ᐃᓕᔭᐅᓯᒪᔪᓄᑦ ᐃᖅᑲᓇᐃᔮᔅᓴᑦ.  ᐊᒻᒪᓗᑦᑕᐅᖅ, ᐃᑲᔪᖅᑯᒍᑦ ᓄᓇᓕᓐᓂᑦ ᑎᑭᑎᑦᑎᓐᓇᑕ 
ᖃᓪᓗᓈᓃᓐᖓᖅᓯᒪᔪᓂᑦ ᐃᖅᑲᓇᐃᔭᕆᐊᖅᑐᒥᑦ.  ᐅᖃᐅᔾᔨᒋᐊᕈᒪᕗᖓ, ᐅᕝᕙᓘᓐᓃᑦ ᐊᔅᓱᕈᑎᖃᖅᑎᑦᑎᖁᔨᕗᖓ 
ᐱᓕᕆᐊᕆᔭᓯ ᐃᓕᓐᓂᐊᖅᑎᓴᓂᑦ ᐃᖅᑲᓇᐃᔮᔅᓴᓂᑦ ᒪᑐᐃᖁᔨᓪᓗᖓ ᓇᐅᒃᑯᑐᐃᓐᓇᖅ ᐊᖏᔪᖅᑳᐅᑎᔅᓴᓂᑦ 
ᐃᖅᑲᓇᐃᔮᔅᓴᓂᑦ.  ᖁᐊᓇᖅᑯᑎᑦ, ᐅᖃᖅᑏ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᕼᐊᕕᐅᔭᖅ.  ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ:  ᖁᔭᓐᓇᒦᒃ, ᐃᔅᓯᕙᐅᑖᖅ.  ᐱᖃᑕᐅᔪᓐᓇᓚᐅᖅᑯᒍᑦ ᐊᒻᒪᓗ ᐱᖃᑕᐅᕗᒍᑦ 
ᐱᓕᕆᕕᑦᑎᓐᓂ ᑕᑯᔅᓴᐅᑎᑦᑎᓕᕋᐃᑉᐸᑕ ᐃᖅᑲᓇᐃᔮᔅᓴᓂᑦ ᑕᑯᔅᓴᐅᑎᒋᐊᕐᓗᒍ ᐱᓕᕆᕕᕗᑦ  
ᐃᓕᓐᓂᐊᕕᐊᓗᒻᒦᑦᑐᓄᑦ, ᓄᓇᓕᓕᒫᓂ ᐊᒻᒪᓗ ᑕᒪᓐᓇ ᑲᔪᖏᖅᑎᑎᒃᑲᓐᓂᕈᓐᓇᖁᓪᓗᑕ ᐅᕕᒃᑲᐅᓂᖅᓴᓂᑦ 
ᐃᖅᑲᓇᐃᔮᖅᑖᕐᓂᐅᓴᓕᖅᑲᑦ ᐱᔪᒪᔭᖏᓐᓂᑦ ᐱᔭᕇᓚᐅᖅᑎᓪᓗᒋᑦ ᖁᕝᕙᓯᓐᓂᓕᓐᓂ 12-ᒥ ᐊᒻᒪᓗ 
ᐃᓕᓐᓂᐊᑎᑦᑎᓂᖅ ᐊᒥᓱᒻᒪᕆᓐᓂ ᐊᑐᕐᖓᑦ ᐊᒻᒪᓗ ᑕᒪᓐᓇᐅᔪᖅ ᒐᕙᒪᒃᑯᓐᓂ ᐱᓇᓱᐊᕐᓂᖅᓴᐅᓕᕐᖓᑕ 
ᐃᓕᓐᓂᐊᖅᑎᖁᑎᑖᕐᓂᕐᒥᑦ ᐃᖅᑲᓇᔮᔅᓴᓄᑦ. 
 
ᐊᖏᖃᑎᒋᕙᕋ ᑲᑎᒪᔨᐅᔪᖅ ᐱᑕᖃᕆᐊᖃᕐᖓᑦ ᐃᓄᓐᓂᑦ ᐃᖅᑲᓇᐃᔭᖅᑎᓂᑦ ᐱᓕᕆᕕᑦᑎᓐᓂ ᐊᒻᒪᓗ 
ᐱᓇᓱᐊᖅᑯᒍᑦ ᖃᓄᑐᐃᓐᓇᖅ ᑕᒪᓐᓇ ᑕᑯᔅᓴᐅᑎᑦᑎᓂᕐᒥᑦ ᐃᓄᓐᓂ ᐃᖅᑲᓇᐃᔭᖅᑎᑖᕐᓂᕐᒥᑦ ᐱᓕᕆᕕᑦᑎᓐᓂ.  
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍ):  ᖁᔭᓐᓇᒦᒃ, ᑖᒻᓴᓐ.  ᑭᓇᓗ?  ᐊᐱᖅᑯᓯᔅᓴᑕᖃᖅᑲᓱᓕ.  ᐱᑕᖃᓐᖏᑉᐸᑦ.  ᐅᕙᓃᑦᑐᒍᑦ 
ᓄᓇᓕᓐᓂ ᒐᕙᒪᓕᕆᔨᒃᑯᑦ ᐃᖏᕐᕋᖃᑦᑕᖅᑐᓕᕆᔨᒃᑯᓐᓂ.  ᐊᕕᑦᑐᖅᓯᒪᔪᓄᑦ ᑲᑎᑕᐅᓂᖏᑦ.  ᒪᑉᐱᑐᒐᖓᓂ 7-6.  
ᐊᐅᓚᑦᑎᓂᖅ.  ᑲᑎᑦᑐᒋᑦ ᐊᐅᓚᑕᐅᓂᖏᑦ ᐊᒻᒪᓗ ᐋᖅᑭᐅᒪᑎᑕᐅᓂᖏᑦ 10-ᒥᓕᐊᓐ 218-ᑕᐅᓴᓐ.  
ᐊᐱᖅᑯᓯᔅᓴᖅᑕᖃᒃᑲᓂᖅᑖ ᐅᕝᕙᓘᓐᓃᑦ ᐅᖃᐅᓯᔅᓴᓂᑦ?  ᐊᖏᖅᑐᑦ? 
 
ᐃᓚᖏᑦ ᑲᑎᒪᔩᑦ:  ᐊᖏᖅᑐᑦ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᓈᒻᒪᓴᓐᖏᑦᑐᑦ.  ᑲᔪᓯᔪᖅ.  ᒪᑉᐱᕐᓗᒍᑦ 7-8 ᐱᒋᐊᓂᖃᖅᑐᖅ 7-9-ᒥᑦ 7- 
15-ᒧᑦ.  ᐊᐱᖅᑯᓯᔅᓴᖃᕈᔅᓯ ᐊᐱᕆᒍᓐᓇᖅᑯᓯ ᑕᒪᒃᑯᓄᖓ ᒪᑉᐱᖅᑐᒐᓂᑦ ᐱᔾᔪᑎᓕᓐᓂᑦ.  ᓄᓇᓕᓐᓂ 
ᒐᕙᒪᓕᕆᔨᒃᑯᑦ ᐊᒻᒪᓗ ᐃᖏᕐᕋᖃᑦᑕᑦᑐᓕᕆᔨᒃᑯᑦ.  ᐊᐅᓚᑕᖏᓐᓄᑦ ᑲᑎᑕᐅᓂᖏᑦ.  ᓄᓇᓕᓐᓂ ᒐᕙᒪᖃᕐᓂᖅ.  
ᒪᑲᓚᐃᓐ. 
 
ᒪᑲᓚᐃᓐ:  ᖁᔭᓐᓇᒦᒃ, ᐃᔅᓯᕙᐅᑖᖅ.  ᐃᔅᓯᕙᐅᑖᖅ, ᐊᐱᖅᑯᓯᔅᓴᖃᖅᑯᖓ 7-11-ᒥᑦ.  ᐱᓐᖑᐊᖅᑐᓕᕆᔨᒃᑯᑦ 
ᓄᓇᕗᒻᒥ.  ᐃᑲᔪᕐᓗᒋᑦ ᐱᓐᖑᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐊᑭᖏᓐᓂ ᐃᓕᓐᓂᐊᓂᕐᒥᑦ,  ᖃᐅᔨᒪᑎᑦᑎᓂᕐᒥᑦ, 
ᑲᑎᒪᓂᕐᓂᑦ, ᓵᓚᖃᖃᑦᑕᐅᑎᒐᓱᑦᑐᓂᑦ ᐊᒻᒪᓗ ᐱᓕᕆᐊᕆᔭᐅᔪᓂᑦ ᑐᕌᖓᔪᓂᑦ ᐋᖅᑭᑦᑕᐅᓂᖏᓐᓂ ᐊᒻᒪᓗ 
ᓵᖅᑭᔮᖅᑎᑦᑎᓂᕐᒥᑦ ᐱᓐᖑᐊᖅᑐᓕᕆᓂᕐᒥᑦ. 

ᓱᓕᔫᔮᖅᑲ ᑮᓇᐅᔭᑦ ᐊᑐᖅᑕᐅᒐᔅᓴᐃᑦ ᐋᖅᑭᑦᑕᐅᓯᒪᔪᑦ ᐊᒻᒪᓗ ᖃᓄᖅ ᐋᖅᑭᑦᑕᐅᓚᐅᖅᑲᑦ ᒐᕙᒪᒃᑯᓐᓄᑦ?  
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒪᑲᓚᐃᓐ.  ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ:  ᖁᔭᓐᓇᒦᒃ, ᐃᔅᓯᕙᐅᑖᖅ.  ᑕᒪᓐᓇ ᐊᐱᖅᑯᓯᑎᐊᕙᒻᒪᕆᐅᕗᖅ ᐊᒻᒪᓗ ᓵᓐ ᒪᐃᓕ 
ᐱᓐᖑᐊᖅᑐᓕᕆᔨᒃᑯᑦ ᐊᐅᓚᑦᑎᔨᒋᓚᐅᖅᑕᖓ ᑕᒪᓐᓇ ᖃᐅᔨᒪᒻᒪᕆᑦᑕᖓ.  ᑕᒪᓐᓇ ᑭᐅᔭᐅᖁᓂᐊᖅᑲᕋ  
ᓵᓐ-ᒧᑦ ᐊᐱᖅᑯᓯᐅᔪᖅ.  ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᑖᒻᓴᓐ.  ᒪᐃᓕ. 
 
ᒪᐃᓕ:  ᖁᔭᓐᓇᒦᒃ, ᐃᔅᓯᕙᐅᑖᖅ.  ᐊᐱᖅᑯᓯᐅᕋᑖᖅᑐᒧᑦ ᑲᑎᒪᔨᐅᔪᒧᑦ ᒋᓕᐊᓐ ᒪᑲᓚᐃᓐ.  ᑭᐅᓗᑎᑦ 
ᐊᐱᖅᑯᓯᕆᕋᑖᖅᑕᐃᑦ ᑕᒪᓐᓇ ᐋᖅᑭᑦᑕᐅᓯᒪᔪᖅ ᐱᔾᔪᑎᒋᓪᓗᒍ ᐱᓐᖑᐊᓂᕐᒥᑦ ᐋᖅᑮᒋᐊᕋᓱᕐᓂᖅ 
ᐱᓐᖑᐊᖅᑐᓕᕆᔨᒃᑯᓐᓂᑦ ᓄᓇᕗᒻᒥ.  ᑕᒪᓐᓇ ᑕᑯᔭᕗᑦ ᓅᑦᑕᐅᓂᑰᕗᖅ ᐊᑐᖅᑕᐅᔪᔅᓴᓂᑦ ᐅᑭᐅᖅᑕᖅᑐᒥ 
ᐱᓐᖑᐊᕕᔾᔪᐊᕐᓂᑰᓚᐅᕐᖓᑦ ᐊᕐᕌᒎ. 
 
ᑕᒪᓐᓇᓗ ᐃᓚᒋᐊᒃᑲᓂᖅᑐᒍ ᐊᒥᓱᒃᑲᓂᕐᓂᑦ ᑮᓇᐅᔭᓂᑦ, ᒪᑲᓚᐃᓐ ᐊᐱᖅᑯᓯᕆᕋᑕᖅᑕᖓᓂᑦ,  
ᐃᓚᒋᐊᕐᓗᒍ ᐃᓕᓐᓂᐊᕐᓂᐅᔪᑦ ᐊᒻᒪᓗ ᐃᖏᕐᕋᔾᔪᑎᖏᑦ ᐱᓐᖑᐊᖅᑐᓕᕆᔨᒃᑯᑦ ᓄᓇᕗᒻᒥ.  ᐃᓚᓗᒍ ᑕᒪᓐᓇ 
ᐊᑐᐃᓐᓇᐅᑎᑦᑎᒐᓗᐊᖅᑎᓪᓗᑕ ᐊᒥᓱᑲᓪᓚᐅᔪᓂᑦ ᐱᓕᕆᐊᖑᔪᓂᑦ ᐱᓐᖑᐊᓂᕐᒧᑦ, ᐱᓐᖑᐊᖅᑐᓕᕆᓂᕐᒧᑦ ᐊᒻᒪᓗ 
ᓱᐃᓛᖅᑯᑎᖃᕐᓂᕐᒧᑦ ᐊᒻᒪᓗ ᖃᐅᔨᒪᓇᖅᑯᑦ ᐊᐱᖅᑯᓯᕆᓂᐊᕋᔅᓯᐅᒃ ᐱᕙᓪᓕᐊᓂᑦᑎᓐᓂ ᐅᓪᓗᒥᐅᔪᖅ.  
ᖁᔭᓐᓇᒦᒻᒪᕆᐋᓗᒃ ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒪᐃᓕ.  ᑕᒪᒃᑯᐊ ᐊᐱᖅᑯᓯᓕᒫᑦ ᑐᓴᕈᒥᓇᖅᑐᐃᓐᓇᐅᒻᒪᑕ.  ᒪᑲᓚᐃᓐ. 
 
ᒪᑲᓚᐃᓐ:  ᖁᔭᓐᓇᒦᒃ,  ᐃᔅᓯᕙᐅᑖᖅ.  ᐱᓐᖑᐊᖅᑐᓕᕆᓂᖅ ᓄᓇᕗᒻᒥ ᐊᓪᓚᕝᕕᖃᕐᖓᑦ ᖃᐅᔨᒪᔭᐅᔪᐃᓐᓇᐅᔪᓯ 
ᓄᓇᓕᒋᔭᕐᓂᓐ.  ᑖᒃᑯᐊ ᐃᓚᖓᑦ ᐅᖃᐅᓯᐅᖅᑲᐅᔪᖅ ᐃᓕᓐᓂᐊᑎᑦᑎᕙᒃᑲᔅᓯ ᖃᐅᔨᓴᖅᑎᓄᑦ,  
ᐱᓐᖑᐊᖅᑐᓕᕆᔨᒃᑯᑦ ᓄᓇᕗᒻᒥ ᐃᒪᐃᖃᑦᑕᐅᓚᖅᓯᒪᕗᑦ ᐊᒻᒪᓗ ᐊᐅᑦᑎᓪᓗᑎᑦ ᐊᔾᔨᒌᓐᖏᑦᑐᓂᑦ ᐊᐅᓚᑦᑎᔨᓄᑦ 
ᐃᓕᓐᓂᐊᕐᓂᐅᔪᓂᑦ ᐊᒻᒪᓗ ᐃᖅᑲᓇᐃᔭᖅᑎᑖᖅᑐᑎᑦ ᐱᓐᖑᐊᖅᑎᓄᑦ ᐃᑲᔪᖅᑎᑖᖅᑐᑎᑦ ᐊᒻᒪᓗ ᓴᓐᖏᓂᖓᓄᑦ 
ᒐᕙᒪᒃᑯ ᐊᓪᓚᕝᕕᖃᕐᓂᖓᓄᑦ ᐃᖃᓗᓐᓂ, ᓯᒃᑭᓕᐅᕐᓂᖅ ᐃᑲᔪᖅᑎᓄᑦ ᐃᓕᓐᓂᐊᑎᑦᑎᓂᕐᒧᑦ 
ᐃᖃᓗᓃᓐᖔᕆᐊᖃᓚᐅᖅᓯᒪᕗᖅ. 
 
ᐅᑉᐱᕈᓱᑉᐸᓚᐅᖅᓯᒪᓐᖏᑦᑐᑦ ᐱᓐᖑᐊᖅᑐᓕᕆᔨᒃᑯᓐᓂᑦ ᓄᓇᓄᒻᒥ ᓯᒃᑭᓕᐅᖅᑎᓪᓗᒋ 50-60-ᓂ ᑮᓇᐅᔭᓂᑦ 
ᐊᑭᓕᖅᑕᐅᔪᓐᓇᖁᓪᓗᒋᑦ ᑲᒪᔨᐅᔪᓂᑦ.  ᐊᒻᒪᓗᑦᑕᐅ ᐊᔪᓐᖏᓐᓂᖃᕕᐅᑎᒻᒪᑕ ᓄᓇᓕᓐᓂ ᐊᒻᒪᓗ 
ᑐᓂᔭᐅᔪᓐᓇᑐᔅᓴᐅᓕᖅᑑᒐᓗᐊᑦ ᓄᓇᓕᓐᓄᑦ ᐃᓕᔭᐅᓯᒪᔪᓄᑦ ᐊᑕᐅᓯᐅᓐᖏᑦᑐᓂᑦ ᐊᐅᓚᑦᑎᕙᑦᑐᓂᑦ 
ᓄᓇᓕᐅᔪᓂᑦ.  ᖃᐅᔨᒪᕗᖓ ᐊᐅᓚᑦᑎᐅᔪᒥᑦ ᐅᕝᕙᓘᓐᓃᑦ ᐱᓕᕆᔨᓕᒫᓄᑦ ᐊᕕᑦᑐᖅᓯᒪᔪᓂᑦ ᑲᒪᔨᐅᔪᖅ 
ᐊᑎᓕᐅᕆᔪᓐᓇᓚᐅᕐᖓᑕ 250-ᑕᐅᓴᓐ-ᒨᖓᔪᓂᑦ ᓄᓇᑦᓯᐊᕐᒥᑦ ᒐᕙᒪᖃᖅᑎᓪᓗᑕ ᐊᒻᒪᓗ ᖃᐅᔨᒪᕗᖓ 
ᑐᓂᓯᓯᒪᓕᕋᑦᑕ ᐊᐅᓚᑦᑎᔨᑦᑎᓐᓄᑦ ᐊᒻᒪᓗ ᑲᒪᔨᐅᔪᓂᑦ ᐱᓕᕆᔨᓕᒫᓂᑦ ᐊᕕᑦᑐᖅᓯᒪᔪᓄᑦ. 
 
ᐋᖅᑮᓚᐅᖅᓯᒪᓐᓂᖏᒃᑯᑦᑕ, ᑕᐃᒪᐃᒋᐊᖃᕋᓗᐊᖅᑯᒍᑦ ᐊᒻᒪᓗ ᐃᑲᔪᖅᑐᒻᒪᕆᑉᐸᕋ.  ᑭᓯᐊᓂᓕ 
ᐃᓱᒪᖅᓴᖅᓯᐅᖅᓯᒪᓕᖅᑭᓯ ᑕᒪᓐᓇ ᑲᑐᔾᔨᔨᐅᔪᖅ ᖃᓄᑐᐃᓐᓇᖅ ᐊᑎᓕᐅᕈᓐᓇᕐᓗᑎ ᓯᒃᑭᓂ ᓄᓇᓕᓐᓂ 
ᐅᕝᕙᓘᓐᓃᑦ ᑮᓇᐅᔭᓕᕆᔨᒥᑦ ᐃᑲᔪᕋᔭᖅᑯᑦ ᐊᑎᓕᐅᕆᒍᓐᓇᕐᓗᓂ ᓯᒃᑭᓂᑦ?  ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ,  ᒪᑲᓚᐃᓐ.  ᑖᒻᓴᓐ. 

ᒥᓂᔅᑕ ᒪᓃᑦᑐᖅ ᑖᒻᓴᓂ:  ᖁᔭᓐᓇᒦᒃ,  ᐃᔅᓯᕙᐅᑖᖅ.  ᖃᐅᔨᒐᓱᑉᐳᒍᑦ ᖃᓄᖅ ᐊᓯᔾᔩᔪᓐᓇᕐᒪᖔᑦᑕ ᒫᓐᓇ ᐊᒻᒪᓗ 
ᐊᓯᔾᔨᖅᓯᒪᔪᓂᑦ ᑕᑯᕙᓪᓕᐊᓂᐊᖅᑯᒍᑦ ᑕᒪᑐᒥᖓ ᐱᐅᓯᕚᓪᓕᖅᑎᑕᐅᔭᕆᐊᓕᒻᒥᑦ.  ᑲᑎᒪᔨᐅᔪᑦ ᖃᐅᔨᒪᖁᓪᓗᒋᑦ 
ᑕᒪᓐᓇ ᐱᓕᕆᐊᕆᔭᕗᑦ ᒫᓐᓇᐅᔪᖅ ᐊᒻᒪᓗ ᐊᓯᔾᔩᐸᓪᓕᐊᓐᖑᓱᑦᑐᑕ.  ᖁᔭᓐᓇᒦᒃ,  ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᑖᒻᓴᓐ.  ᑲᔪᓯᔪᒪᕖ ᒪᑲᓚᐃᓐ? 
 
ᒪᑲᓚᐃᓐ:  ᖁᔭᓐᓇᒦᒃ, ᐃᔅᓯᕙᐅᑖᖅ.  ᐃᔅᓯᕙᐅᑖᖅ, ᐊᐱᖅᑯᓯᕆᓂᐊᖅᑕᕋ ᒥᓂᔅᑕᒧᑦ ᐱᓕᕆᐊᖃᖅᑎᓪᓗᖓ 
ᓄᓇᕗᑦ ᐳᓚᕋᖅᑐᓕᕆᔨᒃᑯᓐᓄᑦ ᐅᐲᕐᖔᖑᓚᐅᖅᑐᒥ, ᖁᕕᐊᓇᒻᒪᕆᓚᐅᖅᑯ ᓄᑖᖑᔪᓂᑦ ᒪᑐᐃᖅᐸᓪᓕᐊᔪᓂᑦ 
ᕼᐋᑭᕐᕕᓂᑦ ᐊᒻᒪᓗ ᓴᓇᔭᐅᕙᓪᓕᐊᔪᓂᑦ ᓄᓇᓕᐅᔪᓂᑦ ᐊᓯᖏᓐᓂ.  ᖃᐅᔨᒪᔪᐃᓐᓇᐅᕗᒍᑦ 50-60-ᐳᓴᖏᑦ 
ᐃᓄᖁᑎᑦᑕ ᐅᑭᐅᖃᖅᑯᑦ 20-ᓂ ᐊᑖᓂᓪᓗ ᐊᒻᒪᓗ ᖃᐅᔨᓚᐅᖅᑯᖓ ᐅᐲᕐᖔᖅ ᐊᑐᖅᑕᐅᓂᒻᒪᕆᖓ ᕼᐋᒻᒪᓚᒃᑯᑦ 
ᐱᓐᖑᐊᕕᖁᑎᖏᑦ, ᐃᖃᐃᓕᓴᕐᕕᖏᑦ ᐊᒻᒪᓗ ᑭᓱᑐᐃᓐᓇᖏᑦ. 
 
ᓱᕈᓯᐅᔪᑦ ᐱᓐᖑᐊᕈᓘᔭᖅᑐᒻᒪᕆᐅᔮᖅᑯᑦ.  ᓱᕈᓯᐅᔪᑦ ᓄᓇᕗᒻᒥ ᐱᓐᖑᐊᕈᓘᔭᒃᑲᒻᒪᕆᐅᕗᑦ ᐊᒥᓲᔪᑦ ᐊᒻᒪᓗ 
ᐱᓐᖑᐊᕈᒻᒪᐅᓪᓗᑎᑦ, ᓄᓇᒥ ᐅᕝᕙᓘᓐᓃᑦ ᐃᖃᐃᓕᓴᕐᕕᓐᓂ ᐅᕝᕙᓘᓐᓃᑦ ᕼᐋᑭᕐᕕᓂᑦ ᐊᒻᒪᓗ ᑭᓱᑐᐃᓐᓇᕐᓂᑦ.  
ᓄᓇᕗᑦᑖᓚᐅᖅᑎᓪᓗᑕ ᐊᐅᓚᑦᑎᐊᑐᒻᒪᕆᐅᓚᐅᕐᓂᖏᓐᓄᑦ ᐱᓐᖑᐊᖅᑐᓕᕆᔨᒃᑯᑦ ᐊᐅᓚᑦᑎᔨᖏᓐᓄᑦ ᐃᓅᕕᒻᒥ 
ᒪᒃᑯᑑᔪᑦ ᑕᑉᐸᐅᖓᖅᐸᑦᑐᑎᑦ ᐊᕐᕌᒎᓐᓂ ᒪᕐᕉᓐᓂ ᐊᒻᒪᓗ ᐱᓐᖑᐊᖅᑐᓕᕆᓂᕐᒧᑦ ᐊᐅᓚᑦᑎᔨᕈᖅᑐᑎᑦ ᐊᒻᒪᓗ 
ᑕᐃᒪᐃᑑᔪᓂᑦ ᐊᒻᒪᓗ ᑕᒪᓐᓇ ᔭᒐᓐᓂᑰᔮᖅᑯᖅ ᑕᒪᓐᓇ ᓄᓇᕐᔪᐊᓕᒫᒥ ᐅᑭᐅᖑᓕᖅᑐᓂᑦ ᐱᖓᓱᓂᑦ. 
 
ᐃᓱᒪᕗᖓᓕ ᑕᒪᓐᓇ ᐱᑕᖃᕆᐊᖃᕐᓂᖓ ᐱᓐᖑᐊᕐᓂᐅᔪᖅ ᐊᒻᒪᓗ ᐃᖃᐃᓕᓴᕐᓂᐅᔪᖅ ᐱᒻᒪᕆᐅᒻᒪᑦ ᐅᕕᒃᑲᕐᓄᑦ 
ᓄᓇᕗᒻᒥ ᐅᖃᖅᓯᒪᓂᖓᓄᑦ ᕿᖓᐅᒻᒥ ᐱᓇᓱᐊᒐᓕᐅᖅᑕᐅᓯᒪᔪᓃᒻᒪᑕ ᐊᒻᒪᓗ ᐊᑕᐅᓯᐅᓐᖏᑦᑐᓂᑦ ᑮᓇᐅᔭᓂᑦ 
ᐊᑐᖅᑕᐅᔪᔅᓵᓃᒻᒪᑦ ᐊᓯᖏᓐᓂ ᐃᓄᖁᑎᕗᑦ ᑎᒥᑦᑎᐊᕆᖁᒐᑦᑎᒍ ᐊᒻᒪᓗ ᑎᒥᑦᑎᐊᕆᓂᕐᒧᑦ ᐊᑐᐃᓐᓇᐅᒪᔪᓂᑦ 
ᓂᕈᐊᕈᓐᓇᖁᓪᓗᒋ ᑕᐃᒪᐃᑦᑐᓂᓪᓗ.  ᐊᐱᖅᑯᓯᕋᓕ, ᐅᖃᐅᓯᕆᖃᐅᔭᕕ ᐱᓐᖑᐊᕐᓂᐅᔪᓄᑦ ᑲᑐᔾᔨᖃᑎᒌᑦ 40-
ᑕᐅᓴᓐ, ᐃᑲᔪᖅᑎᐅᓂᕐᒧᑦ ᐋᖅᑭᓱᖅᑕᐅᓂᖅ 215-ᑕᐅᓴᓐ.  ᐃᓱᒪᕗᖓᓕ ᓯᓚᐃᕆᔭᓗᐊᕋᑦᑎᒍ ᐅᕕᒃᑲᖁᑎᕗᑦ 
ᑮᓇᐅᔭᓄᑦ ᐱᓐᖑᐊᖅᑐᓕᕆᓂᕐᒧᑦ ᐊᒻᒪᓗ ᐃᖃᐃᓕᓴᕐᓂᕐᒧᑦ, ᐃᑲᔪᖅᑎᓄᑦ ᐋᖅᑭᔅᓱᐃᓂᕐᒥᑦ ᐊᒻᒪᓗ 
ᑭᓱᑐᐃᓐᓇᕐᓂᑦ. 
 
ᐱᓐᖑᐊᕕᓖᓐᓇᐅᓪᓗᑕ;  ᓄᓇᓕᓕᒫᐸᓗᐃᑦ ᐱᖃᖅᑐᑎᑦ.  ᖃᓄᕐᓕ ᐱᐅᓯᕚᓪᓕᑎᑦᑎᔪᓐᓇᖅᑭᑕ 
ᐱᓐᖑᐊᖅᑐᓕᕆᓂᕐᒥᑦ ᐊᒻᒪᓗ ᐃᖃᐃᓕᓴᕐᓂᕐᒥᑦ ᓄᓇᑦᑎᓐᓂ ᐃᓄᖁᑎᑦᑎᓐᓄᑦ ᓯᕗᓂᔅᓴᑎᓂ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕ (ᑐᓵᔨᑎᒍᑦ):  ᖁᔭᓐᓇᒦᒃ, ᒪᑲᓚᐃᓐ.  ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ:  ᖁᔭᓐᓇᒦᒃ, ᐃᔅᓯᕙᐅᑖᖅ.  ᐱᑕᖃᖅᐸᔪᒐᓗᐊᕐᖓᑦ ᐊᕐᕌᒎᓐᓂᑦ ᐃᓕᓐᓂᐊᕈᑕᐅᕙᔪᔪᖅ 
ᐃᓅᕕᒻᒥ ᐊᒻᒪᓗ ᒫᓐᓇ ᐸᕐᓇᑉᐳᒍᑦ ᑖᓐᓇ ᐃᓕᓐᓂᐊᕈᑕᐅᔪᖅ ᐊᕕᑦᑐᕐᓗᒍ ᖁᓕᓂᑦ ᐃᓕᓐᓂᐊᕈᑕᐅᔪᓐᓇᕐᓗᓂ 
ᐃᓕᓐᓂᐊᖅᑕᐅᔪᓐᓇᕐᓗᓂᓗ ᓄᓇᓕᓐᓂ ᐊᒻᒪᓗ ᐊᑕᐅᓯᖅ ᐃᓕᓐᓂᐊᕈᑕᐅᔪᓐᓇᖅᑐ ᐅᓗᓐᓄ 9-ᓄᑦ ᑕᑭᓂᖃᕐᓗᓂ 
ᐱᔭᕇᖅᑕᐅᓗᓂ. 
 
ᐱᑦᑎᐊᕋᓱᓐᓂᖅᓴᐅᓂᐊᖅᑯᒍᑦ ᐃᓄᒃ ᐊᑕᐅᓯᖅ ᕿᒪᐃᒋᐊᖃᔾᔮᖏᒻᒪᑦ ᖃᑕᓐᖑᑎᖏᓐᓂ ᐊᕐᕌᒎᓐᓄᑦ ᒪᕐᕉᓐᓄᒃ 
ᐊᒻᒪᓗ ᓇᓗᓇᐃᒃᑯᑕᖅᑖᕐᓗᓂ.  ᑕᒪᓐᓇ ᐋᖅᑭᒋᐊᕋᓱᑉᐸᕗᑦ ᓄᓇᓕᓐᓄᑦ ᐊᒻᒪᓗ ᐃᓕᓐᓂᐊᕐᑕᐅᔪᓐᓇᕐᓗᓂ 10-ᓂ 
ᐊᕕᑦᑐᖅᓯᒪᓗᓂ.  ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ,  ᑖᒻᓴᓐ.  ᑲᔪᓯᔪᒪᕖᑦ?  ᒪᑲᓚᐃᓐ. 

ᒪᑲᓚᐃᓐ:  ᖁᔭᓐᓇᒦᒃ, ᐃᔅᓯᕙᐅᑖᖅ.  ᑕᒪᓐᓇ ᑐᓴᕈᒥᓇᒻᒪᕆᑉᐳᖅ ᐱᑕᖃᖅᑎᑦᑎᑲᓐᓂᖑᓱᒃᑲᑦᑕ 
ᐱᓐᖑᐊᖅᑐᓕᕆᔨᒃᑯᑦ ᐊᐅᓚᑦᑎᔨᖏᓐᓄᑦ ᓇᓗᓇᒃᑯᑕᕐᒥᑦ.  ᐊᒻᒪᓗᑕᐅ ᓄᓇᓖᑦ ᐊᒥᓲᔪᑦ 
ᖃᐅᔨᒋᐊᖅᑎᑦᑎᔪᓐᓇᖅᑯᑦ ᐃᖅᑲᓇᐃᔭᖅᑎᐅᔪᓂᑦ ᐃᒪᐃᑦᑐᒥᑦ ᐊᑐᕈᓐᓇᕋᔭᖅᑐᓂᑦ. 
 
ᒪᕐᕈᑲᓐᓃᓐᓂᒃ ᐅᖃᐅᓯᖃᕐᓂᐊᕆᕗᖓ, ᐱᔪᓐᓇᕈᒪ ᐃᔅᓯᕙᐅᑖᖅ ᐊᒻᒪᓗ ᐊᐱᖅᑯᓯᕆᓂᐊᖅᑐᒋᒃ.  
ᐅᖃᐅᓯᕆᑲᐃᓐᓇᓚᐅᕐᓗᒋᒃ ᐊᐱᖅᑯᓯᕆᑦᑕᓕᖅᑳᒃᑲ.  ᓄᓇᑦᓯᐊᕐᒥ ᒐᕙᒪᖃᖅᑎᓪᓗᑕ, ᐅᐊᑦᑎᐊᕉᓕᖅᑐ, ᐊᒥᓱᒻᒪᕇᑦ 
ᐃᓕᓴᕆᔭᐅᕙᔪᒻᒪᑕ ᐃᓄᐃᑦ ᓄᓇᓕᓐᓃᑦᑐᑦ ᐊᒻᒪᓗ ᖃᐅᔨᒪᕗᒍᑦ ᑭᑰᒻᒪᖔᑕ.  ᐱᑕᖃᐃᓐᓇᖅᑑᔮᖅᐸᔪᒻᒪᑦ 
ᓄᓇᑦᑎᓐᓂ ᐃᓄᑐᖃᐅᒐᓗᐊᖅᑲᑦ ᐅᕝᕙᓘᓐᓃᑦ ᐅᕕᒃᑲᐅᒐᓗᐊᖅᑯᑦ, ᑭᓇᑐᐃᓐᓇᓘᓐᓃᑦ ᕼᐋᑭᕐᓂᕐᒧᑦ 
ᐃᑲᔪᖅᑎᐅᓗᓂ. 
 
ᖃᐅᔨᓯᒪᓕᖅᑯᖓ ᐱᑕᖃᓐᖏᓐᖓᓂ ᐊᒻᒪᓗ ᐅᖃᐅᓯᕆᓯᒪᓕᖅᑕᕋ ᐊᕐᕌᒎᔪᓂᑦ ᐱᖓᓱᓂ, ᑲᑎᒪᔨᕋᓛᑦ 
ᑲᑎᒪᑎᓪᓗᒋᑦ, ᐱᑕᖃᕐᖓᑦ ᐃᓄᓐᓂᑦ ᑕᖅᑳᓂ ᕼᐋᑭᕐᕕᓐᓃᖏᓐᓇᖅᑐᓂᑦ.  ᐃᑲᔪᖅᑎᐅᔪᑦ ᓄᓇᕗᒻᒥ, ᐊᒻᒪᓗ 
ᑖᒃᑯᐊ ᐱᓕᕆᕕᖓᑦ ᓯᕗᓕᐅᖅᑎᐅᒋᐊᖃᖅᑑᔮᖅᑯᑦ ᐃᓕᓴᕐᓯᓂᕐᒥᑦ ᐃᑲᔪᖅᑎᐅᔪᓂᑦ ᐱᓐᖑᐊᓂᕐᒧᑦ ᐊᒻᒪᓗ 
ᐃᖃᐃᓕᓴᕐᓂᕐᒧᑦ.  ᐃᓕᓐᓂᐊᑎᑦᑎᔪᖃᐃᓐᓇᕐᖓᑦ ᐊᒻᒪᓗ ᐃᑲᔪᖅᑏᑦ ᐃᖅᑲᓇᐃᔮᖃᓕᖔᖅᑐᑎᑦ ᐱᓇᓱᐊᕈᓯᐅᒥᑦ 
ᓄᓐᖑᖏᓐᓂ ᐊᒻᒪᓗ ᖃᓄᐃᓕᕐᕕᑦᑎᐊᕐᓇᑎᒍ ᑕᐃᒃᑯᐊ. 
 
ᐊᒻᒪᓗᑦᑕᐅ ᑕᐃᒃᑯᐊᖑᕗᑦ ᐃᑲᔪᖅᑏᑦ ᕿᓂᖅᑏᑦ ᕿᓂᖅᐸᑦᑐᑦ ᐊᑦᑕᓇᖅᑐᑰᓕᖅᑎᐸᑦᑐᑦ ᐃᓅᓕᖅᓯᒐᓱᑦᑐᑎᑦ. 
ᖃᓄᐃᓕᐅᖅᐸᓐᖏᓐᓇᑦᑎᒍᑦ. ᐃᓕᑕᕆᕙᓐᖏᑕᕗᑦ. ᐊᒻᒪᓗ ᐃᓕᑕᕆᔭᐅᓂᐊᕐᔪᑐᐃᓐᓇᖅ ᑕᐃᒃᑯᓄᖓ 
ᐃᓄᓐᓄᑦ ᐊᐅᓪᓚᖅᐸᒃᑐᓄᑦ ᑕᒪᒃᑯᓂᖓᕈᔪᒃ ᐱᓕᕆᕙᒃᑐᓄᑦ ᐊᒃᓱᐊᓗᒃ ᐃᑲᔪᖅᐸᓪᓕᐅᑎᒐᔭᖅᑐᖅ. 
 
ᐊᒻᒪᓗ ᓴᖅᑭᕈᒪᒻᒥᔭᕋ ᐊᑕᐅᓯᖅ ᑲᑐᑦᔨᖃᑎᒌᖑᔪᑦ. ᖃᑦᑎᕆᔨᐅᔪᑦ ᐊᑭᓕᕐᓱᖅᑕᐅᓇᑎᒃ. ᑕᐃᒃᑯᐊ 
ᖃᑦᑎᕆᔨᐅᔪᑦ ᐊᑭᓕᖅᓱᖅᑕᐅᕙᓐᖏᒻᒪᑕ. $10.-ᕋᖅᐸᒃᑐᖅᑲᐃ ᑲᑎᒪᓂᕐᒧᑦ ᑕᖅᑭᑦ ᐱᖓᓱᑦ ᐊᓂᒍᖅᑎᓪᓗᒋ. 
ᑕᐃᒪᓕ ᓂᕆᐅᒃᐳᖓ ᐱᓕᕆᕕᒋᔭᑎᑦ ᖃᖓᑐᐃᓐᓇᖅ, ᐊᒻᒪ ᖃᐅᔨᒪᓪᓗᖓ ᕿᓚᒥᑯᓗᒃ ᑕᕝᕙᓂ  
ᐱᓕᕆᓕᕋᕕᑦ; ᖃᖓᑐᐃᓐᓇᖅ ᓂᕆᐅᒃᐳᖓ, ᓄᓇᓕᓐᓂ ᒐᕙᒪᓕᕆᔨᒃᑯᑦ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᔨᒃᑯᑦ 
ᐃᓕᑕᕐᓯᓚᖅᑐᒃᓴᐅᕗᑦ ᒪᓕᒐᓕᐅᖅᑎᐅᓂᕋ ᐃᓱᓕᓚᐅᓐᖏᓐᓂᖓᐊᓂ, ᖃᖓᐅᑉᐸᑦ. ᐃᓕᑕᕆᓚᖅᑕᕗᑦ 
ᐱᓐᖑᐊᕐᓂᕐᒧᑦ ᐃᑲᔪᖅᐸᒃᑐᑦ, ᕿᓂᖅᑎᐅᔪᑦ ᐊᒻᒪᓗ ᖃᑦᑎᕆᔨᐅᔪᑦ. 
 
ᑕᐃᒪᓕ ᐱᓕᕆᕕᒋᔭᑎᑦ ᑕᒪᒃᓱᒥᖓ ᐱᓕᕆᐊᖃᕐᓂᐊᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ, ᐅᐃᒐ ᐅᑭᐅᓂᒃ 12-ᓂᒃ ᐊᑭᓕᖅᓱᖅᑕᐅᓇᓂ 
ᐃᑲᔪᖃᑦᑕᓚᐅᕐᒥᔪᖅ ᕼᐊᑭᖅᑐᓄᑦ ᖃᐅᔨᓴᖅᑎᐅᓪᓗᓂ. ᐅᑭᐅᓂᒃ 12-ᓂᒃ ᐊᓐᓂᑭᑦᑐᕐᕕᒻᒥᖏᓐᓇᖅᑐᓂ 
ᐊᖏᕐᕋᒥᐅᓐᖏᖔᖅᑐᖅ ᐊᒻᒪᓗ ᑭᖑᓪᓕᐸᕐᓱᕋᑕᓚᐅᖅᑯᖅ. ᐊᒻᒪᓗ ᑕᐃᒪᐃᓕᐅᕋᓱᐊᕐᒪᑦ ᐊᒻᒪᓗ 
ᐅᖃᕈᓐᓇᕐᓯᓪᓗᖓ ᐅᕙᖓ. ᐃᓕᑕᕆᔭᐅᓚᐅᕐᓯᒪᓐᖏᑦᑐᖅ ᑕᒪᒃᓱᒧᖓ, ᐃᓕᑕᕆᔪᓐᓇᓕᖅᑕᕋᓕ ᑕᒪᒃᓱᒧᖓ. 
ᓇᓗᓇᐃᒃᑯᑕᐅᔪᓂᒃ, ᐊᑭᓕᖅᓱᖅᑕᐅᓐᖏᑦᑐᓄᑦ ᓇᓗᓇᐃᒃᑯᑕᕐᓂᒃ ᐱᑎᑦᑎᓗᑕ. 
 
ᑕᒪᓐᓇ ᒫᓐᓇᐅᔪᖅ ᐱᒋᐊᕐᓂᐊᖅᐸᕗᑦ ᐊᒻᒪᓗ ᑕᒪᒃᑯᐊ ᕼᐊᒻᓚᒃᑯᑦ ᐅᖃᐅᑦᔨᔪᓐᓇᖅᑐᑦ ᐅᕙᑦᑎᓐᓂᒃ ᑭᓇᒃᑯᑦ 
ᓄᓇᓕᖏᓐᓂ ᐃᓕᑕᕆᔭᐅᔭᕆᐊᖃᕐᒪᖓᑕ ᐊᒻᒪᓗ ᐃᓕᑕᕆᓂᐊᕆᓪᓗᑎᒍᑦ ᑕᒪᒃᑯᐊ ᕿᓂᖅᑎᐅᔪᑦ 
ᐃᑲᔪᖅᐸᒃᑐᑦ ᖃᒪᓂᑦᑐᐊᕐᒥᓂ ᒫᓐᓇᕈᓗᒃ. 
 
ᑕᒪᓐᓇ ᐱᒋᐊᕈᑎᑦᑎᐊᕙᐅᕗᖅ ᐊᒻᒪᓗ ᐱᐅᓯᕙᓪᓕᐊᑐᐃᓐᓇᕐᓂᐊᖅᑐᓂᒃ ᐊᒻᒪᓗ ᐃᓕᑕᕆᖃᑦᑕᕐᓗᒋᑦ 
ᑕᒪᒃᑯᐊ ᐃᓄᐃᑦ ᐃᓕᑕᕆᔭᐅᔭᕆᐊᖃᖅᑐᑦ. ᖁᔭᓐᓇᒦᒃ. ᐃᒃᓯᕙᐅᑖᖅ. 

ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᑖᒻᓴᓐ. ᐊᒥᓱᐊᓗᒻᒪᑕ ᐃᑲᔪᖅᑎᐅᕙᒃᑐᑦ ᐊᑭᓕᖅᓱᖅᑕᐅᓇᑎᒃ 
ᐃᓕᑕᕆᔭᕆᐊᖃᖅᑕᕗᑦ ᓄᓇᕗᒻᒥ ᑕᒪᓐᓇ ᖃᐅᔨᒪᔭᕆᐊᖃᕐᓂᐊᖅᑕᐃᑦ. ᐃᓵᒃᓯᒪᓕᕐᒥᔪᖅ ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᓂ 7-8,  ᓄᓇᕗᒻᒥ ᓂᐅᕕᖅᐸᒃᑐᓄᑦ ᐊᑲᕐᓴᖏᑦᑐᓄᑦ 
ᐅᓐᓂᓗᕝᕕᐅᔪᖅ ᐊᑖᓂ ᓄᓇᓕᖕᓂ ᒐᕙᒪᓕᕆᔨᒃᑯᑦ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᔨᒃᑯᑦ. 
ᖃᐅᔨᔪᒪᒐᓗᐊᖅᑐᖓ ᖃᑦᓯᐅᔪᑦ ᐃᓄᐃᑦ ᖃᐅᔨᒪᒻᒪᖔᑕ ᑕᒪᒃᓱᒥᖓ. ᖃᑦᓯᐅᔪᑦ ᐃᓕᒃᓯ 
ᐊᓪᓚᕝᕕᖓᕐᓄᕐᓯᒪᕙᑦ ᖃᐅᔨᒋᐊᕆᐊᖅᑐᕐᓯᒪᓪᓗᑎᒃ ᓂᐅᕕᖅᐸᒃᑐᓄᑦ ᐊᑲᕐᓴᖏᑦᑐᓄᑦ ᐅᓐᓂᓗᕝᕕᐅᔪᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᓗᖅᐸᕋ ᐅᐃᒐ. ᐱᒋᐊᓕᕋᑖᖅᑐᑕ ᑕᒪᓐᓇ 
ᐱᓕᕆᐊᕆᓚᐅᖅᑕᕗᑦ, ᓂᐅᕕᖅᐸᒃᑐᓄᑦ ᐊᑲᕐᓴᖏᑦᑐᓄᑦ ᐅᓐᓂᓗᕝᕕᐅᔪᖅ ᐊᒻᒪᓗ ᐃᓚᓐᓂᒃᑯᑦ ᐃᓄᐃᑦ 
ᓂᐅᕕᖅᐸᒻᒪᑕ ᖃᓪᓗᓈᑦ ᓄᓇᖓᓐᓂᑦ ᐊᒻᒪᓗ ᑕᐃᒃᑯᐊ ᐃᑲᔪᖅᑕᐅᔭᕆᐊᖃᖅᑐᑎᒃ. 
 
ᓄᓇᕗᒻᒥ ᓂᐅᕕᖅᐸᒃᑐᓄᑦ ᐅᓐᓂᓗᕝᕕᐅᔪᖅ ᐊᓪᓚᕝᕕᖓ ᒪᑐᐃᖓᒃᑲᓐᓂᕆᐊᓕᒃ ᑭᒃᑯᑐᐃᓐᓇᕐᓄᑦ 
ᑕᖅᑲᒃᑯᐊᑐᐃᓐᓇᐃᑦ ᖃᐅᔨᒪᓂᐊᕐᒪᑕ. ᐱᒋᐊᕋᑖᓗᐊᕐᓂᖓᓄᑦ, ᐅᖃᕈᓐᓇᖏᒻᒪᕆᑦᑐᖓ ᖃᑦᓯᐅᔪᑦ 
ᐊᓪᓚᕝᕕᐅᔪᒥᒃ ᐊᑐᕐᓯᒪᒻᒪᖔᑕ. ᑕᐃᒃᑯᐊ ᐊᓪᓚᕝᕕᖃᖅᑐᓄᑦ ᖃᒪᓂᑦᑐᐊᕐᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᖓᑉᐸᒋᑦ ᐅᐃᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᐃᒃᓴᐃᓇᖅᑕᐅᖅ, ᓄᓇᓕᓐᓂ ᒐᕙᒪᓕᕆᔨᒃᑯᓐᓂᑦ 
ᐃᖏᕐᕋᖃᑦᑕᖅᑐᓕᕆᔨᒃᑯᓐᓂᑦ, ᑳᓐᑐᕋᖑᔪᓂᒃ, ᕗᔅᑎᐊᒃᑯᑦ ᓇᓂᓯᕕᒧᖃᑦᑕᕐᖓᑕ, ᓱᐳᔪᖑᔪᑦ 726, 
ᐊᖏᓂᕐᓴᐅᕋᕐᔪᑦᑐᑦ 737-ᒥᒃ, ᑕᑉᐸᐅᖓᖅᐸᒃᑐᑦ. ᐊᒻᒪᓗ ᓂᕿᖃᖅᑎᑦᑎᕙᒻᒪᑕ ᖃᖓᑕᔪᓄᑦ. ᓂᐅᖃᐅᔭᐃᑦ 
ᐃᑭᐊᕐᒥᓖᑦ ᐊᒻᒪ ᐱᖁᖅᑎᒥᓂᒃ ᓂᕿᒋᔭᐅᕙᒃᑐᑎᒃ. ᑕᒪᒃᑯᐊᓗ ᖁᐊᒥᓂᐅᕙᒃᑐᑎᒃ. 
 
ᑕᐃᒪᓕ ᓯᓚ ᐅᖅᑯᓯᕙᓪᓕᐊᓕᕐᒥᒻᒪᑦ, ᐃᓚᖏᑦ ᐃᓄᐃᑦ, ᐱᓗᐊᖅᑐᒥᒃ ᐃᓐᓇᐅᓂᕐᓴᐅᔪᑦ ᑭᒍᑎᖃᓐᖏᑦᑐᑦ, 
ᐱᑎᑕᐅᕙᒻᒪᑕ ᐸᑎᑎᕈᓗᓂ, ᐅᕝᕙᓘᓐᓃᑦ ᐅᓇᓐᖏᑦᑐᓂᒃ ᑕᒧᓗᒐᒃᓴᓂᒃ ᖃᐅᔨᒪᓇᑎᓪᓗ ᑭᓱᒃᑲᓂᕐᓂᒃ 
ᓂᕿᓂᒃ ᐊᑐᐃᓐᓇᖃᕐᒪᖔᑕ ᖃᖓᑕᓱᓂ, ᑲᓇᐃᑎᐊᓐᑯᑦ, ᐅᓇᖅᑐᓂᒃ ᓂᕆᑎᑦᑎᖃᑦᑕᓚᐅᕐᓯᒪᒐᓗᐊᕐᖓᑕ 
ᑕᑉᐸᐅᖓᖅᑐᑎᒃ ᐊᒻᒪᓗ ᐅᑎᓕᕋᐃᒻᓚᑕ ᐊᑐᕙᒧᑦ. 
 
ᐆᓇᖅᑐᓂ ᓂᕆᑎᑦᑎᖃᑦᑕᓚᐅᕐᓯᒪᒻᒪᑕ ᖃᖓᑕᓱᓂ. ᑕᕝᕙᓂ ᐅᖃᖅᓯᒪᒻᒪᓂᓛᒃ, ᑭᒃᑯᑐᐃᓐᓇᐃᑦ ᐊᑲᖅᓴᖏᑉᐸᑕ 
ᐱᔨᑦᑎᕋᖅᑏᑦ ᐱᔨᑦᑎᕋᐅᑎᒋᕙᑦᑕᖏᓐᓂᒃ, ᐅᓐᓂᕐᓗᒍᑎᒋᔪᓐᓇᕋᑦᑎᒍ. ᐅᓐᓂᕐᓗᒍᓐᓇᖅᑭᑖ ᑕᒪᑐᒪ ᒥᔅᓵᓄᑦ 
ᓄᓇᕗᒥ ᓂᐅᕕᐊᔅᓴᐅᕙᑦᑐᓄᑦ ᐅᓐᓂᕐᓗᕝᕕᒻᒧᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᓇᒦᓪᓚᑦᑖᕋᓗᐊᕋᕕᑦ, ᓱᑯᑦᑎᐊᓃᒻᒪᖔᖅᐱᑦ 
ᖃᐅᔨᓚᐅᓐᖏᓐᓇᒪ. ᓇᓪᓕᐊᓐᓂᑦ ᒪᑉᐱᒐᕐᒦᒃᑲᕕᑦ? 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᕝᕙᓂᔅᓴᐃᓐᓇᖅ ᒪᑉᐱᒐᕐᒥ 7-8. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᖓᑕᓲᒃᑯᑦ ᓂᕆᔭᔅᓴᐅᕙᑦᑐᓂᒃ ᐱᔾᔪᑎᖃᕐᓗᖓ, 
ᐅᓐᓂᕐᓘᑕᐅᕙᑦᑐᑦ ᖃᖓᑕᔫᖅᑎᓄᑦ ᐅᓐᓂᕐᓗᒍᑕᐅᖃᑦᑕᕆᐊᓕᐅᒐᓗᐊᑦ. ᑐᑭᓯᓇᖅᓯᑎᑦᑎᒋᐊᕈᒪᑐᐃᓐᓇᖅᑐᖓ  

ᑐᑭᓯᔭᐅᑦᑎᐊᕐᓂᐊᕐᖓᑦ. ᐃᓛᓐᓂᒃᑯᑦ ᐅᔾᔨᖅᓱᑦᑎᐊᕆᐊᖃᓲᖑᒐᑦᑕ ᐱᔾᔪᑎᒋᓪᓗᒍ ᓂᐅᕕᖅᑎᑦᑎᔨᓂᒃ ᐱᑕᖃᐅᕐᖓᑦ 
ᖃᓪᓗᓈᑦ ᓄᓇᖓᓐᓂᒥᐅᑕᓂᒃ ᓂᐅᕕᖅᑎᑦᑎᓇᓱᐊᖅᐸᑦᑐᓂᒃ ᓴᓂᐅᑎᓂᒃ ᒥᓪᓗᐊᓲᓂᒃ ᓲᕐᓗ ᐆᑦᑑᑎᒋᓗᒍ, 
ᐅᔾᔨᖅᓱᓐᖏᓗᐊᖅᑎᓪᓗᑕ ᑐᓂᓯᓕᖅᑐᒥᓂᐅᓐᓂᕋᓗᐊᕈᑦᑕ ᐱᒻᒪᕆᐅᔪᓂᒃ ᓇᓗᓇᐃᒃᑯᑕᖅᑎᓐᓂᒃ ᑕᒪᒃᑯᓄᖓ 
ᓂᐅᕕᖅᑎᑦᑎᔨᓄᑦ. 
 
ᐅᓪᓗᒥᐅᓕᖅᑐᖅ ᐅᔾᔨᓱᖅᑎᐊᕆᐊᖃᕐᓂᖅᓴᐅᓕᕋᑦᑕ ᑕᒪᒃᑯᐊ ᓴᖅᑭᔮᖅᑎᑕᐅᕙᑦᑐᑦ ᐱᓪᓗᒋᑦ ᑕᒪᓐᓇ 
ᑕᐃᒪᐃᖁᓇᒍ. ᐊᒥᓲᓂᖅᓴᓂᒃ ᓂᐅᕕᐊᔅᓴᖃᖃᑦᑕᖅᑐᓂᒃ ᐱᑕᖃᐅᓕᕐᖓᑦ, ᑮᓇᐅᔾᔭᔅᓴᒍᑎᖃᕋᓱᐊᖅᑐᓂᒃ 
ᐅᕙᑦᑎᓐᓂᒃ. ᑕᒪᓐᓇ ᓂᐅᕕᖅᐸᑦᑐᓄᑦ ᐅᓐᓂᕐᓗᕝᕕᖓ ᐃᓚᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᑕᕝᕙᓂ ᒪᑉᐱᒐᕐᒥ ᐅᖃᖅᓯᒪᒻᒪᑦ ᑐᑭᓯᑎᑦᑎᒋᐊᖅᑎᐅᓂᖏᓐᓂᒃ ᐊᒻᒪᓗ 
ᐱᔨᑦᑎᕋᖅᑎᐅᓂᖏᓐᓂᒃ. ᑕᒪᓐᓇ ᐱᔾᔪᑎᓕᒃ ᐊᐱᖅᑯᑕᐅᖅᑲᐅᔪᒧᑦ ᓯᕗᓪᓕᕐᒥ, ᐱᔨᑦᑎᕋᕐᓂᐅᑉ ᐊᑖᓃᒻᒪᑦ, ᑕᒪᓐᓇ 
ᐃᓚᒋᕙᐅᒃ ᐱᔨᑦᑎᕋᕐᓂᐅᑉ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. ᐱᔨᑦᑎᕋᕐᓂᖅ ᑐᑭᓕᒃ, ᖃᓪᓗᓈᑎᑐᑦ, ᑐᑭᖓ ᐊᒥᓱᓂᒃ 
ᑐᑭᖃᕈᓐᓇᖅᑐᖅ. ᑕᒪᓐᓇ ᓂᕿᓂᒃ ᐱᔨᑦᑎᕋᕐᓂᐅᒐᓂ. ᐅᖃᖅᓯᒪᒐᓱᑦᑐᕐᓕ ᐃᖅᑲᓇᐃᔭᖅᑎᓄᑦ ᖃᓄᖅ 
ᑐᑭᖃᕐᒪᖔᖅ. ᑐᑭᓯᑦᑎᐊᖏᓐᓇᒪ ᖃᓄᖅ ᐊᐱᖅᑯᑎᖃᕐᒪᖔᖅᐱᑦ. ᑐᑭᓯᓯᒪᔭᒃᑯᓪᓕ, ᐱᔨᑦᑎᕋᕐᓂᖅ, ᐱᓕᕆᕕᒐ 
ᐱᓕᕆᖃᑎᖃᖅᐸᒻᒪᑦ ᐸᓖᓯᒃᑯᓐᓂᒃ, ᑕᐃᒃᑯᐊᑎᑐᑦ ᓂᐅᕐᕈᑎᖃᕋᓱᐊᖅᐸᑦᑐᑎᑐᑦ ᓴᓂᐅᑎᓂᒃ ᒥᓪᓗᐊᖅᑐᓂᒃ 
ᐅᕝᕙᓘᓐᓃᑦ ᐊᓯᖏᓐᓂᒃ ᖃᐅᔨᒪᓇᓱᐊᑦᑎᐊᕆᐊᖃᕐᓂᕐᒥᒃ ᐃᕝᕕᑦ ᑮᓇᐅᔭᖏᓐᓂᒃ ᐱᓇᓱᐊᓐᖏᒃᑲᓗᐊᕐᒪᖔᑕ 
ᐅᕝᕙᓘᓐᓃᑦ ᑕᐃᒫᒐᓚᒃ. 
 
ᐊᒥᓲᓗᐊᖅᑐᑦ ᐃᓄᐃᑦ ᑕᒪᒃᑯᓂᖓ ᐅᔾᔨᖅᓱᖃᑦᑕᖏᒻᒪᑕ ᑕᐃᒪᐃᓕᐅᕈᑕᐅᔪᓂᒃ ᖃᓪᓗᓈᑦ ᓄᓇᖓᓐᓂ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑖᒻᓴᓐ. ᐃᐅᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᔪᒪᒐᒪ. (ᑐᓵᔨᑎᒎᕈᓐᓃᖅᑐᖅ) ᐱᓕᕆᕕᐅᑉ ᑐᕌᒐᖓ 
ᐋᖅᑭᔅᓱᐃᓂᕐᒧᑦ ᒪᓕᑦᑕᐅᖃᑦᑕᕋᔭᖅᑐᒥᒃ ᐊᒻᒪᓗ ᐊᐅᓚᑦᑎᓗᑎᒃ ᖃᐅᔨᓴᕐᓂᕐᒥᒃ ᑮᓇᐅᔭᓂᒃ ᐱᔭᐅᔭᕆᐊᓕᓐᓂᒃ 
ᓄᓇᓕᓐᓂᑦ. ᓇᓪᓕᐊᓐᓃᓕᒻᒪᖔᖅ ᐱᓕᕆᕕᒃ ᐱᔭᐅᔭᕆᐊᓕᓐᓂᒃ ᖃᐅᔨᓴᕐᓂᖃᖅᑎᓪᓗᒋᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᐃᒫᒃ ᐅᖃᕈᓐᓇᖅᑐᖓ ᑭᓯᐊᓂ ᐱᓕᕆᕕᒃ, ᐊᒥᓱᑦ ᐱᓕᕆᕕᕗᑦ ᐱᒋᐊᖅᐸᓪᓕᐊᒻᒪᑕ 
ᐱᓕᕆᕕᑦᑎᓐᓂ ᐊᒻᒪᓗ ᐋᖅᑭᒋᐊᕆᓇᓱᐊᖅᑐᑕ ᐊᒻᒪᓗ ᐱᔭᕆᐊᖃᖅᐸᑦᑕᖏᓐᓂᒃ ᓄᓇᕗᒻᒥᐅᑦ 
ᐱᓕᕆᐊᖃᕋᓱᐊᖅᑐᑎᒃ. ᐊᒥᓱᓂᓪᓗ ᑖᒃᑯᓇᓂ ᐱᒋᐊᖅᐸᓪᓕᐊᓕᑕᐃᓐᓇᕋᑦᑕ ᑕᒪᓐᓇᓗ ᐱᐅᓪᓗᓂ, 
ᖃᐅᔨᒪᑦᑎᐊᕋᓱᐊᖅᑐᑕ ᐱᔨᑦᑎᕋᑦᑎᐊᕋᓗᐊᕐᒪᖔᑦᑕ ᒪᓕᑦᑐᒋᑦ ᐱᔪᒫᕆᓯᒪᔭᖏᑦ ᓄᓇᕗᒻᒥᑦ ᓄᓇᓕᐅᔪᑦ ᐊᒻᒪᓗ 
ᐃᓚᖏᑦ ᓈᓴᐅᑏᑦ ᐊᐱᖅᑯᑕᐅᕙᑦᑐᑦ ᐅᕙᑦᑎᓐᓄᑦ, ᒫᓐᓇ ᐅᖃᐅᓯᕆᔪᓐᓇᓐᖏᑲᓚᐅᖅᑕᕗᑦ ᐱᔾᔪᑎᒋᓪᓗᒍ 
ᓴᖅᑮᕙᓪᓕᐊᒐᑦᑕ ᐱᓕᕆᕕᔅᓴᐅᔪᓂᒃ. 
 
ᑭᓯᐊᓂ, ᐃᒃᓯᕙᐅᑕᖅ, ᒪᓕᒐᓕᐅᖅᑎ ᐊᐱᖅᑯᑎᖃᖅᑲᐅᒻᒪᑦ, ᑐᑭᓯᑦᑎᐊᖃᐅᓐᖏᓇᒃᑯ ᐊᐱᖅᑯᑎᖓ. 
ᑐᑭᓯᓇᖅᓯᑎᒋᐊᑲᐃᓐᓇᓕᐅᒃ ᐊᐱᖅᑯᑎᒋᖅᑲᐅᔭᖓ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ ᑖᒻᓴᓐ. ᐅᐃᓕᐊᒻᔅ. 

ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᓂ ᓄᓇᓕᓐᓂ ᒐᕙᒪᐅᔪᓂ, ᐱᓕᕆᒐᑦᓯ ᓄᓇᓕᓐᓂ 
ᑮᓇᐅᔭᕆᔭᐅᔪᑦ ᕿᒥᕐᕈᓪᓗᒋᑦ. ᑕᒪᒃᓱᒪᓂ ᕿᒥᕐᕈᓂᐅᔪᒥ ᓱᑯᑦᑎᐊᓂᓕᖅᑭᓯ ᒫᓐᓇᐅᔪᖅ. ᖁᔭᓐᓇᒦ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᓕᖁᔭᒃᓴᓂᓕᖅᑐᒍᑦ. ᑕᐃᒃᑯᐊ ᐊᑐᓕᖁᔭᒃᓴᐅᔪᑦ 
ᐊᖏᖅᑕᐅᓯᒪᓕᖅᐸᑕ. ᑲᑎᒪᔨᕋᓛᖑᔪᑦ ᐃᓚᐅᖃᑕᐅᔪᓐᓇᖅᑐᑦ ᑕᕝᕙᓂ, ᐊᒻᒪᓗ 
ᐊᑐᓕᖅᑎᑕᐅᒋᐊᕈᓐᓇᖅᑐᑎᒃ. ᑕᒪᓂᓕᖅᑐᒍᑦ ᒫᓐᓇᐅᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᑖᒻᓴᓐ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂᒃᓴᐃᓐᓇᖅ ᒪᒃᐱᒐᕐᒥ, 7-8. 
ᑮᓇᐅᔭᖃᖅᑎᑕᐅᓂᖏᑦ ᐸᕐᓇᒍᑕᐅᓯᒪᔪᑦ 2001/2002, ᐊᑕᓂ ᐃᑲᔪᕈᑕᐅᔪᑦ ᑐᓂᕐᕈᑕᐅᔪᑦ. ᓇᒦᓕᖅᑭᑕ. 
ᑕᒪᓐᓇ ᖃᖓ ᐊᑐᓕᕆᐊᕐᓂᐊᖅᐸ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᖅᐱᑦ ᑮᓇᐅᔭᖃᖅᑎᑦᑎᓂᕐᒥᒃ 
ᖃᐅᔨᓴᕐᓂᒥᓪᓗᓐᓂᑦ. ᓇᓗᓇᐃᕆᐊᑦᑎᐊᕈᒃ. ᖁᔭᓐᓇᒦᒃ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᑖᒻᓴᓐ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᓄᓇᓕᓐᓄᖃᑦᑕᕐᓂᐊᓚᐅᕋᕕᑦ ᐊᒻᒪᓗ ᓇᓚᒋᐊᕐᓗᑎᒃ ᐃᓱᒪᓗᒍᑎᒋᔭᖑᔪᓂᒃ 
ᐱᔾᔪᑎᖃᖅᑐᓂ ᓄᓇᓕᓐᓂ ᐱᕙᓪᓕᐊᔪᓕᕆᓂᕐᒧᑦ. ᐆᒃᑐᑎᒋᓪᓗᒍ, ᓄᓇᓕᐅᔪᑦ ᒐᕙᒪᒃᑯᖏᑦ ᐊᒻᒪᓗ 
ᐃᖏᕐᕋᖃᑦᑕᖅᑐᓕᕆᔨᒃᑯᑦ ᓇᓚᓐᓂᐊᖃᐅᒻᒪᑕ ᐃᓱᒪᓗᒍᑎᒋᔭᖑᔪᓂᒃ ᓄᓇᓕᓐᓂᑦ ᐊᒻᒪᓗ ᑮᓇᐅᔭᓂᒃ 
ᐊᑐᐃᓐᓇᖅᑕᖃᓚᐅᖅᑐᓂ 2001/2002. 
 
ᒐᕙᒪᒃᑯᑦ ᐅᖃᓚᐅᖅᑐᑦ ᓄᓇᓕᓐᓄᖃᑦᑕᕐᓂᐊᕐᒪᑕ ᐊᒻᒪᓗ ᓇᓚᒋᐊᕐᓗᑎᒃ ᐃᓱᒪᓗᒍᑎᒋᔭᐅᔪᓂᒃ. 
ᖃᐅᔨᒍᒪᒐᓗᐊᖅᑐᖓ ᑕᒪᓐᓇ ᓴᖅᑭᔮᓕᕐᒪᖔᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᐅᐊᑦᑎᐊᕈᐊᐃ. ᑮᓇᐅᔭᖃᖅᑎᑕᐅᓂᖏᓐᓄᑦ ᕿᒥᕐᕈᓂᐅᔪᖅ 
ᓄᓇᓕᐅᔪᓂᒃ ᑲᒪᒋᓂᐊᓚᐅᖅᑕᕗᑦ, ᐅᕙᖓᐅᓐᖏᑦᑐ ᑭᓯᐊᓂᓕ ᐱᓕᕆᕕᒋᔭᕋ. ᕿᒥᕐᕈᓂᐊᓚᐅᖅᑐᒍᑦ 
ᐊᑐᐊᒐᖏᓐᓂᒃ ᓄᓇᓕᓐᓂ ᒐᕙᒪᐅᔪᓂᒃ. 
 
ᓄᓇᓕᐅᔪᑦ ᑐᑭᓯᒋᐊᕈᑎᒃᓴᓂᒃ ᐱᑕᖃᕐᒪᑕ. ᑐᑭᓯᒋᐊᕈᑎᒃᓴᐅᔪᓂᒃ ᐊᑐᐃᓐᓇᖃᖅᑐᒍᑦ ᓄᓇᓕᓐᓄᑦ ᐊᒻᒪᓗ 
ᐱᒋᐊᖅᑎᑦᑎᔾᔪᑕᐅᔪᑦ ᑲᔪᓯᑎᑕᐅᓯᒪᓕᖅᑐᑎᒃ ᒪᓕᒐᓕᐅᕐᕕᒻᒥ ᐊᒻᒪᓗ ᐊᑭᑐᔪᑎᓄᑦ ᐸᕐᓇᒍᑕᐅᔪᓂ, 
ᓄᓇᓕᑦᑎᒍᕆᐊᖃᕐᓂᐊᖅᑐᒍ ᖃᐅᔨᓇᓱᐊᕐᓗᑕ ᖃᓄᖅ ᐃᓱᒪᒋᔭᐅᒻᒪᖔᑕ ᐊᒻᒪᓗ ᖃᐅᔨᒋᐊᕐᓗᒋᑦ 
ᐃᓱᒫᓗᒍᑎᒋᔭᖏᑦ. 
 
ᐱᓕᕆᓇᓱᐊᖅᑐᒍᑦ ᑕᒪᒃᑯᓂᖓ ᑕᒪᒃᑯᐊ ᐱᒋᐊᖅᑎᑕᐅᓯᒪᔪᑦ ᑲᔪᓯᑎᓐᓇᓱᐊᖅᑐᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᒡᑕ ᑖᒻᓴᓐ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᐱᒐ ᐅᑎᖅᐸᓪᓕᐊᓕᕐᒪᑦ ᑭᓯᐊᓂᓕ ᒪᐃᔭᐅᔪᑦ 
ᕼᐊᒻᓚᐅᔪᓂ ᑲᑎᒪᓂᖃᕋᑖᓚᐅᕐᒪᑕ ᐊᑐᕙᒥ. ᑕᐃᒃᑯᐊ ᐊᑐᓕᖁᔭᐅᓚᐅᖅᑐᑦ ᑐᓂᓚᐅᖅᑕᖏᑦ, ᑕᐃᒃᑯᐊ 
ᐊᑐᓕᖁᔭᐅᔪᑦ ᐃᓚᒋᔭᐅᓂᐊᖅᐸᑦ ᑐᑭᓯᒋᐊᕈᑎᒃᓴᐅᔪᓂᒃ ᓄᓇᓕᓐᓂ ᐱᓂᐊᖅᑕᑎᓐᓂᒃ. ᖁᔭᓐᓇᒦ.  
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᐃᓚᓐᓂᒃᑯᑦ ᓇᓗᓕᖃᑦᑕᕋᒪ. ᐃᒃᓯᕙᐅᑖᖅ, ᑕᒪᒃᑯᐊ ᐊᑐᓕᖁᔭᐅᔪᑦ 
ᓴᖅᑭᑕᑲᐅᓚᐅᖅᑐᑦ ᓄᓇᕗᒻ ᓄᓇᓕᐅᔪᑦ ᑲᑐᑦᔨᖃᑎᒋᖏᑦ ᑲᑎᒪᓂᖃᖅᑎᓪᓗᒋᑦ, ᑐᓂᐅᔭᓯᒪᓐᖏᒻᒪᑕ ᓱᓕ 
ᐅᕙᑦᑎᓐᓄ ᑭᓯᐊᓂᓕ ᑐᓂᔭᐅᓯᒪᓕᖅᑲᑕ ᑐᓴᖅᑎᑦᑎᒋᐊᓚᖅᑐᒍᑦ ᓄᓇᓕᐅᔪᓕᒪᓂᒃ ᖃᓄᐃᑦᑐᑐᐃᓐᓇᐅᔪᓂᒃ 
ᑐᑭᓯᒋᐊᕈᑎᒃᓴᐅᔪᓂᒃ ᐱᔪᒪᓂᐊᖅᑕᖏᓐᓂᒃ. 
 
ᓄᓇᓕᓐᓄᖃᑦᑕᕈᒪᒐᓗᐊᖅᑐᖓ ᑎᑎᕋᑐᐃᓐᓇᖏᓪᓗᖓ ᐅᕝᕙᓘᓐᓃᑦ ᐅᖃᓚᐅᑎᒃᑯᑐᐃᓐᓇᖏᓪᓗᖓ. 
ᑕᐃᒪᓕ, ᑐᑭᓯᑎᑦᑎᒋᐊᖃᑦᑕᕐᓂᐊᖅᐳᒍᑦ ᓄᓇᓕᐅᔪᓂᒃ ᐱᔪᓐᓇᕐᓯᑐᐊᕋᐃᒍᑦᑕ. ᖁᔭᓐᓇᒦᒃ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᐊᕐᕚᕐᓗ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᑭᖑᓪᓕᖅᐹᖅ ᐊᐱᖅᑯᑎᒐ. ᐃᒃᓯᕙᐅᑖᖅ. ᐊᑕᓂ 7-8 ᐊᒻᒪᓗ ᐊᑖᓂ 7-10. ᐃᓚᖓ 
7-8 ᑭᓯᐅᓂ ᐅᕙᓃᒻᒪᑦ 7-10. ᓄᓇᓕᐅᔪᓄᑦ ᐊᔾᔨᐅᖏᑦᑐᒥᒃ ᑐᓂᔭᐅᓂᖓ. 33 ᑕᐅᓴᓐ 2001-2002. 
ᑭᓯᐊᓂᓕ 113 ᑕᐅᓴᖑᓕᕆᓪᓗᑎᒃ. 
 
ᖃᓄᐃᑦᑐᒻᒪᑕ ᑐᓂᕐᕈᑕᐅᔪᑦ ᐊᒻᒪᓗ ᖃᓄᐃᒻᒪᑦ ᐊᒥᓱᕈᕆᐊᖅᑐᒻᒪᕆᐅᓯᒪᕙᑦ. ᐱᓕᕆᕕᐅᔪᑦ ᓂᕆᐅᒻᒪᑕ 
ᑭᓱᒥᒃᑭᐊᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᐊᕐᓈᖅ ᒥᓂᔅᑕ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᐊᒥᓱᓂᖏᑦ ᑮᓇᐅᔭᐃᑦ ᐱᓚᐅᖅᑕᕗᑦ ᐃᓐᓇᒻᒪᕆᒋᔭᑦᑎᒍᑦ 100 
ᑕᐅᓴᓐ ᐊᒻᒪᓗ 20 ᑕᐅᓴᒥᓕᕐᒪᑕ. ᑕᒪᒃᑯᐊ ᓄᓇᖁᑎᒋᔭᖏᓐᓄᑦᒃ ᑕᒃᓯᔭᕐᓂᕐᒧᑦ ᐅᑎᖅᑐᑦ 
ᐃᓐᓇᖁᑎᒋᔭᑦᑎᓐᓄᑦ. ᑕᕝᕙᓐᖓᑦ ᐊᐅᓪᓚᖅᑎᓚᐅᖅᑕᕗᑦ ᐊᔾᔨᐅᖏᑦᑐᓄ ᑐᓂᔭᐅᓪᓗᑎᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᑖᓐᓇ ᐊᑐᕐᓂᐊᕋᒃᑯᑦ ᐅᒃᑐᑎᒋᑐᐃᓐᓇᕐᓗᒍ. ᓄᓇᓯᐅᑎᑕᖃᓚᐅᕐᖓ ᓴᓪᓕᓂ; ᑕᐃᓐᓇ ᓇᓪᓕᐅᑯᒪᕆᑎᑕᐅᔪᖅ 
ᓱᕋᒃᑐᖃᖅᐸᑦ ᐃᓚᒃᓴᐅᓂᐊᕐᓗᓂ ᐱᑕᖃᓗᐊᓚᐅᓐᖏᒻᒪᑦ ᑕᐃᒪᓕ ᐊᒥᓱᕈᕆᐊᖅᑐᒍᑦ ᐃᒪᓐᓇᐅᓕᖅᑐᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᕐᕚᕐᓗᒃ 
 
ᐊᕐᕚᕐᓗᒃ: ᑐᑭᓯᔪᖓ, ᑭᓯᐊᓂᓕ, ᑕᐃᒃᑯᐊ ᐊᑐᖅᑐᒃᓴᐅᔪᑦ 2001-2002 33 ᑕᐅᓴᓐᖑᓚᐅᕐᒪᑕ ᐊᒻᒪᓗ 
ᐊᖅᑭᒃᒋᐊᖅᑕᐅᓯᒪᔪᑦ ᒥᒃᓴᐅᓴᒃᑕᐅᔪᑦ 2001-2003 ᓱᓕ 33 ᑕᐅᓴᓐᖑᓪᓗᑎᒃ. ᖃᓄᐃᒻᒪᓄᓇ 
ᑕᑯᒃᓴᐅᓐᖏᓚᖅ ᑎᑎᕋᕐᓯᒪᔪᓂ 33 ᑕᐅᓴᓐ ᖃᑦᓯᓐᓇᐅᓗᐊᓚᐅᕐᒪᑕ. ᖁᔭᓐᓇᒦᒃᓗ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᐊᕐᓇᖅ ᒥᓂᔅᑕ. 

ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕ. ᐋᖅᑭᒋᐊᕐᓯᒪᔪᓂ ᒥᒃᓴᐅᓴᒃᑕᐅᓯᒪᔪᓂ 33 
ᑕᐅᓴᓐ. ᐃᒪᐃᓐᓇᓱᐊᖅᑐᒍᑦ ᐅᖓᑕᓕᓗᐊᕐᔭᐃᕐᓯᒪᒐᑦᑕ ᐊᒻᒪᓗ ᓄᒃᑎᕐᓯᑐᐃᓐᓇᖅᐸᒃᑐᑕ ᐊᑕᐅᓯᕐᒥᒃ 
ᐊᓯᐊᓄᑦ, ᐊᓯᐊᒍᑦ ᑮᓇᐅᔭᖅᑕᖃᒃᑲᓂᕐᓂᐊᖏᑉᐸ ᐲᖅᑕᐅᔪᓂᒃ ᐅᕝᕙᓘᓐᓃᑦ ᐊᓯᖏᓐᓂᑦ 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ ᒥᓂᔅᑕ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᐃᒃᓯᕙᐅᑖᖅ. ᑕᒪᓐᓇ ᑮᓇᐅᔭᐃᑦ ᑲᒪᒋᔭᐅᓂᖏᓐᓄᑦ ᑲᑎᔨᖏᓐᓄᑦ ᐃᓱᒪᓕᐅᕈᑕᐅᔭᕆᐊᖃᖅᐸ 
ᐊᑐᕐᓂᐊᕐᓗᑎᒃ ᐅᖓᑖᓂ ᖃᖓᓂ 33 ᑕᐅᓴᓐ. ᐆᒃᑐᑎᒋᓗᒍ, ᐊᕕᒃᑐᕐᓯᒪᓂᐅᔪᖅ ᕿᒻᒧᒃᓯᐅᒍᕋᖅ ᓴᓪᓕᓂ. 
ᑕᐃᒪᐃᒃᐸᑦ, ᑕᒪᓐᓇ ᓴᖅᑭᔭᓐᖏᒻᒪᑦ ᐊᖅᑭᒃᒋᐊᕐᓯᒪᔪᓂ ᒥᒃᓴᐅᓴᒃᓯᒪᔪᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᕈᓐᓂᖅᑐ) ᐃᒃᓯᕙᐅᑖᖅ, 
ᐃᓕᓯᔪᓐᓇᓚᐅᖅᑐᒍᑦ 100 ᑕᐅᓴᓐᓂ ᐃᓐᓇᒻᒪᕆᓐᐅᓄᑦ ᑐᓂᕐᕈᑎᐅᔪᓄᑦ ᐊᒻᒪᓗ ᐊᑐᓐᖏᓪᓗᒍ 80 ᑕᐅᓴᓐ 
ᑕᕝᕙᖓᖅᑐᖅ. 
 
ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔩᑦ ᑲᑎᒪᔨᖏᓐᓅᕆᐊᑐᓐᖏᑦᑐᖅ ᐊᓯᔾᔨᕐᓂᐊᕐᓗᒍ ᑐᓂᕐᕈᑕᐅᕙᑦᑐᑦ ᐊᓯᐊᓄᑦ 
ᑐᓂᕐᕈᑕᐅᕙᑦᑐᓄᑦ ᐊᒻᒪᓗ ᐅᖃᐅᓯᐅᓚᐅᖅᓯᒪᒋᓪᓗᓂ ᑐᐊᕕᕐᓇᖅᑐᖅᑕᖃᖃᑦᑕᓚᐅᕐᖓᑦ ᐃᓚᖏᓐᓂ 
ᓄᓇᓕᐅᔪᓂᑦ ᐱᔾᔪᑎᒋᓪᓗᒋᑦ ᓱᓇᒃᑯᑖᑦ ᑲᒪᒋᔭᕆᐊᖃᖅᐸᑦᑕᕗᑦ ᐊᒻᒪᓗ 33 ᑕᐅᓴᓐ ᓈᒻᒪᓚᐅᓐᖏᒻᒪᑕ 
ᑲᒪᔾᔪᑎᒋᓂᐊᕐᓗᒋᑦ ᑐᐊᕕᕐᓇᖅᑐᓄᑦ ᑕᐃᒫᒃ ᑕᐃᒪᐃᓕᐅᕈᑎᒋᓚᐅᖅᑲᕗᑦ ᐱᓇᓱᐊᒐᑦᑎᓐᓂ. 
 
ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑖᒻᓴᓐ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᑖᓐᓇ ᐊᐱᖅᑯᑎᒋᕋᑖᓐᖏᑕᕋ. ᖃᓄᐃᒋᓐᖏᑕᕋ ᑕᒪᓐᓇ ᐋᖅᑭᒋᐊᖅᑕᒥᓂᖅ, ᐱᔭᐅᔭᕆᐊᖃᓐᖏᑉᐸᑦ 
ᐊᑕᐅᓯᑐᐊᕐᒥ ᐊᒻᒪᓗ, ᐱᓗᐊᖅᑐᒥ ᑕᕝᕙᓂᔅᓴᐃᓐᓇᖅ ᐱᓕᕆᕕᒻᒥ, ᐅᕝᕙᓘᓐᓃᑦ ᐊᓯᐊᓂᒃ ᐱᓕᕆᕕᒻᒥ 
ᑕᐃᒪᐃᑦᑐᓴᐃᓐᓇᕐᒥᒃ ᐱᓕᕆᐊᖃᖅᑐᒥᒃ, ᑕᒪᓐᓇ ᐋᖅᑭᒋᐊᕈᓐᓇᕐᒥᔭᓯ. 
 
ᑐᑭᓯᓇᓱᐊᖅᑐᖓᓕ ᐆᒥᖓ, ᖃᐅᔨᒪᓐᖏᑦᑐᖓ ᐃᒻᒪᖃ ᖃᐅᔨᒪᓐᖏᓗᐊᖅᑐᖓᖃᐃ ᒥᓂᔅᑕᐅᔭᕆᐊᔅᓴᖅ 
ᓄᓇᓕᓐᓂᑦ ᒐᕙᒪᓕᕆᔨᒃᑯᓐᓄᑦ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᔨᒃᑯᓐᓄᑦ, ᑭᓯᐊᓂ 33 ᑕᐅᓴᓐᓂᒃ 
ᓇᓚᐅᑦᑖᖅᓯᒪᑦᑕᕐᓂᕈᒪ ᐊᒻᒪᓗ ᐊᑲᐅᓐᖏᓕᐅᕈᑎᑕᖃᑦᑕᓂᖅᑲᑦ ᓄᓇᓖᑦ ᐃᓚᖏᓐᓂ ᑕᐃᒪ ᑖᓐᓇ ᐊᔾᔨᐅᖏᑦᑐᒥᒃ 
ᐃᑲᔫᓯᐊᕆᐊᖃᕋᔭᖅᑐᖅ, ᑕᒪᓐᓇ ᓴᖅᑭᔮᕋᔭᓐᖏᒻᒫᑦ ᐋᖅᑭᒋᐊᖅᓯᔭᔅᓯᓐᓂᒃ ᓇᓚᐅᑦᑖᖅᓯᒪᔭᔅᓯᓐᓂᒃ. 
 
ᑕᐃᒪ 33 ᑕᐅᓴᓐᑲᓂᕐᓂᒃ ᐱᔭᕆᐊᖃᒃᑲᓐᓂᕈᔅᓯ, ᑎᑎᕋᕋᔭᖅᑕᓯ ᐋᖅᑭᒋᐊᖅᑕᐅᓯᒪᔪᖅ ᓇᓚᐅᑦᑖᖅᑕᐅᓯᒪᔪᓂᒃ 
ᓴᖅᑭᔮᕈᓐᓇᖁᓪᓗᒍ ᑕᕝᕙᓂ. ᑖᓐᓇ ᐊᐱᖅᑯᑎᔅᓴᑐᐊᕋ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓵᓐ ᒪᐃᓕ ᑭᐅᑎᓐᓂᐊᕋᒃᑯ 
ᐊᐱᖅᑯᓯᕆᕋᑖᖅᑕᕐᓂᒃ, ᑭᐅᔪᓐᓇᑎᐊᕐᓂᓴᐅᒻᒪᑦ ᐅᕙᓐᓂᒃ ᑐᑭᓯᓇᖅᑎᑎᐊᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᐃᓕ. 
 
ᒪᐃᓕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᐅᔾᔪᑎᒐ ᐊᐱᖅᑯᑕᐅᔪᒧᑦ ᐊᒻᒪᓗ ᐊᐱᖅᑯᓯᖅᑎᐊᕙᒻᒪᕆᐅᓪᓗᓂ, ᑭᐅᔾᔪᑎᖓᓕ 
ᐊᐱᖅᑯᑕᐅᔪᒧᑦ ᓄᓇᓕᐅᔪᑦ ᐅᖃᐅᓯᕆᓯᒪᔭᕗᑦ ᐊᕐᕌᒎᓐᓂᒃ ᒪᕐᕉᓐᓂᒃ ᐊᑐᖃᑦᑕᖅᓯᒪᒻᒪᑕ ᐊᒥᓱᒃ ᓱᓇᒃᑯᑖᓂᒃ 
ᓱᕋᖅᑐᓂᒃ ᐊᒻᒪᓗ ᑕᒪᓐᓇ ᐱᔾᔪᑎᖃᓗᐊᖅᑐᖅ ᐊᖑᒻᒪᑎᒍᓐᓇᖏᓐᓂᑎᓐᓄᑦ ᐊᑭᑑᔫᑎᓄᑦ ᐊᑐᖅᑕᐅᓯᒪᔪᓄᑦ 
ᓄᓇᓕᓐᓂᑦ ᓱᓇᒃᑯᑖᓄᑦ ᐊᒻᒪᓗ ᑕᒪᓐᓇ ᑕᐃᒪᐃᒍᑎᖃᓗᐊᖅᑐᓂ ᒐᕙᒪᒋᓚᐅᖅᓯᒪᔭᑦᑎᓐᓂᒃ 
ᓄᓇᕗᑖᓚᐅᖅᑎᓐᓇᑕ. 
 
ᑕᐃᒪ, ᑎᓕᐅᕆᐊᖅᓯᒪᔭᕗᑦ ᓄᓇᓕᐅᔪᑦ ᐱᒋᐊᖁᓪᓗᒋᑦ ᓇᒻᒥᓂᖅ ᓄᓇᒥᓐᓂᒃ ᓱᓇᒃᑯᑖᓄᑦ 
ᓴᓂᕐᕙᐃᖃᑦᑕᖁᓕᖅᑐᒋᑦ ᐊᑐᖅᐸᑦᑕᖏᓐᓂᒃ ᐊᑭᓕᐅᑎᐅᓂᐊᖅᑐᓂᒃ. ᑕᐃᒪᓕ ᖃᐅᔨᓯᒪᓕᖅᑐᒍᑦ ᐊᒻᒪᓗ 
ᑐᓴᖅᓯᒪᓕᖅᑐᒍᑦ ᒪᐃᔭᓂᒃ ᐊᒻᒪᓗ ᕼᐊᒪᓚᒃᑯᓐᓂᒃ ᐊᓪᓚᑦᑎᓂᒃ ᐊᖑᒻᒪᑎᒍᓐᓇᖃᑦᑕᖏᒻᒪᑕ ᓴᓇᔭᐅᔾᔪᑎᖏᓐᓄᑦ 
ᐱᑐᖃᐅᓕᖅᐸᓪᓕᐊᓂᖏᑦ ᓱᓇᒃᑯᑖᑦ ᐱᓪᓗᒋᑦ. 
 
ᑕᐃᒪ ᐱᓕᕆᕕᒃ ᒪᕐᕈᐃᓕᖅᑲᖓᔪᒥᒃ ᐃᒪᐃᓕᐅᖃᑦᑕᖅᑐᑦ. ᓈᓚᒐᓱᐊᖃᑦᑕᖅᓯᒪᔪᒍᑦ ᐃᓱᒫᓘᑎᒋᕙᑦᑕᖏᓐᓂᒃ 
ᐊᒻᒪᓗ ᐃᓚᓕᐅᔾᔨᒐᓱᐊᖃᑦᑕᖅᓯᒪᓪᓗᑕ ᓄᑖᓂᒃ ᓱᓇᒃᑯᑖᓂᒃ ᐊᑭᑐᔪᓄᑦ ᐸᕐᓇᐅᑎᑦᑎᓐᓄᑦ ᐊᒻᒪᓗᑦᑕᐅᖅ, 
ᐊᒥᓲᓂᖅᓴᓂᒃ ᑎᑎᖅᓯᕙᒃᑭᓪᓗᑕ ᑮᓇᐅᔭᓂᒃ ᐊᔾᔨᐅᖏᑦᑐᓄᑦ ᐃᑲᔫᓯᐊᔅᓴᓄᑦ, ᑭᐅᔪᓐᓇᑎᐊᕐᓂᖅᓴᐅᓚᐅᖅᑐᒍᑦ 
ᓱᓇᒃᑯᑖᓄᑦ ᓴᓇᔾᔪᑕᐅᕙᑦᑐᓄᑦ ᐊᔅᓱᕈᖅᑎᖔᕐᓇᒋᑦ ᓄᓇᓕᐅᔪᑦ. ᑲᑐᔾᔨᖃᑎᖃᕋᓱᐊᖃᑦᑕᓚᐅᕋᓗᐊᖅᑐᒍᑦ 
ᐊᑭᓕᕆᐊᓕᓐᓂᒃ ᓄᓇᓕᓐᓂᒃ ᐊᒻᒪᓗ ᓴᖅᑭᔮᖅᑐᓂ ᖃᑦᑏᓐᓇᐅᓂᖅᓴᓂᒃ ᑮᓇᐅᔭᓂᒃ ᐊᑐᖃᑦᑕᖅᓯᒪᔭᑦᑎᓐᓂᒃ 
ᐊᕐᕌᒍᓂᒃ ᑭᓯᐊᓂ ᓇᓗᓇᐃᔭᖅᑐᒋᑦ ᐃᓱᒫᓘᑎᖏᑦ, ᖃᐅᔨᓯᒪᓕᖅᑐᒍᑦ ᑎᑎᖅᓯᖃᑦᑕᕆᐊᖃᖅᑐᒍᑦ ᐊᒥᓲᓂᖅᓴᓂᒃ 
ᑮᓇᐅᔭᓂᒃ. 
 
ᐊᒻᒪᓗ ᑕᒪᓐᓇ ᐱᓪᓗᒍ ᐊᔾᔨᒌᓐᖏᓐᓂᖏᓐᓂᒃ ᑕᑯᓯᒪᓕᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᐃᓕ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᑖᓐᓇ ᐊᑭᕋᖅᑐᓐᖏᑕᕋ 113 ᑕᐅᓴᓐ ᓱᓕ ᖃᑦᑏᓐᓇᕕᔾᔪᐊᕌᓘᕙᓪᓚᐃᒻᒪᑦ. ᒥᑭᓗᐊᖅᐸᓚᐃᒻᒪᑦ. 
ᑐᑭᓯᓇᓱᐊᖅᑐᐃᓐᓇᖅᑐᖓᓕ ᑮᓇᐅᔭᓕᕆᔾᔪᑎᐅᑉ ᐃᓗᐊᓂ, ᓇᓚᐅᑦᑖᖅᑕᐅᓯᒪᔪᓂᒃ, ᐅᖃᕈᒪᖃᐃ ᐃᒫᒃ, 2001-
2002-ᒥ, ᓱᒻᒪᓪᓕ ᓴᖅᑭᔮᓐᖏᓪᓚᑦ ᑕᕝᕙᓂ ᐋᖅᑭᒋᐊᖅᑕᐅᓯᒪᔪᓂᒃ ᓇᓚᐅᑦᑖᖅᑕᐅᓯᒪᔪᓂᒃ 2001-2002-ᒥ. 
 
ᓱᒻᒪᓪᓕ ᐊᔾᔨᑐᐃᓐᓇᕆᕙᐅᒃ ᓇᓚᐅᑦᑖᖅᑕᐅᓯᒪᔪᑦ ᐱᔭᕆᐊᖃᒃᑲᓂᖅᑎᓪᓗᓯ 2001-2002-ᒧᑦ. 
ᐱᒃᑲᓐᓂᕆᐊᖃᖅᑎᓪᓗᓯ 2001-2002-ᒧᑦ, ᑕᐃᒪ ᓴᖅᑭᔮᕐᓂᖃᖅᑯᖅ 2002-2003-ᒥ 113 ᑕᐅᓴᓐᓂᒃ. ᑕᐃᒪ. ᓱᓕ 
ᖃᑦᑏᓐᓇᐅᓗᐊᖅᐸᓪᓚᐃᔪᑦ ᑭᓯᐊᓂ ᐅᕙᒍᑦ ᒪᓕᒐᓕᐅᖅᑎᑐᐃᓐᓇᐅᓗᑕ, ᑕᑯᔪᓐᓇᕋᔭᖅᑐᔅᓴᐅᔪᒍᑦ ᓈᒻᒪᑦᑐᓂᒃ 
ᐋᖅᑭᒋᐊᕐᓗᒋᑦ 2001-2002-ᒧᑦ ᐋᖅᑭᒋᐊᖅᑕᐅᓯᒪᔪᑦ ᓇᓚᐅᑦᑖᖅᑕᐅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑕᒻᓴᓐ: ᖁᔭᓐᓇᒦᒃ ᐃᒃᓯᕙᐅᑖ. ᐊᕐᕌᓂ ᑕᒪᑐᒥᓐᖓ ᐊᖏᕋᑦᑎ ᐃᓐᓇᑐᖃᕐᓄᑦ ᑐᓂᕐᕈᓯᐊᑦ ᐊᒻᒪ 
ᓄᓇᓕᓐᓂ ᒐᕙᒪᓄᑦ ᐊᔾᔨᐅᓐᖏᑦᑐᒥᒃ ᑐᓂᕐᕈᓯᐊᖅ ᑲᑎᑕᐅᓚᐅᖅᐳᑦ ᐊᒻᒪ ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ 
ᑮᓇᐅᔭᓕᕆᔨᖁᑎᒐ ᒪᐃᒃ ᕌᕝᑕᐅᑉ ᑭᐅᓂᐊᖅᐸᐅᒃ ᑭᓯᐊᓂ ᑖᒃᑯᐊ ᑲᑎᓯᒪᓚᐅᖅᐴᒃ. ᐊᕕᒃᓯᒪᑎᓂᐊᖅᑕᕗᑦ 
ᐊᕐᕌᒍᑦᑎᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑖᒻᓴᓐ. ᕌᕝᑕ. 
 
ᕌᕝᑕ: ᖁᔭᓐᓇᒦᒃ ᐃᒃᓯᕙᐅᑖ. ᐅᑭᐅᑦ ᐱᖓᓲᓚᐅᖅᑐᓂ ᓇᓚᐅᒃᓵᒐᕐᓂ ᐅᖃᐅᓯᕆᔭᓯ ᖃᐅᔨᓂᐊᖅᐳᓯ 
ᐃᓐᓇᑐᖃᕐᓄᑦ ᑐᓂᕐᕈᓯᐊᑦ ᑲᑎᑕᐅᓚᐅᕐᒪᑕ ᐊᔾᔨᐅᓐᖏᑦᑐᒥᒃ ᑐᓂᕐᕈᓯᐊᓄᑦ. 

ᐊᕐᕌᒍᑦᑎᓐᓂ ᑖᒃᑯᐊ ᐊᕕᑦᑐᓕᓚᐅᖅᐸᕗᑦ. ᒫᓐᓇ ᑕᑯᓐᓇᖅᐳᓯ ᑲᑎᑦᑐᒋᑦ $113 ᑕᐅᓴᐅᒻᒪᑕ. ᐃᒫᖃᐃ 
ᐅᖃᕈᓐᓇᖅᑐᖓ $113 ᑕᐅᓴᓐ ᒥᑭᓗᐊᕐᒥᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᕌᕝᑕ. ᐊᕐᕚᕐᓗᒃ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. (ᑐᓵᔨ ᓄᖅᑲᖅᐳᖅ) 7-8ᒥ ᐅᖃᖅᑲᐅᒐᕕᑦ, ᐃᓛᒃ 7-9ᒦᑦᑐᖅ, 
ᐅᖅᓱᐊᓗᐃᑦ ᐊᑭᖏᓐᓄᑦ ᐋᖅᑭᒋᐊᕈᑎᓂ. 
 
ᖃᐅᔨᒪᔪᖓ ᐊᕐᕌᓂ ᐅᖓᓕᐊᓂᓪᓗᑭᐊᖅ, ᐊᑭᑦᑐᕆᐊᖅᑕᐅᓚᐅᖅᑐᓂᑦ ᓄᓇᓕᓐᓂ ᒐᕙᒪᐃᑦ ᑮᓇᐅᔭᓂᑦ 
ᐱᒃᑲᓐᓂᕆᐊᖃᓚᐅᖅᓯᒪᒻᒪᑕ ᐅᖅᓱᐊᓘᑉ ᐊᑭᑦᑐᕆᐊᕐᓂᖓᓄᑦ. ᑕᒪᓐᓇ ᑕᑯᓐᓇᖅᑐᒍ ᑎᑎᕋᖅᓯᒪᔪᓂ 
ᐊᑦᑐᐃᓇᕋᐃᒻᒪᑦ ᐅᖅᓱᐊᓗᐃᑦ ᐊᑭᑦᑐᕆᐊᕐᓂᖏᓐᓄᑦ. ᑕᐃᒃᑯᐊ ᐊᑭᓕᒐᒃᓴᐃᑦ ᐃᓚᖏᑦ ᑭᖑᕙᖅᓯᒪᓚᐅᕐᒪᑖ 
ᐊᕐᕌᒎᑉ ᓯᕗᓂᐊᓂ ᐊᑭᓖᕕᓯᐅᒃ ᐊᕐᕌᒍᑦᑎᓐᓂ. 
 
ᖃᐅᔨᓇᓱᑐᐃᓐᓇᖅᑐᖓ ᐊᕐᕌᒍᑦᑎᓐᓂ ᐊᑭᑦᑐᕆᐊᕐᓂᖃᓐᖏᑎᓪᓗᒍ. ᓂᕆᐅᒋᔭᖃᖅᐱᓰ ᐅᖅᓱᐊᓗᐃᑦ 
ᐊᑭᑦᑐᕆᐊᕐᓂᒃᓴᖏᓐᓂᑦ. ᖃᐅᔨᒪᓐᖏᓐᓇᒪ, ᑐᑭᓯᓇᓱᐊᑐᐃᓐᓇᖅᑐᖓ ᖃᓄᐃᒻᒪᑦ ᑕᒪᓐᓇ ᐊᑦᑐᐊᖓᒋᐊᖃᕐᒪᖔᖅ 
ᐊᑭᑦᑐᕆᐊᕐᓂᕐᒧᑦ. ᖁᐊᓇᖅᑯᑎᑦ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᕼᐊᕕᐅᔮ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐃᒻᒪᖄ ᓱᖅᑯᐃᓇᑦᑎᐊᓐᖏᓐᓇᒪ. 
ᐃᒪᓐᓇᐃᓕᕙᒃᑐᒍᑦ ᐊᐅᓚᓂᕐᒧᑦ ᐊᑭᓕᐅᑎᑦ ᐃᓚᒋᐊᖅᐸᓪᓕᐊᔪᑦ ᐊᑦᑐᐊᖓᔪᓂᑦ ᐅᖅᓱᐊᓗᐃᑦ 
ᐊᑭᑦᑐᕆᐊᕐᓂᖏᓐᓄᑦ. ᑭᓯᐊᓂ ᑕᑯᓐᓇᖅᑐᒋᑦ ᑮᓇᐅᔭᐃᑦ ᐊᒡᒍᑐᖅᑕᐅᓯᒪᔪᑦ ᑕᒪᑐᒧᓐᖓ, ᐅᖅᓱᐊᓘᑉ ᐊᑭᖓᑕ 
ᓇᑉᐸᒋᖅᑰᖅᑕᖓ. ᒫᓐᓇ ᐊᑭᑦᑐᕆᐊᕐᓂᖃᓐᖏᑦᑐᖅ ᐅᖅᓱᐊᓗᐃᑦ ᐊᖏᓐᓄᑦ. ᒫᓐᓇᓕ ᐅᖅᓱᐊᓗᒻᒧᑦ 
ᐊᑭᑦᑐᕆᐊᕐᓂᖅᑕᖃᓐᖏᑦᑐᖅ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑖᒻᓴᓐ. ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ ᐃᒃᓯᕙᐅᑖ. ᐃᒫᖃᐃ ᑕᐃᒪᓐᓇᐃᓕᖓᖅᑰᖅᑲᐅᔪᖅ ᑭᓯᐊᓂ 
ᓇᓗᓇᐃᖅᓯᒋᐊᕈᒪᑐᐃᓐᓇᖅᑲᐅᔪᖓ. ᐅᕙᓐᓄᓪᓕ ᑕᑯᓐᓇᖅᑐᒍ ᓂᕆᐅᖅᑰᔨᒐᑦᑕ ᐊᑭᑦᑐᕆᐊᕐᓂᐊᕐᓂᕐᒥᒃ 
ᐅᖅᓱᐊᓗᒻᒧᑦ ᑕᐃᒪᓐᓇᓗ ᐊᐱᖅᑯᑎᒋᓚᕿᕙᕋ ᐊᒻᒪ ᖁᔭᓐᓇᐲᖅᑐᑎᑦ ᑭᐅᔾᔪᑎᓐᓄᑦ. 
 
7-13ᒧᐊᕈᒪᓕᕋᒪ. ᐅᖃᐅᓯᖃᖅᑎᓪᓗᑕ ᓄᓇᓕᓐᓂ ᐱᔨᑦᑎᕋᐅᑎᓂᑦ ᓲᕐᓗ ᐃᒥᖅᑐᕈᑎᓄᑦ ᑭᓈᓗᓕᕆᓂᕐᒧᑦ 
ᐊᑦᑕᖅᑕᐅᓂᕐᒧᓪᓗ. ᖃᐅᔨᒪᓗᐊᓐᖏᑦᑐᖓ ᑕᐃᒪᓐᓇᓴᐃᓐᓇᐅᒐᓗᐊᕐᒪᖔᖅ ᓱᓕ. ᑭᓯᐊᓂ ᖃᑦᑎᐊᖅᑎ 
ᑮᓇᐅᔭᖅᑖᖅᑎᑦᑎᕙᑉᐱᓯ ᓄᓇᓖᑦ ᒐᕙᒪᖏᓐᓄᑦ. ᖃᐅᔨᒪᓐᖏᑦᑐᖓ ᑕᖅᑭᑦ ᐱᖓᓱᑕᒫᑦ ᐊᕐᕌᒍ 
ᐊᑕᐅᓯᐊᖅᑐᒍᓘᓐᓃᑦ, ᐅᕝᕙᓘᓐᓃᑦ ᐊᑭᓕᒐᒃᓴᒥᒃ ᑐᓂᓯᕙᒻᒪᖔᑕ ᐊᒻᒪ ᐊᑭᓕᓕᖅᑐᓯᐅᒃ ᐱᑐᐊᕋᑦᑎᐅᒃ. 
 
ᑕᕝᕙᓂ ᐊᐱᖅᑯᑎᐅᔪᒥᒃ ᐃᒪᐃᒃᑲᔭᖅᑐᖅ, ᐊᑭᓕᐅᒐᒃᓴᐅᔪᒥᒃ ᐱᑐᐊᕈᑦᑕ ᓄᓇᓕᐅᔪᓂᒃ ᐅᕝᕙᓘᓐᓃᑦ 
ᐊᑭᓕᖅᑕᐅᔪᒪᔾᔪᑎᒥᒃ ᐱᒍᑎᒃ, ᖃᓄᑎᒋ Hᐊᒻᓚᒃᑯᑦ ᐊᑭᓕᖅᑕᐅᔪᓐᓇᕋᔭᖅᐸᑦ ᐱᔨᑦᓯᕐᓂᖏᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, Hᐊᕕᐅᔭᖅ. ᑖᒻᓴᓐ. 

ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᒪᒋᕙᒃᑕᕗᑦ ᐊᑭᓕᕋᒃᓴᐃᑦ ᒪᓕᑦᒃᑐᒋᑦ ᑭᓯᐊᓂᓕ 
ᑐᓂᑦᑕᐅᑎᒋᕙᓪᓕᑕᕗᑦ ᑕᖅᑭ ᐱᖓᓱᑦ ᐊᓂᒍᕋᐃᒻᒪᑕ. ᖁᔭᓐᓇᒥᒃ. ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ,  ᑖᒻᓴᓐ. Hᐊᕕᐅᔭᖅ. 
 
Hᐊᕕᐅᔭᖅ: ᐃ, ᐊᐱᖅᑯᑎᒋᓗᐊᖅᑲᐅᔭ.ᕋ. ᖃᐅᔨᒪᓚᐅᕋᒪ ᑕᐃᒪᐃᓚᐅᕐᒥᒻᒪᑦ ᐊᕐᕋᓂ ᐊᒻᒪᓗ ᖃᐅᔨᒪᓪᓗᖓ 
ᑕᐃᒪᐃᓐᓂᐊᕐᒥᔪᖅ ᑕᒫᓂ ᐊᕐᕋᒍᒥᒃ ᑕᐃᒃᑯᐊ ᐊᐅᓚᑦᓯᔨᖏᑦ ᕼᐊᒻᒪᒃᑯᑦ ᐅᖃᖃᑦᑕᓚᐅᕐᒪᑕ 
ᐊᑭᓕᖅᑕᐅᔾᔪᑎᒥᓂ ᑭᖑᕙᖅᑐᓂ ᐱᓂᐊᕐᓂᕋᖅᑐᑎ ᐊᒻᒪᓗ ᐊᒃᓱᕈᖅᑎᕈᔪᓚᐅᕋᑦᑎᑐᒍᑦ, ᖃᐅᔨᒪᕕ, 
ᑮᓇᐅᔭᖏᑦ ᓇᒻᒪᓚᐅᓐᖏᒻᒪᑕ ᐊᑭᓕᐅᑎᒃᓴᖏᓐᓄᑦ ᐃᓚᖏᓐᓄᑦ ᐊᑭᓕᕆᐊᓕᓐᓄᑦ ᐊᒻᒪᓗ  ᓯᓚᑖᒧᒍᑦ 
ᓄᓇᓕᐅᔪᓂ ᐱᔨᑦᓯᕈᑕᐅᔪᓂᒃ ᐊᑐᖅᑕᐅᓂᐊᕐᒪᑕ ᐱᔨᑦᓯᓂᕐᒧᑦ ᐃᓚᓐᓂᒃᑯᑦ ᐊᒻᒪᓗ ᑭᖑᕙᖅᑐᑎᒃ 
ᐱᔭᐅᕙᒃᑐᑎᒃ. 
 
ᐅᖃᖅᐸᓕᕐᒪᑕ ᑮᓇᐅᔭᖏᑦ ᓇᒻᒪᓐᖏᒻᒪᑕ. ᖃᐅᔨᒪᓐᖏᑦᑐᖓ, ᑕᒪᓐᓇ ᖃᐅᔨᒋᐊᕐᓯᒪᓐᖏᑕᕋ ᑭᓯᐊᓂᓕ 
ᖃᐅᔨᒪᖁᔨᑐᐃᓐᓇᖅᑐᖓ ᑕᒪᓐᓇ ᑕᐃᒪᐃᒃᑯᓂᕐᓂᐊᖏᒻᒪᑦ ᓯᕗᓂᑦᑎᓐᓂᒃ ᑕᒪᒃᑯᐊ ᐊᑭᓕᐅᑎᒃᓴᖏᑦ 
ᑭᖑᕙᕐᓂᐊᖏᒻᒪᑕ. ᐅᖃᖅᑲᐅᒐᕕᑦ, ᑕᖅᑭᑦ ᐱᖓᓱᑦ ᐊᓂᒍᕋᐃᒻᒪᑕ. 
 
ᐃᒪᒃ ᐅᖃᕈᑦᑕ ᔪᓚᐃᒥ, ᔪᓚᐃᒥ ᐱᔭᐅᒐᔭᖅᐳᑦ. ᑐᑭᓯᕕᑦ ᖃᓄᐃᓕᐅᕋᓱᐊᕐᒪᖔᕐᒪ. ᑕᐃᒃᑯᐊ ᓇᒻᒪᒃᓯᒐᐃᑉᐸᑦ 
ᐊᑭᓕᖅᑕᐅᖃᑦᑕᕐᓗᑎᒃ. ᖃᐅᔨᒪᔪᖓ, ᑕᖅᑭ ᐱᖓᓱᑦ ᑭᓯᐊᓂᓕ ᖃᐅᔨᒃᑲᐃᓐᓇᓱᑐᐃᓐᓇᖅᑐᖓ ᑕᒪᒃᑯᐊ 
ᐃᓚᖏᑦ ᐊᑭᓕᕈᑕᐅᔪᑦ ᑭᖑᕙᖃᑦᑕᕐᒪᑕ ᐅᖃᖅᐸᒃᑲᓗᐊᖅᑎᓪᓗᑕ ᑕᖅᑭ ᐱᖓᓱᑦ ᐊᓂᒍᖅᐸᑕ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᕼᐊᕕᐅᔮ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ ᐃᒃᓯᕙᐅᑖ. ᒥᓂᔅᑕᐅᕝᕕᕗᑦ ᑭᖑᕙᓚᐅᖅᓯᒪᓐᖏᓚᑦ, ᓲᖃᐃᒻᒪ 
ᐱᓕᕆᐊᒃᓴᖃᕋᑦᑕ ᓄᓇᓕᓐᓂ ᒐᕙᒪᓄᑦ, ᐊᓯᖏᓐᓄᓪᓕ ᒥᓂᔅᑕᐅᕝᕕᓐᓄᑦ ᓂᓪᓕᐅᑎᖃᕈᓐᓇᓐᖏᑦᑐᖓ ᐊᑐᓂ 
ᐊᔾᔨᒌᓐᖏᑦᑐᓂᑦ ᐅᓪᓗᖃᕐᒪᑕ ᐊᑭᓕᐅᑎᒋᕙᒃᑕᒥᓂᑦ ᕼᐋᒻᓚᓄᑦ ᑭᓯᐊᓂᓕ ᒥᓂᔅᑕᐅᕝᕕᕗᑦ ᓯᒃᑭᓕᐅᖅᐸᒃᑐᑦ 
ᑭᖑᕙᕋᑎᑦ ᐊᒻᒪ ᑐᓐᓂᕆᓪᓗᓂᒋᑦ ᐅᓪᓗᓂᑦ ᑕᐃᓯᒪᔭᒥᓂᑦ. ᐊᓯᖏᑦ ᒥᓂᔅᑕᐅᕝᕖᑦ ᐅᖃᐅᓯᕆᔪᓐᓇᓐᖏᑕᒃᑲ. 
ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑖᒻᓴᓐ. Hᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒥᒃ, ᐃᒃᓯᕙᐅᑕᖅ. ᓇᓗᓇᐃᕐᓯᒪᓂᐊᕐᒪᑦ. ᑐᓴᕈᒥᓇᖅᐳᑦ. ᐊᓯᐊᓄᕈᒪᑐᐃᓐᓇᖅᑐᖓ, 
ᐅᑭᐅᖅᑕᖅᑐᒥ ᐱᓐᖑᐊᕐᓂᕐᒧᑦ ᐃᑲᔪᕈᑕᐅᔪᓂ, 103 ᑕᐅᓴᓐ ᐊᕐᕋᒍᑕᒫᑦ. 
 
ᐊᑐᓂᑦ ᓄᓇᓕᐅᔪᑦ ᑕᑯᔭᒃᑯᑦ, ᐊᑐᓂᑦ ᐊᕕᒃᑐᕐᓯᒪᔪᑦ, ᐊᕐᕋᒍᑕᒪᑦ ᐃᓄᒃᑎᑐᑦ ᐱᓐᖑᐊᕐᓂᖃᖅᐸᒻᒪᑕ. ᑕᒪᓐᓇ 
ᐊᕕᒃᑐᕐᓗᒍ ᐱᖓᓱᓄᑦ ᐊᕕᒃᑐᕐᓯᒪᔪᓄᑦ, ᒥᒃᓴᐅᓴᓪᓗᒍᖃᐃ 33 ᑕᐅᓴ ᐊᑕᐅᓯᖅ ᐊᕕᒃᑐᕐᓯᒪᔪᖅ ᐊᒻᒪᓗ 
ᖃᐅᔨᒪᓪᓗᖓ, ᐅᕙᒍᑦ ᐊᕕᒃᑐᕐᓯᒪᔪᖓᓂ ᐊᑭᑐᓂᕐᓴᐅᓂᐊᖅᑐᑦ. 
 
ᐅᖃᖅᐸᑕ, ᓈᓴᐅᑎᓪᓚᕆᐅᔪᑦ, ᐆᒃᑐᑎᒋᓗᒍ, ᑕᐃᒃᓱᒧᖓ ᐊᕕᒃᑐᕐᓯᒪᔪᒧᑦ 33 ᑕᐅᓴᓐ, ᑭᓯᐊᓂᓕ ᑕᐃᒃᑯᐊ 
ᐊᑭᓪᓚᕆᖏᑦ 40-50 ᑕᐅᓴᓐ ᐱᓐᖑᐊᕐᓂᕐᒧᑦ ᐊᕕᒃᑐᕐᓯᒪᔪᒥ, ᓇᓕᕋᕈᑎᖃᖅᐸ ᐃᑲᔪᕈᑕᐅᔪᓐᓇᖅᑐᓂᒃ 
ᐊᕕᒃᑐᕐᓯᒪᔪᓄᑦ  ᐊᑭᖏᑦ ᖁᕝᕙᕆᐊᕐᓂᐊᕐᒪᑕ ᐱᓐᖑᐊᕐᓂᐊᕐᓗᑎᒃ ᑕᐅᕙᓂ ᐊᕕᒃᑐᕐᓯᒪᔪᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, Hᐊᕕᐅᔭᖅ. ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᖅᑭᒋᐊᕈᓐᓇᖅᑐᒍᑦ ᐋᖅᑭᒋᐊᕐᕕᒋᔪᓐᓇᑕᑦᑎᒍᑦ. ᑕᒪᓐᓇ 
ᐊᕕᑦᑐᖅᓯᒪᓐᖏᒻᒪᑦ ᐊᕕᑦᑐᖅᓯᒪᕕᑦᑎᒍᑦ ᐱᔾᔪᑎᒋᓪᓗᒍ ᓄᓇᓕᑦᑎᒎᖓᒻᒪᑦ. ᓄᓇᓕᐅᔪᑦ ᐃᑲᔪᖅᑕᐅᔭᕆᐊᖃᖅᑲᑕ, 
ᐃᖅᑲᓇᐃᔭᖅᑎᖁᑎᒃᑲ ᐊᑐᐃᓐᓇᐅᕗᑦ ᐃᑲᔪᕐᓂᕐᒥᒃ ᑖᒃᑯᓂᖓ ᑭᓯᐊᓂ ᐊᑲᐅᓐᖏᓕᐅᕈᑎᑕᖃᖅᑲᑦ 
ᓇᓪᓕᐊᓐᓄᑐᐃᓐᓇᖅ ᓄᓇᓕᐅᔪᓄᑦ ᑖᒃᑯᐊ ᑮᓇᐅᔭᐃᑦ ᐱᓪᓗᒋᑦ, ᑕᐃᒪ ᐃᑲᔪᕋᓱᒍᓐᓇᕋᔭᖅᑐᒍᑦ ᕿᓂᐅᑎᓪᓗᒋᑦ 
ᑮᓇᐅᔭᓂᒃ ᐊᓯᖏᓐᓂᒃ ᑮᓇᐅᔭᖃᖅᑎᑦᑎᔪᓐᓇᖅᑐᓂᒃ ᐅᕝᕙᓘᓐᓃᑦ ᐅᖃᐅᑎᓗᒋᑦ ᐃᑲᔪᖅᓯᒋᐊᕈᑎᔅᓴᓂᒃ. 
 
ᐅᓪᓗᒥᒧᑦ ᑎᑭᑦᑐᒍᑦ, ᐊᑲᐅᓐᖏᓕᐅᕈᑎᑕᖃᖅᓯᒪᓐᖏᑦᑐᖅ ᑕᕝᕙᓂ ᐱᓕᕆᐊᕐᒥ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑖᒻᓴᓐ. ᕼᐊᕕᐅᔭᖅ. 
 
Hᐊᕕᐅᔭᖅ: ᖁᐊᓇᖅᑯᑎᑦ, ᐃᒃᓯᕙᐅᑕᖅ. ᖁᔭᓐᓇᒦᒃ, ᑭᐅᔪᓐᓇᕋᕕᑦ. ᑐᓴᑦᑎᐊᕆᒃᑭᑦ ᑭᓯᐊᓂ ᐅᑭᐅᖅᑕᖅᑐᒥ 
ᐱᓐᖑᐊᕐᓂᐅᕙᑦᑐᑦ, ᖃᐅᔨᒪᔪᑎᑦ ᐃᓄᐃᑦ ᐱᓐᖑᐊᕈᓯᖏᑦ ᐊᒻᒪᓗ ᐱᓐᖑᐊᖅᑕᐅᕙᒃᑭᓪᓗᑎᒃ ᐅᑭᐅᖅᑕᖅᑐᒥ 
ᐱᓐᖑᐊᕕᔾᔪᐊᕐᓂᐅᕙᑦᑐᓂᒃ. ᑖᓐᓇ ᐱᓕᕆᕕᒃ ᓯᕗᓂᑦᑎᓐᓄᑦ ᐸᕐᓇᐅᑎᓕᐅᖅᓯᒪᕙ, ᖃᓄᖅ ᐅᑭᐅᖅᑕᖅᑐᒥ 
ᐱᓐᖑᐊᕈᑕᐅᒐᔭᖅᑐᓂᒃ ᓄᓇᓕᓕᒫᓂᒃ ᓄᓇᕗᒥ? 
 
ᐊᔾᔨᒋᔭᐅᓐᖏᑦᑐᒥᒃ ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᕈᑕᐅᒐᔭᖅᑐᒥᒃ, ᑭᓯᐊᓂ ᒪᑯᓂᖓ ᐃᓄᐃᑦ ᐱᓐᖑᐊᕈᓯᖏᓐᓂᒃ 
ᓄᓇᕗᓕᒫᒥ. ᐄ, ᑲᑎᖃᑎᒋᓂᐊᖅᑕᕗᑦ ᓄᓇᓕᐅᔪᑦ, ᑭᓯᐊᓂ ᑲᑎᒪᖃᑎᒌᓪᓚᑦᑖᔾᔮᓛᓐᖏᑦᑐᑦ ᓄᓇᕗᑦ 
ᓄᓇᓕᖁᑎᓕᒫᖏᑦ. ᑭᒡᒐᖅᑐᐃᔨᑐᐃᓐᓇᐅᓛᖅᑐᑦ ᐊᑕᐅᓯᕐᒥᒃ ᐊᕕᑦᑐᖅᓯᒪᕕᒻᒦᓐᖔᕐᓗᑎᒃ. 
 
ᐅᖃᕋᓱᑦᑐᖓᓕ ᓯᕗᓂᑦᑎᓐᓂ, ᐊᑕᐅᓯᕐᒥᒃ ᓄᓇᕗᖃᕆᐊᖃᓛᕋᑦᑕ, ᐅᑭᐅᖅᑕᖅᑐᒥ ᐱᓐᖑᐊᕐᓂᐅᔪᓄᑦ 
ᓄᓇᓕᑦᑎᒎᑐᐃᓐᓇᖏᓪᓗᑎᒃ, ᐃᒻᒪᖃ ᑕᐃᒪᐃᒪᑦᑐᒥᒃ ᕿᒥᕐᕈᔭᕆᐊᖃᕐᓂᐊᖅᑐᓯ, ᓯᕗᓂᕆᓂᐊᖅᑕᑎᓐᓂ  
ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᕐᓂᐅᖏᑦᑐᒥᒃ, ᑕᒪᓐᓇᓗ ᐱᐅᓪᓗᓂ, ᑕᒪᓐᓇ ᖁᕕᐊᒋᔭᕋ ᑭᓯᐊᓂ ᐊᑕᐅᓯᕐᒥᒃ 
ᓄᓇᕗᑦᖃᕆᐊᖃᓛᕋᑦᑕ. 
 
ᑕᒪᓐᓇ ᕿᒥᕐᕈᑲᓐᓂᕆᐊᖃᓪᓚᕆᑦᑕᕗᑦ, ᖃᓄᑭᐊᖅ ᐲᑕ ᐊᑭᑦᑐᕋᐅᑎᖃᑎᒋᔪᓐᓇᕈᒃᑯ, ᐅᒥᒻᒪᐅᔭᕐᓗᓄᒃ 
ᐅᕝᕙᓘᓐᓃᑦ ᖃᓄᑐᐃᓐᓇᖅ. ᑕᐃᒫᖑᕙᓪᓚᐃᔪᖅ ᐊᐱᕆᔭᐅᓯᒪᒐᒪ ᕿᒥᕐᕈᖁᔭᐅᓪᓗᖓ ᐊᒻᒪᓗ ᓂᕆᐅᑦᑐᖓ 
ᐱᓕᕆᕕᒃ ᕿᒥᕐᕈᔪᓐᓇᓂᐊᖅᑐᖅ ᑕᐃᒪᐃᑦᑐᒥᒃ. ᖁᐊᓇᖅᑯᑎᑦ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᑖᒻᓴᓐ. 
 
ᒥᓂᔅᑕ ᒫᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇᐃᓛᒃ ᕿᒥᕐᕈᔪᓐᓇᕐᓂᐊᕋᑦᑎᒍ 
ᐱᓕᕆᕕᑦᑎᓐᓂ ᓄᓇᕗᓕᒫᒧᑦ ᐱᓐᖑᐊᕈᑕᐅᒐᔭᖅᑐᒥᒃ. ᐊᓯᖏᓪᓗ ᐋᖅᑭᒋᐊᕆᐊᖃᕐᒥᔭᕗᑦ ᕿᒧᔅᓯᕐᓂᒃ 
ᓱᑲᓐᓂᑭᓴᐅᑎᓂᐅᕙᑦᑐᖅ ᐊᒻᒪᓗ ᑖᓐᓇ ᐃᓕᒍᓐᓇᕆᓪᓗᑎᒍ ᐸᕐᓇᐅᑎᑦᑎᓐᓄᑦ ᐅᑭᐅᖅᑕᖅᑐᒥ ᐱᓐᖑᐊᕈᑎᔅᓴᓄᑦ. 
 
ᐋᖅᑭᔅᓱᕆᐊᖃᕋᑦᑎᒍᑦ ᐱᓕᕆᐊᔅᓴᖁᑎᕗᑦ ᓄᓇᕗᒥ ᐊᒻᒪᓗ ᑕᒪᓐᓇ ᐱᓕᕆᐊᕆᓇᓱᐊᖅᑐᑎᒍ 
ᐱᓐᖑᐊᖅᑐᓕᕆᕕᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑕᖅ, ᐃᓱᒪᔅᓴᖅᓯᐅᕈᑎᒋᓂᐊᕐᖓᒍ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑖᒻᓴᓐ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᑭᖑᓪᓕᖅᐹᕆᓗᒍ ᐊᐱᖅᑯᑎᒋᓂᐊᖅᑕᕋ. ᐱᔾᔪᑎᒋᓪᓗᒍ 7-15, 
ᐱᔾᔪᑎᒋᓪᓗᒋᑦ ᐱᓐᖑᐊᖅᑐᓕᕆᕕᐅᕙᑦᑐᑦ, 2001-2002 ᓇᓚᐅᑦᑖᖅᑕᐅᓯᒪᔪᓃᑦᑐᖃᓐᖏᑎᐊᕐᖓᑦ. ᑭᓯᐊᓂ  ᒫᓐᓇ 
2002-2003 ᓇᓚᐅᑦᑖᖅᓯᒪᔭᕗᑦ ᐱᓯᒪᔭᕋᓗᐊᕗᑦ. ᐃᒻᒪᖃ ᑕᒪᓐᓇ ᐊᓯᒃᑲᓐᓂᒥᓂᖓᖃᐃ ᑭᓯᐊᓂ  

ᖃᐅᔨᔪᒪᑐᐃᓐᓇᖅᑐᖓ ᖃᓄᖅ 2002-2003-ᒧᑦ ᓇᓚᐅᑦᑖᖅᑕᐅᓯᒪᔪᓅᖅᑕᓂᕐᒪᖔᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᐃᓕᐅᖃᑦᑕᓚᐅᖅᓯᒪᔪᒍᒋᑦ ᓄᓇᑦᓯᐊᕐᒥ ᐊᒻᒪᓗ 
ᑕᐃᒪᐃᓕᐅᒃᑲᓐᓂᕋᓱᐊᓕᕐᒥᔪᒍᑦ. ᑕᐃᒫᒃ ᑕᕝᕙᓃᓐᖏᓗᐊᖅᑯᖅ ᑖᒃᑯᓇᓂ. ᐱᓕᕆᐊᔅᓴᖁᑎᖃᑦᑎᐊᖅᑐᐊᓘᒐᑦᑕ 
ᑕᕝᕙᓂ ᓯᑯᓕᐅᓂᕐᒧᑦ, ᓯᑯᓕᕆᓂᕐᒥᒃ, ᐊᒻᒪᓗ ᓱᓇᒃᑯᑖᓂᒃ ᐊᐅᓚᐃᓐᓇᑎᑦᑎᓐᓂᕐᒧᑦ ᐱᖃᓯᐅᑎᓪᓗᒍ 
ᓯᑯᓕᕆᔾᔪᑎᒥᒃ ᐃᓕᓐᓂᐊᑎᑦᑎᓂᕐᒥᒃ. 
 
ᐃᓱᒪᒋᑐᐃᓐᓇᖅᑐᒋᑦ ᐱᖁᑎᖏᑦ ᓄᓇᓕᓐᓂᑦ ᐊᒻᒪᓗ ᐊᐅᓚᑦᑎᓂᕐᒥᒃ ᐃᓄᓐᓂᒃ ᐱᓕᕆᕕᒻᒥ, ᐃᓪᓗᒥᒃ ᑲᒪᓂᖅ, 
ᓂᐅᕕᕐᓂᖅ, ᐃᓗᓕᖃᖅᑎᑦᑎᓂᖅ ᐃᓪᓗᓂᒃ. ᐱᓕᕆᐊᔅᓴᒥᒃ ᓄᑖᒥᒃ ᐱᑕᖃᓕᕋᑦᑕ. ᑲᒪᒋᔭᐅᕙᓚᐅᖅᓯᒪᔫᒐᓗᐊᖅ 
ᓄᓇᑦᓯᐊᑉ ᒐᕙᒪᒃᑯᖏᓐᓂᒃ. ᒫᓐᓇ ᐱᒋᐊᖅᑎᑦᑎᕙᓪᓕᐊᓂᐊᓕᖅᑐᒍᑦ ᓇᒻᒥᓂᖅ ᓄᓇᕗᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑖᒻᓴᓐ. ᓄᑕᕋᖅ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ 7-10ᒥ, $113 ᑕᐅᓴᓐ ᓄᓇᓕᓐᓂ ᒐᕙᒪᓄᑦ ᐊᔾᔨᐅᓐᖏᑦᑐᖅ 
ᑐᓂᕐᕈᓯᐊᖅ. ᐅᓇ ᐊᐱᖅᑯᑎᒋᓚᐅᖅᓯᒪᒻᒥᔭᕋᓗᐊᕋ. ᐃᒪᓐᓇᐃᖅᑰᔨᒻᒪᑦ ᕼᐋᒻᓚᒃᑯᑦ ᑲᑎᒪᔨᖏᑦ ᑐᓵᔨᖃᓐᖏᒻᒪᑕ 
ᐊᒻᒪ ᖃᓪᓗᓈᑐᑦ ᑎᑎᕋᖅᐸᒻᒪᑕ ᐊᒻᒪ ᐃᑲᔪᕈᓐᓇᕐᓇᑎᒍ ᒪᓕᒐᓕᐅᖅᑎᐅᓪᓗᑕ. 
 
ᑎᒥᑦᑕᖃᖅᐳᖅ ᐊᒻᒪ ᕼᐋᒻᓚᑦᑕᖃᖅᑐᓂ ᓄᓇᕗᒥ ᓄᓇᓕᓐᓂ. ᕼᐋᒻᓚᒃᑯᑦ ᑲᑎᒪᔨᖏᓐᓄᑦ ᑮᓇᐅᔭᖅᑖᖅᑎᕕᒃᓴᐅᕚ 
ᐃᓄᒃᑎᑑᓕᖅᑎᕆᓂᕐᒧᑦ. ᑖᒃᑯᐊ $113 ᑕᐅᓴᓐ ᐃᓚᖏᑦ ᐊᑐᖅᑕᐅᔪᓐᓇᖅᐹᑦ ᐃᓄᒃᑎᑑᓕᖅᑎᑦᑎᓂᕐᒧᑦ 
ᕼᐋᒻᓚᒃᑯᑎᒍᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓄᑕᕌᒃ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐊᓯᖏᓐᓂᑦ ᑮᓇᐅᔭᖅᓯᐅᕈᓐᓇᖅᑐᒍᑦ 
ᐊᑐᖅᑕᐅᔪᒃᓴᓂᑦ ᕼᐋᒻᓚᒃᑯᓐᓄᑦ. ᐊᐅᓚᓂᕐᒧᑦ ᑮᓇᐅᔭᓂᑦ ᐊᑐᕈᓐᓇᑐᐃᓐᓇᕆᐊᖃᖅᑐᒍᑦ ᐊᒻᒪ ᐱᖃᓯᐅᑎᓗᒋᑦ 
ᐊᒻᒪ ᓇᓗᓇᐃᖅᑐᕐᓗᒋᑦ ᐊᓯᖏᓐᓂᑦ. ᑕᒪᓐᓇ ᑐᕌᖓᓪᓗᐊᑕᑐᖅ ᐊᔾᔨᐅᓐᖏᑦᑐᓄᑦ ᐊᒻᒪ ᐊᑕᐅᓯᐊᕌᓂᕐᒧᑦ 
ᑮᓇᐅᔭᐅᓪᓗᑎᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑖᒻᓴᓐ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐊᒻᒪ ᐅᖃᐅᓯᖃᖅᑲᐅᒐᕕᑦ ᕿᒧᑦᑎᖃᑦᑕᐅᑎᔪᓂᑦ ᐊᒻᒪ 
ᐱᖃᓯᐅᑎᓂᐊᕐᓗᒋᑦ ᓄᓇᕗᒥ ᐱᓐᖑᐊᕐᓂᐅᔪᓂᑦ. ᑕᒪᓐᓇ ᖁᕕᐊᒋᔭᐅᓂᐊᖅᑰᖅᑐᖅ ᑭᒃᑯᓕᒫᓄᑦ ᓄᓇᕗᒥ, 
ᐱᓗᐊᖅᑐᒥᒃ ᑕᐃᒃᑯᓄᓐᖓ ᕿᒧᑦᑎᖃᑦᑕᐅᑎᔪᓂᑦ ᐋᖅᑭᒃᓱᐃᕙᒃᑐᓄᑦ. 
 
ᓄᑦᑎᓯᒐᒪ 7-11ᒧᑦ. ᐱᓐᖑᐊᖅᑐᓕᕆᔩᑦ ᑲᑐᔾᔨᖃᑎᒌᓄᑦ ᐱᕙᓪᓕᐊᔭᐃᓂᖅ. ᐅᕙᓂ ᐅᖃᖅᓯᒪᒻᒪᑦ ᓄᓇᕗᒥ 
ᐱᓐᖑᐊᖅᑐᓕᕆᓂᕐᒧᑦ ᒥᕐᖑᐃᓯᕐᕕᓄᓪᓗ ᑲᑐᔾᔨᖃᑎᒌᓂᑦ. ᖃᓄᖅ ᑕᒪᓐᓇ ᐊᒡᒍᑐᖅᑕᐅᕙᑉᐸ ᒪᕐᕉᓐᓄᑦ $40 
ᑕᐅᓴᑐᐃᓐᓇᐅᑎᓪᓗᒋᑦ ᑕᒪᑐᒧᓐᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓄᑕᕌᒃ. ᒥᓂᔅᑕ ᑖᒻᓴᓐ. 

ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᑲᑐᔾᔨᖃᑎᒌᓕᐅᕈᑦᑕ ᑕᐃᒪᓐᓇᓘᓐᓃᑦ ᑎᒥᐅᔪᓂᑦ 
ᐋᖅᑭᒃᓯᒍᑦᑕ ᑮᓇᐅᔭᖅᑖᕈᓐᓇᖅᐳᒍᑦ ᓯᓚᑎᑦᑎᓐᓂᑦ. ᒥᕐᖑᐃᓯᕐᕕᓐᓄᓪᓗᐊᑕᖅ ᑐᕌᖓᓐᖏᑦᑐᖅ ᑭᓯᐊᓂ 
ᑲᑐᔾᔨᖃᑎᒌᖑᓂᐊᖅᑐᓂᑦ ᐋᖅᑭᒃᓯᓇᓱᒃᑐᒍᑦ ᑖᒃᑯᐊ $40 ᑕᐅᓴᓄᑦ. 
 
ᑲᑐᔾᔨᖃᑎᒌᑦ ᓄᓇᕗᑦ ᒐᕙᒪᒃᑯᑦ ᓯᓚᑖᓃᓐᓂᐊᖅᑐᑦ ᐊᒻᒪ ᐋᖅᑭᒃᓯᒪᓂᐊᕈᓂ ᑕᐃᒪᓐᓇᒃ ᕿᓂᕈᓐᓇᖅᓯᓂᐊᖅᑐᒍᑦ 
ᑮᓇᐅᔭᖅᑖᕐᕕᒃᓴᓂᑦ ᐱᓐᖑᐊᖅᑐᓕᕆᓂᕐᒧᑦ. ᑮᓇᐅᔭᓂᑦ ᐊᑐᕈᓐᓇᕋᔭᖅᑐᒍᑦ ᓄᓇᕗᑦ ᒐᕙᒪᒃᑯᑦ ᓯᓚᑖᓂᒃ ᐊᒻᒪ 
ᓇᑉᐸᖓᓗᓂ ᑲᑐᔾᔨᖃᑎᒌᖑᒐᔭᕐᒪᑕ ᐊᓯᖏᓐᓂᑦ ᑮᓇᐅᔭᓂᑦ ᐱᓇᓱᒍᓐᓇᖅᓯᓂᐊᖅᑐᒍᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑖᒻᓴᓐ. ᓄᑕᕌᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐅᖃᖅᓯᒪᕗᖅ ᓄᓇᕗᒥ ᐱᓐᖑᐊᖅᑐᓕᕆᓂᕐᒧᑦ ᐊᒻᒪ ᒥᕐᖑᐃᓯᕐᕕᓐᓄᑦ 
ᑲᑐᔾᔨᖃᑎᒌᑦ. ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᐃᑲᔪᕈᓐᓴᕐᓂᐊᖅᐹᑦ ᕼᐋᒻᓚᒃᑯᑦ ᑲᑎᒪᔨᖏᓐᓄᑦ ᑮᓇᐅᔭᓂᑦ 
ᑕᒪᑐᒧᓐᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓄᑕᕌᒃ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᑕᒪᓐᓇ ᖃᓪᓗᓈᑐᑦ ᑎᑎᕋᖅᓯᒪᔪᖅ. 
 
ᖃᓪᓗᓈᑦ ᓄᓇᖓᓐᓅᕐᓂᕈᑦᑕ ᑲᓇᑕᒥ ᐆᑦᑑᑎᒋᓗᒍ, ᒥᕐᖑᐃᓯᕐᕕᖃᐅᕐᖓᑕ ᓴᖅᑭᖅᑕᐅᓯᒪᔪᓂᒃ ᕿᑎᓪᓗᐊᑯᓗᐊᓂ 
ᓄᓇᓖᑦ ᒥᑭᓐᓂᖅᓴᐃᑦ ᑭᓯᐊᓂ ᐃᓄᐃᑦ ᑕᐅᑦᑐᐊᓂ ᐊᔾᔨᒋᓐᖏᓂᖅᓴᕆᒻᒥᒻᒪᒍ ᑕᒪᓐᓇ. ᖃᓪᓗᓈᑎᑑᖓᔪᑦ 
ᑎᑎᕋᖅᓯᒪᓂᑐᐃᓐᓇᖓ ᐃᓱᒪᓇᖅᑎᑎᒻᒪᑦ ᒥᕐᖑᐃᓯᕐᕕᓐᓅᖓᔭᕆᐊᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑖᖅ (ᑐᓵᔨᑎᒍᑦ) ᖁᔭᓐᓇᒦᒃ, ᑖᒻᓴᓐ. ᕼᐊᕕᐅᔭᖅ. 
 
Hᐊᕕᐅᔭᖅ: ᖁᐊᓇᖅᑯᑎᑦ, ᐃᔅᓯᕙᐅᑖᖅ. ᐊᐱᖅᑯᑎᒋᑐᐃᓐᓇᓕᕐᓚᒎᓇ. ᖃᐅᔨᒪᒐᔅᓯ, ᓴᖅᑭᔮᖅᑎᑦᑎᓇᓱᒃᑲᒪ 
ᐅᖃᐅᓯᑦᑎᓐᓂᒃ ᐅᖃᐅᓯᕋ ᒪᓕᓪᓗᒍ ᓄᓇᑦᑎᓐᓂᒃ ᐊᒻᒪᓗ ᐊᐱᕆᖃᑦᑕᖅᓯᒪᓪᓗᒋᑦ ᕼᐊᒪᓚᒃᑯᑦ ᑕᐃᒫᔅᓴᐃᓐᓇᖅ 
ᐱᓇᓱᐊᖃᑦᑕᖁᓪᓗᒋᑦ ᓴᖅᑭᔮᖅᑎᑦᑎᓂᕐᒥᒃ ᑕᒪᑐᒥᖓ ᐊᒻᒪᓗ ᑎᑎᕋᐅᓯᑦᑎᓐᓂᒃ ᐊᒻᒪᓗ ᑕᒪᒃᑯᓂᖓᒐᓚᒃ ᐊᒻᒪᓗ 
ᐅᕙᓐᓄᑦ ᑭᐅᓚᐅᕐᖓᑕ ᐅᖃᖅᑐᑎᓪᓗ ᑮᓇᐅᔭᖃᓐᖏᑦᑎᐊᕐᖓᑕᒎᖅ ᑕᒪᑐᒧᖓ ᑐᕌᖓᔪᒥᒃ. 
 
ᑕᐃᒪ, ᑐᓴᖅᐸᓪᓚᐃᓚᐅᕋᒃᑯ ᑕᒪᓐᓇ. ᑮᓇᐅᔭᒃᑲᓐᓃᑦ ᓴᖅᑭᕈᓐᓇᕐᖓᑕ ᐊᐅᓚᔾᔪᑎᓂᒃ ᑕᒪᓐᓇ 
ᐱᔨᑦᑎᕋᐅᑕᐅᔭᕆᐊᖃᖅᑲᑦ. ᐃᓄᑦᑎᑑᓕᖅᑎᑕᐅᓂᖏᑦ ᑎᑎᖅᑲᐃᑦ ᐆᑦᑑᑎᒋᓗᒍ, ᑲᑎᒪᔾᔪᑎᒥᓃᑦ. ᐱᓗᐊᖅᑐᒥᑦ 
ᑲᑎᒪᔾᔪᑎᒥᓃᖅᑲᐃ. ᑕᐃᒫᒃ ᑐᓴᖅᑑᔮᓚᐅᕋᒪ. ᐃᓄᑦᑎᑑᓕᖅᑎᑕᐅᔾᔪᑎᔅᓴᐃᑦ ᓴᖅᑭᕈᓐᓇᕐᖓᑕ ᐃᖏᕐᕋᔾᔪᑎᓄᑦ 
ᐊᐅᓚᐃᓐᓇᕈᑎᓄᓪᓗ ᐃᓚᒋᐊᕈᑕᐅᓯᒪᔪᓂᒃ ᓂᕆᐅᑦᑐᖓ ᑕᐃᒫᒃ, ᕼᐊᒪᓚᒃᑯᓐᓄᓂᓛᒃ. ᖁᓇᖅᑯᑎᑦ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᕼᐊᕕᐅᔭᖅ. ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐅᖃᖅᑲᐅᒐᒪᐃᓛᒃ, ᓄᓇᓕᐅᔪᖅ ᑮᓇᐅᔭᖅᑖᕈᒪᔪᖅ 
ᓄᓇᓕᓐᓂᑦ ᐱᕙᓪᓕᐊᑎᑦᑎᓂᕐᒧᑦ ᑮᓇᐅᔭᓂᒃ ᑎᑎᕋᕐᕕᐊᓂ, ᐃᓄᑦᑎᑑᓕᖅᑎᑕᐅᔾᔪᑎᔅᓴᓂᒃ ᑕᐃᒪᐃᒍᓐᓇᖅᑐᑦ. 
 
ᕼᐊᒪᓚᒃᑯᓐᓄᑦ ᐃᓱᒪᖅᓲᑕᐅᒻᒪᑦ ᐊᑐᕈᒪᓂᐊᖅᑲᑕ ᓄᓇᓕᓐᓂᒃ ᐱᕙᓪᓕᐊᑎᑦᑎᓂᕐᒧᑦ ᑮᓇᐅᔭᓂᒃ. ᓄᓇᓕᓐᓂᒃ 
ᐱᕙᓪᓕᐊᑎᑦᑎᒍᑕᐅᓂᐊᖅᑲᑕ ᐱᔾᔪᑎᒋᓪᓗᒍ ᐱᓐᖑᐊᖅᑐᓕᕆᓂᖅ ᐅᕝᕙᓘᓐᓃᑦ ᐃᓕᓐᓂᐊᑎᑦᑎᓂᕐᒧᑦ 
ᐊᑐᖅᑕᐅᔪᓐᓇᖅᑐᑦ ᑮᓇᐅᔭᐃᑦ ᑕᐃᒃᑯᐊ, ᓄᓇᓕᐅᔪᑦ ᑐᔅᓯᕋᕈᓐᓇᖅᑐᑦ ᑮᓇᐅᔭᓂᒃ 
ᐃᓄᑦᑎᑑᓕᖅᑎᑕᐅᖁᔨᒃᑲᓂᖅᑲᑕ ᕼᐊᒪᓚᒃᑯᖏᓐᓂ ᐊᖅᑯᑎᖃᕐᓗᑎᒃ ᑎᑎᕋᕐᕕᐊᓐᓂᒃ ᐊᕕᑦᑐᖅᓯᒪᕕᖓᑦᑕ ᐊᒻᒪᓗ  

ᑕᒪᓐᓇ ᐅᖃᐅᓯᕆᔪᓐᓇᕐᒥᔭᕗᑦ ᑮᓇᐅᔭᓂᒃ ᕿᒥᕐᕈᓂᒃᑯᑦ ᑲᒪᒋᒐᑦᑎᒍᓗ ᒫᓐᓇᐅᔪᖅ ᐱᔾᔪᑎᒋᓪᓗᒍ 
ᐅᖃᐅᓯᐅᖃᑦᑕᖅᓯᒪᓪᓗᓂ ᒪᓕᒐᓕᐅᖅᑎᓄᑦ ᐊᒻᒪᓗ ᕼᐊᒪᓚᐅᔪᓄᑦ. 
 
ᑭᓯᐊᓂ, ᒫᓐᓇᐅᔪᖅ ᑮᓇᐅᔭᐃᑦ ᐊᑐᐃᓐᓇᐅᔪᑦ ᐃᓕᔅᓯᓐᓄᑦ ᑖᔅᓱᒧᖓ ᐱᓕᕆᐊᔅᓴᒧᑦ ᕼᐊᒪᓚᒃᑯᓯᓐᓂᒃ 
ᐊᖅᑯᑎᖃᕐᓗᑎᒃ ᑎᑎᕋᕐᕕᒻᒥᒃ ᐊᕕᑦᑐᖅᓯᒪᕕᖓᑎᒍᑦ ᐊᑖᓂ ᓄᓇᓕᓐᓂᑦ ᐱᕙᓪᓕᐊᑎᑦᑎᓂᕐᒧᑦ ᑮᓇᐅᔭᓂᒃ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᑖᒻᓴᓐ. ᐊᕐᕚᕐᓗᒃ. 
 
ᐊᕐᕚᕐᓗᒃ: 7-13-ᒥ. (ᑐᓵᔨᑎᒍᑦ) ᐱᔾᔪᑎᒋᓪᓗᒍ ᒪᑉᐱᒐᓕᒫᖅ ᐱᓗᐊᖅᑐᒥᑦ ᐃᒥᖅᑕᕐᓂᕐᒧᑦ ᐅᐊᑦᑕᑯᑕᖃᑦᑕᓂᕐᒧᓪᓗ 
ᐱᔨᑦᑎᕋᐅᑎᓄᑦ ᑮᓇᐅᔭᐃᑦ ᖃᑦᑏᓐᓇᕈᒐᓛᔅᓯᒪᒻᒪᑕ ᐃᓱᒫᓗᒋᓗᐊᕐᓇᒋᓪᓗ ᐅᕙᖓ, ᑭᓯᐊᓂ ᐊᐱᖅᑯᑎᖓ 
ᐅᖃᐅᓯᖃᖅᑎᓪᓗᑕ ᖃᓄᐃᓕᐅᕐᓂᑎᓐᓂᒃ ᐊᑭᑐᔪᓄᑦ ᐸᕐᓇᐅᓂᕐᒧᑦ ᐊᐱᕆᒐᔪᓲᖑᒐᑦᑕ ᕼᐊᒪᓚᑦᑎᓐᓂᒃ ᑭᓱᓂᒃ 
ᓯᕗᓪᓕᐸᐅᑦᑎᐅᔾᔨᔭᕆᐊᖃᕐᒪᖔᑦᑕ ᐊᒻᒪᓗ ᓇᓗᓇᐃᔭᐃᑎᓲᕆᓪᓗᒋᑦ ᓯᕗᓪᓕᐸᐅᑦᑎᐅᑎᔭᕆᐊᓕᖏᓐᓂᒃ.  
 
ᐱᔾᔪᑎᒋᓪᓗᒋᑦ ᖃᐅᑕᒫᑦ ᐊᑭᓕᕆᐊᖃᖅᐸᑦᑕᖏᑦ ᐱᓗᐊᖅᑐᒥᑦ ᑕᐃᒃᑯᐊ ᓇᓗᓇᐃᔭᖅᓯᒪᔪᑦ 7-13-ᒥ, 
ᐊᐱᕆᓯᒪᕕᓰ ᓄᓇᓕᓐᓂᑦ ᓇᓚᐅᑦᑖᖅᓯᒪᔭᖏᑦ ᐱᑦᑎᐊᖅᓯᒪᒐᓗᐊᕐᒪᖔᑕ ᐅᕝᕙᓘᓐᓃᑦ ᑕᑯᖃᑦᑕᖅᑲᑦ 
ᖃᑦᑎᐅᒻᒪᖔᑕ ᑮᓇᐅᔭᐃᑦ ᐱᓂᐊᖅᑕᖏᑦ ᐊᒻᒪᓗ ᖃᐅᔨᑉᐸᑕ ᓲᕐᓗ ᐅᓪᓗᒥ, 
ᑐᑭᓕᐅᕈᑎᖃᕆᐊᖃᖅᑐᔅᓴᐅᒐᔭᕐᒥᒻᒪᑕ ᐅᕙᒍᑎᑐᑦ ᓄᓇᕗᑦ ᒐᕙᒪᒃᑯᖏᓐᓂᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ) ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ) ᖁᔭᓐᓇᒦᒃ, ᐃᔅᓯᕙᐅᑖᖅ. ᓵᓐ ᑭᐅᑎᓐᓂᐊᖅᑲᕋ ᐊᐱᖅᑯᓯᕆᔭᓐᓂᒃ. 
ᖁᔭᓐᓇᒦᒃ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᑖᒻᓴᓐ. ᒪᐃᓕ. 
 
ᒪᐃᓕ: ᖁᔭᓐᓇᒦᒃ, ᐃᔅᓯᕙᐅᑕᖅ. ᑐᑭᓯᑦᑎᐊᕈᒃᑯ ᐊᐱᖅᑯᓯᕆᔭᐃᑦ, ᑮᓇᐅᔭᖃᖅᑎᑦᑎᓂᕆᕙᑦᑕᕗᑦ ᓄᓇᓕᓐᓂᒃ, 
ᑕᕝᕙᓂ ᒪᑉᐱᒐᕐᒥ,  ᓄᓇᓕᓐᓂᑦ ᐱᕙᓪᓕᐊᑎᑦᑎᓂᕐᒧᑦ ᑮᓇᐅᔭᐃᑦ ᐊᓯᐊᒍᑦ ᑭᖑᓪᓕᖅᐹᒥ, ᑕᒪᓐᓇ 
ᑮᓇᐅᔭᖃᖅᑎᑦᑎᒍᑎᔅᓴᓂᒃ ᓈᒪᑎᑦᑎᕙᒻᒪᑦ ᕼᐊᒪᓚᒃᑯᓐᓄᑦ. 
 
ᐊᒻᒪᓗ ᐃᒥᖅᑕᓂᕐᒧᑦ ᐅᐊᑦᑕᑯᑕᕐᓂᒧᓪᓗ ᐊᓯᐊᒍᑦ, ᓄᓇᓕᓐᓂᒃ ᐊᐅᓚᓂᕐᒧᑦ ᐃᑲᔪᖅᑐᐃᔾᔪᑕᐅᕙᑦᑐᑦ 
ᑐᓐᖓᕕᖃᖅᑎᑦᑎᕙᒻᒥᒻᒪᑦ ᑮᓇᐅᔭᓂᒃ ᓄᓇᓕᓐᓄᑦ ᐃᓱᒪᓕᐅᕈᑕᐅᕙᑦᑐᑎᒃ ᖃᓄᖅ ᐊᑐᖅᑕᐅᓂᐊᕐᒪᖔᑕ. 
 
ᐱᓕᕆᐊᔅᓴᖅᑕᖃᖅᑎᑦᑎᒍᑎᒋᕙᒃᑲᑦᑎᒍ ᑮᓇᐅᔭᐃᑦ ᒪᓕᑦᑐᒋᑦ ᐋᖅᑭᓯᒪᓂᖏᑦ ᐊᑐᕐᓂᐊᖅᑐᑦ ᐊᑐᓂᑦ 
ᐃᓗᓕᖏᓐᓄᑦ ᕼᐊᒪᓚᒃᑯᑦ ᐊᐅᓚᔾᔪᑎᒋᔭᖏᓐᓂᒃ. ᑭᓯᐊᓂ ᑮᓇᐅᔭᖃᖅᑎᑦᑎᕙᑦᑐᒍᑦ ᐃᓗᐃᒃᑲᐅᓪᓗᒋᑦ ᓄᓇᓕᐅᔪᑦ 
ᐋᖅᑭᔅᓱᐃᔪᓐᓇᖁᓪᓗᒋᑦ ᓯᕗᓪᓕᐸᐅᑦᑎᐅᑎᒋᐊᓕᖏᓐᓂᒃ ᓇᒻᒥᓂᖅ ᐊᒻᒪᓗ ᑮᓇᐅᔭᓂᒃ ᐊᑐᕈᓐᓇᖅᑐᑎᒃ ᑕᐃᒫᒃ. 
 
ᑮᓇᐅᔭᐃᑦ ᐃᒥᖅᑕᓂᕐᒧᑦ ᐅᐊᑦᑕᑯᑕᕐᓂᕐᒧᑦ ᐋᖅᑭᓯᒪᔪᑦ ᒪᓕᒋᐊᖃᕐᓂᓴᐅᒻᒥᔪᖅ ᐱᔾᔪᑎᒋᓪᓗᒍ 
ᐱᓇᓱᐊᒐᓕᐊᖑᓯᒪᔪᖅ ᐃᒥᖃᖅᑎᑦᑎᓂᕐᒧᑦ ᐊᑭᑭᑦᑐᒥᒃ ᐊᒻᒪᓗ ᐊᑭᓕᖅᓱᖅᑕᐅᔪᓐᓇᖅᑐᒥᒃ 
ᑮᓇᐅᔭᓕᐅᕈᑕᐅᒐᓱᐊᓐᖏᓪᓗᓂ ᓄᓇᓕᑦᑎᓐᓄᑦ. ᑕᒪᓐᓇ ᑭᓪᓕᖃᕐᓂᓴᐅᒻᒥᔪᖅ. 
 
ᑐᓂᔭᐅᕙᑦᑐᑦ ᐊᓯᖏᓐᓂᒃ ᒐᕙᒪᒃᑯᑦ ᐱᓕᕆᕕᖏᓐᓂᒃ ᖃᐅᔨᒪᔭᐅᔪᑦ ᑕᐃᔭᐅᖃᑦᑕᕐᓂᖏᒍᑦ CTI ᑮᓇᐅᔭᐃᑦ, 
ᑖᒃᑯᐊᓕ ᐊᐅᓚᑦᑐᓐᓇᓐᖏᑕᕗᑦ. ᐊᓯᖏᑦ ᐱᓕᕆᕕᐅᔪᑦ ᒪᓕᒐᓕᐅᓲᖑᒻᒪᑕ ᑖᒃᑯᓄᖓ. 
ᐊᐅᓚᓂᖃᑐᐃᓐᓇᖃᑦᑕᖅᑐᒍᓪᓕ ᑮᓇᐅᔭᖃᖅᑎᑦᑎᔨᐅᓪᓗᑕ ᐊᒻᒪᓗ ᑮᓇᐅᔭᓕᕆᔨᐅᓪᓗᑕ. ᐆᑦᑑᑎᒋᓗᒍ ᑖᓐᓇ 
ᓄᓇᓕᓐᓂᑦ ᑐᓴᐅᒪᖃᑦᑕᐅᑎᑎᑦᑎᔨᐅᓂᕐᒧᑦ. ᑮᓇᐅᔭᖃᖅᑎᑦᑎᕙᑦᑐᒍᑦ ᐊᖅᑯᑎᖃᖅᑐᑕ ᐱᓕᕆᕕᑦᑎᓐᓂᒃ 
ᓄᓇᓕᓐᓄᑦ ᓄᓇᓕᓐᓂᒃ ᑐᓴᐅᒪᖃᑦᑕᐅᑎᑎᑦᑎᔨᖃᖁᔨᓪᓗᑕ. 

ᑖᒃᑯᐊ ᑮᓇᐅᔭᐃᑦ, 3.861 ᒥᓕᐊᓐ ᖃᓄᖅᑑᕈᑎᔅᓴᐅᓂᖅᓴᐅᕙᓪᓕᐊᓕᖅᑐᑦ. ᐊᓯᖏᑦ ᐱᓕᕆᕕᐅᔪᑦ 
ᒪᓕᒐᖃᖅᑎᑎᓐᖏᓂᖅᓴᐅᕙᓕᕐᖓᑕ ᑖᒃᑯᓄᖓ ᑮᓇᐅᔭᓄᑦ. ᑕᐃᒫᒃ, ᑭᐅᓗᒍ ᐊᐱᖅᑯᓯᕆᕋᑖᖅᑕᐃᑦ, 
ᓯᕗᓪᓕᐸᐅᑦᑎᐅᔾᔭᐅᔭᕆᐊᓖᑦ ᐃᓘᓐᓇᓕᒫᐸᓗᑦᑎᐊᖓᓅᖓᔪᑦ, ᐋᖅᑭᓱᖅᑕᐅᕙᑦᑐᑎᒃ ᓄᓇᓕᓐᓄᑦ ᐊᒻᒪᓗ 
ᑮᓇᐅᔭᖃᖅᑎᐸᑦᑐᑎᒍᑦ ᒪᓕᑦᑐᒋᑦ. ᖁᔭᓐᓇᒦᒃ, ᐃᓯᕙᐅᑖᖅ. 
 
ᐃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ,  ᒪᐃᓕ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᑖᒃᑯᐊ, ᐱᓗᐊᖅᑐᒥᑦ ᐃᒥᖅᑕᓂᕐᒧᑦ ᐅᐊᑦᑕᑯᑕᕐᓂᒧᓪᓗ ᑮᓇᐅᔭᐃᑦ ᐊᒻᒪᓗ ᓄᓇᓕᓐᓄᑦ ᐊᐅᓚᔾᔪᑎᓄᑦ 
ᐃᑲᔫᑎᐅᕙᑦᑐᑦ ᑮᓇᐅᔭᐃᑦ ᑐᓂᕙᑦᑕᕗᑦ ᕼᐊᒪᓚᒃᑯᓐᓄᑦ ᑮᓇᐅᔭᓂᒃ ᐊᒥᓲᓂᖅᓴᓂᒃ ᐱᔭᕆᐊᖃᖅᑭᑖ ᐃᒥᖅᑕᓂᕐᒧᑦ 
ᐅᐊᑦᑕᑯᑕᕐᓂᒧᓪᓗ ᐊᒻᒪᓗ ᑕᒪᓐᓇ ᐅᖃᐅᓯᕆᔭᕆᐊᖃᖅᑐᑎᒍ ᐱᓕᕆᕕᒻᒧᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᕐᕚᕐᓘ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐃᔅᓯᕙᐅᑕᖅ. ᑮᓇᐅᔭᓂᑦ ᕿᒥᕐᕈᓂᐅᑉ ᐊᑖᓂ ᓇᓗᓇᐃᖅᓯᓯᒪᕗᒍᑦ 
ᑮᓇᐅᔭᖃᒃᑲᓐᓂᕆᐊᖃᕐᒪᑕ ᐃᒥᕐᒧᑦ ᑭᓈᓗᓕᕆᓂᕐᒧᓪᓗ ᐊᒻᒪ ᑕᒪᓐᓇ ᐱᓕᕆᐊᕆᔭᕆᐊᖃᖅᑐᑎᒍ. 
 
ᖃᐅᔨᓯᒪᕗᒍᑦ ᕿᒥᕐᕈᓂᑦᑎᓐᓂ ᑮᓇᐅᔭᓂᑦ, ᓄᓇᓕᓐᓄᑦ ᐊᐅᓚᔾᔪᑎᓄᑦ ᐃᑲᔫᑎᐅᕙᑦᑐᑦ ᑮᓇᐅᔭᐃᑦ 
ᕼᐋᒻᓚᓄᐊᖅᐸᒃᑕᕗᑦ ᑮᓇᐅᔭᓂᑦ ᐱᒃᑲᓐᓂᕆᐊᖃᕋᑦᑕ ᐃᒥᕐᒧᑦ ᑭᓈᓗᓕᕆᓂᕐᒧᓪᓗ ᐊᒻᒪ ᑕᒪᓐᓇ 
ᐱᓕᕆᐊᕆᔭᕆᐊᖃᖅᑕᕗᑦ ᒥᓂᔅᑕᐅᕝᕕᑎᒍᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᑖᒻᓴᓐ. ᑲᔪᓯᔪᒪᕕᑦ ᓱᓕ ᐊᕐᕚᕐᓗᒃ? 
 
ᐊᕐᕚᕐᓗᒃ: ᑕᒪᓐᓇ ᐱᖃᓯᐅᑎᓯᒪᕙ ᐱᓕᕆᐊᕐᒥ ᕿᒥᕐᕈᓂᕐᒥ ᐅᕝᕙᓘᓐᓃᑦ ᐸᕐᓇᓯᒪᕕᑦ ᐊᒥᓱᕈᕆᐊᖅᑎᑦᑎᓂᕐᒥᑦ 
ᑮᓇᐅᔭᖃᖅᑎᑦᑎᒍᑕᐅᕙᑦᑐᓂᒃ ᑕᐃᒃᑯᓄᖓ ᓄᓇᓕᓐᓄᑦ ᐱᓗᐊᖅᑐᒥᑦ ᐃᒥᖅᑕᓂᕐᒧᑦ ᐅᐊᑦᑕᑯᑕᕐᓂᒧᓪᓗ 
ᑮᓇᐅᔭᓂᒃ ᐊᒻᒪᓗ ᓄᓇᓕᓐᓂᑦ ᐊᐅᓚᔾᔪᑎᓄᑦ ᐃᑲᔫᑕᐅᕙᑦᑐᓂᒃ ᓴᖅᑭᔮᖁᓪᓗᒋᑦ ᐊᑭᓪᓚᑦᑖᕆᕙᑦᑕᖏᑦ 
ᐱᔭᕆᐊᓕᖏᓐᓄᑦ ᓄᓇᓕᐅᔪᑦ? 
 
ᐃᓛᓐᓂᒃᑯᑦ, ᓄᓇᕗᑦ ᒐᕙᒪᒃᑯᖏᑦ ᓯᕗᓂᑦᑎᓐᓂ ᖃᖓᓪᓚᑦᑖᑭᐊᖅ ᕿᒥᕐᕈᔭᕆᐊᖃᓛᕐᒥᒻᒪᑕ ᑕᒪᓐᓂᓕᒫᖅ 
ᐊᑐᕈᑎᒥᓂᕐᓂᒃ 500 600 ᒥᓕᐊᓐᓘᓐᓃᑦ ᓱᒃᑲᐃᑦᑐᒥᒃ ᐊᕕᑉᐸᓪᓕᐊᑎᓪᓗᑕ ᓄᓇᑦᓯᐊᑉ ᒐᕙᒪᒃᑯᖏᓐᓂᒃ 
ᓯᕗᓕᖅᓯᓂᑦᑎᒍᑦ ᐊᒻᒪᓗ ᐸᕐᓇᐃᓂᒃᑯᑦ ᓴᖅᑭᔮᖅᑎᑦᑎᓂᖅᓴᐅᓂᐊᖅᑐᓂᒃ ᓄᓇᕗᑦ ᐱᔭᕆᐊᓕᖏᓐᓂᒃ. 
 
ᐱᖃᓯᐅᑎᓗᒍ ᕿᒥᕐᕈᓂᖅ ᖁᑦᑎᓂᖅᐹᓂᒃ ᐊᐅᓚᑦᑎᓂᕐᒧᑦ ᐊᑭᓕᐅᑎᒋᕙᑦᑕᑎᓐᓂᒃ, ᑐᓂᓂᖅᓴᕆᖃᑦᑕᕐᓗᒋᑦ 
ᓄᓇᓕᓐᓄᑦ ᒪᑯᓄᖓ ᐊᐅᓚᔾᔪᑎᓄᑦ ᐊᐅᓚᐃᓐᓇᕈᑎᓄᓪᓗ ᐊᒻᒪᓗ ᐊᑭᑐᔪᓄᑦ. ᑕᒪᓐᓇ ᑕᒪᐃᓐᓄᓕᒫᖅ 
ᕿᒥᕐᕈᓂᐅᒐᔭᖅᑲ ᓴᖅᑭᔮᕐᓂᖅᓴᐅᖁᓪᓗᒋᑦ ᐊᑭᓪᓚᑦᑖᕆᕙᑦᑕᖏᑦ ᐱᔭᐅᔭᕆᐊᖃᖅᐸᑦᑐᑦ?. ᖁᔭᓐᓇᒦᒃ.  
 
ᐃᓯᕙᐅᖅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐊᕐᕚᕐᓗᒃ. ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐃᔅᓯᕙᐅᑕᖅ. ᕿᒥᕐᕈᓚᐅᕋᑦᑎᒍ ᕼᐊᒪᓚᒃᑯᓐᓄᑦ ᐊᐅᓚᔾᔪᑎᓕᒫᑦ 
ᑮᓇᐅᔭᓕᕆᓂᕐᒧᑦ ᕿᒥᕐᕈᑎᓪᓗᑕ ᐊᒻᒪᓗ ᕿᒥᕐᕈᓚᐅᕋᑦᑎᒍ ᐊᑭᓪᓚᑦᑖᖏᑦ ᐱᔭᐅᔭᕆᐊᓖᑦ ᐱᔾᔪᑎᒋᓪᓗᒍ 
ᕿᒥᕐᕈᔭᐅᓚᐅᖅᓯᒪᓐᖏᓐᓂᖏᓐᓄᑦ ’95-ᒥᓂᑦ. 

ᐅᕙᒍᑦ, ᓄᓇᕘᓪᓗᑕ, ᐅᖃᕈᓐᓇᖅᑐᖓᖃᐃ, ᐊᑲᖅᓴᖃᑦᑕᓚᐅᓐᖏᓇᑦᑕ ᓄᓇᑦᓯᐊᑉ ᒐᕙᒪᒃᑯᖏᓐᓂᒃ. ᑕᒪᓐᓇ 
ᐱᓪᓗᒍ ᐋᖅᑭᒋᐊᕆᓇᓱᐊᖃᑦᑕᖅᑐᒍᑦ. ᐊᑐᓕᖁᔭᐅᓯᒪᔪᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔩᒃ ᑲᑎᒪᔨᖏᓐᓅᕋᔭᖅᑐᑦ, 
ᐱᔭᐅᔭᕆᐊᖃᓪᓚᕆᑦᑐᑦ ᐊᑭᖏᑦ ᓄᓇᕗᒻᒥᐅᓄᑦ. 
 
ᑕᐃᒪᐃᒻᒪᑦ ᑕᒪᓐᓇ ᑕᑯᒋᐊᕇᖅᓯᒪᕙᕗᑦ ᐊᑖᓂ ᑮᓇᐅᔭᓕᕆᓂᕐᒥᑦ ᕿᒥᕐᕈᑎᓪᓗᑕ, ᑭᓱᓕᒫᑦ ᐊᐅᓚᑕᐅᒋᐊᓖᑦ 
ᕼᐋᒻᒪᓚᒃᑯᓐᓄᑦ ᓄᓇᓕᐅᔪᒥᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᑖᒻᓴᓐ.  7-8-ᒦᓖᖅᐳᒍᑦ ᐊᑎᖅᑕᖃᕈᓐᓃᖅᑐᓂᓗ ᐅᕙᖓ 
ᑎᑎᕋᖅᓯᒪᔭᖏᓐᓂᑦ.  ᑲᑎᒪᔾᔪᑎᖃᖅᐳᒍᑦ ᓄᓇᓕᓐᓂᑦ ᒐᕙᒪᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᓐᓂᒃ 
ᖃᐅᔨᒪᒋᐊᕆᐊᖃᖅᑐᑕᓗ ᑲᔪᓯᑎᑦᑎᐊᕋᓗᐊᕐᒪᖔᖅᑎᒍ.  ᐊᖏᕈᑎᖃᖅᑎᓪᓗᑕ ᓇᓚᐅᑦᑖᖅᑕᐅᓯᒪᔪᓂᒃ 
ᐃᓄᒋᐊᓐᓂᕗᑦ ᓈᒻᒪᒋᐊᖃᖅᐸᒻᒪᑕ, ᓯᕙᓂᖅᑐᖅ ᓯᕙᓂᖅᑎᑲᐃᓐᓇᕐᓕ 5-ᒥᓂᔅᓯᓂᒃ. 
 
ᖁᔭᓐᓇᒦᒃ.  7-8-ᒦᓕᖅᐳᒍᑦ.  ᓄᓇᓕᓐᓂᑦ ᒐᕙᒪᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᑦ.  ᐊᒡᒍᖅᓯᒪᔪᑦ ᓇᐃᓈᖅᓯᒪᔪᑦ.  
ᓄᓇᓕᓐᓂᑦ ᒐᕙᒪᒃᑯᑦ.  ᑲᑎᑦᑐᒋᑦ ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ 45-ᒥᓕᐊᓐ 298-ᑕᐅᓴᓐ.  
ᐊᖏᖅᐱᓰ. 
 
ᐃᓚᖏᑦ ᑲᑎᒪᔩᑦ:  ᐊᖏᖅᑐᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᒪᑉᐱᖅᑐᒐᖅ ᑲᔪᓯᕗᖅ 7-15-ᒧᑦ.  ᑲᔪᓯᓂᐊᖅᐳᒍᑦ 7-15-ᒧᑦ.  ᓄᓇᓕᓐᓂᑦ 
ᒐᕙᒪᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᑦ.  ᓇᐃᓈᖅᓯᒪᔪᑦ ᐊᒡᒍᖅᓯᒪᔪᑦ.  ᐃᖏᕐᕋᔪᓕᕆᔨᒃᑯᑦ.  ᑲᑎᑦᑐᒋᑦ.  
ᐅᖃᐅᓯᔅᓴᖅᑕᖃᖅᐹ.  ᓄᑕᕋᖅ. 
 
ᓄᑕᕋᖅ (ᑐᓵᔨᑎᒎᖅᑐᖅ):  ᐃᖏᕐᕋᔪᓕᕆᓂᕐᒧᑦ.  ᐊᐅᓪᓚᖃᑦᑕᕐᓂᖅ ᐊᒻᒪ ᐃᖏᕐᕋᔪᓕᕆᓂᖅ.  
ᐊᖏᓪᓕᒋᐊᖅᓯᒪᔪᖅᑕᖃᖅᐹ.  ᓱᒻᒪᑦ ᐊᖏᓪᓕᒋᐊᖅᓯᒪᕙᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᓄᑕᕋᖅ.  ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᓚᐃᓴᓕᕆᔨᒃᑯᑦ ᒥᓂᔅᑕᖃᕐᕕᖓᑦ, ᐊᑖᓂᑦ 
ᐃᖏᕐᕋᔪᓕᕆᔨᒃᑯᑦ, ᓄᓇᓯᐅᑎᓄᑦ ᓚᐃᓴᑖᕐᕕᒻᒧᑦ ᐅᖅᓱᖅᑐᕐᒥ ᑖᓐᓇᓗ ᓯᐊᕐᒪᑎᖅᑕᐅᓂᐊᓕᕐᒪᑦ 
ᐊᐅᓪᓚᖃᑦᑕᕐᓂᖅᓴᐅᓂᐊᓕᕐᒪᑕ.  ᑕᒪᑐᒧᖓ ᐊᖏᓪᓖᒋᐊᕆᐊᖃᖅᐳᒍᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑖᒻᓴᓐ.  ᐱᔭᕇᖅᐲᑦ ᓄᑕᕌᖅ?  ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ):  ᐅᖃᐅᓯᔅᓴᖃᑐᐃᓐᓇᖅᑐᖓ.  ᓇᓗᓇᐃᖅᓯᕕᐅᔪᒪᑐᐃᓐᓇᖅᑐᖓ.  ᐃᖏᕐᕋᔪᓕᕆᔨᒃᑯᑦ 
ᒥᓂᔅᑕᖃᕐᕕᖓᑕ ᐊᓪᓚᕝᕕᒻᒪᕆᖏᑦ, ᑐᑭᓯᓐᖏᓇᒃᑯ ᖃᓄᖅ ᓚᐃᓴᔨᕆᒻᒪᖔᑕ ᐅᖅᓱᖅᑐᕐᒥ. 
 
ᐅᖃᐅᓯᔅᓴᕋ, ᐃᒃᓯᕙᐅᑕᖅ, ᐅᖃᖅᓯᒪᒐᒪ ᑭᖑᓐᓂᑦᑎᓐᓂᑦ ᐅᖃᖃᑦᑕᐃᓐᓇᕐᓂᐊᖅᑐᖓᓗ ᐊᑭᖏᑦ ᖃᖓᑦᑕᐅᑏᑦ 
ᐊᑭᑐᔪᒻᒪᕆᐅᒻᒪᑕ ᓄᓇᕗᒻᒥ ᐊᒻᒪ ᐊᑭᑐᔪᒻᒪᕆᐅᒻᒪᑦ ᐋᓐᓂᐊᕕᓕᐊᖅᑐᑎᒃ ᐊᐅᓪᓚᖃᑦᑕᖅᑐᑦ 
ᖃᐅᔨᔪᒪᑐᐃᓐᓇᖅᐳᖓᓗ ᑖᓐᓇ ᒥᓂᔅᑕᖃᕐᕕᒃ ᐱᓕᕆᖃᑎᖃᕈᓐᓇᕐᒪᖔᖅ ᐃᑯᐱᕝᕕᓕᕆᔨᒃᑯᓐᓂᒃ ᐊᒻᒪ ᓄᓇᕗᒻᒥ 
ᐱᕙᓪᓕᐊᑎᑦᑎᔩᑦ ᑯᐊᐳᕋᐃᓴᒃᑯᓐᓂᒃ. 
 
ᖃᐅᔨᔪᒪᕗᖓ ᓄᓇᕗᒻᒥ ᐱᕙᓪᓕᐊᑎᑦᑎᔩᑦ ᑯᐊᐳᕋᐃᓴᒃᑯᑦ ᓂᐅᕕᕈᓐᓇᕐᒪᖔᑕ ᓄᑖᒥᒃ ᖃᖓᑕᓲᕐᒥᒃ ᐅᕝᕙᓘᓐᓃᑦ 
ᐊᑐᖅᑐᐊᕐᓗᑎᒃ ᖃᖓᑕᓲᒥᒃ ᑕᒪᓐᓇᓗ ᐅᖃᐅᓯᕆᓯᒪᕙᕋ ᐃᑯᐱᕝᕕᓕᕆᔨᒃᑯᑦ ᐋᖅᑮᔪᓐᓇᒪᖔᑕ ᐊᔾᔨᒌᓐᖏᑦᑐᑦ  

ᐊᐅᓪᓚᖅᑎᑕᐅᖃᑦᑕᖁᓪᓗᒋᑦ ᐊᓯᖏᓐᓄᑦ ᓄᓇᓕᓐᓄᑦ ᓲᕐᓗ ᐃᓪᓗᓕᒻᒥᑦ ᑲᖏᖅᖠᓂᕐᒧᑦ ᑎᑭᑎᑦᑎᖃᑦᑕᕐᓗᑎᒃ 
ᐃᒍᓇᕐᒥᒃ ᐊᐃᕕᒥᓂᕐᒥᒃ ᐅᕝᕙᓘᓐᓃᑦ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕋᐃᓴᒃᑯᑦ ᓂᐅᕕᕐᓗᑎᒃ ᖃᖓᑕᓲᒥᒃ, 
ᐊᑭᑭᓐᓂᖅᓴᐅᒐᔭᖅᑐᒋᕙᕋ ᐊᑐᖅᑕᐅᖃᑦᑕᐃᓐᓇᕐᓗᑎᓪᓗ ᐃᑯᐱᕝᕕᓕᕆᔨᒃᑯᓐᓄᑦ ᐊᒻᒪ ᐃᖏᕐᕋᔪᓕᕆᔨᒃᑯᓐᓄᑦ. 
 
ᓂᐅᕕᐊᔅᓴᖅᑕᖃᖅᐸᒃᑭᕗᖅ ᖃᓪᓗᓈᓂᑦ ᓴᓪᓕᓂᑦ, ᐃᓪᓗᓕᒑᕐᔪᒻᒥᑦ, ᐃᖃᓗᑦᑑᑦᑎᐊᕐᒥ, ᑲᖏᖅᖠᓂᕐᒥᑦ ᑕᐃᓐᓇᓗ 
ᖃᖓᑕᓲ* ᐅᓯᓯᖃᑦᑕᕋᖅᐳᖅ ᖃᓪᓗᓈᑦ ᓄᓇᖓᓐᓄᑦ.  ᐃᓱᒪᖃᑦᑕᓚᐅᖅᓯᒪᒐᒪ ᓂᐊᖁᓐᖑᐊᑦ ᐊᕕᑦᑐᒋᑦ 
ᑲᔫᒋᐊᖃᖅᑐᒋᓪᓗᒍ ᐃᓗᐊᓂ, ᑭᓯᐊᓂ ᑕᐃᒪᐃᒋᐊᖃᓐᖏᓚᑦ ᖃᓪᓗᓈᓅᕋᒪ ᑐᖑᔪᖅᑐᐃᓐᓇᐅᓚᐅᖅᓯᒪᒻᒪᑕ 
ᐱᔾᔪᑎᒋᓪᓗᒍᓗ ᐃᓗᐊ ᑲᔫᕗᖅ ᓂᐊᖁᓐᖑᐊᖅ ᖁᐊᖅᑐᒥᓂᐅᒐᒥ. 
 
ᐃᓱᒪᕗᖓ ᐱᕙᓪᓕᐊᑎᑦᑎᔩᑦ ᑯᐊᐳᕋᐃᓴᒃᑯᑦ ᓄᐅᕕᕐᓂᐊᕐᓂᖅᐸᑕ ᖃᖓᑕᓲᕐᓂᑦ ᓄᑖᒥᓂᕐᓂᒃ 
ᑎᑭᑎᑦᑎᖃᑦᑕᕈᓐᓇᕋᔭᖅᐳᑦ ᓄᓇᓕᓐᓄᑦ ᐊᑕᐅᓯᐅᓐᖏᑦᑐᒥᓪᓗ ᖃᖓᑕᓲᖃᕆᐊᖃᖅᐳᑦ ᐱᓪᓗᒍ 
ᐱᑕᖃᖁᔨᔪᒐᓚᒻᒪᕆᐅᓪᓗᑎᓪᓗ, ᐱᑕᖃᖁᔨᔪᑦ ᓄᑖᓂᒃ ᓂᕿᓂᒃ ᐱᕈᖅᓯᒪᔪᓂᒃ ᐊᓯᖏᓐᓂᓪᓗ ᓄᓇᓕᓐᓄᑦ. 
 
ᓂᐅᕕᖃᑦᑕᖅᑐᑦ ᓄᓇᓕᓐᓂᑦ ᑎᑭᑎᑦᑎᖃᑦᑕᕈᒪᒐᔭᕆᕗᑦ ᓴᓇᕐᕈᑎᓂᒃ ᑭᓱᑐᐃᓐᓇᕐᓂᓪᓗ ᖃᖓᑕᓲᒃᑯᑦ.  ᑕᒪᓐᓇ 
ᖃᐅᔨᔪᒪᕗᖓ ᒥᓂᔅᑕᖃᕐᕕᓯ ᑕᑯᒋᐊᕈᓐᓇᕐᒪᖔᖅ ᓄᑖᓂᒃ ᑎᑭᑎᑦᑎᖃᑦᑕᕈᓐᓇᖁᓪᓗᑕ ᐅᕝᕙᓘᓐᓃᑦ ᐊᓯᖏᓐᓂᑦ 
ᐊᑐᖅᑐᓂᒃ ᐊᑭᑭᓐᓂᖅᓴᐅᓗᑎᒃ. 
 
ᑕᐃᒪᓐᓇᒃ 7-16 ᐊᑖᓂ ᐃᖏᕐᕋᔪᓕᕆᔨᒃᑯᑦ ᐊᑖᓂ ᐃᑯᐱᕝᕕᓕᕆᔨᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᑦ 
ᐱᓕᕆᖃᑎᒌᖁᔭᕋᓗᐊᒃᑲ ᐊᒻᒪ ᑎᑭᑎᑦᑎᓗᑎᑦ ᖃᖓᑕᓲᖁᑎᒥᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᐅᖃᐅᓯᖏᑦ ᓱᖅᑯᐃᓇᑦᑎᐊᖅᑐᑦ ᐊᒻᒪ ᕿᒥᕐᕈᓂᕐᒥᒃ ᓄᓇᕗᒥ ᖃᖓᑕᓲᓂᑦ 
ᐱᔨᑦᑎᕋᐅᑎᓄᑦ ᖃᐅᔨᓴᕐᓂᕐᒥ, ᑕᒪᓐᓇ ᐱᖃᓯᐅᔾᔭᐅᔪᓐᓇᕋᔭᕐᒥᔪᖅ ᐊᒻᒪ ᐃᑯᐱᕝᕕᓕᕆᔨᒃᑯᑦ 
ᐱᓕᕆᖃᑎᒋᔪᓐᓇᕋᔭᕐᒥᔭᕗᑦ ᑕᒪᑐᒥᓐᖓ. ᑕᒪᓐᓇ ᐃᓱᒪᒃᓴᑦᑎᐊᕙᒃ ᐊᒻᒪ ᖃᐅᔨᒪᔪᖓ ᐃᑯᐱᕝᕕᓕᕆᔨᒃᑯᑦ 
ᐱᔪᒪᒐᔭᕐᒥᒻᒪᑕ, ᐃᓛᒃ ᐱᓇᓱᐊᒐᖃᕐᓗᑎᑦ ᑎᑭᑎᑦᑎᔪᓐᓇᕐᓗᑎᑦ ᑐᑦᑐᒥᓂᕐᒥᒃ ᓄᓇᓕᓐᓄᑦ 
ᑐᑦᑐᒥᓂᖃᓗᐊᓐᖏᑦᑐᓄᑦ ᐊᓯᖏᓐᓂᓪᓗ ᓂᖅᔪᑎᑦ ᓂᕿᖏᓐᓂᑦ. 
 
ᑕᒪᓐᓇ ᐱᖃᓯᐅᑎᒍᓐᓇᕋᔭᖅᑕᕗᑦ ᐃᖏᕐᕋᔪᓕᕆᔨᒃᑯᑦ ᖃᐅᔨᓴᕐᓂᕆᔭᖓᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑖᒻᓴᓐ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑖ, ᒥᓂᔅᑕ ᖁᔭᓐᓇᒦᕈᒪᔭᕋ ᑭᐅᔾᔪᑎᖓᓄᑦ. ᑕᒪᓐᓇ ᐃᓱᒪᒋᔭᒃᑯᑦ 
ᐱᔭᕆᐊᖃᖅᑰᔨᒋᔭᕋ. ᓂᕿᓂᑦ ᑎᑭᑎᑦᑎᔪᓐᓇᖅᐸᑉᐳᒍᑦ ᑎᑎᖅᑲᓂᐊᕐᕕᑎᒍᑦ ᑭᓯᐊᓂ ᖃᐅᔨᔪᒪᑐᐃᓐᓇᖅᑐᖓ 
ᒐᕙᒪᑐᖃᒃᑯᑦ ᐃᑲᔪᖅᑐᕋᔭᕐᒪᖔᑕ ᑕᐃᒪᓐᓇᐃᑦᑐᒥᒃ. 
 
ᐊᐱᖅᑯᑎᒫ ᐊᐃᑉᐸᖓ ᖃᖓᐅᒐᔭᖅᑐᖅ ᑕᒪᓐᓇ ᕿᒥᕐᕈᓂᖅ ᐱᔭᕇᖅᑕᐅᓂᐊᖅᐸ ᓇᕿᒻᒥᑦᑎᓯᒪᑐᐃᓐᓇᖁᓇᑕ 
ᖃᖓᑕᓲᖅᑎᓂᑦ, ᐃᓱᒪᒃᓴᖅᓯᐅᕈᑎᒃᓴᓕᐅᑐᐃᓐᓇᕋᑦᑕ ᐃᓗᐊᓐᖏᓕᐅᕈᑕᐅᕙᑦᑐᑦ ᐃᓚᖏᑦ ᐋᖅᑭᒋᐊᕈᑎᒃᓴᖏᓐᓄᑦ. 
ᐊᒥᓱᑎᒍᑦ ᖃᖓᑕᓲᖅᑏᑦ ᑕᑕᖃᑦᑕᕐᒪᑕ ᐊᒻᒪ ᐃᓚᖏᑦ ᓂᕿᓂᑦ ᐃᓄᒃᓯᐅᑎᓂᑦ ᐱᒍᓐᓇᐃᓕᕙᒃᑐᑎᑦ. ᓴᓪᓕᓂ  

3,500 ᑐᑦᑐᒥᓂᔅᑕᐅᕝᕕᒃᖅᑕᖃᖅᐳᖅ ᐊᐅᓪᓚᖅᑎᑕᐅᔪᓐᓇᕋᔭᖅᑐᓂᑦ ᐊᓯᖏᓐᓄᑦ ᓄᓇᓕᓐᓄᑦ. 
 
ᐃᖃᓗᒃᑕᖃᖅᐳᖅ ᐸᓐᓂᖅᑑᒥ ᐊᒻᒪ ᐃᖃᓗᑦᑑᑦᑎᐊᕐᒥ ᐊᓯᖏᓐᓄᑦ ᐊᐅᓪᓚᖅᑎᑕᐅᔪᓐᓇᖅᑐᓂᑦ. ᓄᓇᕗᒥ 
ᐃᓅᓇᓱᓐᓂᖅ ᖁᕝᕙᓯᑦᑐᒻᒪᕆᐅᕗᖅ ᑕᐃᒪᓐᓇᐃᒻᒪᑦ ᖃᐅᔨᔪᒪᑐᐃᓐᓇᖅᑐᖓ ᑕᒪᓐᓇ ᖃᐅᔨᓴᕐᓂᐅᔪᖅ ᖃᖓ 
ᐱᒋᐊᕐᓂᐊᕐᒪᖔᖅ ᐊᒻᒪ ᐃᓱᓕᓐᓂᐊᕐᒪᖔᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᑕᒪᓐᓇ ᖃᑎᔨᓴᕐᓂᖅ ᐅᖃᐅᓯᕆᔭᕗᑦ 
ᑐᒃᓯᕋᐅᑎᒃᓴᖅ ᒪᑐᓂᐊᖅᑐᖅ ᒪᐃ 15ᒥ ᑭᓯᐊᓂ ᑕᖅᑭᓄᑦ 8ᓄᑦ ᑎᑭᐅᑎᑐᐃᓐᓇᕆᐊᓕᒃ. ᑕᐃᒪᓐᓇᒃ 
ᐅᑕᖅᑭᔭᕆᐊᖃᕐᓇᕐᓂᐊᖅᑐᖅ. 
 
ᐊᓯᖏᓐᑦ ᐅᖃᐅᓯᕆᓯᒪᔭᕗᑦ ᐃᖏᕐᕋᔪᓕᕆᓂᕐᒥ ᐃᓱᒫᓘᑎᑦ ᖃᐅᔨᓴᕐᓂᕐᒥ ᐱᖃᓯᐅᔾᔭᐅᓂᐊᖅᑐᑦ. ᖁᔭᓐᓇᒦᒃ 
ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑖᒻᓴᓐ. ᕼᐊᕕᐅᔭ. 
 
Hᐊᕕᐅᔭᖅ (ᑐᓵᔨᑎᒍᑦ): ᐅᓇ ᐃᓱᒫᓘᑎᒐ. ᐊᐱᖅᑯᑎᖃᕈᒪᔪᖓ ᐱᖓᔪᒋᔭᐅᔪᓂᑦ ᑮᓇᐃᔭᖅᑖᓂᑦ. ᑕᒪᓐᓇ 
ᐅᖃᐅᓯᕇᓐᓇᖃᑦᑕᕋᒃᑯ ᐅᒥᐊᒃᑯᕖ ᒥᔅᓵᓄᑦ.  2001-2002 ᐊᖏᕈᑕᐅᓚᐅᖅᑐᑦ ᒐᕙᒪᑐᖃᒃᑯᓐᓄᑦ ᐊᒻᒪ 2002-
2003 ᓇᓚᐅᑦᑖᖅᓯᒪᔪᑦ, ᖃᐅᔨᒪᒐᔅᓯ, ᕼᐋᒻᒪᓚᐅᔪᑦ ᐊᑦᑕᑎᖃᕐᒪᑕ ᐃᓕᔅᓯᓐᓂᒃ ᐊᒻᒪ ᐊᒥᓱᐊᖅᑎᖅ 
ᐊᖏᖅᑕᐅᖃᑦᑕᖅᓯᒪᓐᖏᓚᑦ ᒐᕙᒪᑐᖃᒃᑯᓐᓄᑦ. 
 
ᑕᐃᒪᐃᒻᒪᑦ 1.2-ᒥᓕᐊᓐ ᐊᑐᖅᑕᐅᓯᒪᓐᖏᒪᑦ.  ᐊᑐᖅᑕᐅᓂᐊᖅᑑᔮᕐᓇᑎᓪᓗ ᐃᖃᓗᓕᕆᔨᒃᑯᑦ ᐊᒻᒪ 
ᐃᒪᕐᒥᐅᑕᓕᕆᔨᒃᑯᑦ, ᑲᔪᓯᑎᑕᐅᓂᐊᖅᐹᑦ ᑭᖑᓪᓕᕐᒧᑦ ᐊᕐᕌᒍᒧᑦ ᐅᒥᐊᒃᑯᕕᔅᓴᓄᑦ?  ᖃᐅᔨᒪᒐᔅᓯ, 
ᓇᓗᓇᐃᖅᓯᕕᐅᔪᒪᑐᐃᓐᓇᕋᒪ ᐃᓕᔅᓯᓐᓂᒃ ᑕᒪᓐᓇ ᓇᓗᓇᐃᕐᓂᐊᕋᒃᑯ ᕼᐋᒻᒪᓚᐅᔪᓄᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᕼᐊᕕᐅᔭᖅ.  ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑖᖅ.  ᑮᓇᐅᔭᐃᑦ ᐊᓯᖏᓐᓄᑦ ᐊᑐᖅᑕᐅᔾᔮᓐᖏᓚᑦ 
ᑕᐃᒪᐃᒻᒪᑦ ᐊᑐᖅᑕᐃᓐᓇᕆᓂᐊᖅᐸᕗᑦ ᑮᓇᐅᔭᐃᑦ.  (ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᑕᒪᓐᓇ ᐱᓕᕆᐊᕗᑦ 
ᐱᔭᕇᕐᓂᐊᖅᐸᕗᑦ ᑖᒃᑯᐊᑮᓇᐅᔭᐃᑦ ᐊᑐᕐᓗᒋᑦ ᖃᐅᔨᒪᒋᐊᕐᓂᐊᖅᐳᒍᓪᓗ ᑮᓇᐅᔭᐃᑦ 
ᑕᒪᑐᒧᓐᖔᖓᑎᑕᐅᒐᓗᐊᕐᒪᖓᑕ ᐱᓕᕆᐊᕐᒧᑦ ᖁᕐᓗᖅᑐᕐᒥ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᑖᒻᓴᓐ.  ᐊᑎᖅᑕᖃᒃᑲᓐᓂᕈᓐᓃᕋᒪ  ᐅᑎᕐᓗᑕ ᓄᓇᓕᓐᓂᑦ 
ᒐᕙᒪᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᑦ.  ᓇᐃᓈᖅᓯᒪᔪᑦ ᐊᕕᑦᑐᖅᓯᒪᔪᑦ.  ᐃᖏᕐᕋᔪᓕᕆᓂᖅ.  ᑲᑎᑦᑐᒋᑦ 
ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ 14-ᒥᓕᐊᓐ 193-ᑕᐅᓴᓐ.  ᐅᖃᐅᓯᔅᓇᖃᖅᐱᓰ ᑕᒪᑐᒧᖓ?  ᐊᖏᖅᐱᓰ. 
 
ᐃᓚᖏᑦ ᑲᑎᒪᔩᑦ:  ᐊᖏᖅᑐᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ):  ᑐᑭᓯᒋᐊᕈᑎᔅᓴᖅ ᒪᑉᐱᖅᑐᒐᖅ 7-17.  ᐊᐱᖅᑯᑎᔅᓴᖅᑕᖃᖅᐹ ᑕᒪᑐᒧᖓ?  
ᖃᓄᐃᓐᖏᓛᖅ.  ᒪᑉᐱᖅᑐᒐᖅ 7-18. ᐊᐱᖅᑯᑎᔅᓴᖅᑕᖃᖅᐹ?  ᖃᓄᐃᓐᖏᓚᖅ.  ᑭᖑᓪᓕᖅ ᒪᑉᐱᖅᑐᒐᖅ 7-19 
ᐊᐱᖅᑯᑎᔅᓴᖅᑕᖃᖅᐹ? ᖃᓄᐃᓐᖏᓛᖅ.  ᒪᒃᓚᐃᓐ. 

ᒪᒃᓚᐃᓐ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐊᐱᖅᑯᑎᒋᐊᕐᔪᑲᐃᓐᓇᕈᒪᔭᕋ 7-19-ᒥ ᑲᓇᑕᒥ-ᓄᓇᕗᒻᒥ ᓄᓇᓖᑦ 
ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᐱᓕᕆᐊᑦ. 
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑭᒃᑯᑦ ᐱᔪᓐᓇᖅᑎᑕᐅᒻᒪᖔᑕ ᑕᒪᒃᑯᓂᖓ ᐱᓕᕆᐊᓂᒃ ᐊᒻᒪ 
ᑮᓇᐅᔭᖅᑕᖃᕆᐊᖃᖅᐹ ᓄᓇᓕᓐᓂᑦ ᒐᕙᒪᒃᑯᓐᓂᒃ ᐅᕝᕙᓘᓐᓃᑦ ᐃᓘᓐᓇᖏᑦ ᑮᓇᐅᔭᖅᑖᕈᓯᐊᖑᕙᑉᐸᑦ?  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓚᐃᓐ.  ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ):,  ᖁᔭᓐᓇᒦᒃ, ᐃᒃᓯᕙᐅᑖᖅ.  ᑐᑭᓯᔭᒃᑯᑦ ᑮᓇᐅᔭᖅᑕᖃᓐᖏᓚᖅ ᓄᓇᓕᓐᓂᒃ 
ᒐᕙᒪᒃᑯᓐᓂᒃ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᑖᒻᓴᓐ.  ᒪᒃᓚᐃᓐ. 
 
ᒪᒃᓚᐃᓐ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᒪᒃᑯᐊ ᐱᓕᕆᐊᑦ ᑭᓲᒻᒪᖔᑕ ᓄᓇᓕᓐᓂᑦ 
ᒐᕙᒪᒃᑯᑦ ᑐᔅᓯᕋᖃᑦᑕᕈᓐᓇᖁᓪᓗᒋᑦ?  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒪᒃᓚᐃᓐ.  ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᑕᒪᓐᓇ ᐊᐱᖅᑯᑎᒋᔭᖓ ᒪᐃᔭᓄᑦ ᐊᐱᖅᑯᑕᐅᓯᒪᒋᕗᖅ 
ᑭᐅᓯᒪᓪᓗᖓᓗ ᐅᖃᖅᑐᖓ ᑭᓱᑐᐃᓐᓇᐃᑦ ᐆᔭᐅᔭᕈᓲᖑᒻᒪᑕ ᐅᐊᑦᑕᒥᑦ ᐅᕝᕙᓘᓐᓃᑦ ᐃᒥᕐᒥᒃ.  ᑕᒪᓐᓇ 
ᑕᐃᔭᐅᔾᔪᑎᒋᖅᑰᖅᐸ ᐆᔭᐅᔭᖅ ᓄᓇᓕᓐᓂᑦ ᒐᕙᒪᒃᑯᓐᓄᑦ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᐱᓕᕆᐊᑦ.  
ᓄᓇᓕᓐᓂᑦ ᒐᕙᒪᒃᑯᓐᓂᑦ ᐱᓕᕆᐊᑦ.  ᐆᔭᐅᔭᖅ ᓄᓇᓕᓐᓂᑦ ᒐᕙᒪᒃᑯᓐᓄᑦ ᓄᓇᓖᑦ ᐊᑐᖅᐸᑦᑕᖏᑦ 
ᐊᐅᓚᔪᓐᓇᖁᓪᓗᒋᑦ ᐱᓕᕆᐊᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᑖᒻᓴᓐ.  ᒪᒃᓚᐃᓐ. 
 
ᒪᒃᓚᐃᓐ:  ᐋᒡᒐᐃ, ᓇᓗᓕᑐᐃᓐᓇᕋᒪ ᑕᒪᑐᒧᖓ ᐊᒻᒪ ᐊᕙᑎᑦᑎᓐᓄᑦ ᓱᕈᕐᓇᖅᑑᒋᐊᖃᓐᖏᓚᑦ.  ᒥᓂᔅᑕ 
ᓇᓗᓇᐃᖅᓯᔪᓐᓇᖅᐹ ᑭᓱᑦ ᐱᓕᕆᐊᔅᓴᐃᑦ ᓄᓇᓕᓐᓂᑦ ᒐᕙᒪᒃᑯᓐᓂᑦ ᓴᖅᑭᐊᔪᓐᓇᕐᒪᖔᑕ?  ᓲᕐᓗ, ᖃᐅᔨᒪᒐᒪ 
ᐆᔭᐅᔭᐅᒻᒪᑕ, ᑭᓯᐊᓂ ᓇᓗᓇᐃᖅᓯᑲᓐᓂᕈᓐᓇᖅᐹ?  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒪᒃᓚᐃᓐ.  ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᓇᓗᓇᐃᖅᓯᓪᓚᑦᑖᓚᐅᓐᖏᓚᒍᑦ ᓱᓕ ᑕᒪᑐᒧᖓ ᑭᓯᐊᓂ 
ᐅᖃᖅᐳᒍᑦ ᐱᓕᕆᐊᑦ ᓲᕐᓗ ᐃᒥᕐᒥᒃ ᓴᓗᒻᒪᔅᓴᐃᓂᖅ, ᐅᐊᑦᑕᑯᓕᕆᓂᖅ, ᐊᑦᓯᕕᓕᕆᓂᖅ.  ᐆᔭᐅᔭᐃᑦ ᐱᓕᕆᐊᑦ 
ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᑖᒻᓴᓐ.  ᕼᐊᕕᐅᔭᖅ. 
 
Hᐊᕕᐅᔭᖅ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᖃᐅᔨᒪᒐᕕᑦ ᒪᕐᕉᓕᖅᑑᓐᓂᒃ ᐊᕐᕌᒎᓐᓂᒃ  ᐅᖃᐅᓯᖃᖃᑦᑕᖅᓯᒪᒐᒪ 
ᐅᐊᑦᑕᑯᒃᑯᕖᑦ ᒥᔅᓵᓄᑦ ᑐᑭᓯᒐᓱᐊᖅᑐᒍ, ᐃᑯᐱᕝᕕᓕᕆᔨᒃᑯᑦ ᐱᓕᕆᖃᑎᖃᖅᑐᑎᒃ ᒥᓂᔅᑕᖃᕐᕕᓐᓂᑦ ᐃᑳᕐᕕᖓᓄᑦ 
ᐅᐊᑦᑕᑯᒃᑯᕕᒻᒧᑦ. 

ᐅᕙᒍᑦ ᓄᓇᓕᖓᓐᓂᑦ ᐅᑎᖅᑕᖃᑦᑕᖅᑐᑕ ᐊᓯᕙᕆᐊᖅᑐᑕ ᐅᐊᑦᑕᑯᒃᑯᕕᒃᑯᓪᓗᐊᖅ ᐊᖅᑯᑎᖃᕐᒪᑦ.  ᑕᒪᓐᓇ 
ᐅᖃᐅᓯᕆᖃᑦᑕᕋᓗᐊᕋᒃᑯ ᓱᓕ ᑭᐅᔭᐅᓚᐅᓐᖏᓐᓇᒪ ᖃᓄᐃᓕᖓᒻᒪᖔᖅ.  ᖃᐅᔨᔪᒪᑐᐃᓐᓇᖅᐳᖓ ᑕᒪᓐᓇ 
ᐱᔭᐅᔪᓐᓇᕐᒪᖔᖅ ᑕᒪᑐᒨᓇ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᕼᐊᕕᐅᔭᖅ.  ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐱᓕᕆᐊᕆᔪᓐᓇᓐᖏᑐᐃᓐᓇᕆᐊᖃᖅᐸᕗᑦ ᑖᒃᑯᑎᒎᓇ 
ᑮᓇᐅᔭᒃᑯᑦ.  ᑭᓯᐊᓂ ᐊᓯᐊᒎᕈᓐᓇᕆᕗᒍᑦ ᐊᑐᕐᓗᑕ ᓄᑖᒥᒃ ᐱᓕᕆᐊᕐᒥ ᓴᖅᑭᔮᖅᑎᒐᓱᐊᓂᕐᐊᖅᑕᑎᓐᓂᒃ ᒫᓐᓇᒫᖅ. 
ᐊᖅᑯᑎᓕᕆᓂᕐᒧᑦ.  ᕼᐋᒻᒪᓚᒃᑯᑦ ᑮᓇᐅᔭᓂᒃ ᐊᑐᕈᒪᒐᔭᕐᓂᖅᐸᑕ ᐃᑳᕐᕕᓕᐅᕐᓗᑎᒃ ᐅᐊᑦᑕᑯᒃᑯᕕᒃᑯᑦ ᖁᕐᓗᖅᑐᕐᒥ 
ᐅᕝᕙᓘᓐᓃᑦ ᐅᐊᑦᑕᑯᖃᕐᕕᒻᒥᑦ ᖁᕐᓗᖅᑐᕐᒥ.  ᐃᑳᕐᕕᓕᐅᕈᒪᑉᐸᑕ ᐅᕝᕙᓘᓐᓃᑦ ᑕᓯᕐᒥᒃ ᑲᐃᕙᖃᑦᑕᕐᓗᑎᒃ 
ᑕᐃᒪᐃᖃᑦᑕᕐᒪᑕ. 
 
ᓇᓂᓯᔪᓐᓇᑐᐃᓐᓇᕆᐊᖃᖅᐳᒍᑦ ᑮᓇᐅᔭᓂᒃ ᓇᑭᑐᐃᓐᓇᖅ ᐊᓯᐊᓂᒃ ᐱᓕᕆᐊᕐᒥᒃ ᑕᑯᓐᓇᖅᑕᑎᓐᓂᒃ ᒫᓐᓇᐅᔪᖅ.  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᑖᒻᓴᓐ.  ᐊᕐᕚᕐᓗᒃ. 
 
ᐊᕐᕚᕐᓗᒃ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐃᓱᒪᖅᐳᖓ ᐊᑐᕈᓐᓇᖅᑎᐊᖅᑐᒥᒃ ᑕᒪᑐᒧᖓ.  ᓲᕐᓗ ᑭᑦᑐᕆᐊᓕᓐᓄᑦ 
ᐱᓕᕆᐊᓂᒃ ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᕐᓂᒃ ᐆᔭᐅᔭᕐᓂᒃ.  ᐃᒃᓯᕙᐅᑖᖅ, ᐊᐱᖅᑯᑎᒐᓕ ᓄᖑᒐᐃᒻᒪᑕ 
ᕿᑭᖅᑕᓂ ᐃᓕᐅᖅᑲᐃᓲᖑᒻᒪᑕ ᖃᑦᑕᐅᔭᕐᓂᒃ ᓇᒥᓕᒫᖅ ᐃᓛᓐᓂᒃᑯᑦ ᐊᑦᓯᕕᓕᐅᓕᖅᐸᒻᒪᑕ 
ᐊᑦᓯᕕᐅᒋᐊᖃᓚᐅᓐᖏᑦᑑᒐᓗᐊᓂᒃ.  ᓴᓗᒻᒪᖅᓴᐃᓂᖅ ᑕᒪᒃᑯᓂᖓ ᑖᒃᑯᐊ ᑮᓇᐅᔭᐃᑦ ᐃᓕᓯᒪᕚᑦ?  ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᐃᒃᓯᕙᐅᑕᖅ, ᐊᕐᕚᕐᓗᒃ.  ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᑕᒪᓐᓇ ᐃᓚᓕᐅᔾᔨᓐᖏᓚᖅ ᓴᓗᒻᒪᖅᓴᐃᓂᕐᓂᒃ.  
ᐊᓯᐊᓂᐅᒋᐊᖃᕋᔭᖅᐳᖅ ᐱᓕᕆᐊᒥᒃ.  ᐊᕙᑎᓕᕆᔨᒃᑯᑦ ᑲᓇᑕᒥ ᐱᓕᕆᐊᖃᖅᐳᑦ ᑕᒪᒃᑯᓂᖓ.  ᑕᑯᒍᒪᕙᕗᑦ 
ᑕᒪᒃᑯᐊ ᓴᓗᒻᒪᓴᖅᑕᐅᑎᓪᓗᒋᑦ ᑭᓯᐊᓂ ᑖᔅᓱᒪᑉ ᐊᑖᓃᓐᖏᓚᑦ.  ᑖᒃᑯᐊ ᓄᓇᓕᓐᓂᑦ ᒐᕙᒪᒃᑯᓐᓄᑦ ᓄᓇᓖᑦ 
ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᑐᕌᖓᕗᑦ.   
 
ᐊᒥᓱᑦ ᓄᓇᓕᓐᓂᑦ ᒐᕙᒪᒃᑯᓐᓂ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᑐᕌᖓᔪᑦ ᐊᒥᓱᓂᒃ ᐊᕐᕌᒍᓂᒃ 
ᑕᕝᕙᓃᔅᓯᒪᕗᑦ ᐱᓕᕆᐊᖑᓚᐅᖅᓯᒪᒐᑎᒃ.  ᐅᑯᐊᓕ ᓯᕗᓪᓕᐅᔾᔭᐅᒋᐸᖃᕐᓂᖅᓴᓅᖓᓄᑦ ᒫᓐᓇ.  ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑖᒻᓴᓐ.  ᐊᕐᕚᕐᓗᒃ. 
 
ᐊᕐᕚᕐᓗᒃ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐃᒻᒪᖃ ᑐᔅᓯᕋᐅᑎᓕᐅᕆᐊᖃᕋᔭᖅᐳᒍᑦ ᑎᑎᕋᕐᓗᑕ.  ᐆᑦᑑᑎᒋᓗᒍ ᓴᓪᓕᓂ 
ᓇᒻᒥᓂᖅ ᓄᓇᓕᓐᓂᑦ ᐸᕐᓇᐅᑎᓕᐅᖅᓯᒪᒐᑦᑕ.  ᐊᑭᖃᕋᑎᒃ ᐊᖅᑯᑏᑦ ᐅᕙᒍᑦ ᐅᐱᕐᖏᕕᒋᕙᑦᑕᖏᓐᓄᑦ.  ᑕᒪᓐᓇ 
ᐃᓚᖃᖅᐹ ᓴᓇᓂᕐᒥᒃ ᐊᖅᑯᑎᓕᐅᕐᓂᕐᓂᒃ ᐃᓚᖏᓐᓄᑦ ᐃᓪᓗᕋᓛᕆᔭᑦᑎᓐᓄᑦ? 
 
ᐊᐱᖅᑯᑎᖃᖅᐳᖓᓕ ᐃᒃᓯᕙᐅᑖᖅ, ᒪᑐᐃᖓᔪᓄᑦ ᑕᒪᒃᑯᓄᖓ ᐆᔭᐅᔭᕐᓄᑦ ᐆᑦᑑᑎᒋᓗᒍ.  
ᐱᓐᖑᐊᖅᑕᐅᖃᑦᑕᓕᕐᒪᑦ ᕼᐋᑭᐅ ᓴᓂᐊᓂ ᓴᖅᑭᔮᕐᓂᖅᐹᖅ ᒑᕝ.  ᑕᒪᓐᓇ ᐃᓚᓕᐅᔾᔨᕚ ᒑᓪᕕᔅᓴᒥᑦ ᐅᕝᕙᓘᓐᓃᑦ 
ᑕᐃᒫᒐᓚᒃ, ᑕᒪᓐᓇ ᐃᓱᒪᒋᔭᐅᕚ ᐆᔭᐅᔭᕐᓃᖃᑕᐅᒋᐊᖓ?  ᑕᒪᓐᓇ ᐊᔪᕐᓇᖏᑉᐸᑦ ᐸᕐᓇᐅᑎᓕᐅᖅᑎᓪᓗᓯ  

ᐱᔪᓐᓇᖅᑎᑕᐅᔪᓄᑦ ᐊᑖᓂᑦ ᐱᓕᕆᐊᑉ, ᑕᒪᒃᑯᐊ ᐃᓚᖏᑦ ᑎᑎᕋᖃᓯᐅᑎᒐᔭᖅᐱᒌᑦ ᑮᓇᐅᔭᖅᑖᕈᓯᐊᕐᓂᒃᑯᑦ?  
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐊᕐᕚᕐᓗᒃ.  ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ.  ᑐᑭᓯᒐᓱᐊᖅᑐᒍ ᐊᔅᓱᕈᕐᓇᕆᒋᕙᕋ ᓱᒻᒪᑦ ᐆᔭᐅᔭᕐᒥᒃ 
ᐱᔭᐅᒻᒪᖔᖅ.  ᐅᖃᕈᓐᓇᕋᓗᐊᖅᐳᖓ ᐅᐊᑦᑕᑯ ᐆᔭᐅᔭᕈᖅᑎᑦᑎᓲᖑᒻᒪᑦ ᑭᓈᓕᕋᐃᒻᒪᑕ ᐊᒻᒧᑦ. 
 
ᓴᓇᔾᔮᓐᖏᓚᒍᓪᓕ ᒑᓪᕕᓂᒃ.  ᑕᐃᒪᐃᒍᓐᓇᑐᔅᓴᐅᕗᒍᑦ ᐊᓯᐊᒍᑦ ᐱᓕᕆᐊᒃᑯᑦ, ᐊᑖᓂ ᑲᓇᑕᐅ ᒑᓪᕕᓐᓄᑦ 
ᐱᓕᕆᐊᒧᑦ ᓱᓕ ᓇᓂᓚᐅᓐᖏᑕᕋ.  ᑕᒪᓐᓇ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᑐᕌᖓᕗᖅ ᓄᓇᓕᓐᓂᑦ 
ᒐᕙᒪᒃᑯᓐᓄᑦ ᐅᐊᑦᑎᐊᕈᕐᓂᓴᐅᔪᑦ ᓄᑖᓐᖑᖅᑎᑕᐅᒋᐊᓖᑦ ᒫᓐᓇ; ᓄᑦᑎᖅᑕᐅᓂᖏᑦ ᐊᑦᓯᕖᑦ ᐊᒻᒪ ᐅᐊᑦᑕᑯᓄᑦ 
ᓱᓪᓗᓖᑦ ᐊᑦᓯᕖᑦ, ᐊᒻᒪ ᐃᒥᖅᑕᕐᕖᑦ. 
 
ᑕᒪᒃᑯᓄᖓ ᑐᕌᖓᓗᐊᖅᐳᖅ ᐱᓪᓗᒍ ᓄᓇᓕᓐᓂᑦ ᒐᕙᒪᕗᑦ ᐊᒥᓱᑦ ᐱᑕᖃᖅᓯᒪᓕᕐᒪᑕ, ᐊᒻᒪ ᐅᖃᕈᓐᓇᖅᐳᓯ 
ᑕᑯᒋᐊᑦᑎᐊᖅᓯᒪᓐᖏᓗᐊᕋᑦᑎᒍ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᒐᕙᒪᐅᓪᓗᑕ.  
ᐱᓕᕆᐊᕆᓕᑕᐃᓐᓇᖅᐸᕗᓪᓕ ᑖᒃᑯᓄᖓ ᑮᓇᐅᔭᓄᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑖᒻᓴᓐ.  ᒪᒃᓚᐃᓐ. 
 
ᒪᒃᓚᐃᓐ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᑖᓱᒥᖓᐅᓐᖏᑦᑐᖅ ᐅᖃᐅᓯᖃᓕᕐᓂᕈᒪ ᐅᖃᐅᔾᔭᐅᓂᐊᖅᐳᖓ.  ᑭᓯᐊᓂ 
ᐅᖃᐅᓯᖃᕋᑦᑕ ᐊᑦᓯᕕᓐᓂᑦ ᐊᒻᒪ ᐆᔭᐅᔭᕐᓄᑦ ᐸᕐᓇᐅᑎᓂᒃ ᑕᒪᒃᑯᓂᖓᓗ.  ᐅᖃᓕᒫᕋᑖᓚᐅᕋᒪ ᐋᑐᕚᒥ 
ᑲᑎᒪᔾᔪᑎᒥᓂᕐᓂᒃ ᒐᕙᒪᑐᖃᒃᑯᒡᒎᖅ ᐋᔩᖃᑎᖃᕐᑕᒪ ᐊᒥᐊᓕᑲᒃᑯᑦ ᒐᕙᒪᒃᑯᖏᓐᓂᑦ 100-ᒥᓕᐊᓄᑦ 
ᖁᓕᐅᓂᐊᖅᑐᓄᑦ ᐊᕐᕌᒍᓄᑦ ᓴᓗᒻᒪᖅᓴᐃᓂᕐᒧᑦ ᐅᓇᓕᖃᕐᕕᒥᓂᕐᓂᒃ. 
 
ᓄᓇᕗᒻᒥ ᒐᕙᒪᒃᑰᒐᑦᑕ ᐊᒻᒪ ᒐᕙᒪᑐᖃᒃᑯᑦ ᐊᓯᒋᓪᓗᓂᒋᑦ.  ᒐᕙᒪᑐᖃᒃᑰᒻᒪᑕ ᑲᓇᑕᒧᑦ.  ᐱᓕᕆᐊᔅᓴᖃᖅᐳᒍᑦ 
ᒐᕙᒪᑦᑎᓐᓂᑦ ᐅᕝᕙᓘᓐᓃᑦ ᒐᕙᒪᕗᑦ ᓇᓗᓇᐃᖅᓯᕙᑉᐳᑦ ᑕᒪᒃᑯᓂᖓ ᓴᓗᒻᒪᓴᖅᑕᐅᒋᐊᓕᓐᓂᒃ ᖃᓄᑐᐃᓐᓇᖅ 
ᐅᖃᕐᕕᖃᕈᓐᓇᖅᐱᑖ ᑕᒪᑐᒧᖓ?  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒪᒃᓚᐃᓐ.  ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᒐᕙᒪᐅᓪᓗᑕ ᐱᓕᕆᖃᑕᐅᒋᐊᖃᖅᐳᒍᑦ ᑕᒪᑐᒧᖓ ᐊᒻᒪ 
ᒥᓂᔅᑕᖃᕐᕕᒃ ᐱᓕᕆᐊᖃᖅᑰᖅᑐᓂ ᑕᒪᑐᒥᖓ ᐊᕙᑎᑦᑎᓐᓂᑦ ᓴᓗᒻᒪᖅᓴᐃᓂᕐᒥᒃ ᐃᑯᐱᕝᕕᓕᕆᔨᒃᑰᒻᒪᑕ 
ᒥᓂᔅᑕᖃᕐᕕᖓᓗ ᑭᓯᐊᓂ ᐅᖃᐅᓯᖃᕈᒪᕗᖓ ᒐᕙᒪᐅᓪᓗᑕ, ᓄᓇᓕᓐᓂᑦ ᒐᕙᒪᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᑦ, 
ᐱᓪᓗᒍ ᐃᓱᓅᒫᓘᑏᑕᖃᕐᒪᑦ ᐅᕙᖓ ᓄᓇᓕᖓᓐᓂ ᐅᓇᓕᖃᕐᕕᑐᖃᖅᑕᖃᕐᒪᑦ ᓴᓐᓂᖓᔪᓂ ᓴᓗᒻᒪᓴᖅᑕᐅᓪᓗᓂ 
ᖃᐅᔨᒪᔭᐅᓇᓂᓗ ᑭᒃᑯᑐᐃᓐᓇᕐᓄᑦ. 

ᓇᓗᓇᓐᖏᑦᑐᖅ ᓄᓇᕗᑦ ᑐᓐᖓᕕᒃᑯᑦ ᑐᓴᐅᒪᒻᒪᑕ  ᐊᒻᒪ ᒐᕙᒪᑐᖃᒃᑯᑦ ᖃᐅᔨᒪᒻᒪᑕ ᐊᒻᒪ 10-ᓄᖅᑲᐃ 
ᐅᖄᓚᓚᐅᖅᐳᖓ ᖃᐅᔨᒋᐊᕋᓱᐊᖅᑐᖓ ᑭᒃᑯᓐᓄᑦ ᓴᓗᒻᒪᓴᖅᑕᐅᒻᒪᖔᖅ ᑭᒃᑯᓐᓄᓪᓗ ᐱᓕᕆᐊᖑᒻᒪᖔᖅ ᐱᓪᓗᒍ 
ᓯᕗᓂᔅᓴᖅᑎᓐᓂᑦ ᓴᓗᒻᒪᓴᖅᐸᑕ ᓴᓗᒻᒪᔅᓴᐃᑦᑎᐊᓂᓐᖏᑉᐸᑕᓗ, ᐅᕝᕙᓘᓐᓃᑦ ᑕᐃᒫᒐᓚᒃ ᐅᕙᑦᑎᓐᓂᒃ 
ᐸᓯᑦᑎᓕᕋᔭᕐᒥᒻᒪᑕ. 
 
ᓄᓇᕗᒻᒥ ᒐᕙᒪᒃᑯᑦ ᐸᓯᔭᔅᓴᐅᓕᕋᔭᕐᒪᑕ ᓯᕗᓂᔅᓇᖅᑎᓐᓂᑦ.  ᐱᓪᓗᒍ ᐅᓪᓗᒥᐅᔪᖅ, ᖃᐅᔨᒪᕗᖓ ᐅᓪᓗᒥ 
ᖃᐅᔨᒪᓪᓚᑦᑖᖅᑐᖓ ᒐᕙᒪᑐᖃᒃᑯᑦ ᓄᓇᑦᑎᓐᓂ ᐊᖏᔪᒥᒃ ᓴᖅᑭᔮᕐᓂᖃᓚᐅᕐᒪᑕ ᐊᒻᒪ ᐊᖏᔪᒥᒃ ᐃᒋᑕᖃᖅᑐᑎᑦ 
ᐊᒻᒪ ᒪᓕᒐᓕᐅᖅᑎᐅᖃᑎᒐ ᐊᕐᕚᕐᓗᒃ ᐅᖃᖅᑲᐅᒻᒪᑦ, ᐊᒻᒪ ᓴᓪᓕᓂ ᓄᓇᖃᓚᐅᑲᓚᐅᖅᓯᒪᓪᓗᖓ 1975ᒥ 
ᑕᑯᓯᒪᕙᒃᑲ ᕿᒪᒃᑕᐅᓂᑯᑦ ᓯᓈᕘᒥ. 
 
ᑕᐃᒪᓐᓇᐃᓚᐅᕐᒥᔪᑦ ᖃᒪᓂᖅᑐᐊᕐᒥ. ᓄᓇᓖᑦ ᑭᓪᓕᖓᓂ ᐊᒥᓲᕗᑦ ᖃᐅᑦᑕᐅᔭᒥᓂᐊᓗᐃᑦ, ᐃᒡᓗᑐᖃᐃᑦ, 
ᓱᕈᕐᓇᖅᑐᖃᖅᑐᑦ ᑕᐃᑲᓂᓗ ᐊᒥᓱᐊᓗᐃᑦ ᒐᕙᒪᑐᖃᒃᑯᑦ ᐃᒋᑕᒥᓂᑐᖄᓗᖏᑦ ᐊᒻᒪ ᓴᓗᒻᒪᓴᐃᔾᔮᓐᖏᑦᑐᑦ 
ᐸᓯᔭᒃᓴᐅᔪᓐᓃᕋᒥᒡᒎᖅ. 
 
ᐊᒻᒪ ᖃᐅᔨᒪᓇᖅᑐᖅ ᓄᓇᓕᓐᓂ ᒐᕙᒪᒃᑯᓐᓄᑦ ᐱᔭᒃᓴᐅᓕᕈᒫᖅᑐᖅ. ᓄᓇᓕᓐᓂ ᒐᕙᒪᒃᑯᑦ 
ᐱᔭᒃᓴᖅᑖᖅᑎᑦᑎᓂᐊᖅᑐᑦ ᐃᓕᒃᓯᓐᓄᑦ ᑕᒪᒃᑯᐊ ᓴᓗᒻᒪᓴᖅᑕᐅᖁᓪᓗᒋᑦ. 
 
ᐃᑯᐱᕝᕕᓕᕆᔨᒃᑯᑦ ᐱᓕᕆᖃᑕᐅᖅᑰᖅᑑᒐᓗᐊᑦ, ᑭᓯᐊᓂ ᖃᐅᔨᒪᓗᐊᓐᖏᑦᑐᖓ ᐱᓇᓱᐊᒐᖏᓐᓄᑦ 
ᐃᓚᒋᔭᐅᒐᓗᐊᕐᒪᖔᖅ ᓄᓇᓕᓐᓂ ᒐᕙᒪᓕᕆᔨᒃᑯᑦ ᖃᓂᒃᓴᓂᖅᓴᐅᖅᑰᕐᒪᑕ ᑕᒪᒃᑯᓇᓂ ᐱᒻᒪᕆᐅᔪᓂᑦ. 
 
ᑕᒪᓐᓇ ᓄᐃᑎᔪᒪᑐᐃᓐᓇᖃᑖᖅᑕᕋ. ᐅᖃᐅᓯᒃᓴᑐᐃᓐᓇᖅ ᐊᒻᒪ ᑲᒪᒋᔭᐅᑦᑎᐊᕆᐊᓕᒃ ᐊᓂᑕᐅᓯᒪᔪᓂᑦ ᑕᑕᒻᒪᑦ 
ᒐᕙᒪᑐᖃᒃᑯᓐᓃᖔᕐᓂᑯᐃᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒪᒃᓖᓐ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᐅᖃᐅᓯᑐᐃᓐᓇᐅᖅᑰᖅᑐᖅ ᑭᓯᐊᓂ ᐃᑯᐱᕝᕕᓕᕆᔨᒃᑯᑦ ᒥᓂᔅᑕᐅᕝᕕᒻᒪ ᐊᑖᓃᒻᒪᑕ. ᐋᒡᒐ 
ᑕᐃᒪᐃᓐᖏᑦᑐᖅ. 
 
>>ᐃᓪᓚᖅᑐᑦ 
 
ᓴᓗᒻᒪᖅᓴᐃᔩᑦ ᐱᓕᕆᖃᑎᒋᑦᑎᐊᕐᓂᐊᖅᐸᕗᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑖᒻᓴᓐ. ᑭᓇᓗ. 7-19ᒦᖅᑲᐅᔪᒍᑦ. ᐊᐱᖅᑯᑎᖃᖅᑐᖃᖅᐹ 7-19ᒧᑦ. 
ᐊᖏᖅᐱᓰ. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ 7-20. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᒻᒪ ᐅᑎᕐᓗᑕ ᒪᑉᐱᒐᖅ 7-5ᒧᑦ. ᓄᓇᓕᓐᓂ ᒐᕙᒪᓕᕆᔨᒃᑯᑦ ᓇᐃᓈᖅᓯᒪᓂᖓᑦ 
ᐱᓇᓱᐊᒐᓄᑦ. ᐊᑭᓕᐅᑎᑦ ᐅᓂᒃᑳᖏᑦ. ᑲᑎᓪᓗᒋᑦ ᐊᐅᓚᔾᔪᑎᑦ $69 ᒥᓕᐊᓐ 709 ᑕᐅᓴᓐ. ᐊᐱᖅᑯᑎᑦ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐊᖏᔪᒻᒪᕆᐅᓚᐅᖅᐳᖅ ᐊᐅᓚᓂᕐᒧᑦ ᐊᒻᒪ ᐊᑭᑐᔪᓄᑦ ᑲᑎᓪᓗᒋᑦ 
$86 ᒥᓕᐊᓐ 759 ᑕᐅᓴᓂᑦ. ᖃᓄᐃᒻᒪᑦ ᐊᖓᔪᖅᑳᖃᕐᕕᒃ ᖁᑦᑎᑦᑐᒻᒪᕆᐅᕙ 15%ᒥᒃ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᕐᕚᕐᓘ. ᒐᕙᒪᑐᖃᒃᑯᑦ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ ᐃᒃᓯᕙᐅᑖ. ᐊᒥᓱᑲᓪᓚᐅᕗᑦ ᐊᕕᑦᑐᖅᓯᒪᔪᖁᑎᕗᑦ ᒥᓂᔅᑕᐅᕝᕕᓐᓂ. 
ᑐᐊᕕᕐᓇᖅᑐᓕᕆᔨᖃᖅᐳᒍᑦ, ᐃᖏᕐᕋᔪᓕᕆᔨᖃᖅᐳᒍᑦ ᐊᒥᓱᓂᑦ ᐊᖓᔪᖅᑳᖃᖅᐳᒍᑦ ᒥᓂᔅᑕᐅᕝᕕᒻᒥ ᑕᐃᒪᓐᓇᓗ 
ᐊᖏᔫᓚᕿᕗᖅ. ᑖᒃᑯᐊ ᐊᖓᔪᖅᑳᖃᕐᕕᒻᒦᑦᑕᕆᐊᖃᖅᐸᑉᐳᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒐᕙᒪᑐᖃᒃᑯᑦ ᑖᒻᓴᓐ. ᐊᕐᕚᕐᓘ, 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᒥᓂᔅᑕᐅᕝᕕᒻᒧᑦ ᐃᓱᒪᖅᓴᖅᓯᐅᕈᑎᒃᓴᑐᐃᓐᓇᖅ. ᑮᓇᐅᔭᑲᓪᓚᐅᕗᑦ 
ᓄᓇᓕᓐᓂ ᒐᕙᒪᓕᕆᔨᒃᑯᓐᓂ ᐊᒻᒪ ᐊᖓᔪᖅᑳᖃᕐᕕᒃ 15%ᖑᓪᓗᑎᑦ, ᐃᖏᕐᕋᔪᓕᕆᔨᒃᑯᑦ 21%ᖑᓪᓗᑎᑦ. 
ᐅᖃᕈᒪᑐᐃᓐᓇᖅᑐᖓ ᑕᒪᓐᓇ ᒥᑭᓪᓕᒋᐊᕌᖅᔪᒋᐊᖃᕐᒪᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᕐᕚᕐᓘ. ᒐᕙᒪᑐᖃᒃᑯᑦ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ ᐃᒃᓯᕙᐅᑖ. ᑕᒪᓐᓇ ᕿᒥᕐᕈᒍᓐᓇᓪᓚᕆᑦᑕᕗᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒐᕙᒪᑐᖃᒃᑯᑦ ᑖᒻᓴᓐ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ ᐃᒃᓯᕙᐅᑖ. ᓇᐃᑦᑐᑯᓗᒃ ᐅᖃᐅᓯᒃᓴᑐᐃᓐᓇᖅ ᓄᓇᓕᓐᓂ ᒐᕙᒪᓕᕆᔨᒃᑯᑦ 
ᑮᓇᐅᔭᖅᑐᕈᑎᒃᓴᖓᓐᓄᑦ. ᑖᒃᑯᐊ ᓄᓇᓕᓐᓂ ᒐᕙᒪᓕᕆᔨᒃᑯᑦ ᑐᕌᑲᐅᑎᒋᓐᖏᑦᑐᒥᒃ ᐃᖅᑲᓇᐃᔭᖅᑎᑦᑎᕙᒃᐳᑦ 
ᐊᒥᓱᑲᓪᓚᓐᓂᑦ, ᕼᐋᒻᓚᒃᑯᓐᓂ ᐱᓗᐊᖅᑐᒥ, ᐊᑭᓕᖅᓱᖅᐸᒃᑕᒥᓂᑦ ᑐᓂᔭᖓᑎᒍᑦ. 
 
ᐳᓚᕋᑲᑕᒃᑐᖓ ᐊᐅᔭᐅᓚᐅᖅᑐᒥ ᐊᒻᒪ ᑲᑎᒪᖃᑎᖃᖅᑐᖓ ᕼᐋᒻᓚᒃᑯᑦ ᑎᑎᕋᕐᕕᖏᓐᓂ ᐊᒻᒪ ᑕᑯᓪᓗᖓ ᐊᒥᓱᓂᑦ 
ᐃᓄᓐᓂᑦ ᐃᖅᑲᓇᐃᔭᖅᑎᖃᖅᑐᑦ, ᖁᕝᕙᓯᒻᒪᑕ. ᒫᓃᐸᓗᖅᑰᖅᑐᑦ 75, 80, 90%ᖏᓐᓂ. ᑖᒃᑯᐊ ᐃᓄᐃᑦ 
ᐃᖅᑲᓇᐃᔭᖅᑏᑦ ᕼᐋᒻᓚᒃᑯᑦ ᑎᑎᕋᕐᕕᖏᓐᓂ ᓄᓇᕗᑦ ᑲᐃᕙᒃᑐᒍ ᐊᒻᒪ ᐊᒥᓱᑦ ᐊᑯᓂᐊᓗᒃ ᑕᐃᑲᓃᓕᖅᑐᑎᑦ. 
 
ᐊᔅᓱᕈᕐᓇᕐᒪᑦ ᐃᖅᑲᓇᐃᔮᖅ, ᐱᒡᒐᓇᖅᑐᒻᒪᕆᐅᔪᖅ ᐃᖅᑲᓇᐃᔮᖅ, ᑭᓯᐊᓂ ᐊᔅᓱᕈᕐᓇᕐᒪᑕ ᐃᖅᑲᓇᐃᔮᑦ ᑕᒪᒃᑯᓂᖓ 
ᓄᓇᓕᓐᓂᑦ ᒐᕙᒪᒃᑯᓐᓂᑦ ᐊᒻᒪ ᐅᕙᖓ ᓄᓇᓕᖓᓐᓂᑦ ᖃᒪᓂᖅᑐᐊᕐᒥ 90-ᐅᓗᐊᖅᑐᓂᒃ 
ᐃᖅᑲᓇᐃᔭᐃᓐᓇᖅᑐᖁᑎᖃᖅᐳᖅ ᐊᒻᒪ ᐃᖅᑲᓇᐃᔭᑲᐃᓐᓇᖅᐸᑦᑐᓂ. 
 
ᐊᒥᓱᑦ ᐱᐅᔅᓴᕐᒪᑕ ᐃᖅᑲᓇᐃᔭᕆᐊᖓ ᓄᓇᓕᓐᓂᑦ ᒐᕙᒪᒃᑯᓐᓄᑦ.  ᐱᓕᕆᖃᑎᖃᑦᑎᐊᖅᐳᑦ ᓄᓇᓕᓐᓂᑦ ᒐᕙᒪᒃᑯᑦ 
ᐊᒻᒪ ᐃᖏᕐᕋᔪᓕᕆᔨᒃᑯᓐᓂᒃ.  ᑕᑯᓯᒪᕗᖓᓕ ᐱᑕᖃᓐᖏᓗᐊᖅᑐᒥᒃ ᒪᕐᕉᓕᖅᑑᓐᓂᒃ ᐊᕐᕌᒎᓐᓂᒃ   

ᐱᓕᕆᔪᓐᓇᑦᑎᐊᖅᑐᒻᒪᕆᐅᓚᐅᖅᐳᑦ ᒥᓂᔅᑕᐅᑎᓪᓗᑎᑦ ᓄᓇᑦᓯᐊᕐᒥᑦ, ᐃᓕᓐᓂᐊᖅᑎᑎᓂᖅ ᐃᓄᓐᓂᒃ 
ᐱᓕᕆᐊᖃᒃᑲᓐᓂᕈᓐᓇᖁᓪᓗᒋᑦ. 
 
ᐊᑖᓂᑦ ᓄᓇᓕᓐᓂᑦ ᐊᐅᓚᑦᑎᒍᓐᓇᖅᓯᖅᐹᓪᓕᕐᓂᕐᒧᑦ, ᐊᒻᒪ ᑕᐃᔅᓱᒪᓂ, ᒥᓂᔅᑕᐅᑎᓪᓗᑎᑦ ᑮᓇᐅᔭᓂᒃ 
ᐊᑐᐃᓐᓇᕈᐃᓚᐅᕋᕕᑦ ᓄᓇᓕᓐᓂᑦ ᒐᕙᒪᒃᑯᓐᓄᑦ ᐃᓕᓐᓂᐊᖅᑎᑦᑎᒃᑲᓐᓂᖁᔨᓪᓗᑎᑦ ᓄᓇᓕᒻᒥᐅᓂᒃ. 
 
ᐊᒻᒪ ᐊᒥᓱᑦ ᐃᖅᑲᓇᐃᔭᖅᑎᕗᑦ ᓄᑦᑎᓚᐅᖅᐳᑦ ᒐᕙᒪᒃᑯᓐᓄᑦ ᐃᖅᑲᓇᐃᔮᓄᑦ ᑭᓯᐊᓂ ᐃᓱᒪᒋᒐᒃᑯ 
ᐱᓕᕆᖃᑕᐅᓯᒪᓪᓗᖓ ᕼᐋᒻᒪᓚᒃᑯᑦ ᑲᑎᒪᔨᖏᓐᓂᑦ 15-20 ᐊᕐᕌᒍᓂᒃ, ᓄᓇᓕᓐᓂᑦ ᒐᕙᒪᒃᑯᑦ ᐊᒻᒪ 
ᐃᖏᕐᕋᔪᓕᕆᔨᒃᑯᑦ ᐃᓚᒋᕚ ᐱᓕᕆᓪᓗᐊᑕᖃᑕᐅᔪᓂᒃ ᒥᓂᔅᑕᖃᕐᕕᓐᓂᑦ ᐃᓕᓐᓂᐊᖅᑎᑦᑎᓂᕐᒧᑦ ᓄᓇᓕᒻᒥᐅᓂᒃ 
ᒐᕙᒪᒃᑯᓐᓄᑦ. 
 
ᐅᖃᕈᓐᓇᓐᖏᓚᖓ ᐃᖅᑲᓇᐃᔭᖅᑐᓕᕆᔨᒃᑯᑦ ᑕᐃᒪᐃᓐᓂᐊᕐᓂᕋᕐᓗᒋᑦ.  ᑕᑯᒋᐊᕈᕕᑦ ᕿᑎᕐᒥᐅᓂᑦ, ᑭᕙᓪᓕᕐᒥ 
ᐃᒻᒪᖃᓗ ᑕᒫᓂ, ᐊᑯᓂᐅᓂᐊᖅᑐᖅ ᑕᒫᓃᑦᑐᓂᒃ ᓄᓇᓕᓐᓂᑦ ᒐᕙᒪᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᑦ ᐃᓗᐊᓃᑦᑐᑎᒃ.  
ᐱᓕᕆᔪᒪᑦᑎᐊᖅᐳᑦ ᐊᒻᒪ ᐃᓕᓐᓂᐊᖅᑎᑦᑎᒃᑲᐅᓪᓗᑎᒃ ᓄᓇᓕᒻᒥᐅᓂᒃ. 
 
ᒥᓂᔅᑕᐅᓪᓗᑎᑦ ᐊᔅᓱᕈᒃᑲᓐᓂᖁᓇᖅᐳᑎᑦ ᐃᓕᓐᓂᐊᖅᑎᑦᑎᒃᑲᓐᓂᕐᓗᑎᑦ ᓄᓇᓕᒻᒥᐅᓂᒃ ᐊᓪᓚᕝᕕᑎᒍᑦ ᐊᒻᒪ 
ᐃᑲᔪᖅᓱᕐᓂᕐᒧᑦ ᓄᓇᓕᓐᓂᑦ ᒐᕙᒪᒃᑯᓐᓄᑦ ᓯᓚᑖᓃᑦᑐᓂᒃ ᐊᑦᑕᑎᖃᓗᐊᖁᓇᒋᑦ ᐱᓪᓗᒍ ᓯᓚᑖᓃᓐᖔᖅᑐᑦ 
ᐃᖅᑲᓇᐃᔭᖅᑐᓂᑦ ᓄᓇᓕᓐᓂᑦ ᒐᕙᒪᒃᑯᓐᓂᑦ ᑐᑭᓯᓪᓚᑦᑖᓐᖏᒻᒪᑕ ᖃᓄᖅ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᕐᒪᖔᑕ. 
 
ᑕᐃᒪᐃᒻᒪᑦ ᓂᕆᐅᑉᐳᖓ ᑭᖑᓪᓕᕐᒥ ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ ᐱᓕᕆᐊᕆᓕᕈᕕᒋᑦ 
ᒥᓂᔅᑕᖃᕐᕕᓐᓂᑦ, ᑮᓇᐅᔭᖅᑖᒃᑲᓐᓂᕈᒪᓛᕐᓗᑎᑦ ᐃᓕᓐᓂᐊᖅᑎᑦᑎᒃᑲᓐᓂᕐᓂᕐᒧᑦ ᓄᓇᓕᓐᓂ ᒐᕙᒪᒃᑯᓐᓄᑦ  
ᑭᖑᕐᖓᒍ5 ᑐᑭᖃᕋᔭᕐᒪᑦ ᐊᒥᓲᓂᖅᓴᐃᑦ ᒪᒃᑯᑦᑐᑦ ᐃᓕᓐᓂᐊᖅᑎᑕᐅᔪᑦ ᓄᓇᓕᓐᓂᑦ ᒐᕙᒪᒃᑯᑎᒍᑦᓱ 
ᐃᔅᓯᕚᖃᑕᐅᔪᓐᓇᓕᕋᔭᕐᒪᑕ ᐃᓕᔅᓯ ᓴᓂᐊᓂ ᖁᓖᑦ ᐊᕐᕌᒍᐃᑦ ᓈᑉᐸᑕ. 
 
ᐲᖅᓯᒐᓱᐊᓐᖏᓚᖓ ᑖᒃᑯᓂᖓ ᒪᕐᕉᓐᓂᒃ ᐱᓕᕆᔩᓐᓂᒃ.  ᐊᑯᓂᐅᔪᖅ ᐅᑭᐅᖅᑕᖅᑐᒥᐅᑕᐅᓯᒪᒻᒪᑕᑎᒃ ᐊᒻᒪ 
ᐃᓕᓐᓂᐊᖅᑎᑦᑎᑦᑎᐊᓲᒻᒪᕆᐅᕗᑦ ᓄᓇᖠᒻᒥᐅᓂᒃ ᐱᐅᔪᒻᒪᕆᐅᓪᓗᑎᓪᓗ.  ᑕᐃᒫᒃ ᐅᖃᐅᑎᑐᐃᓐᓇᖅᐸᒋᑦ. 
 
ᐱᑐᖃᕐᒧᑦ ᐅᑎᕈᓐᓇᕈᕕᑦ ᐃᓕᓐᓂᐊᖅᑎᑦᑎᓂᕐᒥᒃ ᓄᓇᓕᒻᒥᐅᓂᒃ ᐊᖏᓪᓕᒋᐊᖁᓪᓗᒋᑦ ᖁᑦᑎᓐᓂᖏᑦ ᓄᓇᓕᓐᓂᑦ 
ᒐᕙᒪᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᓐᓄᑦ, ᐊᐅᓚᓂᖃᑦᑎᐊᖅᑐᒻᒪᕆᐅᒐᔭᖅᐳᖅ ᒥᓂᔅᑕᖃᕐᕕᒃ.  ᖁᔭᓐᓇᒦᒃ, 
ᐃᒃᓯᕙᐅᑖᖅ.  ᑕᒪᔾᔭ ᐅᖃᐅᓯᔅᓴᑐᐊᒃᑯ.  ᐅᖃᐅᓯᑐᐃᓐᓇᐅᕋᑖᖅᐳᖅ.  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒪᒃᓚᐃᓐ.  ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑖᖅ.  ᖃᐅᔨᒪᕗᖓ ᑕᒪᓐᓇ ᐅᖃᐅᓯᑐᐃᓐᓇᐅᕋᑖᕐᒪᑦ.  
ᐃᓕᓯᓯᒪᕗᒍᑦ 404-ᑕᐅᓴᓂᒃ ᑮᓇᐅᔭᑎᒍᑦ ᐸᕐᓇᐅᑎᓂᒃ ᓄᓇᓕᓐᓂᑦ ᐃᓕᓐᓂᐊᖅᑎᑦᑎᓂᕐᒧᑦ, ᕼᐋᒻᒪᓚᒃᑯᑦ 
ᐊᓪᓚᑦᑎᖏᓐᓂᒃ ᐃᓕᓐᓂᐊᖅᑎᑦᑎᓂᕐᒧᑦ.  ᑕᒪᒃᑯᓂᖓ ᐱᒋᐊᖅᑎᑦᑎᓂᐊᖅᐳᒍᑦ.  ᑕᒪᓐᓇ ᐅᖃᐅᓯᕆᓯᒪᕙᕗᑦ 
ᒥᓂᔅᑕᖃᕐᕕᒻᒧᑦ ᑕᒪᑐᒥᖓ ᐱᓕᕆᐊᖃᕆᐊᖁᓕᖅᑐᒋᑦ ᐊᒻᒪ ᕿᒥᕐᕈᓛᖅᐳᒍᑦ ᓄᓇᓕᓐᓂᑦ 
ᐱᓕᕆᒍᓐᓇᖅᓯᖅᐹᓪᓕᕐᓂᕐᒧᑦ ᐸᕐᓇᐅᑎᓂᒃ ᓱᓕ ᐊᒻᒪ ᖃᐅᔨᒋᐊᕐᓗᑕ ᑭᓱᓂᒃ ᐋᖅᑮᒋᐊᕈᓐᓇᕐᒪᖔᖅᑕ ᑕᒪᑐᒧᖓ.  
ᖁᔭᓐᓇᒦᒻᒪᕆᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᑖᒻᓴᓐ.  ᒪᑉᐱᖅᑐᒐᖅ 7-5-ᒦᑉᐳᒍᑦ, ᓄᓇᓕᓐᓂᑦ ᒐᕙᒪᒃᑯᑦ 
ᐊᒻᒪ ᐃᖏᕐᕋᔪᓕᕆᔨᒃᑯᑦ.  ᐱᓕᕆᐊᑦ ᓇᐃᓈᖅᓯᒪᔪᑦ.  ᓇᓗᓇᐃᖅᓱᖅᓯᒪᔪᑦ ᐊᑭᓕᕋᔅᓴᐃᑦ.  
ᐊᐱᖅᑯᑎᔅᓇᖅᑕᖃᒃᑲᓂᖅᐹ ᑕᕝᕗᖓ ᒪᑉᐱᖅᑐᒐᕐᒧᑦ?  ᐊᐱᖅᑯᑎᔅᓴᖅᑕᖃᒃᑲᓂᓐᖏᑉᐸᑦ, ᑲᑎᑦᑐᒋᑦ 
ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ $69-ᒥᓕᐊᓐ 709-ᑕᐅᓴᓐ.  ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ:  ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᐊᖏᓐᖏᑦᑐᑦ.  ᑲᔪᓯᕗᖅ.  ᖁᔭᓐᓇᒦᕈᒪᕙᕋ ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᑦ 
ᐊᒻᒪ ᐃᖏᕐᕋᔪᓕᕆᔨᒃᑯᓐᓄᑦ.  ᐅᖃᐅᓯᔅᓴᖃᒃᑲᓐᓂᕈᕕᑦ ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑖᖅ.  ᖁᔭᓐᓇᒦᒻᒪᕆᒃ ᑲᑎᒪᔨᕋᓛᑐᐃᓐᓇᐃᑦ, 
ᐃᒃᓯᕙᐅᑖᖅ, ᐃᒃᑲᕐᕆᐊᓗᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᕈᒪᒋᕙᒃᑲ ᐃᖅᑲᓇᐃᔭᖅᑎᑎᑦ, ᒥᔅᑕ ᒫᓕ ᐊᒻᒪ ᐊᐱᕆᔪᒪᕙᕋ 
ᐅᐃᓕᐊᒻᔅ, ᖃᓄᐃᒍᒪᕙᑦ ᑲᑎᒪᔨᕋᓛᑦ? 
 
ᐅᐃᓕᐊᒻᔅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑖᖅ.  ᑲᔪᓯᔪᒪᕗᒍᑦ ᐃᖅᑲᖅᑐᐃᕕᓕᕆᔨᒃᑯᓐᓄᑦ.  ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇ ᐱᒋᐊᕈᑎᒋᓂᐊᓕᕐᒥᔭᕗᑦ ᒥᓂᔅᑕ ᐃᖅᑲᖅᑐᐃᔪᓕᕆᔨᒃᑯᓐᓄᑦ. 
ᐃᒃᓯᕙᐅᑕᕆᔭᐅᕗᖓ ᐊᔭᐅᖅᑎᒃᑯᓐᓄᑦ ᐊᒻᒪ ᓄᑕᕋᒃ ᖃᐃᓂᐊᖅᑐᖅ ᐃᒃᓯᕙᐅᑕᐅᓚᐅᑲᓪᓗᓂ. 
 
ᐃᒃᓯᕙᐅᑕᖅ (ᓄᑕᕋᒃ)(ᑐᓵᔨᑎᒍᑦ): ᓯᕗᓕᖅᑎ ᐅᑲᓖ ᐅᓂᒃᑳᕈᓐᓇᓯᕗᑎᑦ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐃᒃᓯᕙᐅᑖ, ᖁᕕᐊᓱᑉᐳᖓ ᑲᑎᒪᔨᕋᓛᓄᑦ 
ᓴᖅᑭᑎᑦᑎᔭᕆᐊᒃᓴᖅ ᐃᖅᑲᖅᑐᐃᔪᓕᕆᔨᒃᑯᑦ ᓇᓚᐅᒃᓵᒐᖏᓐᓂᑦ 2002-2003ᒧᑦ. 
 
ᒥᓂᔅᑕᐅᕝᕕᒃ ᑐᓂᔭᐅᓯᒪᕗᑦ ᑮᓇᐅᔭᖅᑐᕈᑎᒃᓴᓂᑦ $44 ᒥᓕᐊᓐ 199 ᑕᐅᓴᓂᑦ, ᐃᓚᒋᐊᕐᓂᖃᖅᑐᑦ 6.7 
ᒥᓕᐊᓂᑦ ᐊᕐᕌᓂᓂᓴᐅᓚᐅᖅᑐᓂᑦ. ᓄᑖᑦ ᑮᓇᐅᔭᐃᑦ ᒥᓂᔅᑕᐅᕝᕕᐅᑉ ᑮᓇᐅᔭᖅᑐᕈᑎᒃᓴᖏᓐᓄᑦ 
ᐱᕚᓪᓕᕈᑎᒋᓂᐊᖅᐸᕗᑦ ᐱᓇᓱᐊᒐᖁᑎᑦᑎᓐᓄᑦ ᓯᕗᓪᓕᐅᖁᔭᐅᔪᑦ ᕿᖓᐅᒻᒥ ᐱᓇᓱᐊᒐᓃᓐᖔᖅᑐᑦ 
ᓴᖅᑭᖅᑎᑕᐅᖁᓪᓗᒋᑦ ᐊᒻᒪ ᑲᑎᖃᓯᐅᔾᔭᐅᖁᓪᓗᒍ ᐃᓄᐃᑦ ᖃᐅᔨᒪᔭᑐᖃᖓᑦ ᒥᓂᔅᑕᐅᕝᕕᑎᓐᓄᑦ. 
 
ᐊᖏᕌᖅ ᐊᒡᒍᑐᖅᑕᐅᔪᖅ ᓄᑖᓂᑦ ᑮᓇᐅᔭᓂᑦ ᐊᑭᓕᐅᑎᒃᓴᒃᑲᓐᓃᑦ ᐸᓖᓯᒃᑯᓐᓄᑦ. ᑖᒃᑯᐊ ᐊᖏᓛᖏᑦ 
ᐊᑐᖅᑕᐅᓂᐊᖅᐳᑦ ᐃᖅᑲᓇᐃᔮᓄᑦ ᓄᑖᓄᑦ ᐸᓖᓯᑯᑦ ᓄᓇᓕᓐᓂ ᒥᑭᓛᒥᒃ ᐊᑐᓂ ᐸᓖᓯᖃᖁᓪᓗᒍ ᒪᕐᕉᓐᓂᒃ 
ᐊᒻᒪ ᓇᓪᓕᐅᒃᑯᒫᖃᒃᑲᓐᓂᖁᓪᓗᒍ ᒪᕐᕉᓐᓂᒃ ᐸᓕᓯᑕᖃᐃᓐᓇᖁᓪᓗᒍ ᐊᑐᓂ ᓄᓇᓕᓐᓂ. 
 
ᑖᒃᑯᐊ ᑮᓇᐅᔭᐃᑦ ᓄᑖᑦ ᒪᑐᐃᒃᑲᓐᓂᕈᑎᒋᔪᓐᓇᖅᓯᒪᕙᕗᑦ ᐸᓖᓯᒃᑯᑦ ᑎᑎᕋᕐᕕᖏᓐᓂᑦ ᑰᒑᖅᔪᒻᒥ, 
ᐊᐅᓱᐃᑦᑐᒥ ᐊᒻᒪ ᑭᒻᒥᕈᒻᒥ, ᐊᒻᒪ ᐱᖃᓯᐅᑎᔪᑦ ᒪᑐᐃᖅᓯᓂᕐᒥᒃ ᐸᓖᓯᒃᑯᑦ ᑎᑎᕋᕐᕕᖓᓐᓂᒃ ᓇᐅᔮᓂ. 

ᐃᒃᓯᕙᐅᑖ, ᐸᓖᓯᒃᑯᑦ ᐃᓚᔭᒋᐊᖅᑐᑎᒍ ᓴᖅᑭᔮᖅᑎᑦᑎᔭᕆᐊᖃᕐᒥᔪᒍᑦ ᐃᓄᐃᑦ ᖃᐅᔨᒪᔭᑐᖃᖓᓂᒃ. 
ᐄᐳᕇᓕᐅᑉ ᐱᒋᐊᖃᑖᕐᓂᖓᓂ 15 ᓄᓇᕗᒥᐅᑦ ᐊᐅᓪᓚᖅᑎᑕᐅᓚᐅᖅᐳᑦ ᐸᓖᓯᒃᑯᑦ ᐃᓕᓐᓂᐊᕐᕕᖓᓐᓄᑦ 
ᕆᔭᐃᓇᒥ. ᒥᓂᔅᑕᐅᑉ ᑐᓪᓕᐊᑕ ᐃᑲᔪᖅᑎᖓ ᓴᐃᒪᓐ ᐊᕙ ᑕᐃᑲᓐᖓᑦ ᐳᓚᕋᖅᓯᒪᖃᑖᓚᐅᖅᐳᖅ 
ᐅᖃᐅᑎᓪᓗᓂᖓᓗ ᐃᓕᓐᓂᐊᖃᑕᐅᔪᓕᒫᑦ ᐱᓕᕆᑦᑎᐊᖅᑐᒻᒪᕆᐅᒻᒪᑕ. ᖄᒃᑲᓐᓂᐊᒍᑦ 12ᑦ ᐃᓄᐃᑦ 
ᐸᓖᓯᐅᔪᑦ ᐃᓱᓕᒃᓯᓚᐅᖅᑐᑦ ᐱᔨᑦᑎᕋᑦᑎᐊᓂᖅᓴᐅᔾᔪᑎᒋᓂᐊᖅᐸᕗᑦ ᓄᓇᕗᒥᐅᓂᑦ 
ᐅᖃᐅᓯᕆᒋᐊᓐᖓᐅᑎᖓ ᐊᑐᕐᓗᒍ. 
 
ᐃᓄᐃᑦ ᐃᖅᑲᓇᐃᔭᖅᑎᑕᐅᓇᓱᓐᓂᖏᓐᓄᑦ ᐱᕚᓪᓕᖅᑎᑦᑎᔪᓐᓇᖅᐳᒍᑦ ᑲᑎᖃᓯᐅᑎᔾᔭᐅᑎᑦᑎᓗᑕᓗ ᐃᓄᐃᑦ 
ᖃᐅᔨᒪᔭᑐᖃᖓᓂᒃ ᐸᓖᓯᓕᕆᔾᔪᑎᑦᑎᓐᓂᑦ. 
 
ᖁᕕᐊᓱᒻᒥᔪᖓᑦᑕᐅᖅ ᖃᐅᔨᑎᑦᑎᒋᐊᒃᓴᑦᑎ ᐸᓖᓯᒃᑯᑦ ᐊᖏᖅᑎᑦᑎᖃᑦᑕᕈᓐᓇᖅᓯᓂᐊᓕᕐᒪᑕ ᒪᕐᕉᓐᓂᒃ 
ᐅᖃᐅᓯᖃᖅᑐᓂᑦ ᑭᐅᔩᓐᓂᑦ ᐅᖄᓚᐅᒻᒥᒃ ᑕᖅᑭᐅᓚᐅᖅᑐᒥ. ᒪᕐᕉᓐᓂᒃ ᑎᑭᑎᑦᑎᓂᐊᕐᒥᔪᒍᑦ ᓴᓂᕋᔭᒻᒥᒃ 
ᐃᒃᐱᐊᖅᔪᒻᒥᓗ ᑕᖅᑭᑎᓐᓂ ᐅᖄᓚᐅᒻᒥᒃ ᑭᐅᔨᐅᓂᕐᒥᑦ ᐃᓕᓐᓂᐊᖅᑎᑕᐅᓂᐊᕐᓗᑎᒃ. ᓂᕆᐅᑉᐳᒍᑦ ᑖᒃᑯᐊ 
ᑲᔪᓯᑦᑎᐊᕐᓂᐊᖅᑑᒃ ᑭᐅᔨᓐᖑᕈᓐᓇᖅᓯᓗᑎᒃᓗ ᐅᖄᓚᐅᒻᒥᒃ. 
 
(ᑐᓵᔨ ᓄᖅᑲᖅᐳᖅ) ᐃᓚᖏᑦ ᓄᑖᑦ ᑮᓇᐅᔭᐃᑦ ᐃᖅᑲᖅᑐᐃᔪᓕᕆᔨᒃᑯᓐᓄᐊᖅᑕᐅᔪᑦ ᐊᑭᔾᔪᑕᐅᕗᑦ 
ᑮᓇᐅᔭᑭᒃᓴᕐᓂᐅᕙᒃᑐᒥᒃ ᐃᖅᑲᖅᑐᐃᔪᓕᕆᔾᔪᑎᓄᑦ ᐃᖅᑲᖅᑐᐃᕕᓐᓄᑦ ᐳᓚᕋᖅᑎᓪᓗᒋᑦ ᓄᓇᓕᓐᓂᑦ. ᑕᒪᕐᒥᒃ 
ᐃᖅᑲᖅᑐᐃᔪᓕᕆᔾᔪᑎᑦ ᐊᒻᒪ ᒪᓕᒐᕐᓂᑦ ᑐᑭᓯᓂᐊᕐᕕᓕᕆᔾᔪᑎᑦ, ᓄᓇᕗᒥ ᒪᓕᒐᓕᕆᔾᔪᑎᓄᑦ ᑲᑎᒪᔩᑦ 
ᐊᖅᑯᑎᒋᔭᐅᓗᑎᑦ ᐊᑦᑐᖅᑕᐅᕙᑉᐳᑦ ᑮᓇᐅᔭᖃᕆᐊᖃᕐᓂᕐᒥᒃ ᑖᒃᑯᓄᓐᖓ ᐱᔨᑦᑎᕋᐅᑎᓄᑦ. ᑮᓇᐅᔭᐃᑦ ᓄᑖᑦ 
ᑐᓂᔭᐅᕗᑦ ᐃᖅᑲᖅᑐᐃᔪᓕᕆᔾᔪᑎᓄᑦ ᐊᒻᒪ ᒪᓕᒐᓕᕆᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ ᐊᒥᒐᖅᓯᒪᔪᓄᑦ 
ᑕᐃᒪᓐᖓᓂᒃ ᓄᓇᕘᖃᓕᕐᓂᖓᓂᒃ. 
 
ᐃᖅᑲᖅᑐᐃᕖᑦ ᐳᓚᕋᖃᑦᑕᕐᓂᕆᔭᖏᑦ ᐱᐅᑦᑎᐊᖅᑐᒻᒪᕆᐊᓘᓗᓂ ᐱᔾᔭᖏᑦᑐᖅ ᑭᓯᐊᓂᓕ ᐊᖏᔪᒥᒃ 
ᐊᖏᕈᑎᒋᕙᕗᑦ ᐃᖅᑲᖅᑐᐃᔩᑦ ᐃᖏᕐᕋᓂᖃᖁᓪᓗᒋᑦ ᓄᓇᓕᓐᓂ ᐊᑦᑐᖅᑕᐅᔪᓄᑦ ᐃᖅᑲᖅᑐᐃᔩᑦ 
ᐋᖅᑭᒃᐸᒃᑕᖏᓐᓄᑦ. ᓄᓇᕗᒥ ᐃᖅᑲᖅᑐᐃᔨᖅᔪᐊᒃᑯᑦ ᐊᔾᔨᐅᓐᖏᓐᓂᖃᖅᐳᑦ ᐃᖅᑲᖅᑐᐃᖅᔪᐊᖑᔪᓂᑦ ᑲᓇᑕᒥ 
ᐃᓕᖅᑯᓯᖃᕐᓂᖏᓐᓄᑦ ᓄᓇᓕᓐᓂᒥᐅᓂᑦ ᐃᒃᓯᕙᖃᑕᐅᖃᑦᑕᕐᓂᖏᓐᓄᑦ ᐃᖅᑲᑐᖅᑕᐅᔪᖃᖅᑎᓪᓗᒍ. 
 
ᐃᖅᑲᖅᑐᐃᔨᕋᓛᑦ ᐱᒻᒪᕆᐅᖃᑕᐅᒻᒥᔪᑦ ᐃᖅᑲᖅᑐᐃᔪᓕᕆᓂᕐᒥ ᓄᓇᓕᒃᑎᒍᑦ. ᐊᕐᕌᒍᕆᔭᑦᑎᓐᓂ 
ᐋᖅᑮᓂᐊᖅᐳᒍᑦ ᖁᓪᓕᖅᐸᐅᔪᒥᒃ ᐃᖅᑲᖅᑐᐃᔨᕋᓛᖑᓂᐊᖅᑐᒥᒃ ᑕᒫᖅᑕᖅᑐᒥᒃ ᐱᓕᕆᓂᐊᖅᑐᒥᒃ ᐊᒻᒪ 
ᓯᕗᓕᐅᕆᒃᑲᓐᓂᕐᓂᐊᖅᑐᖅ ᑕᒪᑐᒪᓂ. ᑕᒪᓐᓇᓗ ᐃᓐᓄᒃᑕᐅᔪᒃᓴᐅᑕᐅᕗᖅ ᐃᓄᒻᒧᑦ. ᐊᒻᒪ ᓱᓕᒃᑲᓐᓂᖅ 
ᐃᓄᓐᓂᑦ ᐃᖅᑲᓇᐃᔭᖅᑎᑦᑎᒃᑲᓐᓂᕐᓂᑦᑎᓐᓄᑦ ᑲᑎᖃᓯᐅᑎᑦᑎᒍᓐᓇᕐᓂᖅᓴᐅᓕᕐᓂᐊᖅᐳᒍᑦ ᐃᓄᐃᑦ 
ᖃᐅᔨᒪᔭᑐᖃᖓᓂᒃ ᐃᖅᑲᖅᑐᐃᕕᖁᑎᑦᑎᓐᓂᑦ. 
 
(ᑐᓵᔨᑎᒍᑦ) ᐃᓄᐃᑦ ᐊᓄᓪᓛᑦᑏᕕᖃᕆᐊᖃᖅᐸᓚᐅᖅᓯᓐᖏᑦᑐᑦ ᑕᐃᒃᓱᒪᓂ. ᓂᕆᐅᓇᖅᐳᖅ ᓄᓇᓕᓐᓂ 
ᐃᑲᔪᖅᑕᐅᕕᖃᖅᑎᑦᑎᓂᕐᒥ ᐊᓄᓪᓚᓯᖃᑦᑕᓐᖏᖔᕈᓐᓇᖅᓯᓂᐊᓕᖅᑐᒍᑦ ᒪᒥᓴᐃᓂᕐᒧᑦ ᓴᖑᑎᖔᓕᕐᓗᒋᑦ. 
 
ᑕᐃᒪᓐᓇᒃ ᑕᑯᓂᐊᖅᐳᓯ ᑮᓇᐅᔭᖅᑐᕈᑎᒃᓴᑦᑎᓐᓂ 2002-2003ᒧᑦ ᓄᑖᑦ ᑮᓇᐅᔭᐃᑦ ᓄᓇᓕᓐᓂ 
ᐃᑲᔪᖅᑕᐅᕕᓕᕆᓂᕐᒧᑦ ᐃᖅᑲᓇᐃᔮᒃᓴᓄᑦ. 
 
ᒥᓂᔅᑕᐅᕝᕕᒃ ᐊᐅᓚᑦᑎᔨᖃᑦᑎᐊᖅᑎᓂᖅᓴᐅᓂᐊᖅᐳᑦ ᐃᑲᔪᕈᑎᓂᓪᓗ ᐃᑲᔪᖅᑕᐅᕝᕖᑦ ᑲᒪᔨᖏᓐᓄᑦ 
ᑎᒃᑯᐊᖅᑕᐅᓯᒪᔪᖃᕐᓗᓂ ᐃᖅᑲᓇᐃᔭᖅᑎᒥᒃ ᑕᕝᕙᓂ ᐱᓕᕆᐊᒃᓴᒥ. ᐊᒻᒪ ᓱᓕ ᐊᑐᕐᓂᐊᖅᐳᖅ 
ᑲᑎᖃᓯᐅᑎᓗᓂᓗ ᐃᓄᐃᑦ ᖃᐅᔨᒪᔭᑐᖃᖓᓂᒃ. 

(ᑐᓵᔨ ᓄᖅᑲᖅᐳᖅ) ᑮᓇᐅᔭᒃᑲᓐᓃᑦ ᐊᑭᑦᑎᕋᒃ ᒪᓕᒐᓕᕆᔨᐅᓂᕐᒧᑦ ᐃᓕᓐᓂᐊᕐᕕᒻᒧᑦ ᑕᑯᒃᓴᐅᕗᑦ 
ᓇᓚᐅᒃᓵᒐᕐᓂ ᐊᕐᕌᒍᓪᓗᐊᑕᒧᑦ ᑮᓇᐅᔭᖃᖅᑎᑦᑎᓂᕐᒧᑦ ᑕᒪᑐᒥᓐᖓ ᐱᓇᓱᐊᒐᕐᒥᒃ. 
 
ᖁᕕᐊᓱᒃᐳᖓ ᒪᓕᒐᓕᕆᔨᐅᓂᕐᒧᑦ ᐃᓕᓐᓂᐊᕐᕕᒃ ᐃᖏᕐᕋᑦᑎᐊᖅᑐᒻᒪᕆᐅᒻᒪᑦ. ᑕᐃᒪᓐᓇᒃ ᐃᓕᓐᓂᐊᕐᕕᑎᑐᑦ 
ᑲᓇᑕᒥ ᓇᓂᑐᐃᓐᓇᖅ ᐊᒃᓱᕈᕐᓇᖅᑑᓪᓗᓂ ᐃᓕᓐᓂᐊᕐᓂᐅᕗᖅ. ᐃᓕᓐᓂᐊᖅᑏᑦ ᐃᓱᓕᒃᓯᓵᓚᐅᖅᐳᑦ 
ᓯᕗᓪᓕᖅᐹᖓᓐᓂᒃ ᐃᖅᑲᓇᐃᔭᕆᐅᒃᓴᓂᕐᒥᒃ ᐃᓄᓕᒫᓄᑦ ᐊᒻᒪ ᓇᒻᒥᓂᕆᔭᓄᑦ ᐱᓕᕆᕕᐅᔪᓂᑦ. ᑕᖅᑮᒃ 
ᖃᑦᑎᑐᐃᓐᓇᐅᒐᓗᐊᓂᑦ ᐃᓕᓐᓂᐊᕐᓂᕆᔭᖏᓐᓂᑦ ᓄᑖᓂᑦ ᑕᑯᑎᑦᑎᔪᓐᓇᖅᓯᓯᒪᕗᑦ ᐱᓕᕆᕝᕕᑦᑎᓐᓂᑦ ᐊᒻᒪ 
ᐱᓕᕆᔪᓐᓇᑦᑎᐊᕐᓂᖏᑦ ᐅᐱᒋᔭᐅᓪᓗᑎᑦ ᐃᓕᓴᐃᔨᖏᓐᓄᑦ. 
 
(ᑐᓵᔨᑎᒍᑦ) ᖁᕕᐊᓱᒃᐳᒍᑦ ᐱᕚᓪᓕᖅᑎᑦᑎᔪᓐᓇᕆᐊᒃᓴᖅ ᐱᓇᓱᐊᒐᖁᑎᑦᑎᓐᓂᑦ ᐱᔨᑦᑎᕋᐅᑎᑦᑎᓐᓂᓪᓗ 
ᓄᓇᕗᒥᐅᑦ ᐱᔨᑦᑎᕋᑦᑎᐊᖅᑕᐅᓂᖅᓴᐅᖁᓪᓗᒋᑦ ᐊᒻᒪ ᐱᔪᓐᓇᕐᓂᓕᒫᑦᑎᓐᓂᑦ ᑲᑎᖃᓯᐅᑎᖁᓪᓗᑕ ᐃᓄᐃᑦ 
ᖃᐅᔨᒪᔭᑐᖃᖓᓂᒃ. ᑕᒪᑐᒨᓇ ᒥᓂᔅᑕᐅᕝᕕᒐ ᓄᑖᒥᒃ ᐃᖅᑲᓇᐃᔮᒥᒃ ᓄᐃᑎᑦᑎᓯᒪᕗᑦ ᑕᒫᖅᑕᖅᑐᒥᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ ᑐᑭᒧᐊᖅᑎᑦᑎᔨᒥᒃ/ᐊᑐᐊᒐᓂᑦ ᐃᓱᒪᓕᐅᕆᔨᒥᒃ ᐱᑕᖃᖁᓪᓗᒍ. 
 
ᑖᒃᑯᐊ ᐅᓂᒃᑳᕆᔪᒪᖅᑲᐅᔭᒃᑲ, ᑭᓯᐊᓂ ᖁᕕᐊᓱᑐᐃᓐᓇᕐᓂᐊᖅᑐᖓ ᑭᐅᓇᓱᒋᐊᒃᓴᖅ ᐅᖃᐅᓯᕆᔭᐅᔪᒪᔪᓂᑦ 
ᑲᑎᒪᔨᕋᓛᓄᑦ ᓇᓚᐅᒃᓵᒐᕐᓄᑦ ᐃᖅᑲᖅᑐᐃᔪᓕᕆᔨᒃᑯᓐᓄᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᔭᐅᖅᑎᒃᑯᓐᓄᑦ ᐃᒃᓯᕙᐅᑕᖅ ᐅᖃᐅᓯᒃᓴᖃᕈᒪᕚ. ᖁᔭᓐᓇᒦᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐃᒃᓯᕙᐅᑖ, ᖁᕕᐊᓱᒃᐳᖓ ᑲᑎᒪᔨᕋᓛᑦ 
ᐅᖃᐅᓯᕆᔪᒪᔭᖏᓐᓂᑦ ᐋᔩᖃᑎᖃᓕᖅᐸᓪᓕᐊᑎᓪᓗᑕ 2002-2003ᒧᑦ ᓇᓚᐅᒃᓵᒐᕐᓂᑦ 
ᐃᖅᑲᖅᑐᐃᔪᓕᕆᔨᒃᑯᓐᓄᑦ. ᐅᐊᑦᑎᐊᕈᒃᑲᓐᓂᖅ ᑲᑎᒪᔨᕋᓛᑦ ᐊᐱᖅᓱᕈᓐᓇᖅᓯᓂᐊᖅᑐᑦ ᓇᓚᐅᒃᓵᒐᕐᓄᑦ. 
 
ᐃᒃᓯᕙᐅᑖ, ᐊᔭᐅᖅᑎᒃᑯᑦ ᑲᑎᖃᑎᖃᕈᓐᓇᖅᓯᓯᒪᕗᑦ ᒥᓂᔅᑕᒥᒃ ᐃᖅᑲᓇᐃᔭᖅᑎᖏᓐᓂᓪᓗ. ᒥᓂᔅᑕ 
ᑐᓴᖅᑎᑦᑎᔪᓐᓇᓚᐅᖅᑐᖅ ᒥᓂᔅᑕᐅᕝᕕᖓᑕ ᐊᑭᓕᐅᑎᒋᔪᒪᔭᖏᓐᓂᑦ. 
 
ᐃᒃᓯᕙᐅᑖ, ᑲᑎᒪᔨᕋᓛᑦ ᖁᕕᐊᓱᓚᐅᖅᑐᑦ ᑮᓇᐃᔭᐃᑦ ᑐᓐᓂᕆᔭᐅᓯᒪᒻᒪᑕ 14ᒃᑲᓐᓂᕐᓄᑦ ᐸᓖᓯᒃᓴᓄᑦ. ᑖᒃᑯᐊ 
ᑮᓇᐅᔭᐃᑦ ᓄᑖᑦ ᒪᑐᐃᒃᑲᓐᓂᖅᑎᑦᑎᒍᑕᐅᓂᐊᖅᐳᑦ ᐸᓖᓯᒃᑯᑦ ᑎᑎᕋᕐᕕᖏᓐᓂᑦ ᑰᒑᖅᔪᒻᒥ, ᐊᐅᓱᐃᑦᑐᒥ ᐊᒻᒪ 
ᑭᒻᒥᕈᒻᒥ ᐊᒻᒪ ᓄᑖᒥᒃ ᒪᑐᐃᖅᑐᖃᕐᓗᓂ ᓇᐅᔮᓂ. ᐃᒃᓯᕙᐅᑖ, ᑖᒃᑯᓇᓂ ᓄᓇᓕᓐᓂ ᐸᓖᓯᖃᓐᖏᓐᓂᖅ 
ᐃᓱᒫᓘᑕᐅᖃᑦᑕᓚᐅᖅᐳᖅ ᓯᕗᓂᕆᓚᐅᖅᑕᑦᑎᓐᓂ ᐊᒻᒪᓗᑦᑕᐅᖅ ᐊᑕᐅᓰᓐᓇᕐᒥᒃ ᐸᓖᓯᖃᖅᑐᑦ ᓄᓇᓖᑦ. 
ᐃᒃᓯᕙᐅᑖ, ᐸᓖᓯᖃᒃᑲᓐᓂᕐᓂᖓᓄᑦ ᓄᓇᕗᒥᐅᑦ ᐊᒻᒪᓗ ᐸᓖᓰᑦ ᓴᐃᓕᕚᓪᓕᕐᓂᐊᖅᐳᑦ ᓄᓇᖏᓐᓂ. 
 
ᑭᓯᐊᓂᓕ ᓱᓕ ᐃᓱᒫᓘᑎᑕᖃᖅᐳᖅ ᐸᓕᓯᖃᖅᑰᔨᓐᖏᓐᓂᖓᓂᒃ ᑎᑭᕌᖅᔪᐊᕐᒥ ᐊᒻᒪ ᐃᒡᓗᓕᒑᖅᔪᒻᒥ. 
 
ᐃᒃᓯᕙᐅᑖ, ᑕᕝᕘᓇᑦᑕᐃᓐᓇᖅ ᐃᓄᓐᓂᑦ ᐸᓖᓯᒃᓴᖅᓯᐅᕐᓂᖅ ᓯᕗᓪᓕᐅᖃᑕᐅᖏᓐᓇᖅᐳᖅ ᒥᓂᔅᑕᐅᕝᕕᒻᒥ. 15 
ᓄᓇᕗᒥᐅᑦ ᐊᐅᓪᓚᖅᑎᑕᐅᓚᐅᖅᐳᑦ ᕆᔭᐃᓇᒥ ᐸᓖᓯᒃᑯᑦ ᐃᓕᓐᓂᐊᕐᕕᖓᓐᓄᑦ. ᑲᑎᒪᔨᕋᓛᑦ 
ᖁᕕᐊᓱᓚᐅᖅᐳᑦ ᑖᒃᑯᐊ ᐃᓚᒋᐊᕈᑕᐅᒃᑲᓐᓂᕐᓂᐊᕐᒪᑕ 12ᖑᔪᓄᑦ ᐃᓄᓐᓄᑦ ᐸᓖᓯᐅᔪᓄᑦ. 

ᐃᓄᒃᑎᑑᓲᒥᒃ ᑭᐅᔨᖃᓕᕐᓂᖓᑦ ᐸᓖᓯᒃᑯᓐᓂ ᑐᓴᕈᒥᓇᑦᑎᐊᖅᑐᖅ ᖃᓪᓗᓇᐅᔭᕈᓐᓇᓐᖏᑦᑐᓄᑦ ᓄᓇᓕᓐᓂ, 
ᐅᖃᖃᑦᑕᖅᓯᒪᒻᒪᑕ ᓈᒻᒪᓴᓐᖏᓐᓂᕐᒥᓂᔅᑕᐅᕝᕕᒃ ᑕᒪᑐᒥᓐᖓ. 
 
ᐃᒃᓯᕙᐅᑖ, ᐃᓱᒫᓘᑕᐅᕗᖅ ᓱᓕ ᐸᓯᔭᒃᓴᐅᓂᕐᒧᑦ ᐃᑲᔪᖅᑕᐅᕕᓕᕆᓂᒃᑯᑦ ᐊᒻᒪ ᓄᓇᒥ ᐊᐅᓪᓛᖅᓯᒪᕕᓐᓄᑦ. 
ᑕᐃᒪᓐᓇᐃᒻᒪᑦ ᑲᑎᒪᔨᕋᓛᑦ ᖁᕕᐊᓱᓚᐅᖅᐳᑦ ᑐᓴᕆᐊᒃᓴᖅ ᑲᒪᔨᖃᑦᑎᐊᕐᓂᖅᓴᐅᓂᐊᕐᓂᖏᑦ 
ᐃᑲᔪᖅᑕᐅᓗᑎᓪᓗ ᐃᑲᔪᖅᑕᐅᕕᓕᕆᔨᓄᑦ. 
 
ᑲᑎᒪᔨᕋᓛᑦ ᐃᓱᒫᓗᓚᐅᖅᐳᑦ ᑮᓇᐅᔭᐃᑦ ᒪᓕᒐᓕᕆᓂᕐᒧᑦ ᐃᑲᔫᑎᑦ ᐃᓚᒋᐊᖅᑕᐅᓯᒪᖅᑰᔨᓐᖏᑦᑎᐊᒻᒪᕆᒻᒪᑕ 
ᐃᑲᔪᕈᑕᐅᕙᒃᑎᓪᓗᒍ ᐊᔪᖅᓴᖅᑐᓄᑦ, ᐃᓚᒋᐊᖅᑕᐅᓂᖃᐃᓐᓇᖅᑎᓪᓗᒍ ᒐᕙᒪᒃᑯᓐᓄᑦ ᒪᓕᒐᓕᕆᔾᔪᑎᓄᑦ. 
ᒪᓕᒐᓕᕆᓂᕐᒧᑦ ᐃᑲᔫᑎᑎᒍᑦ ᐃᑲᔪᖅᑕᐅᓂᖃᕐᓂᖅᓴᐅᔭᕆᐊᓕᒃ. 
 
ᑲᑎᒪᔨᕋᓛᑦ ᖁᕕᐊᓱᓚᐅᖅᐳᑦ ᓄᑖᓂᑦ ᑮᓇᐅᔭᓂᑦ ᐋᓐᓂᖅᑕᒥᓂᕐᓄᑦ ᐃᑲᔫᑎᓄᑦ. ᓂᕆᐅᑉᐳᒍᑦ 
ᖃᐅᔨᑎᑕᐅᓂᐊᕐᓂᒃᓴᒥᒃ ᖃᓄᓪᓚᑦᑖᖅ ᐋᓐᓂᖅᑕᐅᓯᒪᔪᑦ ᐱᓇᓱᒍᓐᓇᕐᓂᐊᕐᒪᖔᑕ ᑕᒪᑐᒥᓐᖓ ᑮᓇᐅᔭᓂᑦ. 
ᑐᓴᓚᐅᕐᒥᔪᒍᑦᑕᐅᖅ ᐆᑦᑐᕋᐅᑕᐅᔪᒥᒃ ᑕᐃᔭᐅᔪᖅ ᐃᓅᓯᕐᒧᑦ ᐊᖅᑯᓯᐅᖅᑎᓄᑦ ᐊᖏᖃᑎᒌᒍᒻᒥᒃ, ᑕᒪᓐᓇ 
ᓴᓇᔭᐅᓚᐅᖅᑐᖅ ᖃᑕᓐᖑᑎᒌᑎᒍᑦ ᒪᓕᒐᓕᕆᔾᔪᑎᓄᑦ. ᑲᑎᒪᔨᕋᓛᑦ ᓂᕆᐅᒃᑭᕗᑦᑕᐅᖅ 
ᑐᓴᒃᑲᓐᓂᕐᓂᐊᕆᐊᒃᓴᖅ ᑕᒪᑐᒧᓐᖓ ᐆᑦᑑᑕᐅᔪᒥᒃ. 
 
ᐃᒃᓯᕙᐅᑖ, ᑲᑎᒪᔨᕋᓛ ᖁᕕᐊᓱᓚᐅᖅᐳᑦ ᒥᓂᔅᑕᐅᕝᕕᒃ ᖁᓪᓕᖅᐸᐅᓂᐊᖅᑐᒥᒃ ᐃᓄᒻᒥᒃ 
ᐃᖅᑲᖅᑐᐃᔨᕋᓛᖃᕐᓂᐊᓕᕐᓂᖓᓂᒃ ᑕᒪᓐᓇ ᑲᑎᖃᓯᐅᑎᒍᑕᐅᓂᐊᕐᒪᑦ ᐃᓄᐃᑦ ᖃᐅᔨᒪᔭᑐᖃᖓᓂᒃ 
ᐃᖅᑲᖅᑐᐃᕕᓐᓂ ᐊᒻᒪ ᑕᒪᑐᒨᓇ ᐃᖏᕐᕋᓂᖃᑦᑎᐊᓕᕐᓗᓂ ᓄᓇᓕᒃᑎᒍᑦ, ᐱᓗᐊᖅᑐᒥ ᐃᓄᐃᑦ 
ᐊᑐᖅᑕᐅᑎᓪᓗᒋᑦ. 
 
ᐃᒃᓯᕙᐅᑖ, ᑲᑎᒪᔨᕋᓛ ᐃᑲᔪᖅᑐᐃᕗᑦ ᐊᑭᑦᑎᕋᒃ ᒪᓕᒐᓕᕆᓂᕐᒧᑦ ᐃᓕᓐᓂᐊᕕᒻᒥᒃ ᐃᓕᓐᓂᐊᖅᑎᖏᓐᓂᓪᓗ 
ᒫᓐᓇ ᐃᖅᑲᓇᐃᔭᕆᐅᒃᓴᓂᕐᒧᑦ ᐱᖃᑕᐅᓕᖅᑐᑦ. ᑲᑎᒪᔨᕋᓛᑦ ᓂᕆᐅᑉᐳᑦ ᑐᓴᒃᑲᓐᓂᕐᓂᐊᕆᐊᒃᓴᖅ 
ᑮᓇᐅᔭᒃᑲᓐᓂᕐᓂᑦ ᑐᓂᔭᐅᔪᓂᑦ ᑕᒪᑐᒧᓐᖓ ᐱᓇᓱᐊᒐᕐᒧᑦ. 
 
ᐃᒃᓯᕙᐅᑖ, ᑖᒃᑯᐊᖑᖦᖤᖅᐳᑦ ᐅᖃᐅᓯᒃᓴᒃᑲ, ᑲᑎᒪᔨᕋᓛᑦ ᑕᒪᐃᓐᓅᓕᖓᔪᑎᒍᑦ ᓈᒻᒪᒃᓴᓚᐅᖅᐳᑦ 
ᒥᓂᔅᑕᐅᕝᕕᐅᑉ ᓯᕗᒧᐊᖅᓯᒪᓂᖓᓂᒃ ᐊᒻᒪ ᓂᕆᐅᒋᔭᖃᖅᐳᖓ ᑲᑎᒪᔨᕋᓛᑦ ᐊᑐᓂ ᐅᖃᐅᓯᒃᓴᖃᕐᓂᐊᖅᑐᑦ 
ᐃᓱᒫᓘᑎᒥᓂᔅᑕᐅᕝᕕᒃᑦ ᒥᓂᔅᑕᐅᕝᕕᐅᑉ ᓇᓚᐅᒃᓵᒐᖏᓐᓂᑦ 2002-2003ᒧᑦ. 
 
ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᑲᕐᕆᐊᓘ. ᑲᑎᒪᔨᕋᓛᑦ ᖃᓄᐃᑦᑐᒪᕙᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᓯᕗᒧᐊᖅᓯᒪᓂᕐᒧᑦ ᐅᖃᕈᒪᕗᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖃᕐᒪᑦ ᐊᐃᕙᐅᑕᐅᔪᓐᓇᕋᓂᓗ. ᓈᒻᒪᓴᖅᑐᑦ. ᐊᖏᓐᓂᖏᑦᑐᑦ. 
ᑲᔪᓯᕗᖅ. ᐅᖃᖅᑎ ᐅᑎᖁᒍᓐᓇᖅᓯᕙᕗᑦ. 

ᐅᖃᖅᑎ: ᐅᑎᕐᓗᑕ ᑲᑎᒪᔾᔪᑎᒃᓴᓄᑦ. ᓈᓴᐅᑖ 20, ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ. 
ᐃᒃᓯᕙᐅᑖ, ᓄᑕᕌ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᓄᑕᕋᒃ (ᑐᓵᔨᑎᒍᑦ):ᖁᔭᓐᓇᒦᒃ ᐅᖃᖅᑏ. ᑲᑎᒪᔨᕋᓛᑦ ᐃᓱᒪᖅᓴᓯᐅᖅᑲᐅᕗᑦ ᒪᓕᒐᒃᓴᖅ 6ᒥᒃ ᐊᒻᒪ 
ᓇᓚᐅᒃᓵᒐᓂᑦ ᐊᒻᒪ ᓯᕗᒧᐊᕈᒪᓂᖃᖅᐳᑦ. ᐊᒻᒪ ᐅᖃᖅᑏ, ᐱᒋᐊᖅᑎᑦᑎᕗᖓ ᑲᑎᒪᔨᕋᓛ 
ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ ᐊᖏᖃᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᐃᒃᓯᕙᐅᑖ. ᐱᒋᐊᖅᑎᑕᐅᔪᖃᕐᒪᑦ. ᐊᐃᑉᐲᔪᖃᖅᐹ. ᕿᓚᕝᕙᖅ. ᐱᒋᐊᖅᑎᑕᖅ 
ᓈᒻᒪᑉᐳᖅ. ᐊᖏᖅᑐᑦ. ᐊᖏᓐᖏᑦᑐᑦ. ᐱᒋᐊᖅᑎᑕᖅ ᑲᔪᓯᕗᖅ. ᕿᓚ<ᕝᕚ. ᓈᓴᐅᑖ 21, ᐱᖓᔪᐊᓐᓂᒃ 
ᐅᖃᓕᒫᕐᓂᖅ ᒪᓕᒐᒃᓴᓂᑦ. ᒥᓂᔅᑕ ᐲᑰ. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᓈᓴᐅᑖ 22, 
ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ): ᖁᔭᓐᓇᒦᒃ ᐅᖃᖅᑏ. ᑲᑎᒪᔨᕋᓛᑦ ᐋᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᕐᓂᕐᒧᓪᓗ 
ᑲᑎᒪᓂᐊᖅᑐᑦ ᐅᓪᓗᒥ 4:15ᒧᐊᖅᐸᑦ ᓇᓄᖅ ᐃᒡᓗᕈᓯᕐᒥ ᐊᒻᒪ ᖃᐅᑉᐸᑦ ᐅᓐᓄᓴᒃᑯᑦ ᑲᑎᒪᔨᕋᓛᑦ ᓄᓇᓕᓐᓂ 
ᐊᐅᓚᑦᑎᓂᖅᓴᐅᓂᕐᒧᑦ ᐃᑯᐱᕝᕕᓕᕆᓂᕐᒧᓪᓗ 1ᒦᖔᓕᖅᐸᑦ ᑐᒃᑐ ᐃᒡᓗᕈᓯᕐᒥ. 
 
ᑲᑎᒪᔾᔪᑎᒃᓴᐃᑦ ᓇᒃᑲᔾᔭᒧᑦ ᒪᐃ 13, 2002ᒧᑦ: 
 
1. ᑐᒃᓯᐊᕐᓂᖅ 
2. ᒥᓂᔅᑕᐃᑦ ᐅᖃᐅᓯᖏᑦ 
3. ᒪᓕᒐᓕᐅᖅᑏᑦ ᐅᖃᐅᓯᖏᑦ 
4. ᑭᐅᔾᔪᑎᒃ ᐅᖃᒃᑯᑦ ᐊᐱᖅᑯᑎᓄᑦ 
5. ᐃᓕᑕᖅᓯᓂᖅ ᐳᓛᖅᑎᓂᑦ 
6. ᐅᖃᒃᑯᑦ ᐊᐱᖅᑯᑎᑦ 
7. ᑎᑎᖅᑲᒃᑯᑦ ᐊᐱᖅᑯᑎᑦ 
8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 
9. ᑭᐅᔾᔪᑎᑦ ᒪᑐᐃᕈᑎᒧᑦ 
10. ᐊᑎᓕᐅᕈᑕᐅᓯᒪᔪᑦ 
11. ᑲᑎᒪᔨᕋᓛᓂᑦ ᐅᓂᒃᑳᑦ 
12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 
13. ᑎᑎᖅᑲᓂᑦ ᓴᖅᑭᑎᕆᓂᖅ 
14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 
15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 
16. ᐱᒋᐊᖅᑎᑕᐃᑦ 

• ᐱᒋᐊᖅᑎᑕᖅ 5-1(6) 

• ᐱᒋᐊᖅᑎᑕᖅ 6-1(6) 
 
17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
19. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

• ᒪᓕᒐᒃᓴᖅ 2 
• ᒪᓕᒐᒃᓴᖅ 3 
• ᒪᓕᒐᒃᓴᖅ 4 
• ᒪᓕᒐᒃᓴᖅ 5 
• ᒪᓕᒐᒃᓴᖅ 6 
• ᒪᓕᒐᒃᓴᖅ 11 
• ᒥᓂᔅᑕᐃᑦ ᐅᓂᒃᑳᖓᑦ 20-1(6) 

 
20. ᑲᑎᒪᔨᕋᓛ ᐅᓂᒃᑳᖓᑦ ᑲᑎᒪᑐᐃᓐᓇᑎᓪᓗᒋᑦ 
21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
22. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᑎᑎᕋᖅᑏ. ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓐᓂᐊᖅᐳᖅ ᓇᒃᑲᔾᔭᓐᖑᕋᓱᓐᓂᖓᓂ ᒪᐃ 
13ᒥ 10:00ᒧᐊᖅᐸᑦ ᐅᓪᓛᒥ. 
 
ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓚᐅᖅᐳᖅ 3:50ᒧᐊᖅᑎᓪᓗᒍ ᐅᓐᓄᓴᒥ 

